
Stoerredægkan

1. Aalkove
Stoerredigkie Nöörjen saetniesvoete- jïh likte-

mekommisjovnem nammoehti ruffien 2018, jïh
kommisjovne sov reektehtsem deelli Stoerredigkien
bijjemes ståvrose ruffien 1.b. 2023. Akte kommisjovnen
lïhtsegijstie sjïere lahtesem åtna. Kommisjovnen
jeatjah lïhtsegh leah akteraeresne don tjåenghkies reek-
tehtsen bïjre. Mandaate golme laavenjassh buerkeste:
1. Kommisjovne edtja histovrijes goerehtallemem

tjïrrehtidh mij nöörjen åejvieladtji politihkem jïh
råajvarimmieh saemiej jïh kveeni/nöörjensoeme-
ladtji vööste buerkeste, dovne voenges, regijonaale
jïh nasjonaale njieptjesne.

2. Kommisjovne edtja konsekvenside daaroedehte-
mepolitihkeste vuartasjidh daan biejjien, vïedteldi-
hkie saemien jïh kveenen/soemen gïelese jïh kultu-
vrese, materijelle jïh sosijaale konsekvenside jïh
konsekvenside mah leah healsoen jïh identiteeten
bïjre, dovne gaajhkide dåehkide jïh aktegsindivij-
dide.

3. Kommisjovne edtja råajvarimmieh uvtedidh mah
liktemem vedtieh.

Kommisjovne lea daaroedehtemepolitihkem jïh
meadtam kråånskeme saemiej, kveeni/nöörjensoeme-
ladtji jïh skåajjesoemeladtji vööste. Skraejrien mietie
skåajjesoemen bieleste, skåajjesoemeladtjh meatan
sjïdtin toelhkestimmesne mandaateste akteraeresne
Stoerredigkine goh barkoefaalije.

1.1 Kommisjovnen mandaate, lïht-
segh jïh barkoevuekieh

1.1.1 ÅVTEHISTOVRIJE MAN ÅVTESTE KOMMI-
SJOVNE TSEEGKESOVVI

Jaepien 2018 Stoerredigkie kommisjovnem nam-
moehti mij edtji histovrijes goerehtallemem tjïrrehtidh
nöörjen åejvieladtji daaroedehtemepolitihkeste, kon-
sekvenside politihkeste goerehtidh jïh råajvarimmieh
uvtedidh mah maehtieh liktemem vedtedh. Stoerredig-
kien sjæjsjalimmie bööti akten vijries jïh veele proses-
sen mænngan mij sjyöhtehke institusjovnh jïh organi-
sasjovnh feerhmi. Tjuara tseegkemem Saetniesvoete-
jïh liktemekommisjovneste aaj vijriegåbpoe nasjonaale
jïh gaskenasjonaale ektiedimmesne guarkedh.

Tseegkeme Saetniesvoete- jïh liktemekommisjov-
neste Nöörjesne lea bielie gellijste jeatjah plearoeh pro-
sessijste abpe veartenisnie. Ektie daejtie prosesside lea
dah ulmine åtneme meadtam vueptiestidh jïh goereh-
talledh. Åssjaldahke lea gosse dam dorje dellie maahta
liktemasse sjïehteladtedh jïh seabradahketsiehkide bu-
eriedidh.

Saemien parlamentarihkeles raerie (SPR) barkoem
eelki kommisjovnh tseegkedh Soemesne, Sveerjesne jïh
Nöörjesne 2004. Saemieh leah guhkiem gaskenasjonaa-
le njieptjesne barkeme, joekoen Saemieraerien tjïrrh,
jïh lea bïevnesh åtneme saetniesvoete- jïh liktemepro-

sessi bïjre mah leah jåhteme jeatjah bieline veartenistie.
Prosesse Åarjel-Afrikesne lea vihkeles skraejrie orreme
juktie plearoeh prosessigujmie Noerhtelaantine nïerh-
kedh. Daate lij aaj tjirkijeuvtelassen skraejrie Saemie-
digkesne 2024, daerpiesvoeten bïjre vielie daajroem
daaroedehtemen bïjre åadtjodh, jïh daaroedehtemepo-
litihken konsekvensh saemide jïh kveenide salkehtidh,
jïh tjirkijeuvtelassese jaepien 2014 juktie byögkeles go-
erehtimmine daaroedehtemepolitihkeste nïerhkedh.
Saemiedigkien stoerretjåanghkoe aamhtesem voestesi-
ereste gïetedi goh budsjedteaamhtese jaepien 2014.

Saemiedigkieraerie gaskesem veelti Tjïelte- jïh or-
restimmiedepartemeentine aktene prievesne suehpe-
den 2015 gusnie sjaavnjoem böökti byögkeles salkeh-
timmine nïerhkedh daaroedehtemepolitihken ulmijs-
te, tjïrrehtimmeste jïh vierhkievierhtijste, jïh mah
struktuvrh mah annje gååvnesieh. Daate tjåanghko-
eöörnegasse bïejesovvi goh teema dejnie minngebe
konsultasjovnine Tjïelte- jïh orrestimmiedepartemeen-
ten jïh Saemiedigkien gaskem. Saemiedigkien jaepiere-
ektemisnie jaapan 2016 tjåadtjoeji saemiedigkieraerie
vaajteli saetniesvoetekommisjovnem daaroedehtemen
bïjre Nöörjesne tseegkedh, rååresjimmesne nöörjen
åejvieladtjigujmie jïh sjyöhtehke dotkeme- jïh faage-
byjresigujmie.

Gosse SPR sov vïjhtede saemiekonferansem öörni
Tråantesne goevten 7.b. 2017, lahtese vadtasovvi daer-
piesvoeten bïjre saetniesvoete- jïh liktemekommisjov-
nide, jïh raerie noerhtelaantide haestieji saetniesvoete-
jïh liktemeprosessigujmie nïerhkedh juktie histovrijes
jïh daaletje assimileeremeprosessh- jïh politihkem sae-
miej vööste vueptiestidh jïh dokumenteeredh.

Saemien parlamentarihkeles raerie jeehti lea daer-
pies saetniesvoeteprosessh tjïrrehtidh åvtelen maahta
likteme sjïdtedh, jïh daah prosessh tjuerieh illedahkine
utnedh staath rååresjimmesne saemiedigkiejgujmie,
dïedtem vaeltieh saemiej posisjovnem goh åålmege no-
erhtelaantine nænnoestehtedh.

Tjïelte- jïh orrestimmiedepartemeente saemie- jïh
unnebelåhkoepolitihkeles goevtesen baaktoe idtji
naan kommisjovnen vaajtelh, jïh sisnjelds notaatesne
tseegkemen vööste vaaroehti joe ruffien 2016. Juvneh-
timmie lij beagkoehtidh staateles nammoehtamme go-
erehtimmiekommisjovne ij lij bööremes loeteme.
Seamma tïjjen departemeente meatoeji vielie daajroe
lij daerpies daaroedehtemen bïjre. Notaate leakadi jïh
NRK Saepmie dam bæjhkoehti njoktjen 2017, jïh dellie
aaj fåantoe man åvteste reerenasse lij våårege åehpies
sjïdti byögkelesvoetesne. Jis daaroedehtemen konse-
kvensh dokumenteeri, dellie dïhte meehti vuartoeh rå-
ajvarimmiej bïjre vedtedh, jïh plearoeh goerehtalle-
mem kveenide/nöörjensoemeladtjide.

Goeven 2016 tjirkijeuvtelasse Stoerredigkesne
bööti akten saetniesvoetekommisjovnen bïjre don
daaroedehtemepolitihkese jïh meadtese mij lij dor-

jesovveme saemiej jïh kveeni vööste Nöörjesne. Sae-
mieh Soemesne, Nöörjesne jïh Sveerjesne, jïh kveenh
jïh almetjh Tornedaeleste leah laavenjosteme voerke-
svoetem lissiehtidh nasjonaale jïh dåeriesnasjonaale
daerpiesvoeten bïjre saetniesvoete- jïh liktemeprosessi-
de laanteraasti dåaresth. Lij aaj tjarke gïelh mah vïenh-
tin akte kommisjovne ij lij bööremes vuekie daejnie
guhkiebasse barkedh. Saemiedigkien jienebelåhkoe
læjhkan sjæjsjali guhkiebasse barkedh sjaavnjojne
kommisjovnem tseegkedh. Stoerredigkien kontrolle-
jïh konstitusjovnemoenehtse tjirkijeuvtelassem gïete-
di. Moenehtsen juvnehtimmien mietie, Juvn. 493 S
(2016–2017), Stoerredigkie daam nænnoestimmiem
darjoeji ruffien 20.b. 2017:

«Stoerredigkie stoeredigkien bijjemes ståvroem
(daaroen presidentskapet) birrie uvtelassem mandaa-
tese evtiedidh kommisjovnese, dan nommen jïh lïht-
segi bïjre.»

Uvtelasse nænnoestamme sjïdti 53 gïeligujmie 47
gïeli vööste.

Stoerredigkien bijjemes ståvroe uvtelassem man-
daatese govlehtæmman seedti njoktjen 23.b. 2028.
Seamma tïjjen Saemiedigkie, Kveeni Suomi seurat/
Kvenlandsforbundet, Ruijan kvääniliitto/Norske kve-
ners forbund jïh Norjalais-Suomalainen liitto/Norsk-
finsk forbund bööresovvin kandidaath lïhtsegidie kom-
misjovnese uvtedidh. Gellie organisasjovnh sijjen vuaj-
noejgujmie böötin govlehtimmine. Ajve Norjalais-Suo-
malainen liitto/Norsk-finsk forbund jeehti dah kommi-
sjovnem vuastali. Akte revideereme juvnehtimmie
mandaatese govlehtæmman seedtesovvi dejtie seam-
ma orgaanide suehpeden 16.b. 2018, jïh daate uvtelasse
lij våarome vijriebasse digkiedimmide aktene tjåang-
hkosne Stoerredigkien bijjemes ståvrojne. Tjåanghkoen
mænngan akte orre revisjovne mandaateuvtelasseste
dorjesovvi, jïh Saemiedigkie jïh doh kveenen jïh nöör-
jensoemen organisasjovnh vihth nuepiem åadtjoejin
lahtesinie båetedh aamhtesen bïjre.

Stoerredigkien bijjemes ståvroen åvtebarkoe daen-
nie aamhtesisnie amma lïhke laavenjostosne dorjesov-
vi Saemiedigkine jïh saemien, kveenen jïh nöörjensoe-
men organisasjovnigujmie. Saemiedigkien lahtese, lah-
tesh siebrijste Kvenlandsforbundet, Norske kveners for-
bund jïh Norsk-finsk forbund lissietjaaleginie aamhte-
sasse Stoerredigkesne gååvnesieh. Gosse tsiehkie
seabradahkedigkiedimmine sjïdti mij ovmessie otnje-
gidie kleavvasji, gïetedimmie Saemiedigkesne vihkele
sjïdti saemide, mearan Norske kveners forbund organi-
sasjovnine sjïdti mij åajvahkommes akten tjåenghkies
prosessese sjïehteladti kveenide. Saemiedigkie jïh Nor-
ske kveners forbund gellie ræhpas tjåanghkoeh tjïrreh-
tin dejnie sjyöhtehkommes bieline laanteste, gusnie
meehti lahtesh kommisjovnen mandaatese vedtedh,
jïh jïjtsh dååjrehtimmiejgujmie båetedh.

Materijaale Saemiedigkien åålmehtjåanghkoej
mænngan kommisjovnese deellesovvi. Saemiedigkien
stoerretjåanghkoe lahtesem mandaaten bïjre nænno-
esti ruffien

1.b. 2018. Norske kveners forbund jïh Kvenlandsfor-
bundet dam revideereme uvtelassem mandaatese lah-
testin ruffien 30.b. jïh ruffien 2.b. 2018.

Stoerredigkie Saetniesvoete- jïh liktemekommi-
sjovnem tseegki, mandaatem vihtiesti jïh lïhtsegh kom-
misjovnese nammoehti ruffien 12.b. 2018:

«Stoerredigkie kommisjovnem nammohte mij
edtja daaroedehtemepolitihkem jïh meadtam saemiej,
kveeni jïh nöörjensoemi vööste kraanskodh mandaa-
ten mietie juvnehtimmesne.»

Stoerredigkien involveereme sjyöhtehke aktöörijs-
te byögkeles leavloem kommisjovnese vedti.

1.1.2 1.1.2 KOMMISJOVNEN LÏHTSEGH

Kommisjovnen lïhtsegh eah leah tjirkijh vihties då-
ehkijste jallh vuajnojste, men leah faagealmetjh dåå-
jrehtimmine jïh daajrojne gellie seabradahkesuerkijste.
– Dagfinn Høybråten, kommisjovnen åejvie, generaa-

letjaelije, Kirkens Nødhjelp, Nesodden
– Ivar Bjørklund, professovre emerituse kultuvrevi-

tenskapesne, UiT Nöörjen arktiske universiteete,
Tromssa/Romssa/Tromsø

– Anne Kristin Gurák, seniorraeriestæjja, Árran, Háb-
mer/Hamarøy

– Håkon Hermanstrand, historihkere, prosjekteåvte-
hke, Saemien Sijte, Nærøysund

– Per Oskar Kjølaas, bïspe emerituse, Tromssa/
Romssa/Tromsø

– Pia Lane, professovre gelliengïelevoetesne, Senter
for flerspråklighet, Osloven universiteete, Oslove

– Marit Myrvoll, sosialantropologe, dotkije Saemien
nasjonaale maahtoedïenesjisnie psykiske healso-
evaarjelimmie jïh geeruvevoete, Tromsø/Tromssa/
Romssa

– Einar Niemi, professovre emerituse histovrijisnie,
UiT Nöörjen arktiske universiteete, Cáhcesuolu/
Vadsø/Vesisaari

– Anne Julie Semb, dekaane, Osloven universiteeten
seabradahkevitenskapeles fakulteetesne, Oslove

– Liv Inger Somby, gaskesadtemen goevtesedi-
rektööre Saemiedigkesne, Guovdageaidnu/Kauto-
keino

– Aslak Syse, professovre emerituse reaktavitenska-
pesne Osloven Universiteetesne, Oslove

– Ketil Zachariassen, voestesamanuensise daajbaa-
letje histovrijisnie UiT Nöörjen arktiske universite-
etesne, Romssa/Tromsø/Tromssa

1.1.2.1 Tjaelijegoevtese
Gosse barkoe eelki kommisjovne viehkiem åadtjo-

eji Stoerredigkien reeremistie tjaeliji baaktoe Bjørn
Arne Steine jïh Ingrid Sand. Saetniesvoete- jïh likte-
mekommisjovnen tjaelemegoevtese lea aalkoven
mænngan tsïengelen 2019 håaltoem åtneme UiT Nöör-
jen arktiske universiteetesne. Aalkoelisnie kommisjov-
nen tjaelemegoevtese lij tjaelemegoevtesen åvtehke
Liss-Ellen Ramstad, seniorraeriestæjja Inger Elin Kristi-
na Utsi jïh salkehtæjja Cathrine Baglo.

Dïhte minngemes neebnesovveme orriji golken
2021. Mïetsken 2019 raejeste salkehtæjja Anna-Kaisa
Räisänen eelki, voerhtjen 2021 raejeste salkehtæjja Tor-
kel Rasmussen eelki, jïh salkehtæjja Isak Turi Andersen
eelki gålkoen 2021. Studenteklahkh Eva Hanneli Saari-
niemi jïh Jon-Christian Mudenia UiT Nöörjen arktiske
universiteetesne lin vïedteldihkie tjaelemegoevtesasse
giesien 2020 raejeste.

1.1.3 STOERREDIGKIEN MANDAATE 
KOMMISJOVNESE

Kommisjovnen nomme lea «Kommisjovne mij ed-
tja daaroedehtemepolitihkem jïh meadtam saemiej,
kveeni jïh nöörjensoemeladtji vööste kraanskodh (Sa-
etniesvoete- jïh liktemekommisjovne)».

Våarome
Nöörjen åejvieladtjh leah boelhki 1900-låhkoen

minngiegietjien raajan aktem politihkem saemiej, kve-
eni jïh nöörjensoemeladtji vööste tjïrrehtamme mah it-
jmies negatijve konsekvensh dej kultuvrese, gïelese,
identiteetese jïh jieledetsiehkide åadtjoejin. Daate poli-
tihke daamtaj daaroedehtemepolitihke gohtjesåvva.

Dovne rïekteles jïh rïektesisnie lea råajvarimmieh
tjïrrehtamme dej minngemes golme luhkiejaepine, ed-
tja dam bueriedidh.

Doh minngemes 30 jaepieh joekoen saemiej reak-
tah leah nænnoesåbpoe sjïdteme gelliej laaki jïh institu-
sjovni tjïrrh.

Laake Saemiedigkien jïh jeatjah saemien reaktatsi-
ehkiej bïjre (saemielaake) bööti 1987, jïh rïhpestimmie
Saemiedigkeste lij 1989. Staaten dïedte juktie saemiej
reaktam tjirkedh sijjen kultuvrem, gïelem jïh seabrada-
hkejieledem evtiedidh Maadthlaaken sïjse vaaltasovvi
1988. Jaepien 1990 Nöörje, goh voestes laante, ILO-kon-
vensjovnem nr 169 aalkoeåålmegi reaktaj bïjre ratifise-
eri. Finnmarhkelaake jaepeste 2005 edtja gaskem je-
atjah sjïehteladtedh ihke dajvh jïh eatnemevierhtieh
Finnmarhkesne don buaratjommesasse fylhken årro-
ejidie reeresuvvieh, jïh joekoen goh våarome saemien
kultuvrese, båatsose, miehtjiedajveåtnose, jieliemidie
jïh seabradahkejieliedasse (§ 1). Staate lea aaj dam aare-
bi politihkem saemiej vööste gaatelassjeme.

Nöörjen ektiedimmien tjïrrh Europaraerien mieri-
ekonvensjovnese vaarjelimmien bïjre nasjonaale unne-
belåhkojste jaepeste 1995, maam Nöörje ratifiseeri
1999, kveenh/nöörjensoemeladtjh statusem åadtjoejin
goh nasjonaale unnebelåhkoe Nöörjesne. Kveenengïe-
lem jååhkesjin goh unnebelåhkoegïele Nöörjesne 2005.

Daate ij heerredh dïhte meadta maam saemieh,
kveenh/nöörjensoemeladtjh dååjrin, saejrieh sjugniedi
mah annje gååvnesieh, jïh mah tsiehkiem saemiej, kve-
eni/nöörjensoemeladtji, skåajjesoemeladtji jïh jienebe-
låhkoen årroji gaskem baajnehtieh daan biejjien.

Tïjje doekoe akte sjaavnjoe sjïdtedamme tseegke-
men bïjre byögkeles kommisjovneste mij laavenjassine
åådtje daaroedehtemepolitihkem jïh dan konsekvensh
kraanskodh, skraejrien mietie plearoeh kommisjovnijs-
te jeatjah laantine. Saemiedigkie lea gaskem jeatjah re-
essehtæjjine orreme dagkeres kommisjovnem tseeg-
kedh. Stoerredigkie nænnoesti dagkeres kommisjov-
nem tseegkedh ruffien 20.b. 2017, v. Tjaatseginie 8:30 S
(2016–2017) jïh Juvn. 493 S (2016–2017).

Teema
Teema kommisjovnen barkose lea orreme nöörjen

åejvieladtji daaroedehtemepolitihke saemiej, kveeni/
nöörjensoemeladtji jïh skåajjesoemeladtji vööste, jïh
doh konsekvensh daate politihke lea aktegsalmetjidie
jïh dåehkide åtneme, jïh tseahkan gaskem jienebelå-
hkoen årrojh jïh kveeni/nöörjensoemeladtjh jïh sae-
mieh. Kommisjovne edtji uvtemes daaroedehtemepoli-
tihken konsekvensh goerehtalledh saemiej jïh kveeni/
nöörjensoemeladtji nuepide jïjtsh gïelem, kultuvrem
jïh aerpievuekien jielemegeajnoeh nuhtjedh jïh prakti-
seeredh. Daennie ektiedimmesne kommisjovne edtji
aaj daaroedehtemepolitihken konsekvensh goerehtidh
jienebelåhkoen årroji luvnie, goh sïerredimmie jïh
vijriedimmie åvtelhaarvojste mah lin stuvreme saemiej
jïh kveeni/nöörjensoemeladtji vööste.

Ulmie
Kraanskomen ulmie lij våaromem jååhkesjæmman

bïejedh saemiej jïh kveeni/nöörjensoemeladtji dåå-
jrehtimmijste nöörjen åejvieladtji politihkine, jïh doh
konsekvensh daah dååjrehtimmieh leah åtneme dejtie
goh dåehkieh jïh aktegsalmetjh. Aajkoe lij ektie goerke-
sem tseegkedh guktie åejvieladtjh jïh nöörjen seabrada-
hke lin gaajhkh saemieh jïh kveenh, jallh bielieh dejstie,
jïh dej kultuvrem gïetedamme.

Kraanskome perspektijvem båetijen aajkan åtne-
me. Åejvieulmie lea kommisjovne, viehkine ektie goer-
kesem daaroedehtemepolitihkeste jïh dan konsekven-
sijste tseegkedh, edtja våaromem bïejedh likteminie jå-
erhkedh saemiej, kveeni/nöörjensoemeladtji jïh jiene-
belåhkoen årroji gaskem.

Kommisjovnen laavenjasse lea golme bieline orre-
me: Histovrijes goerehtalleme, konsekvenside daaroe-

dehtemepolitihkeste goerehtidh daan biejjien jïh råa-
jvarimmieh liktemasse åvtese uvtedidh.

Histovrijes goerehtalleme
Kommisjovnen vihkielommes laavenjasse lea orre-

me goerehtidh jïh buerkiestidh nöörjen åejvieladtji po-
litihkem jïh barkoem saemiej, kveeni/nöörjensoeme-
ladtji jïh skåajjesoemeladtji vööste, voenges, regijonaa-
le jïh nasjonaale njieptjesne, ovrehte 1800 raejeste jïh
daan raajan. Kommisjovne meehti aaj aarebi boelhkh
goerehtidh jis lij fåantoe dam darjodh. Kommisjovne
edtji goerehtidh jïh dokumenteeredh ideologijem jïh
ulmide politihken duekesne, vierhkievierhtieh mah åt-
nose vaaltasovvin dam tjïrrehtidh, jïh konsekvenside
aktegsalmetjidie jïh dåehkide. Jis kommisjovne vïenhti
akte teema vååjnoe goh joekoen vihkele vielie goereh-
tidh, meehtin dam tjarkebe våaroehtidh goh jeatjah te-
emah. Kommisjovne edtji joekoen skuvlesuerkien råål-
lam vuarjasjidh, men aaj jeatjah religijööse, akademih-
keles, kulturelle jallh sosijaale institusjovnh, jïh organi-
sasjovni barkoem sov goerehtimmine vuarjasjidh.

Kommisjovne edtji stoerre gellievoetem dåehkiej
sisnjeli, jïh joekehtsh dåehkiej gaskem krööhkestidh.
Vaallah doh ideologeles tjïelkestimmieh jallh dïhte prak-
tihkeles politihke saemiej jïh kveeni/nöörjensoemeladtji
vööste lin aktelaaketje, ij akt daej dåehkiej sisnjeli. Daate
aaj geografeles joekehtsh feerhmie. Gaavnoeh aarebi
dotkemisnie maahta vuesiehtimmien gaavhtan da-
ejriehtidh kveenh/nöörjensoemeladtjh jïh saemien dåe-
hkieh, mah definisjovnem raasteunnebelåhkoeh åadtjo-
ejin, gaskem jeatjah seekerevoetepolitihkeles krööhke-
mi gaavhtan, striengkieslåbpoe politihkeles vierhkievi-
erhtieh åadtjoejin goh jeatjebh. Kommisjovne tjoeri sov
barkosne måjhtajidh dovne motijvh, ideologeles væljo-
eh jïh tjïelke, praktihkeles råajvarimmieh jïh konse-
kvensh dagke lin joekehts dejtie joekehts dåehkide, jïh
dagke lij joekehtsh dan bïjre dåehkiej sisnjeli, vuesieh-
timmien gaavhtan tjoelen mietie.

Kommisjovne edtji aaj vuartasjidh guktie daaroe-
dehtemepolitihke jienebelåhkoen vuajnoeh saemijste,
kveenijste/nöörjensoemeladtjijste jïh skåajjesoemelad-
tjijste baajnehti, jïh guktie daah dåehkieh sijjen kultu-
vrem, gïelem jïh almetjh guarkajin. Seammalaakan
kommisjovne edtji konsekvenside daaroedehtemepoli-
tihkeste vuartasjidh tjoevkesisnie dejstie rïekteles jïh
rïektes råajvarimmijste mejgujmie nïerhkeme juktie
dam bueriedidh jallh vuastalidh. Kommisjovne edtji
öörnegem råajvarimmijste vuarjasjidh dejtie ovmessie
dåehkide.

Kommisjovne edtji hoksedh persovneles dååjreh-
timmieh jïh histovrijh tjoevkesasse buektedh viehkine
sjïehteladtedh aktegsalmetjh gïeh jïjtjh dååjrehtim-
mieh utnin juekedh, nuepiem åadtjoejin sijjen histov-
rijem soptsestidh, aaj don meadtan bïjre mij dorjesovvi
dej vööste persovneles jallh jeatjah lïhkesadtji vööste,



5Juvn. 30 S – 2025–2026

jïh guktie konsekvensh meadteste leah dej jieledetsi-
ehkiem baajnehtamme jallh baajnehte.

Konsekvensh daaroedehtemepolitihkeste daan 
biejjien goerehtidh

Lissine dam histovrijes evtiedimmiem jïh dååjreh-
timmieh goerehtalledh mah leah dorjesovveme, kom-
misjovne edtji konsekvenside daaroedehtemepolitih-
keste vuartasjidh daan biejjien, uvtemes vïedteldihkie
saemien jïh kveenen/soemen gïelese jïh kultuvrese
daan beajjetje seabradahkesne, jïh materijelle jïh so-
sijaale konsekvensh jïh konsekvensh healsoen jïh iden-
titeeten bïjre, dovne gaajhkide dåehkine jïh aktegsal-
metjidie. Kommisjovne edtji aaj konsekvenside daaroe-
dehtemepolitihkeste daan beajjetje seabradahkesne
goerehtidh, vuesiehtimmien gaavhtan goh aassjoelah-
testimmieh jïh sïerredimmie.

Råajvarimmieh vijriebasse liktemasse uvtedidh
Kommisjovne edtji råajvarimmieh uvtedidh mah

maehtieh stuerebe seammavyörtegsvoetem sjugniedi-
dh jienebelåhkoen jïh unnebelåhkoen årroji gaskem,
jïh råajvarimmieh uvtedidh mah maehtieh viehkieh-
tidh bievnedh jïh dam sïejhme daajroem seabradahke-
sne lissiehtidh saemien, kveenen/nöörjensoemen jïh
skåajjesoemen histovrijen jïh kultuvren bïjre daan
biejjien. Meehti vuesiehtimmien gaavhtan årrodh råa-
jvarimmieh juktie jåerhkedh saemien jïh kveenen/soe-
men gïelem jïh kultuvrem eevtjedh, jallh bievnedh jïh
daajroem daaroedehtemepolitihken bïjre jïh dan kon-
sekvensi bïjre buektedh jienebelåhkoen årroejidie. Da-
ennie ektiedimmesne lea iemie kommisjovne aaj joe
juhtije råajvarimmieh liktemasse vuarjasji.

Dan åvteste ektie goerkesem åvtetje aejkeste jïh
vijriesåbpoe daajroem mijjen ektie histovrijen bïjre tse-
egkedh lea åejvieulmie kommisjovnen barkose, kom-
misjovne edtji lissine minngemes reektehtsem deel-
ledh, sjïehteles vierhtieh gaavnedh dan daajroen bïjre
bievnedh maam åådtje. Daate meehti dorjesovvedh vi-
ehkine digitaale medijijstie/gaskeviermeste, laavenjos-
toen tjïrrh aerpievuekien maassemedijajgujmie jïh je-
atjah kanaali tjïrrh mejtie kommisjovne åtna goh mae-
reles.

Vuekie
Kommisjovne edtji systematihkeles jïh lïhke laa-

venjostose sjïehteladtedh sjyöhtehke byjresigujmie jïh
organisasjovnigujmie, guktie dah meatan vaaltasovvin
jïh rååresjamme sjïdtin mearan barkoe lij juhtieminie.
Kommisjovne edtji daan åvteste vuarjasjidh aktem jallh
jienebh referansedåehkieh jallh plearoeh laavenjostoe-
forumh tseegkedh tjirkijigujmie dej neebnesovveme
byjresi jïh organisasjovni åvteste.

Kommisjovne lea dovne tjaaleldh jïh njaalmeldh
gaaltijh nuhtjeme. Daerpiesvoeten mietie kommisjov-

ne edtji toelhkh nuhtjedh soptsestalleminie bievniji-
gujmie. Meehti aaj sjyöhtehke årrodh baajedh bievnijh
sijjen histovrijh soptsestidh jeatjah soptsestimmievue-
kiej tjïrrh juktie tjirkedh jeenjesh sïjhtin soptsestidh.

Kommisjovne edtji dam gaavnoes dotkemem suer-
kesne våaroeminie utnedh jïh baajedh daam dotke-
mem åejvievåaroeminie sjïdtedh sov åehpiedehtiemas-
se. Jis kommisjovne vueptiesti daajroe fååtesi dennie
dotkemisnie mij gååvnese, meehti jïjtje jallh viehkine
laavenjostoeguejmijste våarhkoeh jallh jeatjah sjyöhte-
hke gaaltijematerijaalem goerehtidh juktie vihties tee-
mah goerehtalledh, buerkiestidh jïh dokumenteeredh.
Kommisjovne meehti aaj vielie dotkemem uvtedidh
goh råajvarimmie kommisjovnen barkose.

Kommisjovne edtji indivijdi jïh dåehkiej jïjtsh his-
tovrijh daaroedehtemepolitihken bïjre tjöönghkedh,
gaskem jeatjah viehkine tjåanghkoeh öörnedh jïh/jallh
gihtjehtimmieh tjïrrehtidh jïh sjïehteladtedh ihke ak-
tegsalmetjh meehtin sijjien histovrijh soptsestidh jïh
dejtie deelledh/seedtedh tjaaleldh hammosne, goh tjo-
eje- jallh videjovebaantedimmie jallh jeatjah sjïehteles
hammojne. Maehteles laavenjostoeguejmieh dotke-
meinstitusjovnine, voenges byjresinie jallh jeatjah leh-
kesne meehtin dagkerh soptsesh ellieslaakan jallh såe-
miesmearan sïjse tjöönghkedh. Naemhtie kommisjov-
ne meehti dåehkiej jïjtsh goerkesem sijjen histovrijistie
våaroeminie utnedh.

Plearoeh kraanskomh lin aalkeme jallh lin dagkerh
kraanskomh soejkesjeminie Soemesne jïh Sveerjesne.
Kommisjovne haestemem åadtjoeji noerhtelaanti per-
spektijvem utnedh, jïh gaskesem vaeltedh barkoeguej-
miejgujmie dejnie jeatjah noerhtelaantine.

Abpe materijaale maam lin sïjse tjöönghkeme, Ar-
kivverkese vadtasovvi gosse kommisjovnen barkoe lij
galhkeme. Daate materijaale sæjhta hævvi persovne-
sensitijve bïevnesh utnedh, jïh dan tjuara åvteste biev-
nijen materijaalem jearsoeslaakan gïetedidh. Daerpies
kommisjovnen våarhkoem klausuleeredh, jïh njoelke-
dassh baahtsemasse darjodh, guktie ajve dotkijh baaht-
semem åadtjoeh, mah vihties etihkeles njoelkedassi
mietie berkieh jïh aktegsalmetjen krïevenassem vaarje-
limmien bïjre sov privaate jieliedistie maereleslaakan
gorrede.

Kommisjovne haestemem åadtjoeji viehkiehtidh
guktie dotkijh maehtieh konsekvenside dotkedh mea-
ran kommisjovne barkeminie.

Mierieeaktoeh
Doh daerpies vierhtieh kommisjovnen barkose

staatebudsjedten bijjelen vaadtasovvin.
Kommisjovnen lij jïjtse tjaelemegoevtese.
Byögkeles åejvieladtjh jïh jeatjebh mah laavenjassh

byögkelesvoeten åvteste darjoeh, edtjin dam viehkiem
vedtedh mij lij daerpies ihke kommisjovne meehti laa-
venjasside sov mandaaten mietie darjodh.

Kommisjovne edtji sov barkoem illedh
skïereden 1.b. 2022 åvtelen, jïh sov reektehtsem Stoerre-
digkien bijjemes ståvrose deelledh.

Jis kommisjovne dam maereles utni, meehti bielie-
reektehtsh deelledh mearan barkoe lij juhtieminie.

1.1.4 KOMMISJOVNEN GOERKESE 
MANDAATESTE

Stoerredigkeste lea mandaatem Saetniesvoete- jïh
liktemekommisjovnese vadteme nænnoestimmien
mietie uvtelassijste Juvn. 408 S (2017–2018). Kommi-
sjovnen reekteme lea galhkuvereektehtse lissietjaalegi-
gujmie, 12 tjeahpoe- jïh tjeahpoevætnoeh teemajguj-
mie daaroedehteme jïh likteme, jïh kommisjovnen vå-
arhkoe.

1.1.4.1 Byjjes nommh
Stoerredigkie mandaatesne vihtiesti kommisjov-

nen byjjes nomme gærjagïelesne edtji årrodh Kommi-
sjonen for å granske fornorskingspolitikk og urett over-
for samer, kvener og norskfinner (Sannhets- og
forsoningskommisjonen).

Jaepien 2019 Saetniesvoete- jïh liktemekommisjov-
ne byjjes gelliengïeleldh nommh kommisjovnese næn-
noesti kveenen, åarjelsaemien, julevsaemien, noerhte-
saemien, soemen jïh englaanten gïelesne.

Kommisjovne iktegisth byjjes sijjienommh nuhtjie
mah jieniebinie gïeline gååvnesieh. Kommisjovne sla-
hkoehsïevem goh joekehtimmievæhtam nuhtjie reek-
tehtseteekstesne gosse kommisjovne parallelle nommh
jallh baakoetjïerth jieniebinie gïeline nuhtjie.

1.1.4.2 Feerhmesovveme dåehkieh
Kommisjovnen kraanskome daaroedehtemepoliti-

hkem, daaroedehtemem jïh meadtam saemiej, kveeni
jïh skåajjesoemeladtji vööste feerhmie.

Joekoen feerhmemen bïjre skåajjesoemeladtjijste

Kommisjovne lea skåajjesoemeladtjide mandaaten
sïjse toelhkestamme. Fåantoe man åvteste kommisjov-
ne veelji salkehtidh mejtie aaj skåajjesoemeladtjh goh
dåehkie byöri kraanskoemisnie feerhmesovvedh, lij
gyhtjelassh tjirkijijstie skåajjesoemeladtji åvteste, jïh
minngebe gaskesadteme Nöörjen skåajjesoemen mu-
seuminie/Norsk skogfinsk museum/ Norjan metsäsuo-
malaismuseo jïh viermine Skogfinske interesser i Norge
(skåajjesoemen ïedtjh). Gaskesadtemen tjïrrh tjïelke
sjïdti skåajjesoemeladtjh dåehkine voerkesvoetine vua-
jnalgin jïjtse identiteeten, kultuvren jïh histovrijen
bïjre. Dokumenteereme sjïdti skåajjesoemeladtjh jïjtsh
organiseeremen tjïrrh systematihkeles barkojne lin
identiteetem bigkeminie, men dååjrin sijjieh ov-våaj-
noes sjïdtin abpe seabradahkesne. Kommisjovne gujht

vïenhti skåajjesoemeladtjh lin seapan daaroedehte-
mepolitihkem dååjreme.

Saetniesvoete- jïh liktemekommisjovne salkehti mej-
tie skåajjesoemeladtjh byöri bieline sjïdtedh kraanskoe-
mistie, jïh gyhtjelassem gïetedin golme kommisjovnetjå-
anghkojne. Kommisjovnetjåanghkosne suehpeden 9.b.
2019 dah skåajjesoemeladtjide mandaaten sïjse toelh-
kestin. Kommisjovnen tjïelkestimmien mietie ij lij naan
vihties gaertjiedimmie mandaatesne mij kommisjovnem
heerredi daaroedehtemepolitihkem jïh meadtam skåa-
jjesoemen årroji vööste gïetedidh. Kommisjovne aaj vå-
aroemasse bïeji skåajjesoemeladtjh lin daaroedehte-
mepolitihkem dååjreme, jïh ij lij naan systematihkeles
kraanskome aarebi orreme skåajjesoemeladtji dååjreh-
timmeste assimileeremepolitihkine. Kommisjovne tjïer-
testi sjyöhtehke skåajjesoemen ïedtjeladtjh sïjhtin kra-
anskoemistie feerhmesovvedh.

Stoerredigkie bïevnesh kommisjovnen konklusjov-
nen bïjre åadtjoeji suehpeden 22.b. 2019. Kommisjov-
nen vuarjasjimmie mandaateste digkiedamme sjïdti
Stoerredigkine tjåanghkosne ruffien 18.b. 2019, jïh
kommisjovnen jaepiebïevnesen 2019 tjïrrh Stoerre-
dægkan reektin lin sjæjsjalamme skåajjesoemeladtjide
feerhmedh. Barkoestillije idtji daan toelhkestimmien
vööste mandaateste laejhtieh, dan guhkiem feerhmeme
skåajjesoemeladtjijste idtji naan vielie vierhtieh krïevh,
jallh idtji kommisjovnen barkoem siessestallh. Kommi-
sjovne byögkelesvoetem sjæjsjalimmien bïjre beevni
sov ræhpas tjåanghkojne, needtesæjrojne jïh minngebe
jaepiebïevnesinie.

1.1.4.3 1.1.4.3 Etnisiteete, dåehkieektiedimmie 
jïh identiteete

Kommisjovnen mandaaten mietie edtja dam stoer-
re gellievoetem dåehkiej sisnjeli, jïh joekehtsidie dåe-
hkiej gaskem krööhkestidh mearan barkeminie. Man-
daate nuhtjie vuesiehtimmien gaavhtan «saemien dåe-
hkieh» jïh kveenh/nöörjensoemeladtjh», jïh baakojde
«saemieh» jïh «kveenh jïh nöörjensoemeladtjh».

Sosijaaleantropologh leah vuajnoem buakteme et-
nisiteete uvtemes objektijve kultuvrejoekehtsh våaroe-
minie åtna, jïh akte dåehkie almetjijstie giej ektie kultu-
vre lea akte etnihkeles dåehkie. Seamma gïelem sopt-
sestidh, aarkebiejjien dååjresh jallh bissiebiejjieh jue-
kedh, jallh seamma beapmoem lyjhkedh jïh byöpmedi-
dh jïh vielie, dovne emosjonelle jïh nænnoes
mïeleguedtije bielieh utnieh. Sjïere kultuvrevæhtah,
goh vuesiehtimmien gaavhtan gïele jallh beapmoe-
voeth, eah leah daamtaj læjhkan gaertjieldihkie akten
vihties dåahkan. Men båastoeh, almetjh mah utnieh
sijjieh seamma dåahkan govlesuvvieh, jïh naemhtie
mubpijste vuajnalgieh, maehtieh joekehts kulturelle
væhtah utnedh. Dan åvteste sagke buerebe etnisiteetem
vuejnedh goh gyhtjelasse raastebïejemen bïjre göökte
jallh jienebi dåehkiej gaskem, goh gyhtjelasse objek-

tijve kulturelle joekehtsi bïjre dej seamma dåehkiej gas-
kem. Etnisiteete lea uvtemes gyhtjelasse mennie mie-
resne almetjh joekehts kulturelle væhtah sjyöhtehke
darjoeh gyhtjelassese gie jïjtjedh dåahkan jïh jeatjah
dåehkide govlesåvva, jïh guktie daate identifikasjovne
vååjnesasse båata ektiedahkosne mubpiejgujmie.

Vigdis Stordahl lea etnisiteetese vuartasjamme goh
prosesse gusnie «[…] såemies kulturelle væhtah jallh
væhtamaterijaale […]veeljesuvvieh jïh sjïere symbovles
aarvoem åådtje juktie raastem gaskem «mijjieh» jïh
«dah» mïerhkesjidh. Jis etnisiteetem guarkoe goh naa-
kede mij uvtemes ektiedimmiem göökte dåehkiej gas-
kem vuesehte, daate sæjhta jiehtedh etnisiteete maahta
jåerhkedh årrodh, jalhts doh kulturelle joekehtsh dåe-
hkiej gaskem unnebe sjidtieh.

Daate goerkese etnisiteeteste lea nuhteligs, tjoevke-
sinie kommisjovnen ulmeste. Dïhte systematihkeles
daaroedehtemepolitihke ojhte ulmine utni skåajjesoe-
meladtjh, kveenh jïh saemieh edtjin nöörjen almetjinie
sjïdtedh, jïh sijjen sjïere kultuvrevæhtah gatskelidh, åa-
jaldidh jïh tjïekedh, goh saemien jïh kveenen gïele,
vaarjoeh, aerpievuekieh jïh jieledevuekieh vijries goer-
kesisnie. Daaroedehtemepolitihken gaavhtan, jeatjah
stoerre jarkelimmiejgujmie ektine nöörjen seabradah-
kesne minngiedåaratïjjen, doh byjngetje kulturelle joe-
kehtsh gaskem dåehkieh mah meatan kommisjovnen
mandaatesne, jïh jeatjah årrojh, leah unnebe sjïdteme.
Jalhts ij leah naan systematihkeles byjngetje kulturelle
joekehtsh, maahta læjhkan nænnoes dååjrese årrodh
joekehtsvoeteste jïh raastebïejemistie, vuesiehtimmien
gaavhtan saemien jïh nöörjen kultuvren gaskem. Fak-
tovrh maehtieh årrodh gïele, smaaregïelh, vaarjoeh, ek-
tieårromevuekieh, jielemegeajnoeh, jieledevuekie
vijries goerkesisnie jallh jeatjah tsiehkieh mah sjyöhte-
hke sjidtieh mubpiejgujmie ektine. Dagkeres jïjtjegoer-
kese jïh raastebïejeme leah vïedteldihkie akten dååjre-
me kulturelle ektievoetese, guktie etnihkeles identiteete
våaromem vadta jïjtjemse sosijaale organiseeredh. Et-
nisiteete maahta våajnoes sjïdtedh joekehtslaakan dan
tjïrrh goh gïele, smaaregïelh, sjïere kultuvrevuekieh jïh
vuekieh, vaarjoeh, ektieårromevuekieh, moraale, goer-
kese rïektesvoeteste, jielemegeajnoeh, jieledevuekieh
jallh jeatjah tsiehkieh.

Mah joekehtsh dåehkiej gaskem mejtie lea sjyöhte-
hke leavloem bïejedh, leah jorkesamme tïjje doekoe jïh
maehtieh ovmessie kulturelle jïh sosijaale konteeksti
gaskem jeerehtidh. Guktie lij nöörjen, kveenen, skåa-
jjesoemen jïh saemien årrodh 1800-låhkoen minngiegi-
etjien, jïh guktie etnisiteetem vihtiesti jïh gaskesadti,
maahta joekehtehtedh dehtie vuekeste etnisiteete vååj-
nesasse båata daan baelien. Goh kommisjovnen histov-
rijes goerehtalleme vuesehte, ij goh unnemes tsiehkieh
seabradahkesne, daan nuelesne faamoetsiehkieh, baa-
jnehtieh dovne mah joekehtsh dåehkiej gaskem mejtie

leavloem beaja, jïh mejtie leavloem beaja dagkerh joe-
kehtsidie.

Akten almetjen identiteete lea almetjen jïjtjegoer-
kesen bïjre, daan nuelesne almetjen tsiehkie jïh ektie-
dimmie jeatjah almetjidie jïh joekehts sijjide. Akte ræ-
hpas gyhtjelasse mejtie etnisiteete lea vihkielåbpoe
gaaltije identiteetese goh v.g. tjoele, klaasseektiedim-
mie, seksuelle orienteringe, religijovne, årromesijjie,
vihties profesjovneektiedimmmie jallh mejtie aktem
vihties astoeaejkien darjomem jallh politihkeles gæm-
hpoeaamhtesem lyjhkoe. Aaj ræhpas gyhtjelasse mejtie
jïh mennie mieresne dagkerh tsiehkieh leah vihkele al-
metjen identiteetese. Aaj empiriske gyhtjelasse mejtie
raastebïejeme lea striengkies jallh naa galkije. Daate
minngemes gyhtjelasse lea vihkele mejtie edtja etnisite-
etem vuejnedh goh mejtie lea jallh ij leah, jallh buerebh
goh dovne. Daan biejjien vuejnebe jeenjesh, dagke noe-
re almetjh mah gellie joekehts seabradahkh jïh areenah
haalvoeh, tjïertestieh dej leah jienebh, jïh gellien aejki-
en fleksijbele jïh naa galkije etnihkeles identiteeth. Dah
jiehtieh sijjieh eah tuhtjh geerve jallh ij naan dåerie-
smoere, vuesiehtimmien gaavhtan nænnoes jïh/jallh
saemien jïh kveenen identiteetem utnedh, jïh seamma
tïjjen jïjtjemse identifiseeredh goh nöörjen: Naemhtie
joekehts bielieh jïjtsistie iktedieh aelhkieslaakan.
Seamma tïjjen jeenjesh, aaj daan biejjien, mah jïjtjemse
ajve saemine jallh kveenine utnieh. Etnihkeles ektie-
dimmie maahta aaj illedahkine årrodh vihties veelje-
mistie, gosse almetjh, fuelhkieh jallh slïekte aktem jallh
jienebh etnihkeles ektiedimmieh veeljieh, vuesiehtim-
mien gaavhtan ajve nöörjen.

Persovneles soptsesh identiteeten bïjre

Persovneles soptsesinie referansh kveenen, nöör-
jensoemen, saemien jïh skåajjesoemen identiteetese vi-
hkeles elementine sjidtieh. Doh jeenjemesh gïeh sijjen
soptsesh kommisjovnine juakeme jïjtsh identiteeten
bïjre ussjededtieh dovne njaalmeldh jïh tjaaleldh sopt-
sesinie. Teemah leah daamtaj unnebe bielie aktede el-
lies soptsesistie, men muvhtine soptsesinie åejviefokuse
lea etnihkeles identiteetem jïh ektiedimmiem define-
eredh jïh buerkiestidh.

Gellienkulturelle jïh gelliengïeleldh dajvine ij leah
iktesth dan aelhkie orreme jååhkesjimmiem sov etnih-
keles maadtoen åvteste åadtjodh, dan åvteste daaroe-
dehteme sosijaale deadtovem bïeji, jïh nuepiem gaer-
tjiedi kveenen, saemien jïh skåajjesoemen ektiedim-
miem Nöörjesne vååjnedehtedh jïh nænnoestehtedh.

Gosse dah mah sijjen soptsesh kommisjovnine jua-
keme sijjen identiteetem buerkiestieh daan beajjetje se-
abradahkekonteekstesne, dah naa frijje domtoeh sijjen
etnihkeles identiteetem vuesiehtidh. Jeenjesh gellie et-
nihkeles maadtoeh utnieh jïh dan gaavhtan aaj jïjtjem-
se identifiseerieh jienebi etnisiteetigujmie jïh garmere-
svoetem dan bijjelen domtoeh. Saaht guktie dellie

persovneles soptsesh vuesiehtieh jeenjesh domtoeh dej
identiteete lea prååsehke, deadtoven gaavhtan sijjen
kultuvrine jïh jielieminie gïehtelidh, sijjen gïelem nuh-
tjedh jallh lïeredh, jallh frijjelaakan maehtedh sijjen
identiteetem vuesiehtidh bielelen sïerredamme sjïd-
tedh. Doh jeenjemes almetjh soptsestieh sijjieh jearsoe
domtoeh sijjen saemien, kveenen, nöörjensoemen jïh
skåajjesoemen identiteetine jïjtsh lïhkes byjresinie, jïh
nænnoes ektievoetedomtesem mubpiejgujmie utnieh
mah seamma etnihkeles dåahkan govlesuvvieh. Aaj
soptsesh juakeme fuelhkiej bïjre gusnie jeatjebh sïjhtin
jïjtjemse identifiseeredh mejnie akt jeatjah goh ajve
nöörjen, mearan jeatjebh leah skaamoem damteme sa-
emie jallh kveene årrodh. Joekoen åarjelsaemien da-
jvesne jeenjesh neebnieh dah negatijve deadtovem
demtieh, dan åvteste båatsoe goh jieleme jïh kollektijve
ektievoete lea aajhtoen nuelesne.

Jalhts doh byjngetje joekehtsh dåehkiej gaskem
mah leah meatan kommisjovnen mandaatesne, jïh je-
atjah årroji gaskem lea unnebe sjïdteme tïjje doekoe, ij
sïjhth jiehtedh joekehtsh leah gaarvanamme. Ij leah akt
numhtie dïhte subjekte dååjrese joekehtsvoeteste lea
ånnanamme jallh gaarvanamme. Annje raasth bïejesu-
vvieh dåehkiej gaskem, dååjreme kulturelle ektievoeti
gaavhtan jïh eadtjohke evtiedimmie identiteetevæh-
tijste vïedteldihkie kultuvrese.

Muvhtide daejstie dåehkijste mej bïjre kommisjov-
ne tjaala, gååvnese joekehts fåantoej gaavhtan, ij naan
aktelaaketje nomme dåehkide. Dah sjïerelaakan minn-
giebisnie gïetesuvvieh.

Joekoen baakoen bïjre kveene

Mearan baakoe «kveenh/nöörjensoemeladtjh»
kommisjovnen mandaatesne daejrehte daate akte jïh
seamma dåehkie, åtnoe baakoste «jïh» «kveeni jïh nöör-
jensoemeladtji» gaskem mubpene bieline mandaateste,
læjhkan aktem joekehtsem daejrehte kveeni jïh nöör-
jensoemeladtji gaskem, jallh dovne dah leah göökte jo-
ekehts dåehkieh. Mandaate lea dan gaavhtan mujvies
guktie baakoe åtnasåvva, jïh joekehts signaalh etnihke-
les identiteeten bïjre vadta.

Reerenasse baakoem kveenh/nöörjensoemeladtjh
nuhtjie dåehkien bïjre byögkeles tjaatseginie, men lea
seamma tïjjen tjïertestamme jïjtjeidentifikasjovneprin-
sihpen mietie, fïereguhte jïh institusjovnh ellies frijjevo-
etem utnieh sijjen identiteetem hammoedidh jïh sijjen
ektiedimmiem ållermaehtedh joekehtslaakan. Veelje-
me dåehkien nommeste ij akt naan såarhts stillemem
vedtieh frijje institusjovnide, vuesiehtimmien gaavhtan
akademijen, museumi jïh gïelejarngi sisnjeli.

Saetniesvoete- jïh liktemekommisjovne lea reek-
tehtsisnie åajvahkommes veeljeme baakoem «kveenh»
nuhtjedh goh dåehkien nomme. Kommisjovne dam
åtna goh bööremes jïh vielie histovrijes sjïehteles, jïh
aaj daan beajjetje tseahkan sjeahta goh bijjemes nom-

me akten jïh seamma dåahkan. Kommisjovne lea dan
gåhkese gåarede nuhtjeme jïjtsenommem jïh doh nom-
mh nuhtjeme mejtie refereereme gaaltijh vuesiehtieh.
Gosse kommisjovne vuesiehtimmien gaavhtan aktegs-
almetjh, organisasjovnh jallh institusjovnh ållermaah-
ta, kommisjovne dam baakoem maam dïhte jallh dah
jïjtjh nuhtjieh. Kommisjovne tjïerteste kveenen gïele
lea nasjonaale unnebelåhkoegïele Nöörjesne.

Eah gaajhkesh sïjhth baakoem «kveene» nuhtjedh
goh nomme dåahkan jïh goh nomme gïelese. Kommi-
sjovne lea vïhtesjamme vuastalimmie baakoen vööste
«kveene» åajvahkommes lea byjresinie Varangerisnie
orreme. «Nöörjensoemeladtje» lea «norjansuomalai-
nen» dovne kveenen jïh soemen gïelesne. Soemen gïe-
lesne maahta aaj nommem «ruijansuomalainen» nuh-
tjedh dovne kveeni jïh nöörjensoemeladtji bïjre. Kom-
misjovne vihteste nomme «kveene» lea sïejhmemes
nomme daan biejjien, dovne voenges, regijonaale jïh
nasjonaale njieptjesne, jïh åtnoe nommeste tjarke læs-
seneminie gaskem jeatjah byögkeles nommine dåehki-
en institusjovnine.

Naakenidie kveenenomme sïerredimmien bïjre
måjhtajahta, jïh unnebevyörtegs vuajnoeh leah annje
jielije såemies voenges seabradahkine. Aaj såemies gïeh
vienhtieh «kvensk» (kveenen gïele) gïelen bïjre nuh-
tjedh lea akte vuekie gïelem unnebevyörtegs darjodh
jïh negatijve stereotypiseereme: Kveenen gïele ij lij jïh ij
leah «tjïelke gïele». Dah vienhtieh gïele mij Nöörjesne
soptsesovvi byöroe soemen gohtjesovvedh, jïh byöroe
rïjhkesoemen gïelesne ööhpehtidh skuvlesne, aaj dan
åvteste rïjhkesoemen gïele sæjhta praktihkeles nåhto-
em utnedh Soemen vööste.

Dah gïeh kveenebaakoen åvteste gæmhpoeh vienh-
tieh vaarjelimmieh jïh vijriesåbpoe evtiedimmie kvee-
nen gïeleste lea vihkeles bielie kveenen mobiliseeremis-
tie jïh jealajehtiemistie, jïh daate daerpies dahkoe ihke
kveenh leah sjïere åålmegedåehkie Nöörjesne. Dah aaj
vuaptastehtieh dah mah kveenen gïelem soptsestieh
åajvahkommes soemengïelem jïh meängïelem Torne-
dalesne Sveerjesne guarkoeh.

Dah gïeh nommem «kveene» jïjtsh bïjre nuhtjieh
daan biejjien, daamtaj vuesiehtieh kveenen gïele jåå-
hkesjimmiem åådtjeme goh byögkeles gïele. Dah aaj
vuesiehtieh don histovrijes åtnose kveenenommeste
mij lea orreme, jïh nomme daan biejjien lea aktelaa-
ketje dan åvteste aktem etnihkeles dåahkan Nöörjesne
vuesehte mij statusem jïh reaktah åtna goh nasjonaale
unnebelåhkoe. Åejvieladtjh mieriedimmesne vihtiesti
jaepien 2022, dah mah nasjonaale unnebelåhkose gov-
lesuvvieh jallh leah nasjonaale unnebelåhkoe eah leah
almetjh mah leah Nöörjese jåhteme mænngan 1950
jallh fuelhkie dej minngesne.

Dah gïeh jïjtjemse vuejnieh goh kveenh jallh nöör-
jensoemeladtjh jïjnjem ektesne utnieh, ij goh unnemes
histovrijes. Seamma tïjjen dovne kulturelle jealajehte-

me jïh sisnjelds digkiedimmie jåhta organiseeremen,
histovrijegoerkesen, dåehkienommen, dåehkiestatu-
sen jïh gïeleåtnoen bïjre. Kommisjovne vihteste gellie
digkiedimmieh orreme kveenenommen bïjre. Ovrehte
1990 raejeste daan biejjien raajan digkiedimmie lea
vïedteldihkie orreme dejnie etnihkeles mobiliseeremi-
nie, jïh joekoen gyhtjelassine nommen bïjre dåehkien
gïelese jïh gïelen sijjien bïjre skuvlesne. Dej golme åejvi-
eorganisasjovni gaskem aaj joekehts mïelh dåehkien
nommen bïjre (etnonyme). Siebrie Norsk-finsk forbund
jïh såemies almetjh nommem «nöörjensoemeladtje»
bööremes lyjhkoeh.

Nomme «nöörjensoemeladtje» aaj maahta soeme-
ladtjh feerhmedh mah leah Nöörjen gåajkoe jåhteme
Soemen luvhtie urrebe tïjjen. Soemeladtjh mah leah
Nöörjese jåhteme urrebe tïjjen, eah læjhkan feerhme-
sovvh kommisjovnen mandaateste.

Dej ij leah statuse goh nasjonaale unnebelåhkoe
Nöörjesne, jïh dej leah jeatjah reaktah vïedteldihkie
don noerhtelaanti laavenjostose. Kommisjovne våaroe-
masse beaja nomme «kveene» lea aktelaaketje vïedtel-
dihkie dåahkan mij lea nasjonaale unnebelåhkoe Nöör-
jesne.

Joekoen nommen bïjre skoltesaemie

Skoltesaemieh, akte dejstie saemien dåehkijste
Nöörjesne, gïeh aaj soemen jïh russiske bielesne årroe-
minie, nöörjengïelesne golme joekehts nommh utnieh,
skolter, skoltesamer jïh østsamer/ skolth, skoltesae-
mieh jïh luvliesaemieh. Gïelen nomme skoltegïele, skol-
tesaemien jïh luvliesaemien. Dah gïeh doh golme joe-
kehts nommh nuhtjieh, jïjtjh jïjtsasse vuejnieh goh
seamma dåehkie, men joekehts dåehkienommh nuh-
tjieh. Daate aaj våajnoes sjædta dej siebriej nommesne.

Voestes siebrien nomme lij Østsamelaget (Skolter)
jïh tseegkesovvi 1986. Dïhte jåerhkieji nommen nue-
lesne Østsamene i Neiden. Siebrie Skoltene i Norge tse-
egkesovvi 1991 jïh gååvnesi aktem baelien seam-
matïjjen siebrine Østsamene i Neiden. Daan biejjien
akte politihkeles organisasjovne skoltesaemide,
Foreningen øst-/skoltesamene i Neiden. Daate lea akte
jåarhke siebreste Foreningen for østsamene i Neiden,
men aaj jïjtjemse vuajna goh aarparassje siebreste Skol-
tene i Norge. Museume Neidenisnie, Neiden/
Njauddâm/Näätämö/Njávdán nommem målsoeji Øst-
samisk museumsanlegg/kultursenter Nuõrttsää?mi
Mu?zei/Østsamisk museumasse, jïh jaepien 2017 rae-
jeste nomme lij Ä?vv Saa?mi Mu?zei/Ä?vv skoltesamisk
museum. Naakenh dejstie skoltesaemijste rïjhkeraas-
ten soemen bielesne årroeminie.

Soemen gïelesne dovne «koltta» (skolt) jïh «koltta-
saamelainen» (skoltesaemie) almetji bïjre åtnasåvva jïh
«kolttasaamengïeli» (skoltesaemien) gïelen bïjre. Skolte-
saemien gïelesne «sä?mmlaž» (saemie) almetji bïjre jeah-
ta jïh «sää?m?iõll» (saemien) gïelen bïjre. Men gosse edtja

dej saemien gïeli gaskem joekehtidh, dellie jeahta
«nuõrttsää?m?iõll» (luvliesaemien) jïh «nuõrttsä?mm-
laž» (luvliesaemie). Aktene salkehtimmesne skoltesae-
mien gïelen bïjre nöörjen bielesne akte unnebelåhkoe
bööremes lyjhki nommide «skolte» jallh «luvliesaemie»,
mearan doh jeanatjommes nommem «skoltesaemie»
bööremes lyjhkin. Seammalaakan aaj gïelese. Akte unne-
belåhkoe bööremes lyjhkoe skoltegïele jallh luvliesaemi-
en jiehtedh, men doh jeanatjommes veeljin skoltesaemi-
en jiehtedh.

Saetniesvoete- jïh liktemekommisjovne reekteht-
sisnie iktesth nommem «skoltesaemieh» nuhtjie al-
metji bïjre jïh «skoltesaemien» gïelen bïjre, uvtemes
dan åvteste daah nommh vååjnoeh goh doh nommh
mejtie saemieh jïjtjh nuhtjieh daan biejjien. Gosse
kommisjovne aktegsalmetji, institusjovni jallh organi-
sasjovni bïjre soptseste, dellie dïhte nommem nuhtjie
maam dïhte jallh dah jïjtjh nuhtjieh. Saemieh leah dïh-
te nomme kommisjovne gaajhki saemiej bïjre Nöörjes-
ne nuhtjie.

1.1.4.4 Daaroedehtemepolitihke jïh daaroe-
dehteme

Kommisjovnen mandaate eevre sjïere tjoevkesem
«daaroedehtemepolitihkese» åtna goh saemie- jïh
unnebelåhkoepolitihke, daate sæjhta jiehtedh åejvie-
ladtji politihke jïh barkoe saemiej, kveeni jïh skåajjeso-
emeladtji vööste voenges, regijonaale jïh nasjonaale
njieptjesne, ovrehte 1800-låhkoen raejeste jïh daan
biejjien raajan. Kommisjovne våaromem jïh evtiedim-
miem daaroedehtemepolitihkeste buerkeste II. bi-
elesne. Gaajhkh dåehkiej sjyöhtehke gïelh mah leah fe-
erhmesovveme kommisjovnen mandaateste, baako-
etjïerth utnieh mah åtnasuvvieh gosse daaroedehte-
mem dååjroe, jïh maam nuhtjie gosse daaroedehteme
sjædta goh illedahke daaroedehtemepolitihkeste.

Daaroedehtemepolitihke lea nöörjen varijaante as-
similasjovnepolitihkeste, mij lea politihkeles program-
me gïeleldh, etnihkeles jïh religijööse unnebelåhkojde.
Guktie mandaate tjïelkelaakan buerkeste, maahta
daam politihkem hammoedidh jïh tjïrrehtidh ovmes-
sie politihkeles njieptjine, amma dovne nasjonaale, re-
gijonaale jïh voenges njieptjesne. Assimilasjovne sæjhta
jiehtedh indivijdh jïh dåehkieh joekehts etnihkeles ek-
tiedimmiejgujmie, gïeligujmie, vuekiejgujmie jïh
numhtie vijriesåbpoe, integreereme sjidtieh akten jïj-
tjereerije kultuvrese såemies vuekesne guktie ij vielie
gåaredh almetji gaskem joekehtidh mah dåahkan gov-
lesuvvieh mah assimileeremem dååjroeh, jïh jeatjah år-
rojh.

Maahta daaroedehtemepolitihkem defineeredh
goh staateles, regijonaale jallh voenges råajvarimmieh
vihties ulmien vööste, mah edtjin dåehkide baajneh-
tidh «sijjen gïelh jïh kulturelle sjïerevæhtah» tjeavadidh
– jïh sijjeste nöörjen «seammavyörtegs gïelem jïh kultu-

relle sjïerevæhtah» åtnose vaeltedh. Viehkine mad-
tjeldehtedh, noerhkedh, eadtjohkelaakan sïerredidh,
ov-våajnoes darjodh, jïh unnebelåhkoej gïelen jïh kul-
tuvren vööste barkedh, edtjin unnebelåhkojde daaroj-
ne darjodh. Dagkerh sertiestimmieh maaje tsiehkesne
unnebelåhkoen jïh jienebelåhkoen gaskem sjugniehtu-
vvieh, jïh lea daamtaj vïedteldihkie faamoe- jïh
faamohtsrelasjovnide mah baajnehtieh guktie jienebe-
låhkoen aarvoeh, gïelh jïh kultuvrevuekieh ånnetji ån-
netji premissine ektiedahkose sjidtieh. Dagkerh assimi-
leeremeprosessh vihties ulmine utnieh – jïh maehtieh
tïjje doekoe konsekvensine sjïdtedh – dovne dïhte byjn-
getje mïerhkesjimmie joekehtsvoeteste jïh dïhte sub-
jektijve dååjrese joekehtsvoeteste gaarvanieh.

Daaroedehtemepolitihken ulmie lij indivijdh jïh
dåehkieh saemijste, kveenijste jïh skåajjesoemeladtjijs-
te edtjin bieline sjïdtedh dehtie nöörjen kultuvreste, jïh
seamma tïjjen «åajaldidh», tjïekedh jallh hiejhtedh
dam kultuvrem jïh dam gïelem mejgujmie lin byjje-
namme. Daaroedehtemen ulmie lij jeatjah baakoejguj-
mie ajve aktem ektie identiteetem sjugniedidh gosse
unnebelåhkoeh edtjin bieline sjïdtedh nöörjen kultu-
vreste, jïh nöörjen kultuvre edtji ahkedh vielie jïjtjeree-
rijinie sjïdtedh. Nöörjen åejvieladtjh gellie jïh jeereldi-
hkie vierhkievierhtieh åtnose veeltin juktie daam poli-
tihkeles ulmiem jaksedh.

Juktie buerebe goerkesem åadtjodh mij assimilee-
reme jïh daaroedehtemepolitihke lea, jïh mij daam
unnebelåhkoepolitihkeles programmem jeatjah unne-
belåhkoepolitihkeles programmijste joekehte, maahta
nuhteligs årrodh golme jeatjah vuekieh ånnetji lïhkebe
vuartasjidh guktie etnihkeles unnebelåhkoeh gïetede;
pluralisteles integreereme, segregreereme jïh unnebelå-
hkoepolitihkeles passiviteete.

Ulmie pluralisteles integreereminie lea ektie bijje-
mes meatanårrojeidentiteetem jïh ellies staatenårroje-
reaktah evtiedidh bielelen unnebelåhkoe dan gaavhtan
tjuerieh hiejhtedh, tjihtedh, ov-sïemes årrodh jallh tjïe-
kedh dam kultuvrem jallh gïelem mejnie byjjenamme.
Ulmie baajede, dagke aaj madtjeldahta, etnihkeles
unnebelåhkoeh bielieh sijjen kultuvreste, sijjen gïeleste
jnv. vaarjelieh jïh evtiedieh, jïh seamma tïjjen stuerebe
ektievoeten jïh vihkeles seabradahkeinstitusjovni sïjse
feerhmesuvvieh. Mearan assimileeremepolitihke lea
prosesse mij akten haaran jåhta, pluralisteles integree-
remepolitihke sjïehtedimmieh gåabpegen haaran åtna.

Segregeereme maahta joekehtslaakan sjugniehtov-
vedh. Sisnjelds territorijelle segregeeremisnie ovmessie
dåehkieh sïerrene dajvine årroeh, jïh daamtaj vaenie
laavenjostoe dej gaskem. Territorijelle segregeereme lea
åehpies vuekie etnihkeles unnebelåhkoeh gïetedidh.
Gellie staath, vuesiehtimmien gaavhtan Canada jïh
USA, leah daam strategijem aalkoeåålmegi vööste nuh-
tjeme gosse reservaath tseegkeme gusnie dåehkieh stu-
erebe jallh vaenebe jïjtjenænnoestimmiem utnieh. His-

tovrijen mietie dagkerh öörnegh leah daamtaj gaertjie-
dimmieh vadteme aalkoeåålmegi staatenårrojereakti-
ne jïh/jallh dïedtine.

Apartheidpolitihke Åarjel-Afrikesne obligatovreles
segregeeremem våaroeminie utni, dovne territorijelle se-
gregeereme tseegkemen tjïrrh bantustanseste (hïejmela-
ante) bielide åarjelafrikaanen årroejijstie, jïh jeatjah se-
gregeereme byögkeles tjïehtjelisnie jïh skuvlesuerkesne.
Mearan Nöörje lea aktijve assimileeremepolitihkem tjïr-
rehtamme, Sveerjen «lapp skal vara lapp» (saemie edtja
saemie årrodh) -politihke sveerjen båatsoesaemiej vöös-
te lij segregeeremepolitihke, mij åajvahkommes sjaavn-
jojne utni båatsoesaemide dovne dejstie saemien årro-
ejijstie jïh jeatjah årroejijstie joekehtidh. Tjïelkestimmie
lij dovne bijjieguvviem åadtjodh båatsoen bijjelen goh
jieleme, jïh dam vaarjelidh seabradahkeste bïjre jarkan.
Sveerje assimilasjovnepolitihkem tjïrrehti dej saemiej
vööste gïeh idtjin bovtsigujmie gïehtelh, jïh tornedaelie-
soemeladtji vööste. Segregeereme maahta aaj naakede
årrodh maam jïjtje veeljeme jïh bielie vaarjelimmie-
jallh vuastalimmiestrategijeste, jïh lea segregeeremem
buakteme goh krïevenasse unnebelåhkoevaarjelimmien
bïjre unnebelåhkoej jïjtseaarhtese.

Dïhte minngemes vuekie åejvieladtjh maehtieh ve-
eljedh etnihkeles gellievoetem gïetedidh, lea unnebelå-
hkoepolitihkeles passiviteeten tjïrrh. Maahta vuesieh-
timmien gaavhtan årrodh goh sjaevehtsvoete, passivite-
ete jïh faatoes positijve råajvarimmieh jallh sjïehtedim-
mieh mah aajkojne utnieh unnebelåhkoej gïelem jïh
kultuvrem illedh jïh jååhkesjidh. Voernges bielieh nöör-
jen åejvieladtji politihkeste skåajjesoemeladtji vööste,
jïh lissine aaj politihke kveeni vööste mubpien vearte-
nedåaran mænngan, dagkeres passiviteetem jïh ov-våå-
jnedehtemem åtneme.

Ov-vååjnedehteme jïh passiviteete goh bielie deh-
tie unnebelåhkoepolitihkeles passiviteeteste lea akte
vuekie unnebelåhkoeh gïetedidh maam gaavna desnie
gusnie åejvieladtjh joekehts fåantoej gaavhtan eah
vuejnieh dïhte lea daerpies, jallh ij leah nuepie jallh ij
leah vaajteles vielie aktijve politihkem hammoedidh,
jïh desnie gusnie evtiedimmie ajve jïjtsistie jåarhka.
Muvhti veajkoej fåantoe dagkeres passiviteetese maah-
ta årrodh åejvieladtjh eah tuhtjh unnebelåhkoej kultu-
vre jïh gïele seamma stoerre aarvoem utnieh goh jiene-
belåhkoej gïele jïh kultuvre. Dagkeres passijve vuajnoe
åejvieladtji bieleste maahta læjhkan stoerre kulturelle
jarkelimmieh sjugniedidh, vuesiehtimmien gaavhtan
teehpeme kultuvreste jïh gïeleste. Jarkelimmieh eah
daarpesjh ryöktesth illedahkine årrodh politihkeste,
men aaj illedahkine årrodh vuesiehtimmien gaavhtan
jis årromesijjieh jorkesieh, jïh sjïehtedimmie orre eko-
logeles eaktojde mejstie unnebelåhkoeseabradahkh
leah jearohke.

Passijve jïh veanhtadihks vuajnoe maehtieh eevre
jeatjah tsiehkieh motijvine utnedh, vuesiehtimmien

gaavhtan akte sjaavnjoe jaabnedimmien bïjre ekono-
meles joekehtsijstie jïh jieledetsiehkijste gaskem laan-
tebielieh, jielemh, aktegsalmetjh jïh dåehkieh. Konse-
kvense dagkeres unnebelåhkoepolitihkeles passivitee-
teste maahta læjhkan daaroedehtieminie årrodh.

Daaroedehteme lea goh fenomeene joekoen åe-
hpies dovne kveenen jïh saemien seabradahkesne. Baa-
koetjïerte aaj åtnasovveme skåajjesoemen ektiedim-
mesne. Kommisjovne ij leah barkoem gaertjiedamme
guktie ajve evtiedimmiem, hammoedimmiem, vierhki-
evierhtide jïh doh institusjovnh buerkeste jïh tjïelkeste
mah lin jarngesne daaroedehtemepolitihkesne. Geerve
vijriedahkem daaroedehtiemistie guarkedh mij lea or-
reme, bielelen ektiespïelem krööhkestidh daaroedehte-
mepolitihken gaskem goh unnebelåhkoepolitihkeles
programme jïh daaroedehteme politihkeles sjæjsjalim-
miej jïh seabradahkejarkelimmmiej tjïrrh mah eah in-
tensjovnine jïh ulmine åtneme daaroedehtedh, men
mah stoerre daaroedehtije konsekvensh åtneme.
Daaroedehtemepolitihke goh politihkeles programme
jïh seabradahkejarkelimmieh daaroedehtije konse-
kvensigujmie leah såemiesmearan sjugniehtovveme
seamma tijjen. Ekonomeles, sosijaale jïh kulturelle sea-
bradahkejarkelimmieh 1800-låhkoen minngiegietjien
jïh voestes bielien 1900-låhkoen raejeste stoerre konse-
kvensh etnisiteetese jïh identiteetese åadtjoejin.

Jalhts daaroedehtemepolitihkem nåhkehtin, gel-
lieh dejstie dahkoemöönsterijstie, vuajnojste jïh sea-
bradahkestruktuvrijste, mejtie daaroedehtemepolitih-
ke lij sjugniedamme, jåerhkiejin. Jeatjah prosessh mah
assimilieeremem sjugniedin, idtjin tjöödtjesth gosse
daaroedehtemepolitihke nåhki. Lissine faatoes imple-
menteereme njoelkedassijste, mah edtjin unnebelå-
hkojde tjirkedh jallh nænnoestehtedh, konsekvensh
åådtjeme doh minngemes jaepieh. Kommisjovne lea
dan åvteste pryöveme tjïelkestidh guktie kombinasjov-
ne politihkeles sjæjsjalimmijste, passijve vuajnoe etnih-
keles gellievoetese jïh jarkelimmide seabradahkesne,
jïh prosessh mah eah daaroedehtemem ulmine utnieh,
daaroedehtemem illedahkine utnieh.

Baakoe «daaroedehteme» maahta jeatjah baako-
ejgujmie såemies aejkien åtnasovvedh gåabpegi daej
prosessigujmie, amma dovne daaroedehtemepolitihke
mij daaroedehtemem ulmine utni, jïh jeatjah prosessi
bïjre mah daaroedehtemem sjugniedieh.

Jalhts jïjnje kommisjovnen barkoste lea orreme
daaroedehtemepolitihkem jïh prosessh seabradahken-
jieptjesne goerehtidh, ij leah naan juerie aaj tsiehkieh
almetji gaskem, goh vuesiehtimmien gaavhtan irhke-
me, föörhkestehteme, vuastalimmie etnihkeles vuekiej
vööste jallh dååjreme sïerredimmie aaj identiteetem
baajnehtieh, jïh man aelhkie jallh geerve lea fïereguhte-
se vihties etnihkeles identiteetem gorredidh jïh vuesi-
ehtidh ovmessie bieline seabradahkeste. Kommisjovne
aaj dan åvteste dagkerh tsiehkieh ållermaahta.

1.1.4.5 Baakoetjïerte «meadta»
Baakoetjïerte meadta lea bielie Saetniesvoete- jïh

liktemekommisjovnen byögkeles nommeste. Mandaa-
te ij lïhkebe kraanskoeh guktie edtja baakoem «mead-
ta» guarkedh. Kommisjovne lea gaavneme joekehts så-
arhts meadtah leah dorjesovveme histovrijen tjïrrh,
ekonomeles, politihkeles, identiteeten muhteste jïh
psykologeles. Meadta joekehtslaakan sjugniehtovveme
ovmessie sijjine, jïh hammoe lea jorkesamme tïjje doe-
koe. Doh dåehkieh mah leah kommisjovnen mandaate-
sne, leah joekehts såarhts meadtah dååjreme. Kommi-
sjovne lea dan åvteste veeljeme ij dam baakoem vihties
såarhts meadtide gaertjiedidh.

Kommisjovne tjïerteste meadta aaj daamtaj daa-
letje komplikasjovnh åtna. Kommisjovne tjïerteste dïh-
te aaj vueptiestamme meadta daelie sjugniehtåvva, joe-
koen goh sïerredimmie jïh faatoes jååhkesjimmie sae-
mijste, kveenijste jïh skåajjesoemeladtjijste Nöörjesne.
Jeatjah vuesiehtimmie man åvteste meadta sjugniehtå-
vva lea faatoes tjïrrehtimmie nænnoestamme politih-
keste.

Kommisjovne baakoetjïertem guarkoe goh vijrieså-
bpoe baakoetjïerte goh ajve daaroedehtemepolitihke;
jeatjah såarhts meadtah gååvnesieh. Seamma tïjjen
kommisjovne meala daaroedehtemepolitihke lij mead-
ta, jalhts åejvieladtjh seamma baelien vïenhtin politih-
ke lij buaratjommesasse dejtie dåehkide mej vööste po-
litihke lij stuvresovveme. Dan gaavhtan daaroedehte-
mepolitihke itjmies negatijve konsekvensh utni sae-
miej, kveeni jïh skåajjesoemeladtji gïelese, kultuvrese,
identiteetese jïh jieledetsiehkide, jïh politihkeevtie-
dimmie idtji kveeni, saemiej jïh skåajjesaemiej ïedtjh
jïh daerpiesvoeth jååhkesjh, kommisjovne daaroedeh-
temepolitihkem åtna goh meadta. Tjuara dan åvteste
baakoetjïertem ektiedimmesne vuejnedh dej tjïelke
gyhtjelassigujmie mah reektehtsisnie gïetesuvvieh.
Kommisjovne lea sov barkosne krööhkestamme dam
dååjreme meadtam meatodh mij fåantojne orreme
daaroedehtiemasse, aaj daan biejjien, dejnie sjyöhteh-
ke dåehkine.

1.1.4.6 Histovrijes goerehtalleme
Kommisjovne lea mandaaten mietie dam daaletje

dotkemem våaroeminie åtneme, jïh vielie tjaaleldh jïh
njaalmeldh materijaalem sïjse tjöönghkeme. Kommi-
sjovne lea geograafeles joekehtsh vååjnedahteme, gelli-
evoetem krööhkestamme jïh sïjhteme tjoelem jïh nyj-
senæjjaj sijjiem vååjnedehtedh.

Mandaaten mietie tjåådtje «[k]ommisjovnen vi-
hkielommes laavenjasse lea nöörjen åejvieladtji politi-
hkem jïh barkoem saemiej jïh kveeni /nöörjensoeme-
ladtji vööste goerehtidh jïh buerkiestidh, voenges, re-
gijonaale jïh nasjonaale njieptjesne, ovrehte 1800-lå-
hkoen raejeste jïh daan biejjien raajan». Kommisjovne
lea guhkiebasse bååstede vuartasjamme goh histovrijes

våarome daaroedehtemepolitihkese, gosse fåantoem
gaavneme dam darjodh.

Stoerre bielieh dehtie histovrijes goerehtallemistie
kommisjovne lea tjïrrehtamme, tjïelke tjoevkesem åtna
åejvieladtji politihkese jïh barkose jïh konsekvenside
daaroedehtemepolitihkeste goh unnebelåhkoepolitih-
keles programme. Kommisjovne lea pryöveme ve-
elelaakan åehpiedehtedh dejtie mah skraejriem jïh
faamoem utnin daan politihkeles programmese, jïh tjïr-
rehtimmiem politihkeste buerkiestidh. Mandaaten
mietie kommisjovne lea joekoen skuvlesuerkien råål-
lam goerehtamme, men aaj jeatjah bielieh staaten jïh
tjïelten barkoste jïh reeremistie meatan vaalteme. Kom-
misjovne meatan vaalteme religijööse, akademihkeles,
kulturelle jïh sosijaale institusjovni jïh organisasjovni
barkoem, jïh vierhkievierhtide buerkiestamme mah åt-
nose vaaltasovvin gosse politihkem tjïrrehtin.

Kommisjovne aaj tuhtjeme vihkele saemiej, kveeni
jïh skåajjesoemeladtji perspektijvem åvtese lutnjedh,
jïh guktie dah leah daaroedehtemepolitihkem dååjreh-
tamme jïh guktie dïhte lea dejtie baajnehtamme. Kom-
misjovne lea pryöveme tsiehkieh, almetjh jïh rela-
sjovnh åvtese lutnjedh mah eah leah åehpies orreme,
jallh mah vaenie tsåatskelesvoetem histovrijes åehpie-
dehtieminie åtneme. Barkosne lea vihkele orreme pryö-
vedh guarkedh dovne politihkem, doh vihties vierhkie-
vierhtieh jïh doh institusjovnh mah lin jarngesne
daaroedehtemepolitihkesne, tjoevkesisnie sijjen ekti-
etïjjeste. Ij goh unnemes vihkele orreme vuesiehtidh
guktie dah åssjaldahkh baajnehtin guktie ektietïjje la-
anten kulturelle gellievoetem guarkaji.

1.1.4.7 Goerehtimmie konsekvensijste
Mubpie bielie mandaateste kommisjovnem birrie

vuarjasjidh mah konsekvensh daaroedehtemepolitih-
ke åtna daan biejjien. Kommisjovne lea gellie dagkerh
konsekvensh vuesiehtamme dovne saemide, kveenide,
skåajjesoemeladtjide jïh jeatjah årroejidie. Kommisjov-
ne lea pryöveme konsekvenside goerehtalledh nöörjen
åejvieladtji politihkeste jïh dahkojste aktegsalmetjidie
jïh dåehkide, daan nuelesne jeatjah årroji daajroe dej
dåehkiej bïjre mah leah meatan kommisjovnen reek-
tehtsisnie, jïh daaroedehtemepolitihken bïjre jïh kon-
sekvensi bïjre destie.

Kommisjovne konsekvenside identiteetese, kultu-
vrese, gïelese, jieledetsiehkide jïh jieliemidie goereh-
tamme, jïh jieledeeaktoeh ektiebaakojne nuhtjeme.
Ajve ånnetji digkiedamme dam ålvoes stoerre effektem
sentraliseereme jïh urbaniseereme daaroedehtiemasse
åadtjoeji.

Rïektesisnie sæjhta daamtaj geerve årrodh maam
joem seekere jiehtedh mejtie daaletje tsiehkieh leah
konsekvensh daaroedehtemepolitihkeste, jallh jeatjah
fåantoej gaavhtan. Daate joekoen konsekvensi bïjre
don lïhke minngemes tïjjen jallh jïjtjene ektietïjjen.

Kommisjovne dan åvteste veeljeme daam bieliem man-
daateste ij seamma striengkieslaakan toelhkestidh goh
mandaatesne tjåådtje. Gellien aejkien kommisjovne ij
maehtieh maam joem seekere jiehtedh mejtie doh ne-
gatijve konsekvensh kommisjovne gaavneme lea daaro-
edehtemepolitihken gaavhtan, jalhts kommisjovne lea
maahteme vuesiehtidh dagkerh ektiedimmieh seapan
gååvnesieh. Men kommisjovne jïjtjemse ektiedimmiej
vööste gaertjede mah seapan gååvnesieh, amma tsi-
ehkieh gusnie möönsterh daaletjetïjjen eah sïejhme-
laakan maehtieh daaroedehtemepolitihken gaavhtan
årrodh.

Kommisjovne aaj pryöveme vuastalimmiem vååj-
nedehtedh daaroedehtemepolitihken jïh daaroedehte-
men vööste. Nöörje eadtjohke daaroedehtemepolitih-
kem saemiej, kveeni jïh skåajjesoemeladtji vööste tjïr-
rehti guhkiem, man åvteste voenges seabradahkh gïele-
målsomem jïh jeatjah stoerre jarkelimmieh dååjrin, jïh
man åvteste årrojh sijjen identiteetem målsoejin. Læj-
hkan aaj gaavna etnihkeles identiteete jåerhkieji
jieledh, jïh vuastalimmie daaroedehtemepolitihken
vööste. Jealajehteme gïeleste jïh jeatjah kultuvrevue-
kijste lea viehkine orreme guktie jeenjesh jïjtjemse
vuejnieh goh saemieh, skåajjesoemeladtjh, kveenh jallh
nöörjensoemeladtjh daan biejjien, jïh sijjen maadtoem
garmerdieh.

1.1.4.8 Liktemeråajvarimmieh
Kommisjovnen mandaaten mietie våajnoes sjædta

kommisjovne edtja råajvarimmieh «vijriebasse likte-
masse» uvtedidh. Mandaaten mietie kommisjovne ed-
tja råajvarimmieuvtelassigujmie båetedh mah maehti-
eh stuerebe seammavyörtegsvoetem sjugniedidh jiene-
belåhkoe- jïh unnebelåhkoeårroji gaskem. Kommisjov-
ne aaj birresåvva råajvarimmieh uvtedidh mah maehti-
eh viehkiehtidh bievnedh, jïh dam sïejhme daajroem
seabradahkesne dåehkiej histovrijen jïh kultuvren bïjre
lissiehtidh.

Kommisjovnen mandaate tjïelkelaakan jeahta dïh-
te daajroe maam kommisjovne reeblie, tjuara jarngesne
årrodh kommisjovnen råajvarimmieuvtelassine. Dag-
keres bievneme maahta mandaaten mietie dorjesov-
vedh viehkine digitaale medijijstie, gaskeviermien tjïr-
rh, laavenjostoen tjïrrh aerpievuekien maassemediji-
gujmie jïh jeatjah kanaali tjïrrh mejtie kommisjovne
åtna goh maereles.

Kommisjovne baakojde «likteminie jåerhkedh»
mandaatesne guarkoe goh råajvarimmieh leah joe dor-
jesovveme, men vielie maahta dorjesovvedh. Jeatjah
baakoejgujmie kommisjovne maahta vijries råajvarim-
mieh tjïrrehtidh jïh uvtedidh, dan guhkiem dah maeh-
tieh vïedteldihkie årrodh ålman liktemen bïjre.

Baakoetjïerte «likteme»

Baakoetjïerte «likteme» sæjhta joekehts sisvegem
utnedh joekehts ektiedimmine. Vuesiehtimmien
gaavhtan likteme vigkiej mænngan vaekniejgujmie lea
mij akte jeatjah goh likteme guhkies apartheidpolitih-
ken mænngan, jallh vijries assimileeremeprosessi
mænngan. Kommisjovne lea pryöveme goerkesem lik-
temebaakoetjïerteste gaavnedh mij demokrateles bue-
rieveasoeseabradahkese, kommisjovnen mandaatese
jïh konteekstese kommisjovnen barkose sjeahta, jïh mij
dovne aarvoeh speejjelde jïh eevtjie mej bïjre kommi-
sjovne lea sïemes.

Kommisjovnen barkoe jïh råajvarimmieuvtelassh
aktem goerkesem våaroeminie åtna likteme lea proses-
se almetji gaskemsh, jïh relasjonelle prosesse mij ov-
messie njieptjine sjugniehtåvva. Likteme maahta indi-
vijdenjieptjesne, dåehkienjieptjesne jïh politihkeles
njieptjesne årrodh. Kommisjovne liktemem guarka
dovne goh prosesse jïh vuekie. Doh råajvarimmieh
kommisjovne uvtede, maehtieh liktemem vedtedh ov-
messie njieptjine jïh joekehtslaakan. Kommisjovne lik-
teme seabradahkem guarkoe goh seabradahke mïerh-
kelgamme daestie:
– ektie nænnoes daajroevåarome daaroedehtemepo-

litihken bïjre jïh konsekvensi bïjre destie
– byjhkesjimmie abpe seabradahkesne, jïh joekoen

byögkeles åejvieladtji luvnie, meadta dorjesovveme
saemiej, kveeni jïh skåajjesoemeladtji vööste

– byjhkesjimmie abpe seabradahkesne, jïh joekoen
byögkeles åejvieladtji luvnie, daaroedehtemepoliti-
hke lea negatijve konsekvensh åtneme jïh annje
åtna aktegsalmetjidie jïh saemide, kveenide jïh skå-
ajjesoemeladtjide goh dåehkieh

– stoerre leajhtadimmie jeatjah almetjidie jïh stoerre
leajhtadimmie seabradahkeinstitusjovnide, ij goh
unnemes politihkeles institusjovnide

– aktegsalmetjh jïh dåehkieh maehtieh jååhkesjidh
jïh hijvenlaakan veasodh dejnie mij aarebi heanna-
damme

Daaroedehtemepolitihke aaj negatijve konse-
kvensh jeatjah årroejidie utni, ij goh unnemes goh faa-
toes daajroe dej dåehkiej bïjre mah
daaroedehtemepolitihkem dååjrin, jïh stereotype
mïelh jïh negatijve vuajnoeh dejtie seamma dåehkide.
Kommisjovne våaroemasse beaja akte likteme seabra-
dahke lea mïerhkelgamme ektie byjhkesjimmeste, gid-
tjh daaroedehtemepolitihke negatijve konsekvensh
utni aaj jienebelåhkoen årroejidie.

Daaroedehtemepolitihke våaroeminie utni, jïh faa-
toes seammavyörtegsvoetem lissiehti gaskem saemieh,
kveenh jïh skåajjesoemeladtjh dennie aktene bielesne,
jïh jienebelåhkoen årrojh dennie mubpene bielesne, jïh
viehkiehti asymmetriske faamoerelasjovnh utniehtidh,
dovne åejvieladtji jïh dåehkiej gaskem, dåehkiej sisnie

jïh dåehkiej gaskem. Kommisjovne meala akte likteme
seabradahke lea symboliseereme gïeleldh, kulturelle jïh
identiteeterelatereme seammavyörtegsvoeteste sae-
miej, kveeni, skåajjesoemeladtji jïh jienebelåhkoen år-
roji gaskem, jïh råajvarimmieh uvtede mah maehtieh
viehkiehtidh seammavyörtegsvoetem jïh jååhkesjim-
miem eevtjedh.

Leajhtadimmie lea maadthaarvoe nöörjen seabra-
dahkesne, jïh voerkesvoete man vihkeles leajhtadim-
mie lea, læsseneminie. Kommisjovne vuajna gosse baa-
ja årrodh dååjvehtassh hööltedh jallh ij dam nænno-
estamme politihkem tjïrrehth, daate ij leajhtadim-
miem vedtieh. Leajhtadimmie almetji gaskem sjugnie-
såvva jïh gorresåvva relasjovnine jïh viermine ovmessie
njieptjine. Kommisjovne dan åvteste råajvarimmieh
uvtedamme mah aaj dam sivijle seabradahkem mobili-
seerieh, goh tjïerth jïh siebrieh jïh sosijaale viermieh jïh
joekehts organisasjovnh.

Gosse kommisjovne barkeme råajvarimmieh likte-
masse evtiedidh jïh uvtedidh, dellie råajvarimmieh uv-
tedamme mah ulmine utnieh gïelem jïh jeatjah kultu-
relle sjïere væhtah jïh sisnjelds sïemesvuekiem, ektievo-
etedomtesem jïh leajhtadimmiem nænnoestehtedh.
Seamma tïjjen kommisjovne tjïertestamme ij edtjh råa-
jvarimmide naemhtie hammoedidh guktie maehtieh
ulmide heajjoedidh sïemesvuekiem, ektievoetedomte-
sem jïh leajhtadimmiem dåehkiej dåaresth jåerhkedh
jïh nænnoestehtedh.

Kommisjovne edtja våaromem liktemasse bïejedh,
jïh vaajtelamme biehkieh kommisjovnen barkoevue-
keste edtjin oktegimse liktemem sjugniedidh. Gosse ak-
tegsalmetjh persovneles soptsesh byögkelesvoetesne
soptsestamme, jïh sinsætnan goltelamme kommisjov-
nen ræhpas tjåanghkojne, daate maahta empatijem
mubpiej dåårjesigujmie vedtedh, jïh liktemem jïjtse
soptsesinie. Kommisjovnese vihkele orreme fïereguh-
ten soptsesh jååhkesjidh naemhtie goh leah.

Kommisjovnen sjaavnjoe reekteminie orreme tjo-
evkesem bïejedh daaroedehtemehistovrijasse, guktie
orre ektiedimmieh vååjnesasse båetieh jïh orre goerke-
se maahta sjugniesovvedh – jïh guktie meadta maahta
staeriesovvedh tïjje doekoe. Liktemen gellie joekehts bi-
elieh, jïh kommisjovne håhkesje doh råajvarimmieh
mejtie dïhte raereste, sæjhta hijven våaromem bïejedh
jarkelæmman, jïh mij lissiehtamme daajroem daaroe-
dehtemepolitihken jïh dan konsekvensi bïjre åtna. Men
likteme aaj digkiedimmie jïh råajvarimmiejgujmie
nïerhkedh mej gaavhtan reaktah buerebelaakan gorre-
suvvieh, jïh guktie saemiej, kveeni/nöörjensoemeladtji
jïh skåajjesoemeladtji gïele jïh kultuvre evtiedimmi-
enuepieh åadtjoeh.

1.1.4.9 Gaertjiedimmie
Kommisjovne idtji reeremeaamhtesh, aktegsaamh-

tesh jallh aamhtesh gïetedh mah lin gïetedallemisnie

jeatjah orgaanine, vuesiehtimmien gaavhtan juhtije
prosessh dåapmoestovline, maaksoeaamhtesh, dåarjo-
eohtsemh jallh laejhtemeaamhtesh.

Mandaaten mietie kommisjovne idtji nuepiem ut-
nieh råajvarimmieh tjïrrehtidh jallh finansieeredh je-
atjah goh tjåenghkies daajroem daaroedehtemen bïjre
buektedh jïh bievnedh. Ij lij kommisjovnen barkoe lik-
temem seabradahkesne tjïrrehtidh, men våaromem lik-
temasse sjïehteladtedh.

Kommisjovne ij leah darhkh gyhtjelassh maaksoen
bïjre aktegsalmetjidie gïetedamme, jallh bysvehtsdïedt-
en bïjre sov kraanskomen sjiekenisnie.

1.1.4.10 Gïetedimmie persovnebïevnesijstie
Goh bielie barkoste daaroedehtemepolitihkem jïh

meadtam saemiej, kveeni jïh nöörjensoemeladtji vöös-
te kraanskodh, Saetniesvoete- jïh liktemekommisjovne
edtji dej sjyöhtehke almetji soptsesh dokumenteeredh
jïh våarhkoeh kraanskodh. Dan sjïekenisnie tjoeri dov-
ne persovnebïevnesh gïetedidh jïh baahtsemem klau-
suleereme våarhkojde åadtjodh.

Gïetedimmie persovnebïevnesijstie kommisjovnen
barkosne lij vuajnalgamme goh daerpies jis edtji kra-
anskomem sïejhme ïedtjen mietie tjïrrehtidh, v. persov-
nevaarjelimmiemieriedimmine (GDPR) art.2. 6 nr. 1
bokstaave e. Kommisjovne soejkesjem darjoeji veedtje-
men bïjre njaalmeldh gaaltijijstie, maam aaj bæjhkoeh-
ti, jïh vaahravuarjasjimmiem persovnevaarjelimmeste
kommisjovnebarkosne tjïrrehti.

Skïereden 18.b. 2019 Saetniesvoete- jïh likte-
mekommisjovne Stoerredigkien bijjemes ståvroem ak-
ten sjïerelaaken bïjre maedtieji mij edtji vuejnemem
klausuleereme våarhkojne, kommisjovnen sjaevehtsvo-
etedïedtem jïh byögkeles dïenesji baahtsemem regulee-
redh bïevnesh kommisjovnese vedtedh, mah lin sjae-
vehtsvoetedïedten nuelesne. Stoerredigkie sjïerelaa-
kem nænnoesti mij daejtie tsiehkide tjïelkestehti, sue-
hpeden 2020. Kommisjovnen lïhtsegh jïh fïereguhte gie
dïenesjh kommisjovnen åvteste dorjeme, sjaevehtsvoe-
tedïedtem åadtjoejin 100 jaepieh dejtie bïevnesidie
mah leah sjaevehtsvoetedïedten nuelesne. Njoelke-
dassh tjïelke vååjnin almetjidie gosse sensitijve bïev-
nesh vedtin, joekoen byögkeles åejvieladtjide jïh profe-
sjovnebarkijidie mah sjaevehtsvoetedïedtem laaken
mietie utnieh, men aaj gosse bïevnesh vedtin mah lin
jïjtjevyljehke jååhkesjimmien mietie.

1.1.4.11 Kommisjovnetjåanghkoeh
Kommisjovnetjåanghkoej gaskesne vijries gaske-

sem seabradahkesne sjïehteladtin kommisjovnen ræ-
hpas tjåanghkojne jïh prïhtjegetjåanghkojne, jïh lissine
tjirkijh kommisjovnen åvteste lin tjåanghkojne mejtie
lin bööresovveme mubpijste. Kommisjovnebarkoe tjar-
ke baajnehtamme sjïdti covid-19-pandemijen gaavhtan
aktem boelhkem, dej gaertjiedimmiejgujmie mejtie su-

etievaarjelimmienjoelkedassh sjugniedin, mah feele-
menuepide gaertjiedin jïh almetjh öörnemidie tjööng-
hkedh.

Kommisjovne lea 31 kommisjovnetjåanghkoeh
tjïrrehtamme kommisjovnebarkosne. Tjïjhtje kommi-
sjovnetjåanghkoeh lin needtetjåanghkoeh jïh golme
tjåanghkojne lij nuepieh tjåanghkojde needtesne dåe-
riedidh (hybridevuekie).

1.1.4.12 Gaskese seabradahkine
Abpe barkoeboelhken kommisjovne vijries gaske-

sem sjyöhtehke dåehkiejgujmie åtneme öörnemi tjïrrh
mejtie jïjtje stuvreme goh ræhpas tjåanghkoeh, jïh tjå-
anghkoeh sjyöhtehke byjresigujmie, institusjovniguj-
mie jïh organisasjovnigujmie. Lissine tjirkijh kommi-
sjovneste meatan orreme gelline areenine juktie daajro-
em kommisjovnen barkoen bïjre geerjehtidh jïh lah-
tesh åadtjodh. Ulmie gaskesinie orreme dialogese sjïeh-
teladtedh, bööredidh meatan årrodh kraanskoemisnie,
jïh goerkesem jïh daajroem daaroedehtemepolitihken,
meadtan jïh konsekvensi bïjre sjugniedidh.

Kommisjovne gaskesadtemesoejkesjem darjoeji
goh våarome gaskesasse seabradahkine. Kommisjovne
aaj jïjtse visuelle profijlem åadtjoeji gaavnedihks logoj-
ne. Fokuse aareh barkosne lij gaavnedihks orgaanem jïh
kommisjovnen visuelle profijlem jïh gaskesadtemeka-
naalh tseegkedh. Dïhte visuelle profijle skraejriem utni
kroesseleahteste maam saemieh, kveenh jïh skåajjesoe-
meladtjh sijjen vætnosne nuhtjieh. Leahta almetjidie
vuesehte mah edtjieh måahtadidh, jïh sjaavnjoem
buakta nænnoes jïh feerhmeles ektievoeten bïjre båe-
tijen aejkien. Skugkieh dennie visuelle profijlesne doh
mïrhke bielieh vuesiehtieh mejtie edtja tjoevkesasse
buektedh.

Kommisjovne needtesæjroem åtneme tjïjhtje gïeli-
ne, jïh daamtaj dovne jïjtse needtesæjrosne jïh sosijaale
medijinie bæjhkoehtamme. Kommisjovne dovne saer-
nieh, heannadimmieh jïh orrestimmieh biejjielåhkos-
ne bæjhkoehtamme. Dej voestes jaepiej ulmiedåehkie
lij saemieh, kveenh jïh skåajjesoemeladtjh, dej minnge-
mes jaepiej kommisjovne aaj jienebelåhkoen årrojh vå-
aroehtamme. Lissine kommisjovne soejkesjamme sov
gaavnoej bïjre bievnedh.

Kommisjovnen ulmie gaskesasse seabradahkine lea
orreme leajhtadimmiem barkose sjugniedidh, baajedh
almetjh lahtesigujmie båetedh jïh dialogem sjugniedi-
dh, reaktoe jïh jaksoes bïevnesh barkoen bïjre vedtedh,
skreejrehtidh persovneles soptsesh juekedh, bievnedh,
orre jïh ektie daajroevåaromem buektedh jïh hijven
laavenjostoem sjugniedidh sjyöhtehke byjresigujmie.

Kommisjovne ovrehte 30 preessebïevnesh asken åt-
neme, mah ryöktesth vïedteldihkie orreme kraanskoe-
masse. Nasjonaale, regijonaale jïh voenges medijah
leah barkoen bïjre tjaaleme. Medija lea kommisjovnen
ræhpas tjåanghkojde bööresovveme.

Kommisjovne deejri gaektsie dotkemeprosjekth jïh
vïjhte jeatjah prosjekth kommisjovnem jïh kraans-
komebarkoem fulkin.

Kommisjovne iktemearan gaskesem åtneme dej je-
atjah kommisjovnigujmie Noerhtelaantine. Nöörjen
kommisjovne lij meatan symposijumesne Sveerjesne
2022 maam kommisjovne Sannings- och försonings-
kommissionen för tornedalinger, kvener och lantalaiset
laavenjostosne Sveerjen gærhkojne ektine öörni Luleå
stiften tjïrrh. Kommisjovne aaj Soemen kommisjovnese
guessine minni Aanarisnie tjaktjen 2022 juktie digkiedi-
dh eventuelle ektie raastendåaresth råajvarimmieh.
Kommisjovne aaj eventuelle ektie raastendåaresth råa-
jvarimmieh digkiedi dej jeatjah kommisjovnigujmie
Sveerjesne.

1.1.4.13 Inkludeereme sjyöhtehke byjresijstie 
jïh organisasjovnijste

Kommisjovne sjïehteladteme sjyöhtehke byjresi-
gujmie jïh organisasjovnigujmie laavenjostedh, guktie
daah leah meatan orreme mearan barkoe jåhteme.
Kommisjovne varke bieljeli jïh vijrieslaakan aktegsal-
metjh, organisasjovnh jïh institusjovnh bööredi bïev-
nesh sïjse seedtedh, jïh sijjen soptsesh jïh dååjrehtim-
mieh kommisjovnine juekedh.

Kommisjovne doh sjyöhtehke dåehkieh gaavne-
damme jïjtsh orgaani, siebriej jïh institusjovni tjïrrh.
Kommisjovne jienebh sjïere tjåanghkoeh åtneme Sae-
miedigkine jïh siebriejgujmie Ruijan kvääniliitto, Kvee-
ni suomi liitto (aarebi Kvenlandsforbundet), Norjalais-
Suomalainen Liitto, Skogfinske interesser i Norge jïh
Skogfinneforeningen, juktie barkoen statusen bïjre bi-
evnedh, guktie dah leah nuepiem åådtjeme lahtesiguj-
mie jïh vuajnoejgujmie båetedh mearan kraanskoemi-
nie gïehtelin.

Kommisjovne festivaaline, konferansine, barkoetjå-
anghkojne, tjåanghkojne jïh mïerhkesjimmine orreme
stoerre bieline laanteste. Dah leah hååleme, jïh lïhtsegh
kommisjovneste leah meatan orreme paneelesopt-
sestimmine. Dam dorjeme bööredimmiej gaavhtan
kommisjovnese, jïh lea stoerre bieline orreme kommi-
sjovnen gaskesadtemistie almetjigujmie.

Jaepien 2020 kommisjovne, sov ræhpas tjåanghko-
ej tjïrrh jïh jeatjah öörneminie gåabph kommisjovne lij
bööresovveme, dåehkieh jïh institusjovnh bööredi uv-
telassh råajvarimmide sïjse seedtedh mah maehtieh
stuerebe seammavyörtegsvoetem sjugniedidh jienebe-
låhkoe- jïh unnebelåhkoeårroji gaskem, jïh uvtelassh
råajvarimmide mah maehtieh bievnedh jïh dam sïejh-
me daajroem seabradahkesne lissiehtidh saemien, kve-
enen jïh skåajjesoemen histovrijen jïh kultuvren bïjre.

Jaepien 2021 kommisjovne jïjtse lahtesetjåanghko-
ejgujmie eelki tjirkijigujmie byjresi jïh organisasjovni
åvteste. Jaepien 2022 kommisjovne lahtesetjåanghko-
em needtesne utni noeride, skåajjesoemen byjresidie

Hurdalesne, jïh tjåanghkoe tjaeliejidie jïh kultuvrejie-
liedasse lidteratuvrefestivaalesne Ordkalotten Romses-
ne. Jaepien 2023 lij lahtesetjåanghkoe siebrine Norske
kveners forbund.

Jaepien 2023 kommisjovne stuerebe govlehtim-
mietjåanghkoem tjïrrehti gusnie fokuse lij dïhte bielie
reektemistie mij lea liktemen jïh uvtelassen bïjre råajva-
rimmide. Daate govlehtimmietjåanghkoe straajmasov-
vi seammalaakan goh såemies dejstie ræhpas tjåang-
hkojste.

Joekoen ræhpas tjåanghkoej bïjre

Saetniesvoete- jïh liktemekommisjovne lea 37 ræ-
hpas tjåanghkoeh jïh prïhtjegetjåanghkoeh tjïrrehtam-
me mearan barkeme. Tjåanghkoeh seamma struktu-
vrem åtneme dejnie ovmessie sijjine, jïh desnie gusnie
nuepie orreme, lïhke laavenjostose tjïeltigujmie jïh or-
ganisasjovnigujmie sjïehteladteme. Ulmie orreme
kommisjovnen barkoem voenges njieptjesne gårredi-
dh.

Dejnie ræhpas tjåanghkojne gaajhkesh lin buerie
båeteme meatan årrodh. Tjåanghkoeh iktesth eelkin
tjeahpoeboelhkine jïh mænngan kommisjovne sov
barkoen jïh mandaaten bïjre bievnieji, barkoen status-
en bïjre jïh mej teemajgujmie dïhte barki. Tjïerth, insti-
tusjovnh, organisasjovnh jïh aktegsalmetjh leah
bööresovveme meatan årrodh daaroedehtemepolitih-
kem jïh meadtam joekehtslaakan tjoevkedidh, gaskem
jeatjah viehkine persovneles soptsesh soptsestidh jallh
lahtesigujmie båetedh kommisjovnese. Ulmie uvtemes
orreme sinsætnan goltelidh. Muvhtine tjåanghkojne,
joekoen dejnie dajvine daaroedehtemepolitihke ij leah
seamma åehpies, aaj dejtie mah dajvesne årroeh, åene-
hks lohkehtimmieh höölteme don voenges daaroedeh-
temehistovrijen bïjre.

Kommisjovnen barkoen tjïrrh kommisjovne
bööredi liktemen bïjre ussjedadtedh, jïh guktie dïhte
maahta mijjen seabradahkem baajnehtidh, jïh haestieji
råajvarimmieh uvtedidh. Lissine kommisjovne lea vie-
lie ov-byjjes gaavnedimmieh sjïehteladteme, gusnie nu-
epie orreme kommisjovnen lïhtsegigujmie soptsestidh
mearan prïhtjegem jovkin. Gosse tjåanghkoeh åtneme
kommisjovne lea gihtjehtimmieh tjïrrehtamme jïh dej
joekehts dajvigujmie åahpenamme.

Dah gïeh meatan orreme dejnie ræhpas tjåanghko-
jne leah nuepiem åådtjeme saemiengïelem, kvee-
nengïelem, soemen jallh daaroen soptsestidh, jïh tjå-
anghkojde aaj toelhkestamme. Jienebh dejstie ræhpas
tjåanghkojste straajmasovvin jïh kommisjovnen
YouTube-kanaalesne gååvnesieh.

Kommisjovne laantenvijries ræhpas tjåanghkoem
öörni goh webinaare 2021 juktie byögkelesvoetem bi-
evnedh barkoen statusen bïjre, jïh nuepien bïjre lahtesi-
gujmie jïh dååjrehtimmiejgujmie båetedh, jïh råajva-

rimmiej bïjre ussjedadtedh mah meehtin sjyöhtehke
årrodh.

1.1.4.14 Kommisjovnen tjeahpoe- jïh vætnoe-
prosjekte

Kommisjovne tjeahpoegaahtjemem bæjhkoehti
tjaktjen 2022 gusnie teema lij «Daaroedehteme jïh lik-
teme». Faagejuryjisnie tjiehpiedæjjah tjeahpoefaageles
dååjrehtimmine. Tjiehpiedæjjah lin Tore Hansen, Liv
Bangsund jïh Josef Halsem jïh lissine kommisjovnelïht-
sege Liv Inger Somby lij meatan juryjisnie.

147 tjeahpoeuvtelassh sïjse böötin. Dejstie 16 leah
åtnasovveme kommisjovnen reektehtsisnie jïh 13 tjea-
hpoevierhkieh vuesiehtæmman bïejesovvin Stoerre-
digkesne gosse Saetniesvoete- jïh liktemekommisjovne
sov reektehtsem deelli ruffien 1.b. 2023.

1.1.4.15 Baajnehtimmie covid-19-pandemijeste
Jaepien 2020 akte pandemije veartenem dievviedi,

mij aaj progresjovnem kommisjovnen barkosne baa-
jnehti. Suetievaarjelimmierestriksjovni gaavhtan tjoe-
rin kraanskomen barkoesoejkesjem åvtese jarkelidh, jïh
kommisjovne dan åvteste uktsie askh guhkebe deelle-
memieriem åadtjoeji.

Læjhkan kraanskome iktemearan jåhteme jïh kom-
misjovne tjåanghkoeh, gihtjehtimmieh jïh byögkeles
representasjovnem tjïrrehtamme gosse nuepie orreme,
mearan striengkieslaakan suetievaarjelimmien stil-
lemh jïh -råajvarimmieh krööhkestamme. Kommisjov-
ne tjoeri læjhkan hiejhtedh jallh vuertedh darjomh tjïr-
rehtidh mejtie lij soejkesjamme. Kommisjovnen barkoe
guessine mïnnedh abpe laantem tjarke suajmani, jïh lij
gellie voenges seabradahkh mah vuertiejin kommisjov-
ne edtji guessine båetedh. Nuepie mïnnijidh gaavnedi-
dh dejtie mah sïjhtin sijjen persovneles soptsesh jue-
kedh, lij ånnanamme, jïh tjoeri gaajhkh dåehkiegih-
tjehtimmiejgujmie minngiebasse vuertedh. Kommi-
sjovne aaj dååjrehti dovne kommisjovnen lïhtsegh, tja-
elemegoevtese jïh doh byjngetje salkehtæjjah sijjen
barkosne suajmani steegkeldh våarhkoej jïh gærjagåeti-
ej gaavhtan, jïh faatoes baahtsemen gaavhtan daerpies
materijaalese.

Kommisjovne barkoem sjïehtedi dejtie gaertjie-
dimmide mah koronatsiehkie sjugniedi, gaskem jeatjah
gihtjehtimmieh tellefovnen jallh needten tjïrrh tjïrreh-
tin, sijjeste fysiske tjåanghkosne, dah gaertjiedin man
jeenjesh mah meehtin dejtie ræhpas tjåanghkojde båe-
tedh, jïh tjåanghkoeh straejmiedin juktie jienebh jak-
sedh. Kommisjovne jienebh kommisjovnetjåanghkoeh
tjïrrehti goh needtetjåanghkoeh, jïh vielie goh aarebi
aaj needtetjåanghkoeh ïedtjeladtjigujmie jïh
mubpiejgujmie utni.

1.1.5 BARKOEVUEKIEH

Kommisjovnen lïhtsegh, lissine kommisjovnetjå-
anghkojne, faagenotaah jïh reektehtseuvtelassh dorje-
me, våarhkoeh kråånskeme, gihtjehtimmieh tjïrreh-
tamme jïh representaantine kommisjovnen åvteste me-
atan orreme öörneminie jïh tjåanghkojne.

Tjaelemegoevtese lea referaatem tjaaleme kommi-
sjovnetjåanghkojste jïh guhkiebasse barkeme kommi-
sjovnen konklusjovnigujmie. Tjaelemegoevtese dïed-
tem åtneme tjirkedh teeksth iktemearan dorjesuvvieh,
gellien aejkien ektietjaeliemisnie kommisjovnelïhtsegi-
gujmie, jïh leah digkiedimmienotaath jïh reektehtseuv-
telassh dorjeme. Tjaelemegoevtese aaj dïedtem åtneme
organiseeredh doh persovneles soptsesh tjöönghkedh
jïh lïhtsine årrodh kommisjovnen, sjyöhtehke dåehkiej
jïh jeatjah seabradahken gaskem. Tjaelemegoevtese lea
tjirkijinie orreme kommisjovnen åvteste olkese, barko-
em reereme jïh hokseme reektemem geervehtidh.

Gosse vuekiem veeljeme kommisjovne nåhtoem
åtneme gaskenasjonaale dååjrehtimmijste. Kommi-
sjovne vuekiejgujmie åahpenamme mejtie plearoeh
kommisjovnh leah nuhtjeme, joekoen Kanada, Kalallit
Nunaat/Kruanalaante jïh Åarjel-Afrika. Kommisjovne
vuekiem evtiedamme mij tseahkan Nöörjesne sjeahta.
Guktie kommisjovne soejkesjamme gaaltijh veedtjedh
jïh gihtjehtimmiebïhkedimmieh leah jaksoes gaajhke-
sidie orreme kommisjovnen gåetiesæjrosne.

1.1.5.1 Kommisjovnen våaromematerijaale
Kommisjovne lea materijaalem dååsteme maam

dovne aktegsalmetjh, organisasjovnh jïh institusjovnh
leah åtneme goh vihkele gosse edtja tjoevkesem daaro-
edehtiemasse jïh meadtese bïejedh, jïh gaaltijh jïjtjevi-
eltien gaavneme. Barkoen tjïrrh kommisjovne stoerre
veahkam gaaltijematerijaaleste dååsteme jïh tjööngh-
keme, goh dotkeme, mojhtesematerijaale, tjie-
hpieslidteratuvre jïh våarhkoematerijaale goh tjaat-
segh, fotografijh, tjoejebaantedimmie jïh videjovebaan-
tedimmieh. Kommisjovne ræjhkoes våarhkoemate-
rijaalem barkoste laahpa.

1.1.5.2 Gaavnoes dotkeme
Goh mandaate jeahta, kommisjovne våaromem

vaalteme dennie dotkemisnie mij joe gååvnese. Naa sto-
erre dotkemelidteratuvre gååvnese mij sjyöhtehke
kommisjovnen barkose. Gaajhkh teemah jïh geograafe-
les dajvh eah leah seamma hijven gaptjeldihkie. Vielie
dotkeme, salkehtimmieh jïh reektehtsh noerhtesaemi-
en tsiehkiej bïjre goh dej jeatjah dåehkiej bïjre. Jïjnje
dehtie dotkemistie mij gååvnese lea daaroedehtemepo-
litihken bïjre saemiej jïh kveeni vööste dajvine Lynge-
nen noerhtelisnie Noerhte-Romsesne. Joekoen jïjnjem
skuvle- jïh gïelepolitihkem Noerhte-Romsesne jïh Finn-
marhkesne goerehtamme. Læjhkan aaj daennie dajves-

ne systematihkeles goerehtimmieh dejstie konsekven-
sijste fååtesieh mejtie daaroedehtemepolitihke lea åt-
neme, joekoen aktegsalmetjidie. Jeatjah bieline laantes-
te daaroedehtemepolitihkem jïh daaroedehtemem va-
enebe tematiseereme jïh kråånskeme.

Kommisjovne aaj gellie voenegærjah, jaepiegærjah
jïh aaj såemies tjiehpieslidteratuvrem jïh voengeshis-
tovrijes aejkietjaalegh gïehtjedamme, åajvahkommes
dajvine mah lin vuajnalgamme goh joekoen sjyöhteh-
ke, jallh ij dan åehpies. Aalkoevåarome orreme mate-
rijaale maahta elliesåbpoe guvviem daaroedehtiemistie
vedtedh. Kommisjovne aaj våarhkoekraanskomh tjïr-
rehtamme, jïh byjngetje salkehtimmieh såemies teemaj
bïjre dongkeme juktie daajroem åadtjodh maam kom-
misjovne daarpesji juktie maehtedh mandaatese va-
estiedidh.

1.1.5.3 Persovneles soptsesh
Mandaaten mietie kommisjovne bööredamme jïh

sjïehteladteme ihke aktegsalmetjh jïh dåehkieh leah
maahteme sijjen persovneles soptsesh daaroedehte-
mepolitihken jïh meadtan bïjre soptsestidh goh bielie
kraanskoemistie. Soptsesh bielie gaaltijevåaroemistie
kommisjovnen reektemasse. Naemhtie kommisjovne
viehkiehtamme dåehkiej jïh indivijdi dååjrehtimmieh
åvtese lutnjedh jïh vååjnedehtedh, guktie dah dejtie
mujhtieh daan biejjien, men aaj dej perspektijvh jïh go-
erkesh daaroedehtiemistie. Vieksiesvoete kommisjov-
nebarkosne orreme dah soptsesh leah soptsesovveme.
Doh persovneles soptsesh viehkiehtamme vielie jeerel-
dihkie guvviem vedtedh daaroedehtemen sisvegistie jïh
konsekvensijste. Golme åejvieulmieh dej persovneles
soptsesigujmie; daajroem daaroedehtemepolitihken
bïjre lissiehtidh persovneles dååjresigujmie jïh mojhte-
sigujmie daaroedehtemen jïh meadtan bïjre, saemiej,
kveeni jïh skåajjesoemeladtji perspektijvh åadtjodh, jïh
sinsitnien soptsesh jïh vyörtegsvoetem jååhkesjidh.
Doh persovneles soptsesh dååjresi bïjre aaj materijaaale
stoerre aarvojne båetijen aajkan, jïh naemhtie jïjtseaar-
voem åtna goh vihkeles dokumentasjovnebarkoe.

Dovne dah gïeh soptsestieh jïh dah gïeh goltelieh
maehtieh dam dååjredh goh likteme. Jeenjesh soptse-
stamme sijjieh tuhtjieh vihkele orreme soptsestidh mij
heannadamme, jïh guktie daaroedehteme lea dej fuel-
hkieh baajnehtamme, dan åvteste daate ij dan åehpies
orreme. Jeenjesh tuhtji njaelkie kommisjovne dej sopt-
sesh dåastoeji.

Doh persovneles soptsesh leah gellielaakan åtnas-
ovveme kommisjovnen reektehtsen tjïrrh. Mïerhkel-
gamme sitaath soptsesijstie leah iktemearan åtnasovve-
me. Daate almetji dååjresh jïh mojhtesh vååjnedahta,
jïh kveeni, nöörjensoemeladtji, saemiej jïh skåajjesoe-
meladtji gïelh leah stieresne reektehtsisnie. Sitaath
soptsestieh jïh buerkiestieh guktie saemieh, kveenh,
nöörjensoemeladtjh jïh skåajjesoemeladtjh leah daaro-

edehtemem dååjreme jïh annje dam dååjroeh. Persov-
neles soptsesh leah lissine njaalmeldh gaaltijinie jïh do-
kumentasjovnine åtnasovveme dennie histovrijes goe-
rehtallemisnie. Gosse doh persovneles soptsesh njaal-
meldh gaaltijinie åtnasovveme dennie histovrijes goe-
rehtallemisnie, dah leah dej sïejhme gaaltijelaejhtehks
prinsihpi nualan bïejesovveme. Doh persovneles sopt-
sesh aaj åtnasovveme kvalitatijve analysesne, jïh stuere-
be ektiedæmman bïejesovveme juktie konsekvenside
daaroedehtiemistie våajnoes darjodh.

Kraanskoemisnie vihkele orreme baajedh almetjh
veeljedh guktie sijhtieh sijjen persovneles soptsesem
kommisjovnese deelledh. Almetjh leah maahteme sov
soptsesem kommisjovnese tjaaleldh deelledh, baako-
em vaeltedh kommisjovnen ræhpas tjåanghkojne jïh
kommisjovnese baahtsemem vedtedh sijjen soptsesi-
die gihtjehtimmiej tjïrrh. Muvhth almetjh dovne baa-
koem vaalteme ræhpas tjåanghkojne jïh aaj materijaa-
lem sïjse seedteme, jallh gihtjelgamme. Naan gille al-
metjh veeljeme soptsesidie sïjse seedtedh goh tjoeje-
jallh videjovebaantedimmieh. Almetjh mah sijjen
persovneles soptsesh deelleme, nuepiem åtneme dejtie
bååstede giesedh mearan kommisjovne barkeme.

Kommisjovne 766 persovneles soptsesh sïjse
tjöönghkeme. Kommisjovne gaajhkh persovneles sopt-
sesh nuhtjeme anonyme demograafeles analysesne.
Kommisjovne aaj analysem teemaj mietie dorjeme
dejstie persovneles soptsesijstie, jïh möönsterh goereh-
talleme juktie daajroem åadtjodh maam dah gïeh sopt-
sestamme mielieh daaroedehteme lea, mah perspek-
tijvh dej, jïh mah heannadimmieh jïh dååjresh dah tuh-
tjieh joekoen vihkele.

Doh persovneles soptsesh jïh jeatjah maadthmate-
rijaale mejtie kommisjovne åådtjeme lea Saetniesvoete-
jïh liktemekommisjovnen våarhkosne vöörhkesovve-
me båetijen aajkan. Tjöönghkeme dejstie persovneles
soptsesijstie lea jååhkesjimmien mietie orreme.

Almetjh aaj kroessem bïejeme akten jååhkesjim-
miegoerese mejtie vaajtelin dej soptsesh edtjieh byög-
keles årrodh jallh ij. Kommisjovne dan mænngan byög-
kelesvoetevuarjasjimmiem materijaaleste dorjeme. Jis
soptsesh eah edtjh byögkeles årrodh, dah leah anony-
me dorjesovveme kommisjovnen bievniemisnie jïh re-
ektemisnie. Soptsesidie aaj vaarjelamme kommisjov-
nen våarhkosne, jïh baahtseme soptsesidie lea stu-
vresovveme vuejnemenjoelkedassi mietie. Byögkeles
soptsesh åtnasovveme persovnebïevnesigujmie kom-
misjovnen bievniemisnie jïh reektemisnie, jïh daah
soptsesh byögkeles gååvnesieh båetijen aajkan.

Gihtjehtimmie

Kommisjovne gihtjehtimmieh tjïrrehtamme goh
bielie kraanskoemistie. Dagkerh gihtjehtimmiej tjïrrh
kommisjovne baahtsemem bïevnesidie jïh soptsesidie
åådtjeme mah jeatjah gaavhtan eah lin åehpies sjïdte-

me. Gihtjehtimmieh dorjesovveme dennie gïelesne
maam dïhte gie gihtjelgi sïjhti nuhtjedh. Dovne tjaele-
megoevtese jïh kommisjovnelïhtsegh gihtjehtimmide
tjïrrehtamme. Kommisjovne maahtoem åtneme gih-
tjehtimmieh tjïrrehtidh, kveenen, soemen, noerhtesae-
mien jïh daaroengïelesne.

Juktie tjirkedh kommisjovne aaj meehti bïevnesh
almetjijstie veedtjedh mah sïjhtin julevsaemien jallh
åarjelsaemien gihtjehtimmesne soptsestidh, kommi-
sjovne latjkoeh institusjovnigujmie darjoeji mej sjyöh-
tehke gïelemaahtoe. Jaepien 2020 kommisjovne latjko-
em darjoeji jarngine Árran Julevsáme guovdásj. Jarnge
julevsaemien maahtojne viehkiehti gosse kommisjov-
ne persovneles soptsesh sïjse tjöönghki, jïh dan gaavh-
tan nuepie sjïdti persovneles soptsesh julevsaemien gïe-
lesne dåastodh.

Jaepien 2021 kommisjovne latjkoem Aajege saemi-
en gïele- jïh maahtoejarngine darjoeji, man åvteste aaj
nuepie sjïdti persovneles soptsesh åarjelsaemien gïe-
lesne dåastodh. Jarnge aaj åarjelsaemien maahtojne vi-
ehkiehtamme gosse persovneles soptsesh sïjse tjööngh-
keme åarjelsaemien dajvesne.

Åestemefaalenasse dorjesovvi jïh latjkoe dorjesovvi
sïeltine Transcriber Scandinavia transkribeeremen bïjre
gihtjehtimmijste jïh tjaelemestaeriedimmien bïjre. Tja-
elemegoevtese åajvahkommes gihtjehtimmieh noerh-
tesaemien gïelesne jïh kveenen gïelesne transkribeeri,
jïh joekoen sensitijve gihtjehtimmieh.

Saetniesvoete- jïh liktemekommisjovne göökte så-
arhts gihtjehtimmieh nuhtjeme: narratijve gihtjehtim-
mieh jïh tematihkeles gihtjehtimmieh. Narratijve gih-
tjehtimmieh åtnasovvi persovneles njaalmeldh sopt-
sesh dåastodh jïh tjöönghkedh, jïh tematihkeles gih-
tjehtimmieh åtnasovvi vihties teemah goerehtalledh,
buerkiestidh jallh dokumenteeredh. Muvhth dejstie
gihtjehtimmijste dorjesovvin goh dåehkiegihtjehtim-
mie jienebi almetjigujmie stïeresne.

Narratijve gihtjehtimmie åtnasovvi gosse edtji
soptsesh jieleden bïjre jïh jïjtse dååjrehtimmieh daaro-
edehtieminie soptsestidh, guktie almetje dam daelie
måjhta. Kommisjovne sijhti gaajhkesh mah idtjin sïjh-
th jallh idtjin maehtieh sijjen persovneles soptsesem
tjaeledh, nuepiem åadtjoejin dam njaalmeldh soptses-
tidh. Narratijve gihtjehtimmien tjïrrh almetjh åadtjo-
ejin sijjen soptsesem soptsestidh bielelen stoerre baa-
jnehtimmieh gihtjehtæjjeste. Doh teemah mej bïjre
daamtajommes narratijve gihtjehtimmine soptsesti lij
gïele, sïerredimmie, skuvle jïh identiteete.

Kommisjovne aaj tematihkeles gihtjehtimmieh
darjoeji juktie bïevnesh teemaj bïjre åadtjodh mej bïjre
idtji daajroem utnieh. Daennie gihtjehtimmievuekesne
kommisjovne almetjh gihtjehti mah sjïere daajroem
kommisjovnen barkose böökti. Gihtjehtæjja sjïere gyh-
tjelassh gihtji juktie sjyöhtehke bïevnesh åadtjodh.
Kommisjovne tematihkeles gihtjehtimmieh tjïrrehti

gaskem jeatjah teemaj bïjre gööleme, duedtie/vætnoe,
dasseme skuvletïjje, healsoe, areaaleskilkehtassh, bå-
atsoe, maanavaarjelimmie jïh religijovne.

1.1.5.4 Analyse persovneles soptsesijstie
Analysesne analysedïrrege åtnasovveme juktie

systemen mietie gelliej persovneles soptsesigujmie bar-
kedh. Kommisjovnen analysesne lea dejtie tjaaleldh
persovneles soptsesidie jïh transkripsjovnide gihtjeh-
timmiematerijaaleste jïh lahtesinie ræhpas tjåanghkoj-
ne veesmeme demograafeles bïevnesi mietie goh tjoele,
sijjie, gïele, etnisiteete, aaltere jnv., jïh mænngan analyse
sisvegistie dorjesovveme, iktedamme åejvieteemine jïh
analyseereme teemaj mietie.

1.1.5.5 Psykososijaale dåarjoe
Barkoen aalkoelisnie Saetniesvoete- jïh likte-

mekommisjovne måjhtaji kommisjovnebarkoe jïh kra-
anskome maehtieh traavmah, asvem jïh jeatjah nega-
tijve jïh leevles tsiehkieh veaksahkåbpoe darjodh, mej-
tie aktegsalmetjh maehtieh daaroedehtemen jïh mead-
tan gaavhtan utnedh. Kommisjovne tuhtjeme vihkele
orreme daejredh guktie almetjh dåastodh mah haasta-
suvvieh sijjen dååjrehtimmieh daaroedehtemepoliti-
hkine jïh meadtine juekedh.

Saetniesvoete- jïh liktemekommisjovne rååresjim-
mesne Healsoe Noerhte RHF:ine laavenjostoelatjkoen
bïjre Sámi Klinihkkine seamadin, mij illedahkine sjïdti
laavenjostoe Finnmarhken skïemtjegåetine, Saemien
nasjonaale maahtoedïenesjen tjïrrh – psykiske healso-
evaarjelimmie jïh geeruvevoete (SANKS/SÁNAG).
SANKS lea sjïerehealsoedïenesjh faalehtamme psykia-
trijesne, jïh kultuvremaehteles medisijnefaageles rae-
rieh kommisjovnese vadteme barkoen sjïekenisnie. Go-
even 2019 bielieh kommisjovneste kuvsjem tjïrrehtin
SANKS:ine guktie dah edtjin dåastodh dejtie mah traav-
mah utnin, barkosne. Tjïelke raaste orreme kommisjov-
nen kraanskomebarkoen jïh healsoebarkiji dïedten
gaskem.

SANKS sjïeremaahtoem kultuvresjïehtedamme he-
alsoedïenesjinie åtna, mejstie dovne kveenh, saemieh
jïh skåajjesoemeladtjh maehtieh nåhtoem utnedh.
Göökte barkijh barkose bïejesovvin. Doh njieljie tera-
peevth mah vïedteldihkie orreme kommisjovnen bar-
kose lin Berit Frøydis Svineng Johnsen, Marit Mildrid
Utsi, Anne Karin Steffensen jïh Reidun Boine.

SANKS lea aehpie- jïh dåarjoesoptsestallemh faa-
lehtamme mearan kommisjovne barkeme. Daate joe-
koen sjyöhtehke orreme dejtie almetjidie gïeh sijjen
soptsesh daaroedehtemepolitihken jïh meadtan bïjre
soptsestamme. Gaajhkesh gïeh ovmessie domteserela-
teereme reaksjovnh åådtjeme mænngan sijjen soptse-
sem kommisjovnese jallh ræhpas tjåanghkojne soptse-
stamme mej åvteste kommisjovne dïedtem åtneme,
leah maahteme terapeevtigujmie gaskesadtedh. Seam-



19Juvn. 30 S – 2025–2026

malaakan aaj dah mah goltelæjjah orreme dagkerh tjå-
anghkojne jallh straajmadimmien jallh jeatjah mediji
tjïrrh. Lissine SANKS dåarjoesoptsestallemh jïh dåe-
hkiesoptsestallemh åtneme lïhtsegigujmie kommisjov-
neste.

Bïevnesh faalenassen bïjre SANKS:ste Saetniesvoe-
te- jïh liktemekommisjovnen barkoen sjïekenistie leah
vadtasovveme Saetniesvoete- jïh liktemekommisjov-
nen tjåanghkojne. Dan gåhkese gåaradamme SANKS
stieresne orreme kommisjovnen öörneminie jïh daer-
piesvoeth vïhtesjamme. Almetjh meehtin jïjtjh terape-
evtigujmie gaskesadtedh tellefovnen jallh e-påasten
tjïrrh.

Dåarjoesoptsestallemh eelkin tsïengelen 2020. Me-
aran kommisjovne lij barkeminie ållesth 126 dåarjoes-
optsestallemh vadtasovvin. Doh jeenjemes almetjh
gïeh dåarjoesoptsestallemh daarpesjamme leah jïjtjh
SANKS:ine gaskesadteme kommisjovnen ræhpas tjå-
anghkoej mænngan. 12 dåarjoesoptsestallemh vadtas-
ovvin gihtjehtimmiej mænngan kommisjovnine. Doh
jeenjemes almetjh aktem soptsestallemem SANKS:ine
åtneme, men såemies almetjh leah jienebh soptsestal-
lemh daarpesjamme.

SANKS naan gille almetjh juvnehtamme jallh bïh-
kedamme tjïelte- jallh sjïerehealsoedïenesjinie gaske-
sadtedh.

Ij leah daerpies orreme vuesiehtimmine dåarjoes-
optsestallemidie mearan kommisjovne lea barkeme, jïh
åenehks vuertemetïjje orreme. Faalenasse namhtah or-
reme. Terapeevti lea sjaevehtsvoetedïedte, jïh kommi-
sjovne ij leah sisvegem dåarjoesoptsestalleminie vuaj-
neme, men rutijnen mietie faalenassen bïjre beavneme
sov ræhpas tjåanghkojne jïh gihtjehtimmine.

Kommisjovne rååresjimmesne Romsa- jïh Finn-
marhken Staatehaaltoejinie bieljelimmierutijnem tjïel-
tide tseegki kommisjovnen tjåanghkojne fïereguhtene
tjïeltesne. Saetniesvoete- jïh liktemekommisjovne rutij-
nen mietie doh sjyöhtehke tjïelth bieljelamme gosse
ræhpas tjåanghkoeh åtneme bïjre jarkan laantesne.
Kommisjovne våaroeminie utni bieljelimmie seed-
tesovvi staeriesdåaktaridie jïh jeatjah healsoebarkijidie
tjïeltesne.

1.1.5.6 Våarhkoekraanskome
Kommisjovne lea våarhkoekraanskomem tjïrreh-

tamme gaskem jeatjah staatevåarhkojne Hamarisnie,
Romsesne, Saemien våarhkosne, Guovdageaidnusne jïh
Tråantesne, Nasjonaalegærjagåetien digitaale plaerie-
våarhkosne, Digitaalevåarhkosne (Rïjhkevåarhkoe), jïh
såemies gasketjïelten våarhkojne, jïh våarhkojne ov-
messie museuminie. Sæjhta våajnoes årrodh dejnie ov-
messie kapihtelinie reektehtsen tjïrrh mah våarhkoeh
mah leah åtnasovveme. Kommisjovne aaj göökte byjn-
getje våarhkoekraanskomh dongkeme:

– Per-Øivind Sandberg (2020) Skåajjesoemeladtjh
Solør-dajvesne baelien 1820-1900

– Astri Andresen (2022) Maanavaarjelimmie jïh
daaroedehteme

– Kommisjovne lea lissine gyhtjelassh gihtjeme jïh
vuejnemen bïjre birreme gelliej orgaani våarhko-
jne, dej gaskem Tjïelte- jïh orrestimmiedeparte-
meente, Ålkoerïjhkedepartemeente, NRK, Ööh-
pehtimmiedirektoraate jïh Saemiedigkie.

1.1.5.7 Byjngetje salkehtimmieh
Saetniesvoete- jïh liktemekommisjovne gaektsie

byjngetje salkehtimmieh dongkeme. Kommisjovnen
reektehtsisnie dejtie salkehtimmide refereereme sal-
kehtæjjan nommine, jïh man jaepien salkehtimmie
kommisjovnese deellesovvi. Doh byjngetje salkeh-
tæjjah nuepiem åtneme salkehtimmide staeriedidh jïh
geervehtidh åvtelen kommisjovne salkehtimmide bæj-
hkoehti. Barkoen tjïrrh kommisjovne nuepiem åtneme
salkehtimmide juekedh kommisjovnigujmie Sveerjes-
ne jïh Soemesne. Salkehtimmieh gaaltijinie åtnasovve-
me kommisjovnen reektehtsisnie, jïh dïhte doh ellies
salkehtimmieh bæjhkoehtamme goh elektrovneles
lissietjaalegh reektehtsasse. Doh gaektsie byjngetje sal-
kehtæjjah leah:
– Marit Meløy (2020) Jarkelimmieh tjoeleråålline jïh

fuelhkiestruktuvresne staateles råajvarimmiej
gaavhtan båatsosne

– Harrieth Aira jïh Oddmund Andersen (2021)
Daaroedehteme Gaske-Romsesne, Åarjel-Romse-
sne jïh Noerhte-Nordlaantesne

– Astri Andresen (2021) Konsekvensh nöörjen åejvie-
ladtji politihkeste jïh barkoste skoltesaemien
dajvesne medtie 1800 raejeste jïh daan biejjien raa-
jan

– Jon Røyne Kyllingstad (2021) Goerehtimmie fysiske
antropologeles dotkemistie saemide, kveenide jïh
skåajjesoemeladtjide, uvtemes nöörjen åejvieladtji
råållese

– Jens Ivar Nergård (2021) Daaroedehteme julevsae-
mien dajvesne uvtemes Divtasvuodnese jïh Hab-
merasse minngiedåaratïjjen; evtiedimmievæhtah,
sosijaale jïh ekonomeles konsekvensh

– Steinar Pedersen (2021) Daaroedehteme Deatnu-
vuemesne uvtemes jielemebarkose

– Jon Røyne Kyllingstad (2022) Goerehtimmie fysiske
antropologeles dotkemistie saemide, kveenide jïh
skåajjesoemeladtjide, uvtemes nöörjen åejvieladtji
råållese bielie II

– Kirsti Strøm-Bull (2023) Konsekvensh daaroedehti-
emistie båatsoen reaktide, tjoevkedamme laaki jïh
reaktapraksisen tjïrrh

1.1.5.8 Kommisjovnen våarhkoe
Saetniesvoete- jïh liktemekommisjovne våarhko-

elatjkoen bïjre seamadi UiT Nöörjen arktiske universi-
teetine, jïh rutijnh dorjesovvin guktie våarhkoem jïh
tjaatsegidie gïetedidh. Tjaatsegh mah lin bielieh kom-
misjovnen våarhkoste, elektrovneles universiteeten vå-
arhkoesysteemesne vöörhkesovvin, jïjtse ektievoetesne
kommisjovnese. Kommisjovnen tjaelemegoevtese
vöörhkemem darjoeji jïh lea våarhkoem reereme mea-
ran kommisjovne barkeme.

Saetniesvoete- jïh liktemekommisjovnen våarhkoe
sæjhta deellesovvedh Arkivverkese mænngan kommi-
sjovne sov reektehtsem Stoerredægkan deelleme. Bar-
koen tjïrrh kommisjovne jienebh tjåanghkoeh Arkiv-
verkine åtneme juktie deellemem materijaaleste so-
ejkesjidh.

Videjove såemies kommisjovnen ræhpas tjåang-
hkojste jïh doh persovneles soptsesh mah leah byögke-
les, jaksoes sjidtieh gaajhkesidie Digitalarkivesne, mea-
ran materijaale maam lea vaarjelamme, klausuleereme
våarhkosne gååvnese. Kommisjovnen klausuleereme
våarhkoe lea baahtsemestuvreldh, jïh Arkivverket edtja
dam vuejnemenjoelkedassi mietie reeredh kommisjov-
nen mietie.

1.1.6 KOMMISJOVNEN MAADTHVUAJNOE

Kommisjovne vihteste nöörjen staate daaroedehte-
mepolitihken tjïrrh meadtam saemien, kveenen jïh skå-
ajjesaemien årroji vööste darjoeji. Staaten daaroedehte-
mepolitihke stoerre negatijve konsekvensh saemien,
kveenen jïh soemen gïelese, kultuvrese jïh jielede-
vuakan åtneme daaletje tijjen.

Kommisjovne meala desnie gusnie daaroedehte-
mepolitihke åajvahkommes lij aktelaaketje prosesse,
geajnoe liktemen vööste tjuara ektie prosessine årrodh
gusnie sivijle seabradahke jïh voenges seabradahkh
leah meatan, men gusnie nöörjen åejvieladtji lea sjïere
dïedte daaroedehtemepolitihkem jïh meadtam nåh-
kehtidh, jïh liktemeprosessese sjïehteladtedh.

Kommisjovne vihteste daaroedehtemepolitihken
ulmie lij almetjh, fuelhkieh, maadtoeladtjh jïh dåe-
hkieh edtjin aktem etnihkeles identiteetem veeljedh,
nöörjen, jïh nöörjen åejvieladtjh gellie såarhts vierhkie-
vierhtieh åtnose veeltin juktie daam ulmiem jaksedh,
daan nuelesne gïeleldh, kulturelle jïh materijelle dïed-
telgimmie, jïh doh dåehkieh ov-våajnoes darjodh mah
leah meatan kommisjovnen mandaatesne. Gosse edtja
guhkiebasse, dellie dan åvteste vihkele konsekvenside
daaroedehtemepolitihkeste meatodh, nasjonaale
unnebelåhkoej jïh aalkoeåålmegi legitijme baeliem
Nöörjesne jååhkesjidh, jïh saemiej, kveeni jïh skåajjeso-
emeladtji identiteetem jïh vyörtegsvoetem jååhkesjidh.

Kommisjovne tjïerteste daaroedehtemepolitihke
jïh prosessh jïh seabradahkeevtiedimmie mah fåantoe

daaroedehtiemasse, aaj eaktojde sagke viesjiehtåbpoe
dorjeme kultuvrevuekide jåerhkedh jïh nænnoesteh-
tedh, mejtie doh dåehkieh, mej bïjre mandaate lea, lea
tjarke geahpanamme. Jeenjesh leah ektiedimmiem
maadtoeladtjigujmie dasseme, jïh eah leah saemien,
kveenen jallh soemen gïelem lïereme. Dah kultuvredaa-
jroem, aerpievuekien daajroem jïh jieledevuekiem das-
seme mah leah sjïere dejtie joekehts dåehkide. Jeatjebh
leah gaskoeh jealajehtemeprosessesne jallh leah kultu-
vreguedtijh tjarke deadtoven nuelesne. Kommisjovne
vuajna jeenjesh læjhkan annje aktem jallh jienebh sae-
mien gïelh, kveenen jallh soemen gïelem jïh gellie kul-
tuvrevuekieh haalvoeh, daan nuelesne jieledevuekie
vijries goerkesisnie, mij lea daej dåehkiej væhta orreme.
Kommisjovne håhkesje doh råajvarimmieh mejtie uv-
tede sijhtieh viehkiehtidh gellievoetem daej dåehkiej
gïelijste, kultuvrevuekijste jïh jieledevuekijste nænno-
estehtedh.

Kommisjovne våaroemasse beaja saemieh statu-
sem aalkoeåålmeginie utnieh jïh kveenh jïh skåajjesoe-
meladtjh statusem nasjonaale unnebelåhkojne utnieh.
Staate Nöörje reaktah jååhkesje jïh dïedth vihteste sov
årroejidie. Evtiedimmie saemiej, kveeni, nöörjensoe-
meladtji jïh skåajjesoemeladtji byjjes årrojereaktijste
lea åajvahkommes evtiedimmiem fulkeme dej jeatjah
årroji årrojereaktijste. Daate ij naan buajhkoesvoete aa-
lkoeåålmege- jïh unnebelåhkoeperspektijvesne. Seam-
ma tïjjen våarome kommisjovnen barkose lea dåehkieh
mah leah kommisjovnen mandaatesne, eah leah ajve
nöörjen meatanårrojh dej seamma reaktajgujmie jïh
dïedtigujmie goh jeatjah årrojh, men aaj lïhtsegh aalko-
eåålmege- jïh unnebelåhkoeseabradahkeste Nöörjesne
sijjen reaktajgujmie jïh dïedtigujmie. Daaroedehte-
mepolitihken aalkoevåarome jïh ulmie lij våajnoes vue-
kieh daejtie kultuvride båarhte vaeltedh. Kommisjovne
aktem seabradahkevuajnoem våaroemasse beaja mij
daam kulturelle gellievoetem ræjhkoesvoetine vuajna
abpe seabradahkese. Kommisjovne dan åvteste råajva-
rimmieh uvtede mah ulmine utnieh daam kulturelle
gellievoetem nænnoestehtedh, jïh kulturelle jealajehte-
meprosessh dåarjoehtidh mah juhtieminie daelie,
seamma tïjjen goh doh sjyöhtehke dåehkieh jåerhkieh
integreereme bieline årrodh stuerebe ektievoeteste.

Mijjen demokratijesne maahta ovsïemes årrodh jïh
digkiedidh goske loetemh gaavna. Daate aaj faamosne
aalkoeåålmegidie jïh nasjonaale unnebelåhkojde. Dåe-
hkiej sisnjelen mah leah kommisjovnen mandaatesne,
lea joekehts mïelh råålleste jïh statusistie goh ellies år-
roje dennie aktene bielesne, jïh råålla jïh statuse goh lïh-
tsegh ovmessie unnebelåhkoekultuvrijste dennie
mubpene bielesne. Dan åvteste maahta gujht jaehkedh
jeenjesh sån tuhtjieh uvtelassh råajvarimmide, mah ul-
mine utnieh vuesiehtimmien gaavhtan gïelem jïh kul-
tuvrem nænnoestehtedh, leah positijve, men eah sån
gaajhkesh dam tuhtjh. Dan åvteste vihkele areenide jïh

veanhtadihks prosesside sjïehteladtedh juktie haes-
temh jïh loetemh daejtie haestiemidie dåehkiej sisnie
digkiedidh, jïh nöörjen åejvieladtjh tjuerieh dåe-
hkiejgujmie laavenjostedh.

Kommisjovne abpe sov barkosne, aaj gosse persov-
neles soptsesh sïjse tjöönghkeme, våaroemasse bïejeme
dïhte mij muana man dåahkan fïereguhte govlesåvva,
lea jïjtseidentifikasjovne jallh jïjtse mïele etnihkeles ek-
tiedimmeste. Gosse dejtie joekehts dåehkide gaavne-
damme kommisjovne dååjreme jeenjesh jiehtieh dej
leah jienebh identiteeth, dah jïjtjemse utnieh goh sae-
mien, kveenen jïh/jallh nöörjen. Jeenjesh aaj jiehtieh
dej lea ajve akte identiteete, saemie, kveene, nöörjenso-
emen, skåajjesoemen jallh nöörjen.

1.2 Iktedimmie kommisjovnen reek-
tehtsistie

1.2.1 HISTOVRIJES GOEREHTALLEME – DAARO-
EDEHTEMEPOLITIHKESTE POLITIHKELES 
GELLIEVOETESE

Nöörje iktesth gelliekulturelle seabradahke orreme.
Daaroeh jïh saemieh guhkiem laantesne vyöseme, mea-
ran kveenh jïh skåajjesoemeladtjh leah vuesiehtim-
mieh unnebelåhkojde mah ektiedimmiem Nöörjese åt-
neme gellie tjuetie jaepieh. Joe gosse Nöörje akten rïjh-
kese tjåanghkeni lij gaskesadteme dåehkiej gaskem.
1100- jïh 1200-låhkoen rïjhkegånkafaamoe jïh gærhkoe
faamoem åadtjoejin noerhtese mearoegaedtien mietie
eevre Romsese, jïh 1300-låhkoen aalkoevisnie lin båate-
me Vardøse Finnmarhkesne. Tïjje doekoe saemieh aaj
bieline sjïdtin staaten reeremistie, orre vuekiejgujmie
guktie edtjin skaehtiem maeksedh jïh aktine bijjemes
reaktasysteemine. Gosse gærhkoe tseegkesovvi misjov-
nebarkoe saemiej vööste eelki, jïh kristeles vuekieh sae-
mide baajnehtin.

Båasarimmien mænngan 1200-låhkoen raejeste
1400-låhkoen raajan, gosse veaksastalleme jïh dåaroe
staati gaskem, dle Danmarhke, Nöörje, Sveerje jïh Russ-
laante seamadin tjåenghkies reeremen bïjre göökte
jallh golme staati gaskem dejstie stoerre jïh raasten-
namhtah dajvijste sis-laantesne noerhtene. Daah dajvh
«ektiedajvh» gohtjesovvin, jïh årrojh ektiedajvine tjoe-
rin skaehtiem maeksedh göökte jallh golme staatide.
Seamma tïjjen saemieh muvhtine dajvine sjïere reaktah
eatnemevierhtide jïh dajvide åadtjoejin. Akte vuesieh-
timmie bygselsysteme åarjelsaemien båatsoedajvine,
mubpie lea öörnege jïjtse jåartareaktajgujmie Nordla-
anten noerhtelisnie jïh Romsesne, maam «finneodelen»
gåhtjoejin, jïh gåalmede vuesiehtimmie lea «frïjjevoete-
prievieh» mejtie tsaare skoltesaemide veedti. Dej jille-
mes dajve Neidenisnie.

Gosse daaroeh eelkin mearoegaedtien mietie no-
erhtese orrijidh, dle saemieh aaj bieline sjïdtin daaroen

seabradahketsiehkeste. Gellene lehkesne vigkie nöör-
jen åejvieladtji jïh saemiej gaskem sjïdti dej gellie
göölijevoeni jïh daaroen årrojelissiehtahken gaavhtan.

Dah mearoegaedtieh jïh fjovledajvh Divtasvuod-
neste Varangerasse nöörjen ståvroen nualan sjïdtin Kal-
mardåaran mænngan 1611–1613, maam Danmarhke-
Nöörje vitni. 1600-låhkoen aaj nåajtomeprosessh, joe-
koen Finnmarhkesne.

Dah aaj saemide baajnehtin. Noerhte-Nöörjesne
177 nåajtomeprosessh. Daejstie lin 37 saemiej vööste,
Trööndelagesne 3.

1600-låhkoen minngiegietjien raejeste staaten syjh-
tedassh raadtahtahkine dehtie daanske-nöörjen rïjh-
keste stuerebe sjïdtin, gaskem jeatjah båeries gånkeles
«regalide» jïh eerpeme reaktide vuesiehtin, mah sïjhtin
jiehtedh gaajhke maam idtji guhte eekine utnieh, lij
gånkan eeke. Destie gellie konsekvensh sjïdti 1700-lå-
hkoen doekoe. Finneodelem nåhkehtin, jïh dïhte bå-
eries sïjteöörnege saemien dajvine ahkedh vielie gaar-
vani, men skoltesaemiej luvnie jåerhkieji jieledh.

Saemieh jïjtsh reaktaöörnegem guhkiem utniehtin.
Gellie vuesiehtimmieh gååvnesieh gusnie dah reaktide
vaarjelin gosse lin vigkine voenges åejvieladtjigujmie
jallh jeatjah voenges dåehkiejgujmie.

Daelie kveenh eelkin Noerhte-Nöörjese juhtedh.
Dah voestes kveenh mah tjaalasovveme årroejinie da-
jvesne, dejnie båarasommes skaehtielåhkojne neeb-
nesovveme, jaepeste 1520 jïh åvtese. Dah lin vaenie
1700-låhkoen aalkoven raajan, jïh jienebh sjïdtin med-
tie 1720 raejeste. Dah juhtemh lin såemiesmearan
væjranimmie dehtie soemen båantakoloniseradim-
meste lappmarhkijste, jïh såemiesmearan akte illedah-
ke nåake sjædtoesjïdtedimmien jïh epidemiji gaavhtan
hïejmevoenine, jïh juktie strerkiestin tjoerin dåarose
vuelkedh dåaroenïerine, jallh dåaroste baatarin, goh
Dïhte stoerre noerhtelaanti dåaroe (1700–1721).

Nöörjen åejvieladtjh kveenide aavojne dåastoehtin
goh båantah raastedajvine, gaerhtelesvoetine dan daan-
ske-nöörjen gånkese, akten tïjjen gosse åejvieladtjh de-
ejrin staath edtjin raasti bïjre sjæjsjalidh traktaaten tjïrrh.
Jis almetjh lin gåetieh tseegkeme jïh dajvesne årroejin,
dle meehtin heerredidh naaken edtjin vïenhtedh lij
aevries dajve maam staate meehti krïevedh. Kveenh Alte-
sne vægkan böötin åtnoen bïjre voenges vierhtijste, uvte-
mes aamt-ålmine. Dah gånkine gaskesadtin edtjin dåar-
joem åadtjodh. Akte tjirkije, Knut Olsen Kven, Køben-
havnese aamhtesinie mïnni, jïh gånka dejtie dåarjoeji jïh
aamt-ålma tjoeri galhkedh. Kveenh aaj gaerhtelesvoete-
bæjhkoehtimmiem gånkese tjeelin, mij lea kveeni båara-
sommes åehpies jïh spååreme tjaatsege.

Gåalmede dåehkie maam kommisjovne kråånske-
me, skåajjesoemeladtjh, sov maadtoem Savolaxesne
åarjelsoemesne utnin. 1500-låhkoen eelkin Värmlaan-
tesne Sveerjesne orrijidh, jïh debpede jienebh juhtin
dejtie stoerre skåajjedajvide Østlaantesne Nöörjesne



22 Juvn. 30 S – 2025–2026

1600-låhkoen raejeste. Solør-dajve raasten lïhke dej
åejviedajvine sjïdti, mij varki Finnskogene gohtjesovvi.
Daesnie doh skåajjesoemeladtjh aesine orrijin, dej sto-
erre vuemiej gaskesne gusnie båeries daaroen båan-
tavoenh. Skåajjesoemeladtji uvtemes væhta lij svirje-
melaanteburrie, jeenjemes gohtjesovveme «svedjing»
jïh «bråtebrenning».

Joekoen svirjemelaanteburrien gaavhtan, skåa-
jjesoemeladtjh vægkan böötin dovne nöörjen båan-
taårroji aerpievuekien laanteburrine jïh skåajjeburrine
maam stoerre åesiesgåetieh Christianiesne gïehteldin.
Skåajjesoemeladtjh aaj åejvieladtji vööste stujmiedin,
voestes bielien 1820-låhkoen, krïevemigujmie buerebe
jielemetsiehkiej bïjre, skuvlen jïh gærhkoen bïjre soe-
mengïeleldh lohkehtæjjajgujmie jïh hearrajgujmie, jïh
jïjtse raastendåaresth skåajjesoemen dajven (herred)
bïjre. Gaajhkem åehpiedehtin stoerre «petisjovnesne»,
jïh dle Stuahkan baalkerdin. Krïevemh heajhtasovvin,
jïh daaroedehteme skuvlesne jïh gærhkosne Finnskoge-
sne vuajnalgi goh reaktoe. Aajnehke illedahke stujmes-
te lij åadtjoejin gaertenh åestedh mejtie åadtjoejin
eekedh.

Gånkafaamoen syjhtedassh aaj religijovnen suer-
kiem faarhmesti. Ortodoksijen nuelesne, 1600-låhkoen
minngiegietjien raajan, ij lij gærhkoen naan sjïere
misjovneulmie saemide. Daate jorkesi pietismen nue-
lesne, jïh 1714 sjïere voernges instituhte tseegkesovvi,
Misjovnekollegije, gusnie Finnemisjovne lij jïjtse goev-
tese. Dam Tråantesne tseegkin, jïh Thomas von Westen
dan åvtehke. Saemien misjovnegïeline sjïdti, maam tjir-
kin jïjtse ööhpehtimmieinstitusjovnigujmie Tråantes-
ne. Urrebe dotkeme vuesiehtamme skuvle hijvenlaakan
juhti gellie misjovnedajvine. Gellie misjonæri lin viten-
skapeles ïedtje, jïh stoerre daajroem åadtjoejin saemien
gïelen, kultuvren jïh aerpievuekien religijovnegïehtel-
dimmien bïjre. Dah jïjnjem tjeelin saemiej voejkene-
svoeten bïjre. Mubpesth, dle tjïelke sjïdti misjovne sae-
mien aerpievuekien religijovnegïehteldimmiem bah-
hasvoetine utni. Saemien gievrieh båeltiejin jallh veel-
tin, muvhth dejstie antikvareles våarhkojde saadtesov-
vin, jïh sjïelesijjieh eerjesovvin.

Misjovnen lin aaj jeatjah ulmie goh religijovnen
bïjre, gidtjh dïrreginie årrodh staatetseegkemisnie jïh
noerhtedajvide dan danskenöörjen staatese ektiedidh.

Dan stoerre noerhtelaanti dåaroen mænngan, Dan-
marhke-Nöörje jïh Sveerje raastelatjkoen bïjre seama-
din, mij gaervies sjïdti 1751. Latjkose lij lissie, Lappeko-
disille, sjïere njoelkedassigujmie mah edtjin dam joe
tseegkeme raastendåaresth båatsoem tjirkedh dej
göökte laanti gaskem. Kodisille aaj såemiesmearan vih-
kele sjïdti jeatjah raastegyhtjelassh loetedh, joekoen
Deatnu-jeanoen mietie jïh åesiestimmien bïjre Varan-
gerisnie. Lappekodisille ij gåessie nåhkelamme, jalhts
dam gellien aejkien eajparosteme.

Dïhte minngemes ektiedajve juakasovvi gosse
Nöörje jïh Russlaante seamadin raasten bïjre 1826. Ra-
aste dejtie skoltesaemien sïjtide dajvesne juekieji,
Pasvik-, Petsjenga- jïh Neiden. Skoltesaemieh Neidenis-
nie veeljin nöörjen sjïdtedh, jïh doh jeatjah göökte dåe-
hkieh veeljin russiske sjïdtedh. Dah skoltesaemiej aer-
pievuekien raastendåaresth reaktah krööhkestin akte-
ne sjïere lissielatjkosne jaepien 1834. Skoltesaemieh
Pasvikesne daelvielaantem nöörjen bielesne dassin,
men åadtjoejin nöörjen dajvesne giesege håallestidh,
jïh skoltesaemieh Neidenisnie åadtjoejin Soemesne hå-
allestidh tjaktjege jïh daelvege. 1800-låhkoen mubpien
bielien skoltesaemiej reaktah Soemesne nåhkelin, jïh
1920-låhkoen skoltesaemieh Pasvikesne reaktide das-
sin mejtie Nöörjesne utnin.

Skoltesaemiej eerpeme reaktah Neidenisnie jeene-
masth krööhkesovvin åvtelen raastem nænnoestin,
men ånnetji ånnetji jorkesi 1800-låhkoen doekoe då-
aroegasken raajan. Dej kulturelle våarome jïh jieleme
slaamin. Voestegh aktegsreaktam loesegöölemasse Nei-
denjeanosne dassin jaepien 1848, dan mænngan ekti-
ejåartam, skoltejåartam dassin nåhkehtimmien gaavh-
tan medtie 1905, jïh minngemes dam jïjtjeraarehke bå-
atsoem dassin 1930-låhkoen. Fåantoe man åvteste
numhtie sjïdti lij uvtemes dan åvteste orre almetjedåe-
hkieh böötin juhtien, jeenjemes kveenh, mah vierhtijs-
te krïevin.

Skoltesaemieh ahkedh vielie treegkesovvin goh då-
ehkie voenesne. Reaktaåssjalommese «seamma reakta
gaajhkesidie aktene voenesne» skoltesaemide nåake-
laakan baajnehti.

Åejvieladtji sjaavnjoe båatsoem stuvrehtidh, laaki-
gujmie felleslappeloven jaepeste 1883 jïh tilleggslappe-
loven jaepeste 1897, gaajh nåake konsekvensh båatsose
vedti, joekoen åarjelsaemien dajvesne. Men åarjelsae-
mien båatsoe deadtoven nualan bööti guhkiem daan
åvtelen, uvtemes årrojelissiehtahken gaavhtan båan-
tavoenine jïh juktie dellie aaj jienebh dovne orrijin jïh
sïetereburrine eelkin båatsoedajvine. Muvhth dajvine
eerpeme unnebevyörtegs vuajnoeh båatsoesaemiej jïh
dej jieledevuekien vööste, aaj darjoeji guktie daaresjim-
mie jïh meadta lij eevre sïejhme, lissine “finnjaging” jïh
vædtsoesvoete.

Låevteme saemiej vööste jïh måadtoedimmie bovt-
sijste Dalbusjøen lïhke Osesne Østerdalesne jaepien
1811, lea akte vuesiehtimmie itjmies daaresjimmeste
åarjelsaemien båatsoesaemiej vööste. Njieljie fuelhkieh
jïh dej krievvieh låavtasovvin båantijste vaekniejguj-
mie, jïh gellie tjuetie bovtsh leekesovvin. Aamhtese go-
erehtamme sjïdti jïh båantah tjoerin böötedh, men
seamma tïjjen saemieh reaktide dajvese dassin.

Gaskoeh 1800-låhkoen raajan nöörjen åejvieladtji
vuajnoe saemide, kveenide jïh skåajjesoemeladtjide
læjhkan jeenjemes hijven. Stoerredigkie vuesiehtimmi-
en gaavhtan nænnoesti jïjtse lohkehtæjjaööhpehtim-

miem tseegkedh, uvtemes saemiengïeleldh lohkeh-
tæjjijste, Trondenesesne 1826, jïh gosse edtjin veeljeme-
ålmah aamt-krærran veeljedh, mah edtjin tjirkijh Eids-
vollese veeljedh, dle gellie saemieh jïh kveenh veel-
jesovvin. Dejstie golme veeljeme tjirkijijstie Eidsvollese
Romsa jïh Finnmarhkeste, mij lij akte aamte, lij akte
kveene Balsfjordeste, Henrik Larsen Skjæret. Seassoeh
påastesaehtemen gaavhtan ij lij naan tjirkije Noerhte-
Nöörjeste Eidsvollesne.

Dan guhkies dåaroeboelhken, 1814 åvtelen, dïhte
båeries misjovnebarkoe saemiej gaskem nåhkeli. Ån-
netji, dle misjovnebarkoe daaroedehtiemasse jorkesi.
1840-låhkoe doekoe fååmijes redaktöörh, muvhth he-
arrah jïh stoerredigkieålmah vuastalin gosse politihke
sïjhti sjïehteladtedh kveenen jïh saemien gïelese gær-
hkosne jïh skuvlesne. Vuestehki mietie daaroen gïele lij
daerpies jis edtjin nasjonaale eelemem jïh kultuvrem
vejtiestidh, saemien jïh kveenen gïele lin primitijve
njieptjesne. Lissine, dle bagkesin dah raastedajvh no-
erhtene lin joekoen prååsehke juktie raasth lin naa orre,
jïh desnie jïjnjh «ammes» årrojh, saemieh jïh kveenh.

Aerviedimmieh dovne russiske jïh soemen vaahraj
bïjre viehkiehtin nasjovnetseegkemen råajvarim-
miejgujmie aelkedh mah edtjin rïjhken dajvh tjirkedh.
Illedahke daaroedehtemepolitihke sjïdti. Eelki daaroe-
dehtemeråajvarimmiejgujmie mahte abpe dajvesne
Divtasvuodneste Noerhtelaantesne jïh noerhtese.
Mænngan råajvarimmide stuvrin joekoen Finnmarh-
ken jïh göökte tjïelti vööste Noerhte-Romsesne. Åejvie-
ladtjh vïenhtin daaroedehteme edtji jïjtsistie juhtedh
jeatjah dajvine gosse ajve daaroengïelem skuvlesne jïh
gærhkosne nuhtjin, jïh juktie daaroengïeleldh årrojh
dahkoe juhtin.

Aalkovisnie Stoerredigkie nænnoesti edtji gïeletsi-
ehkide noerhtene goerehtidh. Seamma tïjjen beetne-
hvierhtieh saemien bæjhkoehtimmide vedti mah ed-
tjin skuvlesne jïh gærhkosne åtnasovvedh. Jaepien 1851
foentem tseegki mij edtji ekonomeles våaromem ved-
tedh daaroedehtemepolitihkese, Finnefondet, mij eev-
re jaapan 1921 gååvnesi. Easkah 1860-låhkoen aalkoe-
lisnie reerenasse jïh stoerredigkie daaroedehtemepoli-
tihkine nïerhkin. Dellie dïhte praktihkeles tjïrrehtim-
mie vihkielommes, jïh bïhkedimmieh vedtin guktie po-
litihkem tjïrrehtidh.

Joe aarebi råajvarimmieh dorjesovvin mah vuesieh-
tieh daaroedehtemepolitihke dåarjoem utni dovne vo-
enges- jïh rïjhkepolitihkeri luvnie. Gaskem 1860 jïh
1883 Stoerredigkie beetnehvierhtieh vedti juktie saemi-
en maanah Rossesne daaroen foeste-eejhtegidie ser-
tedh. Sertemen ulmie lij ållesth kulturelle jïh gïeleldh
daaroedehteme, jïh giefieslaaken mietie lij luhpie ma-
anah sertedh. Daate maaksasovvi sjïere beetnehvierh-
tiedåarjojne Stoerredigkeste

1863 Stoerredigkie sov voestes vihkielommes dig-
kiedimmiem daaroedehtemepolitihken bïjre utni, gus-

nie sjïere tjïelkestimmieh råajvarimmide digkiedin,
dovne saemide jïh kveenide. Voestes daaroedehtemes-
tilleme lohkehtæjjide «målsomedajvine», lij jaepiem
aarebi båateme, jïh aaj bïhkedasse guktie edtjin Finne-
foentem nuhtjedh.

Målsomedajve tjïertestovvi goh dajve gusnie meeh-
tin veanhtadidh edtjin maehtedh learoehkidie daaroe-
dehtedh, ij ajve daaroen lïeredh, men aaj dam biejjie-
ladtje saemien-, kveenen- jallh soemen gïelem daaro-
engïelese målsodh. Målsomedajvh jeerehtin medtie
1900-låhkoen raajan. Finnmarhkesne jienebh sjïdtin,
jïh Romsa jïh Nordlaantesne vaenebe sjïdtin juktie lin
daaroen gïeledajvine sjïdteme. Åejvieladtjh deejrin lij
saemien dajvh målsomedajvi åarjelen aaj, men dah
vïenhtin daaroedehteme sïjhti jïjtsistie juhtedh, sjïeh-
teladtemi namhtah jïh ajve daaroen gïeline skuvlesne.

Medtie 1870:n raejeste daaroedehtemepolitihke
ånnetji ånnetji væjrani. Vuarjasjimmieh vuesiehtin
skuvlepolitihke ij lij dejtie veanhtadamme daaroedeh-
temeilledahkide vadteme, naakede maam buerkiestin
goh fåantoe liberaale vuajnoej gaavhtan lohkehtæjjaj
luvnie, jïh juktie eah lin guarkeme man stinkes gïele lij
dejnie saemien jïh kveenen seabradahkine.

Åejvieladtjh våaroeminie utnin gærhkoe edtji
daaroedehtemepolitihkesne åtnasovvedh, jïh jïjtsh bï-
hkedassh evtiedin gærhkoen daaroedehtemeråajva-
rimmide. Eah lin krïevenassh gærhkose gåessie dan stri-
engkies goh krïevenassh skuvlese. Seapan juktie gær-
hkoe aahpan bööti gosse tjoeri ietniengïelen jïh daaro-
engïelen gaskem veeljedh gosse edtji Hearran baakoeh
saarnodh. Såemiesmearan gærhkoe daaroedehtemepo-
litihkine ektine juhti, men göökte sïllh minngesne. Ur-
rebe dotkeme vuesiehtamme vaenie hearrah daaroe-
dehtemem ållesth dåarjoejin. 1888 dïhte orre finnemi-
sjovne tseegkesovvi. Læstadianisme aaj haesteme gær-
hkose sjïdti gusnie Hearran baakoeh ietniengïelesne
saarnoejin, raaktan Lutheren gaavhtan.

Ånnetji, dle vitenskapem nasjovnetseegkemisnie
nåhtadin, jïh nåake vuajnoeh saemiej, kveeni jïh skåa-
jjesoemeladtji bïjre dåarjedin. Historihkere jïh geograa-
fe Yngvar Nielsen, Etnografeles museumen åvtehke
Christianiesne, teorijem bæjhkoehti 1889 åarjelraasten
bïjre Nöörjesne saemien årroejidie. Daate teorije «frem-
rykkingsteorien» gohtjesovveme. Teorijen mietie sae-
mieh lin «sirteme åvtese» Trööndelagen noerhtebielijs-
te «åarjese Tråanten stiftese jïh Hedemarhken aamte-
se», gusnie tjöödtjehtin Rossen lïhke 1600-låhkoen
minngiegietjien jallh 1700-låhkoen aalkovisnie. Teorije
dåarjoem åadtjoeji jïh våaroemasse bïejesovvi dåap-
manænnoestimmine reaktaaamhtesinie bovtsi gåato-
medajvi bïjre.

Dïhte fysiske antropologije noerhtelaanti roehtsh
utni gaskoeh 1800-låhkoen, men Nöörjese bööti jaepie-
tjuetien mubpien bielien. Kranologije jeenjemes tsåats-
kelesvoetem Nöörjesne åadtjoeji, mij sæjhta jiehtedh

learoe åejjieskuvhrien bïjre jïh mööleme destie guktie
maahta naeliem nænnoestidh. Ånnetji aaj bieline sjïdti
naeliebiologijeste gusnie vïenhtin meehtin mentaale
jïjtsevuekieh gaavnedh viehkine joekehts möölegijstie
åejjieskuvhreste. Daektieh aaj såemiesmearan möölin
seamma vuepsine. Militæære lïerehtæjjah doh voestes
stoerre möölemh tjïrrehtin, jïh illedahkh viertiestam-
me sjïdtin fïerhtene regijovnesne. 1900-låhkoen doekoe
akademihkeles byjresh aaj vielie meatan sjïdtin, stoerre
regijonaale prosjektigujmie, goh Divtasvuodnesne då-
aroegasken. Lissine, dle privaate byjresh gååvnesin mah
joekoen teorijigujmie berkin mentaale karakteerejïjtse-
vuekiej bïjre. Akte mubpie bielie dehtie fysiske antropo-
logijeste lij komparatijve goerehtimmieh «nasjonaale
aajmoste», stoerre noerhtelaanti goerehtimmiejgujmie.

Nov sån dïhte fysiske antropologije viehkiehti sae-
mieh, kveenh jïh skåajjesoemeladtjh stereotypifise-
eredh jïh unnebevyörtegs darjodh. Dah aaj muvhth
dejstie möölemijstie nåakelaakan dååjrin, joekoen gos-
se tjoerin vaarjojde sigkedh jïh abpe kråahpe möölesov-
vi. Gellene lehkesne almetjh aaj båasarin gosse daektieh
bæjjese kroehkin saemien gærhkoegaertienisnie. Daek-
tieh edtjin vitenskapeles våarhkojde saadtesovvedh.
Gellien aejkien lïhkes årrojh tuhtjin daate dovne traav-
matihkeles jïh unnebevyörtegs.

1800-låhkoen minngiegietjien daaroedehtemepo-
litihke lij ållesth assimilasjovnepolitihkese evtiesovve-
me, dejnie ulmine saemide, kveenide jïh skåajjesoeme-
ladtjide assimileeredh dan varki gåaradi, dovne gïeleldh
jïh kulturelle. Daaroedehtemepolitihke lij gårreldahke-
sne laakine jïh bïhkedassine, jïh sisvege jïh doh vi-
hkielommes vierhtieh politihkesne lin gaervies. Våaro-
me lij aktanimmie nasjovnetseegkemistie, evolusjovne-
learoste jïh seekerevoetepolitihkeste.

Maehtebe göökte joekehts daaroedehtemepoliti-
hkh identifiseeredh. Akte lij saemiej, kveeni jïh skåa-
jjesoemeladtji vööste sïejhmelaakan, gosse idtjin sjïeh-
tesjimmieh jallh gaertjiedimmieh unnebelåhkojde dar-
joeh. Mubpie lij joekoen saemiej vööste, jïh kveeni
vööste Finnmarhkesne jïh Noerhte-Romsesne, dejnie
dajvine maam målsomedajvine gåhtjoejin. Dejnie da-
jvine muvhth sjïehtedimmieh. Saemien jïh kveenen
gïele meehtin viehkiegïeline åtnasovvedh, jïh jeatjah rå-
ajvarimmieh, dovne vååjnoes jïh tjeakoes, mah edtjin
gïelemålsomem jïh assimileeremem eevtjedh. Konse-
kvensh sjïdti daaroedehtemepolitihken gåabpegh
hammojste.

1889 orre bïhkedassem lohkehtæjjide målsomeda-
jvine nænnoestin. Wexelsen-plakaate vihtiesti daaro-
engïele edtji ööhpehtimmiegïeline åtnasovvedh gaaj-
hkine faagine, aaj gosse ööhpehtimmie Kristusen learo-
en bïjre. Dah meehtin kveenen- jïh saemien gïelem vie-
hkiegïeline nuhtjedh, men ij goh ööhpehtimmiegïele.
Lohkehtæjjide birrin daaroen gïelem eevtjedh gosse

eejhtegigujmie jallh learohkigujmie skuvletïjjen bæjn-
golen gaavnesjin.

Doh aarebi åssjalommesh mah edtjin daaroe-
dehtemeråajvarimmide jienebh suerkide seabradahke-
sne vijriedidh, fulkesovvin. Orrijimmie, geajnoebig-
kemh jïh industrije edtjin vuesiehtimmien gaavhtan
daaroedehtemedïrreginie åtnasovvedh.

Tjïelke vuesiehtimmie lea jåartadoekemeslaake ja-
epeste 1902 Finnmarhkese, mij jïjtse gïelebïhkedassem
utni. Dam veanhtadin edtjin maehtedh dïrreginie nuh-
tjedh nasjovnetseegkemasse jïh daaroedehtiemasse aa-
mtese. Ajve nöörjen årrojh åadtjoejin jåartam åestedh,
jïh jis edtjin doekedh lin sjïere krïevemh. Dah tjoerin or-
rijimmiem sjïehteles årroejijstie eevtjedh mah meehtin
daaroen gïelem soptsestidh, lohkedh jïh tjaeledh, jïh
dam biejjieladtje nuhtjedh, («fremme bosættelsen af en
for distriktet, dets opdyrkning og øvrige nyttiggjørelse
skikket befolkning som kan tale, lese og skrive det nors-
ke sprog og benytte det til daglig.») Laaken åvtebarkojne
jïh govlehtimmesne, dle vihtiestin ij lij laaken ulmie sa-
emieh jïh kveenh heerredidh jåartam skååffedh, men
dah lin jueriedisnie «dan soemen vaahran bïjre».

Dah baajin reereme jïjtje moenedh guktie laakem
hijvenlaakan nuhtjedh. Vååjnoe goh liberaale vuajno-
em åtneme. Ohtsemh mejtie nyöjhkin, lin daamtajom-
mes dajvi bïjre mejtie lin ussjedamme jeatjah åtnose
goh laanteburrie, goh dajve göölijevoenine, jïh juhte-
megeajnoeh jïh gåatomedajvh bovtside. Laake læjhkan
daaroedehtije effekth åadtjoeji, juktie gaajhkh eekh ed-
tjin daaroen nommh utnedh, jalhts gellieh aaj gååvnesi-
eh gusnie saemien jïh kveenen eekenomme. Muvhten
lehkesne jïh naaken eelkin daaroen eekenommem
slïektenommine nuhtjedh. Gïelebïhkedasse Saemieh
jïh kveenh måarahtehtin gïelebïhkedassen gaavhtan,
jïh bïhkedassen vööste gïrrin.

Gosse daaroedehtemepolitihkem evtiedin medtie
1900, Finnmarhke lij jarngesne, aamte gusnie skuvle je-
enjemes tjabri, jïh gusnie daaroedehteme åeniehkom-
mes båateme. Akte vihkeles råajvarimmie lij tseegkeme
skuvledirektöörebarkoste aamtesne jaepien 1902. Enn
vielie goh aarebi, daaroen gïele edtji ööhpehtimmiegïe-
line åtnasovvedh. Daate aaj våajnoes sjædta gosse frijje-
sijjieöörnegem Romsan lohkehtæjjaskuvlesne nåhkeh-
tin jaepien 1904, studentide mah edtjin gïelemålsome-
dajvine barkedh. Dan gaavhtan idtji lohkehtæjjah
sjïdth saemien jïh kveenen gïelemaahtojne.

Vihkielommes råajvarimmie gosse edtjin skuvlem
evtiedidh lij staateles internaath bigkedh. Akte sjïere
tjïelkestimmie lij vïedteldihkie daaroedehtemepolitih-
kese. Jis daaroen, saemien jïh kveenen learohkh inter-
naatesne tjöönghkesovvin, skuvle meehti daaroedehte-
mem ellieslaakan kontrolleeredh jïh buerebe skuvlem
åadtjodh goh aarebi. Dah aaj vïenhtin edtji vaenebe
gaatoeh learohki gaskem sjïdtedh. 1905 doh göökte vo-
estes internaath juhtiemasse böötin, gåabpegh Åarjel-

Varangerisnie, «dej prååsehke raastedajvi» jarngesne,
gusnie jïjnjh saemien jïh kveenen årrojh. Gåalmede in-
ternaate aaj Åarjel-Varangerisnie bigkesovvi 1907.
1920-låhkoen raajan internaath raastedajvine big-
kesovvin eevre Lyngenen gåajkoe.

Seamma tïjjen internaath bigkesovvin, gærhkoeh
jïh kapellh aaj bigkesovvin, voestes Neidenisnie jaepien
1902. Internaath jïh kapellh edtjin kulturelle væhtah
daaroevoetese årrodh, raastedajvine Russlaanten jïh So-
emen vööste, goh «kulturelle raastevaeptieh», dïejvese
mij dan mænngan tjåadtjan sjïdteme. Jienebh dejstie
sjïere nöörjen arkitektuvrine bigkesovvin, juktie sïjhtin
nöörjenvoetem vuesiehtidh. Dåaroejaepiej gaskesne
muvhth tjïelten internaath bigkesovvin. Gosse dåaroe
sjïdti jaepien 1940, ovrehte 50 internaath lin juhtiemis-
nie Finnmarhkesne jïh Noerhte-Romsesne. Mahte gaaj-
hkh dåaroen dassenin, men jeenjemesh dejstie orresis-
tie bigkesovvin, jïh jienebh aaj sjïdtin. Skuvleinternaath
lin vihkeles bielie skuvlestruktuvreste Finnmarhkesne
eevre 2000-låhkoen raajan.

Åarjelsaemieh guhkiem barkin staateles internaa-
teskuvle edtji tseegkesovvedh, åarjelsaemien sisveginie,
dovne gïeleldh jïh kulturelle, men idtjin lyhkesh. Jie-
nebh misjovnesïelth eelkin aamhtesinie barkedh. Gas-
kem jeatjah internaateskuvle Havikesne Nåavmesjenja-
elmien lïhke tseegkesovvi jaepien 1910. Misjovne staa-
teles beetnehdåarjoem juhtiemasse åadtjoeji. Internaa-
teskuvle Havikesne lij, seammalaakan goh staaten inter-
naath Finnmarhkesne, skuvle gusnie edtjin
daaroedehtemepolitihkem tjïrrehtidh. Åarjelsaemien
seabradahke guhkiem jïh tjarki dan vööste gïrrin.

1900-låhkoen raejeste vuastalimmie daaroedehte-
mepolitihken vööste vielie öörneldihkie sjïdti, joekoen
saemiej luvnie. Åarjelsaemien dajvesne vuastalimmie lij
jeenjemes vigkiej bïjre båatsoen jïh laanteburrien gas-
kem, men aaj skuvlen jïh gïelen bïjre. Dejnie noerhte-
mes dajvine lij vielie gïelen, kultuvren jïh skuvlen bïjre.
Hålogalaanten bïsph vuastalimmiem dåarjoejin 1910
raajan, jïh aaj liberaale hearrah mah lin opposisjovnes-
ne Nöörjen Finnemisjovnen hijven vuajnoen vööste
daaroedehtiemasse. Daah hearrah jïjtsh finnemisjov-
nem tseegki medtie 1910, Det Norske Lutherske Finne-
misjonsforbund,, mij daaroedehtemen vööste tjåeng-
hkierdin jïh laejhtehks tjaalegh bæjhkoehtin. 1925 fin-
nemisjovne vihth tjåanghkeni, orre nommine, Norges
Finnemisjonsselskap. 1966 nommem målsoeji jïh Nor-
ges Samemisjon sjïdti.

Stoerredigkesne aaj saemien vuastalimmie sjïdti
mænngan lohkehtæjja Isak Saba Unjárgeste (Nesseby)
stoerredigkieålmine veeljesovvi göökte boelhkide ja-
epien 1906, saemiepolitihkeles programmesne jaepien
1912 raajan. Dïhte sïjhti daaroedehtemepolitihkem jar-
kedh, men idtji lyhkesh. Stoerredigkesne ååpsen stoerre
sïemesvoete politihken bïjre.

Dïhte annjebodts vihkielommes sïlle dan saemien
organiseeremasse lij saemiej voestes rïjhketjåanghkoe
Tråantesne jaepien 1917, gusnie Elsa Laula Renberg lij
voernges almetje. 1990-låhkoen raejeste rïjhketjåang-
hkoen aalkoe, goevten 6. biejjie saemiej åålmegebiejji-
ne orreme.

1920-låhkoen kommisjovne maam Stoerredigkie
nammoehtamme, laanten skuvlevierhkiem ve-
elelaakan salkehti, Dïhte parlamentarihkeles skuvle-
kommisjovne (1922 – 1927). Kommisjovne edtji aaj orre
skuvlelaakem ryöjredidh. Dïhte noere saemien lohkeh-
tæjja Per Fokstad Deatnuste lij orre åssjaldahkigujmie
saemien skuvlen jïh gïelen bïjre båateme. Dan raerieh
kommisjovnese vaenie dåarjoem åadtjoeh. Kommi-
sjovnen stoerre barkoe aaj vuesiehti saemien jïh kvee-
nen gïele annje naa jïjnjem viehkiegïeline åtnasovvin,
jalhts dan gellie stillemh gååvnesin nöörjen gïele edtji
jeenjemes åtnasovvedh.

Stoerredigkien gïetedimmie laakeste almetjeskuv-
len bïjre laantesne (1936), lij voestes eensi gïetedimmie
daaroedehtemepolitihkeste skuvlesne golmeluhkie ja-
epine. Reerenasse sïjhti daaroedehtemepolitihkem
skuvlesne jåerhkedh. Stoerredigkie uvtelassem dåarjo-
eji, men nænnoesti ajve saemien edtji viehkiegïeline åt-
nasovvedh. Stoerredigkien mietie saemieh lin «aalkoe-
årrojh», jïh dan åvteste jeatjah reaktah utnin kveenijste,
mah lin «sïjsefeelijh». 1870 raejeste daaroedehtemepo-
litihke skuvlesne lij seamma orreme saemide jïh kveeni-
de, men daelie idtjin kveenen learohkh gïeleldh sjïehte-
sjimmieh vielie åadtjoeh.

1920-låhkoen muvhth svïenske båatsoesaemieh re-
aktam giesiegåatoemasse Nöörjesne dassin. Dan gaavh-
tan jeenjh båatsoesaemieh noerhkesovvin åarjese juh-
tedh Sveerjesne, mestie itjmies konsekvensh sjïdti båat-
sose Nöörjesne muvhtene lehkesne. Jaepien 1933 orre
nöörjen båatsoelaake bööti, jïh dan gaavhtan båatsoe
nænnoes byögkeles stuvremen nualan bïejesovvi.

Nöörjesne saemieh, kveenh jïh skåajjesoemeladtjh
mubpie veartenedåaram joekehtslaakan dååjrin, jalhts
naziåejvieladtjh jïh okkupasjovnefaamoe idtjin sjïere
tsåatskelesvoetem dejtie vuesehth. Båasarimmesne mij
sjïdti dåaran gaavhtan, sïektjevuetjeme jïh soeleh-le-
ekedimmie læjhkan båatsoem heajjoedi gellene lehkes-
ne. Saemieh, kveenh jïh skåajjesoemeladtjh lin meatan
dåarafoevine jaepien 1940, jïh jïjnjh kveenh jïh saemieh
lin meatan dåarojne Narviken lïhke. Dah lin aaj meatan
vuastalimmiebarkosne. Jienebh lin raastelovsehtæjjah
jïh partisaanh bielelen dam hijven tsåatskelesvoetem
åadtjodh mïsse lin vyörtegs åadtjodh. Vuesiehtimmien
gaavhtan dle raastelovsehtæjjah Divtasvuodnesne be-
avnahtallin, naakede mij stoerre saejrieh sjugniedi gel-
lieh jaepieh dåaroen mænngan. Easkah dej minngemes
jaepiej lea sïjhteme daam meadtam nåhkehtidh jïh
byögkeles gaatelassjem vadteme.

Dåaroejaepiej jïjnjh learohkh Finnmarhkesne jïh
Noerhte-Romsesne faatoes ööhpehtimmiem åadtjo-
ejin, dovne juktie okkupasjovnefaamoe skuvlegåetide
nåhtadin, jïh jïjnjh skuvlh gaarvanin gosse dajvem skor-
kelin tjaktjen 1944. Dan gaavhtan idtjin jeenjesh dam
lohkeme- jïh tjaelemeööhpehtimmiem åadtjoeh
maam edtjin utnedh, jïh jienebh rïektesisnie analfabee-
tine sjïdtin. Daate joekoen saemide jïh kveenide baa-
jnehti dej gïeletsiehkien gaavhtan.

Easkah guhkiem dåaroen mænngan ekonomeles
öörnege tseegkesovvi mij såemiesmearan meehti dam
dassenamme ööhpehtimmiem dåvvodh.

Evakueereme jïh båelteme stoerre bielijste Finn-
marhkeste jïh Noerhte-Romseste gaajhkide årroejidie
tjarki baajnehti, jïh jïjnjem materijelle kultuvreste das-
sin. Saemien jïh kveenen gïele jïh kultuvre viesjiehtå-
bpoe sjïdtin evakueeremen gaavhtan. Finnmarhken
mearoegaedtiedajvine gïelemålsome eelki joekoen då-
aroen mænngan. Fuelhkieh mah aarebi lin saemien
jallh kveenen gïelem biejjieladtje gïeline nuhtjeme, eel-
kin nöörjen gïelem nuhtjedh. Konsekvense sjïdti ma-
anah daamtaj byjjenin nöörjen gïeline goh aajnehke
gïele, jïh vaenie jallh ij maam eejhtegi jïh aahka gon aa-
jjan ietniengïelesne meehtin.

Daaroedehtemepolitihken åejvieåssjalommesh jå-
erhkiejin 1945:n mænngan. Saemieh læjhkan aajhtsin
åejvieladtjh orre vuekieh saemiepolitihkesne ohtsedin.
Daate lij aaj jarkelimmiej mietie gaskenasjovnaale sea-
bradahken vuajnoeh unnebelåhkojde. EN:n bæjhkoeh-
timmie åålmehreaktaj bïjre (1948) lij vaestiedasse dejtie
ålvoes heannadimmide muvhth europeen unnebelå-
hkoeh lin dååjreme mubpien veartenedåaroen. Dej bå-
etije luhkiejaepiej, jienebh orre EN-bæjhkoehtimmieh
böötin unnebelåhkoej politihkeles jïh kulturelle reaktaj
bïjre, jïh guhkiebasse dah joekoen vihkeles sjïdtin sae-
mide, jïh ånnetji aaj kveenide jïh skåajjesoemeladtjide.

Gosse dïhte galme dåaroe bööti jïh Nöörje lïhtsegi-
nie NATO:ste sjïdti, dle vihth beavnajin kveenh lin se-
ekerevoeteaajhtoe. Dam darjoejin dan åvteste jïjnjh
kveenh lin sovjeteles faamoen åvteste dååreme mubpi-
en veartenedåaroen (partisaanh), jïh juktie Nöörjen
kommunistihkeles krirrie stoerre dåarjoem utni dajvi-
ne gusnie jïjnjh kveenen årrojh. Nöörjen åejvieladtjh
vaestiedin vååksjedimmine jïh sjaevehthvoetine kveeni
bïjre.

Mubpien veartenedåaroen mænngan Nöörjen
bijjemes politihkeles ulmie orreme dejtie ekonomeles,
sosijaale jïh kulturelle joekehtsidie giehpiedidh, jïh
nimhtie stuerebe sosijaale jïh ekonomeles hedtiem
sjugniedidh nöörjen seabradahkesne. Dellie ij lij sijjie
etnihkeles jïh kulturelle joekehtsh krööhkestidh. Bueri-
eveasoeöörnegi åssjele ij lij daaroedehteme, men meeh-
ti læjhkan konsekvensine dejstie sjïdtedh. Ekonomeles
orrestimmie jïh læssanamme staateles stuvremesyjhte-
dassh joekehts jielemi sisnjeli, darjoeji guktie vielie in-

tegrasjovne sjïdti, men aaj vigkieh gaskem jeatjah vierh-
tiej jïh areaali bïjre.

Mubpien veartenedåaroen mænngan saemien or-
ganiseereme orre aalkoem dååjri. Jaepien 1947 Nöörjen
Båatsoesaemiej Rïjhkesiebrie tseegkesovvi. 1940-låhko-
en minngiegietjien Sámi Sær´vi Oslovisnie tseegkesovvi,
saemijste mah dahkoe jåhteme. Dej ulmie lij saemiej
bïjre bievnedh, jïh saemien gïele- jïh kultuvregyh-
tjelassh eevtjedh. Ånnetji voenges siebrieh aaj tseeg-
kesovvin. 1950-låhkoen saemieh jïjtjemse organiseerin
noerhtelaanti njieptjesne, dejnie voestes noerhtelaanti
saemieråårestalleminie jaepien 1953. Jaepien 1968 vo-
estes nasjonaale sïejhme saemiepolitihkeles organisa-
sjovne tseegkesovvi, Nöörjen Saemiej Rïjhkesiebrie, mij
aaj ektiedimmiem tseegki dan gaskenasjonaale aalkoe-
åålmegi tjåanghkenæmman. Daate organiseereme vie-
hkiehti saemieh meatan sjïdtin nöörjen saemiepolitih-
kem hammoedidh.

Voestes aejkien vååjnesasse bööti saemieh åadtjo-
ejin meatan årrodh, lij barkosne Skuvlevierhken ikte-
dimmiemoenehtsasse, tseegkesovveme jaepien 1947,
mij jïjtse goevtesem saemien skuvleaamhtesidie åadtjo-
eji. Illedahke jienebh råajvarimmieh sjïdti, mah edtjin
skuvlem saemide nænnoestehtedh. Lohkehtæjjah be-
etnehdåarjoem åadtjoejin jis lin meatan saemien kuv-
sjesne jallh ööhpehtimmesne. Staate beetnehdåarjoem
vedti guktie meehtin ABC-gærjam dovne noerhtesae-
mien jïh nöörjen gïelesne darjodh. Saemien raerie Finn-
marhkese tseegkesovvi jaepien 1953. Dïhte reesseh-
tæjjine sjïdti nöörjen saemiepolitihkem evtiedidh jïh
guktie saemieh meatan sjïdtin politihkem hammoedi-
dh. Daate raerie Nöörjen saemieraerine sjïdti 1964.

Mænngan reerenasse vijries noereme moenehtsem
nammoehti, Saemiemoenehtse jaepeste 1956, mij edtji
saemiepolitihken gaajhkh bielieh salkehtidh. Dïhte sov
juvnehtimmiem buektieji 1959. Moenehtsisnie gellie
saemieh jïh dan lij aaj akademihkeles leavloe. Juvneh-
timmie lij nåhkehtimmie daaroedehtemepolitihkeste,
jïh otnjegem orre saemiepolitihkese vuesiehti. Stoerre-
digkie moenehtsen juvnehtimmieh dåarjoeji jaepien
1963. Laake åålmehskuvlen bïjre (1959) luhpiedi saemi-
en ööhpehtimmiegïeline nuhtjedh skuvlesne, jïh
Wexelsen-plakaatem nåhkehti, bïhkedasse lohkeh-
tæjjide målsomedajvine jaepeste 1898. Daaroedehte-
mepolitihke saemiej vööste byjjeslaakan lij nåhkeme.

Nöörjen politihke saemiej, kveeni jïh skåajjesoe-
meladtji vööste joekehts otnjegh veeltin 1960-låhkoen
aalkoevistie. Jalhts learohkh sisnjelds Finnmarhkesne
saemien lohkeme- jïh tjaelemeööhpehtimmiem åad-
tjoeh 1967 raejeste, dle rïektesisnie jïjnjem daaroedeh-
temepolitihkeste saemiej vööste jåerhkiejin gaskoeh
1980-låhkoen raajan. Dam maam darjoejin ij lij Stoerre-
digkien nænnoestimmiej mietie. 1970-låhkoen doekoe
staate beetnehvierhtiedåarjoem joekehts saemien kul-
tuvreulmide vedti, goh museumasse Saemien Våarhko-

eh Karasjohkesne, laanten voestes sïejhme saemien
museume.

Seamma tïjjen voejhkelin båatsoesaemiej gïehtel-
dimmievuekieh jïh reaktavuajnoeh sjïehtedidh dan na-
sjonaale politihkeles jïh ekonomeles systeemese. Dam
darjoejin dan orre båatsoelaaken- (1978) jïh bå-
atsoelatjkoen (1976) tjïrrh. Destie stoerre konsekvensh
sjïdti, dovne daaroedehtemen jïh reaktatsiehkiej bïjre.
Gööleme mearoegaedtien lïhke dejnie mearoesaemien
dajvine, lij aaj tjarki deadtoven nuelesne orreme
guhkiem. Göölemepolitihkeles stuvrehtimmiej gaavh-
tan lij nuepie måhtsode gööledh dejnie fjovline Noerh-
te-Romsesne jïh Finnmarhkesne 1960- jïh 1970-låhko-
en, man vööste voenges göölijesiebrieh jïh tjïelten ståv-
roeh gïrrin.

Åejvieladtjide Alta-aamhtese heannadimmine sjïd-
ti, mij jeatjah voerkesvoetem sjugniedi, dovne politih-
kesne jïh dan faatoes guhkiebasse barkoen bïjre aarebi
stoerredigkienænnoestimmijste. Dïhte saemiepolitih-
keles suerkie væjrani dehtie tsiehkeste gosse lij uvtemes
gïelen- jïh skuvlepolitihken bïjre, jïh såemiesmearan aaj
jielemepolitihken bïjre, goske aaj territorielle reaktah
jïh ånnetji aaj saemien jïjtjereeremem faarhmesti.
Dïejvese aalkoeåålmege nænnoes symbovline sjïdti sae-
miepolitihken orre eaktoej nuelesne.

Dej ålvoes heannadimmiej gaavhtan Altesne, mah
sjugniehtovvin mænngan Stoerredigkie nænnoestam-
me jeanoem deepmesjidh, reerenasse göökte moeneh-
tsh tseegki mah edtjin saemiepolitihkem salkehtidh,
Saemiereaktamoenehtse jïh Saemien kultuvremoeneh-
tse. Dïhte voestes juvnehtimmie Saemiereaktamoeneh-
tsistie jaepien 1984, våaroemasse bïejesovvi saemielaa-
kese jaepeste 1987, jïh jïjtse paragraafese Maadthlaake-
sne 1988 mij åejvieladtjide stilli sjïehteladtedh guktie
saemieh goh åålmege meehtin sijjen gïelem, kultuvrem
jïh seabradahkejieledem gorredidh jïh evtiedidh. Gosse
Saemiedigkie tseegkesovvi (1989), saemieh almetjeve-
eljeme representatijve orgaanem åadtjoejin. Gånka 5.
Olav dam rïhpesti jaepien 1989. Gyhtjelassh saemiej re-
aktaj bïjre jïjtjenænnoestæmman, jïh reaktaj bïjre eat-
namasse jïh tjaatsan, stuerebe tsåatskelesvoetem åad-
tjoejin. Minngeben jaepien, Nöörje lij voestes laante ve-
artenisnie mij ILO-konvensjovnem 169 jååhkesji, jïh
dellie jienebh åålmehrïekteles åeliedimmieh åadtjoeji
saemide. Saemien kultuvremoenehtse jienebh juvneh-
timmieh buektieji, jïh vihkielommes illedahke lij sae-
mien gïelereaktah meatan vaaltasovvin saemielaakesne
jaepien 1990.

Kveenide jïh skåajjesoemeladtjide lij mahte unne-
belåhkoepolitihkeles sjaevehtsvoete 1990-låhkoen raa-
jan, jalhts doh göökte åålmegh eah lin ov-våajnoes. Skå-
ajjesoemeladtjh lin joe dåaroejaepiej sijjen kultuvrem
jïh histovrijem vuesiehtamme histovrijesiebriej jïh vo-
enges museumi tjïrrh. 1950-låhkoen raejeste medijah
jïh tjaelijh ïedtjh åadtjoejin, joekoen dïsse mij vuajnalgi

goh eksotiske bielieh kultuvreste. 1970- jïh 80-låhkoe
doekoe ïedtje stuerebe sjïdti kultuvren sjïerevoeth goe-
rehtidh, goh svirjemelaanteburrie jïh soevevuebniestå-
apoeh. Dah aaj jïjtse finnskogbiejjieh öörnin, gusnie
«republihkem Finnskogen» symbovlelaakan bæjhko-
ehtin fïerhten jaepien.

1960-låhkoen kveeni bïjre soptsesovvin gosse soe-
men studenth lin gïejh dehtie båeries kveenen kultu-
vreste goerehteminie Noerhte-Romsesne jïh Finnmar-
hkesne, jïh dle lin muvhth nöörjen tjaelijh mah dej bïjre
soptsestin. 1970-låhkoen dotkeme kveeni bïjre aamhte-
sinie sjïdti, joekoen Romsan universiteetesne jïh Altan
Dajvejïlleskuvlesne. Seamma tïjjen Nöörjen kultuvrera-
erie aaj ïedtjh åadtjoeji kveenide. Dovne Noerhtelaanti
ministereraeresne jïh Noerhtelaanti raeresne soemen
tjirkijh gyhtjelassh gihtjin nöörjen politihken bïjre kve-
eni vööste. Idtjin jeatjebem buektehth goh såemies
pryöveöörnegh soemen lïerehtimmine skuvlesne. Dan
mearan åejvieladtjh buerie væljoem vuesiehtin, dle ut-
nin soemen gïele lij buerebe goh kveenen gïele skuvles-
ne.

1980-låhkoen kveenh eelkin organiseeredh. Vo-
estegh voenges kveenesiebrie Børselvesne tseegkesovvi
1984, jïh mænngan siebrie Norske kveners forbund tse-
egkesovvi 1987. Dennie etnopolitihkeles programmes-
ne maam lin tjaaleme, jååhkesjimmiem kveenen gïeles-
te jïh kveenijste goh nasjonaale unnebelåhkoe lin vi-
hkielommes krïevemh. Dïhte kveenen organiseereme
eadtjaldovvi dovne dehtie saemien organiseeremistie,
jïh tjåanghkenimmeste tornesoemeladtji luvnie aareh
1970-låhkoen, gusnie leavloem bïejin gïelese meän kie-
li, «mijjen gïele».

1900-låhkoen aalkovisnie åejvieladtjh lin joekoen
våårege gosse lij jïjtse politihken bïjre kveeni jïh skåa-
jjesoemeladtji vööste. Idtjin utnieh skåajjesoemeladtjh
lij jïjtse åålmege, jïh kveenh lin sïjsefeelijedåehkie man
ij naan reakta sjïere råajvarimmide. Åejvieladtjh aaj ræ-
hpaslaakan jeehtin saemiepolitihken lij våaroehtim-
mie.

1995 jarkelimmie sjïdti. Dellie Europaraerie Nöör-
jem gihtji mejtie sïjhti orre konvensjovnese nænnoes-
tidh, Mieriekonvensjovne vaarjelimmien bïjre nasjo-
naale unnebelåhkojste. Ovrehte gaajhkh lïhtsegelaanth
dïsse nænnoestin, Nöörje aaj. Nöörje dam jaepien 1999
ratifiseeri, jïh seamma jaepien lij faamosne. Nöörje aaj
veelji «bæjhkoehtidh» mah unnebelåhkoeh laantesne
mah meatan sjïdtin, jïh dej gaskem lin kveenh/nöör-
jensoemeladtjh jïh skåajjesoemeladtjh, lissine juvdelas-
sjh, taaterh (romaniåålromaniåålmege) jïh sigööjnerh
(rom). Dellie skåajjesoemeladtjh byjjes staatusem åad-
tjoejin goh nasjonaale unnebelåhkoe, jïh kveenh idtjin
vielie vuajnelgh goh sïjsefeelijh, dah lin aaj nasjonaale
unnebelåhkoe.

Jaepien 1992 Europaraerie Europeen sjïehtedim-
miem regijovne- jïh unnebelåhkoegïeli bïjre nænnoesti.

Nöörje dam jaepien 1993 jååhkesji, jïh dïhte lij faamos-
ne jaepeste 1998. Saemien faarhmesovvi Unnebelåhko-
egïelesjïehtedimmien bijjemes njieptjeste («III bielie),
jïh kveenen gïele vaenebe vaarjelimmiem åadtjoeji («II
bielie»). Jaepien 2005 reerenasse kveenen gïelem jåå-
hkesji goh unnebelåhkoegïele Nöörjesne, mænngan
guhkiem digkiedamme mejtie kveenen gïele lea soe-
men smaare-gïele jallh jïjtse gïele.

2000-låhkoen aalkovisnie lin daaroedehtemepoli-
tihkem saemiej, kveeni jïh skåajjesoemeladtji vööste
eensilaakan nåhkehtamme. Men ij daate sïjhth jieh-
tedh daaroedehteme goh prosesse lij seabradahkesne
nåhkeme. Daaroedehteme annje haestieminie jæjhta
gosse almetjedåehkiej gïelem, kultuvrem jïh seabradah-
kejieledem vaarjelidh jïh evtiedidh. Stoerre haestemh
gååvnesieh gosse edtja dam aktijve gïele- jïh unnebelå-
hkoepolitihkem tjïrrehtidh, man bïjre vååjnoe politih-
keles sïemesvoete årrodh. Maahta dam vuejnedh goh
daaroedehtemen konsekvensh.

1.2.2 DAAROEDEHTEMEN YÖRHKESNE – 
KONSEKVENSH 
DAAROEDEHTEMEPOLITIHKESTE JÏH 
MEADTESTE

Daaroedehtemepolitihkeste itjmies konsekvensh
saemide, kveenide jïh skåajjesoemeladtjide sjïdti. Vuaj-
noen gaavhtan saemien, kveenen jïh skåajjesoemelad-
tjen gïele jïh kultuvre lin unnebevyörtegs, dle gïele- jïh
kultuvredassenimmie sjïdti, jïh aaj faatoes daajroe daej
dåehkiej bïjre jeatjah årroji luvnie. Prosessh mah daaro-
edehtemem jïh seabradahkejarkelimmieh eevtjeme,
aaj deadtovem aerpievuekien jieliemidie sjugniedam-
me.

Gosse daaroedehtemepolitihkem nåhkehtin, dle
gellieh dejstie dahkoemöönsterijstie, vuajnojste jïh sea-
bradahkestruktuvrijste mejtie daaroedehtemepolitih-
ke lij sjugniedamme, læjhkan jåerhkiejin. Seabradahke-
prosessh mah daaroedehtemem sjugniedin idtjin nå-
hkh. Prosessh goh jarkelimmieh jielieminie jïh fassel-
dimmine, orre årromemöönsterh, dan nualan sentrali-
seereme jïh urbaniseereme, areaaleskilkehtassh jïh
infrastruktuvrebigkeme, gaertjiedimmieh aerpievueki-
en eatnemereeremisnie, tseegkemh joekehts buerieve-
asoeöörnegijstie jïh ööhpehtimmierevolusjovne, ektie-
damme vuartadihks jallh eevre passijve vuajnose etnih-
keles gellievoetese, stoerre daaroedehtije konsekvensh
åtneme. Lissine, dle faatoes implementeereme politih-
keste jïh njoelkedassijste mah edtjin unnebelåhkojde
tjirkedh jallh nænnoestehtedh, daaroedehtije konse-
kvensh åådtjeme.

Vihkeles vuesiehtimmie dïsse mij minngemes lea
jïjnjh maanah jïh eejhtegh fïerhten jaepien dååjrehtieh
dej reakta ööhpehtimmiem åadtjodh saemien/kvee-
nen gïelesne jïh saemien/kveenen gïelen tjïrrh maadt-

hskuvlesne ij leah stïeresne gosse skuvle aalka tjaktjege.
Reaktah leah laaken mietie jïh staateles beetnehvierh-
tiedåarjoem åadtjoeh. Jienebh tjïelth bæjhkoeh eah bu-
ektehth krïevemh ööhpehtæmman illedh mah leah laa-
ken mietie, jïh jiehtieh dej åejviehaesteme eah nuekies
barkijh saemien jïh kveenen maahtojne utnedh. Muvh-
th eejhtegh dååjrehtieh ööhpehtimmie ij aelkieh, jallh
ööhpehtimmie nåake faatoes learoevierhtiej jallh nåa-
ke organiseeremen gaavhtan.

Daaroedehtemen gaavhtan unnebelåhkoeh daam-
taj dååjroeh jeatjebh dejtie vuejnieh goh unnbevyör-
tegs, dah aaj dååjroeh irhkemem, vissjiesoptsestim-
miem, trïegkenassh, jïh såemiesmearan aaj sïerredim-
miem jienebelåhkoen årroji luvnie. Kommisjovnen kra-
anskome vuesehte saemieh annje sïerredimmiem dåå-
jroeh. Dïhte vijries sïerredimmie dåehkijste akte itjmies
dåeriesmoere seabradahkesne.

Daaroedehteme aaj gohtjesovveme goh histovrijes
traavma mij mejtie sån ihkuve maajsoem dejtie sjyöhte-
hke byjresidie sjugniedamme. Daate maahta fåantoe år-
rodh man åvteste unnebelåhkoej healsoe nåakebe goh
jienebelåhkoen årroji healsoe, jïh vååjnoe goh joekoen
båatsoeburrieh healsoehaestemh dååjroeh. Nimhtie
jalhts voejhkelamme healsoe- jïh sosijaaledïenesjem
dejtie saemien årroejidie bueriedidh 1990-låhkoen rae-
jeste.

Åejvieladtjh eah plearoeh skraejriem vaalteme kve-
enide jallh skåajjesoemeladtjide. Goerehtimmieh fååte-
sieh daerpiesvoeten bïjre seammavyörtegs healsoedïe-
nesjijstie kveenide/nöörjensoemeladtjide, skåajjesoe-
meladtjide jïh saemide. Tjïelti healsoe- jïh sosijaaledïe-
nesjh, aaj jeenjemes reeremetjïeltine saemien gïelese,
saemien kultuvre- jïh gïelemaahtoem fååtesieh, jïh ut-
nijh eah leah madtjeles organiseereminie dejstie saemi-
en sjïerehealsoedïenesjijstie. Lissine vaenie voerkesvoe-
te tjïeltine utnijen jallh skïemtjijen sïejhme duekien
bïjre.

Maanavaarjelimmie ij leah åtnasovveme dejnie ul-
mine maanah daaroedehtedh, men læjhkan meatan or-
reme kveenen, saemien jïh skåajjesoemeladtjen ma-
anah ov-våajnoes darjodh, jïh dan åvteste daaroedeh-
tije sjïdteme. Ij goh unnemes gosse maanah daaroen fu-
elhkide jïh daaroengïeleldh institusjovnide bïejesovve-
me gusnie gïelem jïh kulturelle ektiedimmiem dasseme.

Teehpeme gïeleste jïh kultuvreste
Jïjnjh saemieh jïh kveenh leah ånnetji ånnetji jallh

ållesth orrijamme sijjen maadthgïelh soptsestidh, jïh
aalkeme daaroestidh. Daate akte fåantoe daaroedehte-
mepolitihken gaavhtan, jïh faatoes politihken gaavhtan
positijve råajvarimmiegujmie jienebegïelevoetem tjå-
adtjoehtidh. Noerhtesaemien håvhtaldihkie gïeline
sjïdteme daan gïelemålsomen gaavhtan. Julevsaemien,
åarjelsaemien jïh kveenen gïele gaajh håvhtaldihkie
gïelh. Nöörjesne naa vaenie gïeleutnijh aajmene mah

upmeje-, bidum- jïh skoltesaemien soptsestieh, jïh dan
åvteste dassenamme gïelh naa varki sjidtieh jis ij jeala-
jehtemes råajvarimmieh maehtieh tsiehkiem jarkedh.
Skåajjesoemeladtjh joe gïelemålsomem tjïrrehtamme
juktie skåajjesoemeladtjh eah vielie gååvnesh mah soe-
men gïelem gåetesne lïereme.

Ij kommisjovne maehtieh pruskiehtidh gïelemålso-
me skåajjesoemeladtji luvnie jeenjemes daaroedehte-
mepolitihken gaavhtan sjugniehtovvi. Gïelemålsome
aareh eelki skåajjesoemeladtji luvnie, jïh minngemes
bielien 1800-låhkoen skåajjesoemen gïele lij tjarke nåh-
keminie.

Dajvh gusnie saemieh oktegh orreme, deadtoven
nualan böötin gosse daaroeh dahkoe juhtin jïh årrojelå-
hkoe dejnie dajvine sjïdti.

Såemies dajvine gïelemålsome saemien gïeleste
daaroengïelese eelki joe åvtelen åejvieladtjh nænno-
estin saemide jïh kveenide daaroedehtedh. Lofotesne
jïh Vesterålesne lij gïelemålsome joe aareh 1800-låhko-
en.

Åarjese, mearoegaedtien mietie dovne Trööndela-
gem, saemien gïelh gaarvanin joe aarebi. Åarjelsaemien
gïele tjåadtjoen sjïdteme, joekoen båatsosne, men aaj
båatsoesaemiej luvnie daajroe åarjelsaemiengïelesne
jïh gïeleåtnoe geahpanamme.

Saemien jïh kveenen gïeleåtnoe deadtoven nualan
böötin Noerhte-Romsesne 1800-låhkoen minngiegi-
etjien, jïh gïelemålsome gelliengïelevoeteste aktengïe-
levoetese sjïdti gosse daaroedehtemeråajvarimmiejguj-
mie dajvesne nïerhkin. Låhkoe mij saemien jïh kveenen
gïelem soptsestin, tjarki geahpani 1900-låhkoe doekoe.
Finnmarhken mearoegaedtiedajvine gïelemålsome no-
erhtesaemien- jïh kveenen gïeleste nöörjen gïelese eelki
aareh 1900-låhkoen, men joekehts tïjji dejnie joekehts
dajvine.

Karasjohkesne jïh Guovdageidnusne, Unjárgesne
jïh muvhtene lehkesne Deatnusne jïh Porsangerisnie,
gïelemålsome seenhtebe eelki goh jeatjah noerhtesae-
mien dajvine. Noerhtesaemien gïele lij annje tjarki da-
ejnie dajvine gosse daaroedehtemepolitihke nåhki. Rå-
ajvarimmieh mah edtjin gïelemålsomem jarkedh jïh
gïelem jealajehtedh aaj aareh eelkin daejnie dajvine, jïh
desnie naa jïjnjh maanah mah noerhtesaemien ietni-
engïeline utnin, jïh mah lin stinkes gïelebyjresisnie.

Gïelemålsome nöörjen gïelese nåake konsekvensh
åådtjeme gaskesadtemasse fuelhkine, jïh guktie almetjh
jïh dåehkieh jïjtjemse vuajneme, jïh mah gïelevuajnoeh
åådtjeme. Jeenjesh suerkieh sijjieh eah leah åådtjeme
eejhtegi jallh aahkan aajjan gïelem lïeredh. Seamma
tïjjen goh gïelem dassin, dle dåehkiej kulturelle dar-
jomh unnebevyörtegs vuajnalgin, jïh daajroesysteemh
ov-våajnoes dorjesovvin. Daelie kveenen jïh jeenjemes
saemien gïeli tsiehkie naa laejhtehks. Ij vielie skåajjeso-
emen ietniengïeleldh soptsestæjjah gååvnesh, jïh va-
enie skolte-, bidum- jïh upmejesaemien soptsestæjjah

gååvnesieh. Gïelh hijven mierieh jïh nuekies vierhtieh
fååtesieh guktie maehtieh jealajidh.

Daelie prosessh juhtieminie mah edtjieh kveenen
jïh saemien gïelh jealajehtedh. Dan åvteste gellieh da-
ejstie gïelijste eah fuelhkine jåerhkieh, dle ööhpehtim-
miesuerkie maanagïerteste jollebe ööhpehtæmman vi-
hkeles råållam åtna. Nimhtie noerhtesaemien, jïh såe-
miesmearan aaj kveenen jïh doh julev- jïh åarjelsaemi-
en seabradahkh orre gïeleutnijh åadtjoeh. Kommisjov-
nen kraanskome vuesehte jealajehtemeråajvarimmieh
eah leah nuekie hijven, jïh gïelh hijven mierieh jïh vi-
erhtieh fååtesieh. Saemiedigkie, jïh saemiej jïh kveeni
siebrieh jïh institusjovnh, sagke stuerebe syjhtedassh
utnieh gïelejealajehtiemasse goh nöörjen åejvieladtjh.

Gærhkoen sijjie prosessine mah daaroedehtemem
sjugniedamme, lea jåerhkemem kulturelle darjoe-
mijstie nåakelaakan baajnehtamme, mah saemiej, kve-
eni jïh skåajjesoemeladtji aerpievuekien religijööse vu-
ekieh jïh jieledegoerkesem våaroeminie utnin. Daah
vuekieh lin jarngesne kultuvrine, jïh tjïerti jïjtsh gïeline.
Guhkiem vaesieji åvtelen gærhkoe sijjiem vedti saemi-
en, kveenen jïh skåajjesoemen jieledegoerkesidie jïh
vuekide. Alta-aamhtesen mænngan gærhkoen vuajnoe
saemide jïh saemien gærhkoejieliedasse jorkesi, aaj
gærhkoen byjhkesjimmie sov rålleste prosessesne. Tse-
egkemh Saemien gærhkoeraereste, Sisnjelds Finnmarh-
ken pråastedajveste jïh åarjelsaemien åålmegistie, leah
saemien gærhkoejieledem jïjnjem nænnoestahteme.
Kveenh jïh skåajjesoemeladtjh leah ov-våajnoes orreme
Nöörjen gærhkosne guhkiem. Saemien gærhkoeraerien
tseegkemen mænngan, kveenh aaj vaajtelamme kvee-
nen gïelem jïh kultuvrem gærhkosne nænnoestehtedh,
men daan raajan ij gærhkoe kveeni vaajtelassjh golte-
lamme.

Jeenjh dejstie nöörjen årroejijstie leah ræjhkoesvo-
etem gapsahtalleme maam unnebelåhkoekultuvrh la-
antesne buektieh. Saemien-, kveenen- jïh skåajjesoe-
men kultuvre leah guhkiem ov-våajnoes orreme nöör-
jen kultuvresne.

Tjeahpoe jïh kultuvrevuekieh leah vihkeles eakto-
eh jis aalkoeåålmegi jïh nasjonaale unnebelåhkoej sea-
bradahkh edtjieh jielije jïh gellielaaketje kultuvrem ut-
nedh, mij båetije boelvide sertieståvva. Tjeahpoe jïh
kultuvrevuekieh vihkele orreme gosse saemien jïh kve-
enen ektievoeth voerkelidh jïh evtiedidh, jïh jïjtjeguvvi-
em nænnoestehtedh guhkies dïedtelgimmien mænn-
gan. Kultuvreinstitusjovnh, -jarngh jïh museumh vihke-
les areenah sjïdteme histovrijem jïh kultuvreaerpiem
leerehtidh saemien, kveenen, nöörjensoemen jïh skåa-
jjesoemen vuajnajimmijste. Saemien musihke jïh sae-
mien artisth jarngesne orreme saemide nöörjen seabra-
dahkesne vååjnehtidh.

Saemiej, kveeni, nöörjensoemeladtji jïh skåajjesoe-
meladtji jïjtsh medijafaalenassh joekoen vihkele guktie
maehtieh meatan årrodh seabradahkesne, jïh jis edtja

aalkoe-åålmegi jïh nasjonaale unnebelåhkoej gïelh de-
mokratijesne nænnoestehtedh. Daah faalenassh faato-
es orreme guhkiem, jïh nöörjen medijah vaenie saemi-
en, skåajjesoemen jïh kveenen tsiehkiej bïjre utnieh.

Deadtove maadthjieliemidie
Konsekvensi gaskem daaroedehtemepolitihkeste

jïh meadteste lea saemiej, kveeni jïh skåajjesoemeladtji
åtnoe miehtjiesdajvijste jïh provhkijste ij lij dan vihkele.
Urrebe tïjjen daate joekoen vihkeles orreme saemiej re-
aktide eatnamasse jïh tjaatsan goh aalkoeåålmege. Faa-
toes tjïelkesimmien gaavhtan reaktagyhtjelassijste, vi-
erhtienåhtoste jïh ïedtjevigkijste, jïh staateles reereme
båatsoste jïh göölemistie mearoegaedtiedajvine, dle
deadtove sjïdteme aerpievuekien jieliemidie, jïh gellie
reakta-aamhtesh sjïdteme.

Jaepien 2005 Stoerredigkie finnmarhkelaakem
nænnoesti, mij reeremem dajveste jïh eatnemevierh-
tijste stuvri Finnmarhke-eeken tjïrrh (FeFo). Stoerredig-
kie aaj reaktagoerehtallemem Finnmarhkesne tseegki
mij idtji etnisiteetem krööhkh, Finnmarhkekommi-
sjovne, mij jïjtse vigkiesalkehtimmieöörnegem utni
Finnmarhken Miehtjiesdajvedåapmastovlen tjïrrh.
Dovne Saemiereaktamoenehtse (1997 jïh 2007), Mearo-
egaedtiegöölememoenehtse (2008) jïh Staateåålmegen
laakemoenehtse (2018) vuekieh dejtie dajvide åarjene
jïh göölemereaktide salkehtamme, men ij politihkeles
dejtie bæjjese fulkeme goh laakh jeatjahtahteme, jie-
nebh reaktagoerehtallemh tseegkeme jallh ihkuve vue-
kieh gaavneme reeremen bïjre eatnemevierhtijste da-
ejnie dajvine.

Doh saemien reaktah, goh inkorporeereme kon-
vensjovnenænnoestimmieh jïh Maadthlaaken § 108,
jååhkesjamme sjïdteme. Sisvege, vuesiehtimmien
gaavhtan rååresjimmiedïedte, tjyölkehkåbpoe dor-
jesovveme. Aerpievuekien saemien jielemh ahkedh
deadtoven nualan bïejesuvvieh jeatjah jielemeïedtjijs-
te. Tsælloe bïegkefaamoetseegkeldahken bïjre Fovsen-
njaarkesne, gusnie Jollemesreakta vihtiestamme konse-
sjovne lij luhpehth juktie artihkelem 27 mïedteli EN:en
konvensjovnesne sivijle jïh politihkeles reaktaj bïjre, lea
akte vuesiehtimmie dajvevigkide gusnie saemiej reak-
tah håvhtaldihkie jallh narrahtamme sjidtieh. Gåarede
dagkerh vigkieh giehpiedidh jis reaktagoerehtallemh
vijrede jïh nænnoestahta, jïh deadtovem vierhtievåaro-
emasse vuarjesje. Prosessesne dajvevigkieh salkehtidh,
byöroe tjïelkestidh mah vigkieloetemevuekieh mah ed-
tjieh åtnose vaaltasovvedh.

Faatoes daajroe årroji luvnie
Akte konsekvense daaroedehtemepolitihkeste jïh

vuajnoen gaavhtan unnebelåhkoekultuvrh unnebe-
vyörtegs, gaskem jeatjah vaenie daajroe saemiej, kveeni
jïh skåajjesoemeladtji bïjre Nöörjesne. Daajroe saemiej
bïjre læjhkan buerebe goh kveeni jïh skåajjesoemeladtji

bïjre. Stoerre veahka årroejijstie sïemes negatijve ste-
reotypijine dåehkiej bïjre. Daajroe saemien gïelen, kul-
tuvren jïh aerpievuekiej bïjre bieline orreme nasjonaale
learoesoejkesjijstie maadthskuvlesne guhkiem, jïh le-
aroesoejkesjevierhkesne aaj tjïelke ulmie sjïdteme gaaj-
hkh learohkh edtjieh maahtoem Nöörjen nasjonaale
unnebelåhkoej bïjre utnedh. Jalhts maahtoeulmieh le-
aroesoejkesjisnie, dle dotkeme vuesehte faatoes daajroe
aalkoeåålmegi jïh nasjonaale unnebelåhkoej bïjre årro-
ji luvnie.

1.2.3 LIKTEME JÏH LIKTEMERÅAJVARIMMIEH

Kommisjovne edtja, gaskem jeatjah daajroem
daaroedehtemehistovrijen jïh dan konsekvensi bïjre
bïevnedh, jïh råajvarimmieh uvtedidh jïh våaromem
tseegkedh vijriebasse liktemasse seabradahkesne, guar-
keme goh gaskemsh prosesse gusnie jienebh paarhth
meatan. Kommisjovne uvtede råajvarimmieh mah joe
gååvnesieh dovne jåerhkedh jïh nænnoestehtedh, jïh
aaj orre råajvarimmieh guktie likteme guhkiebasse jåh-
ta.

Guktie liktemem guarkedh
Kommisjovne liktemebaakoetjïertem våaroemasse

beaja mij sjïehtedamme demokrateles buerieveasoese-
abradahkese, kommisjovnen mandaatese jïh kommi-
sjovnen barkoen våaroemasse. Likteme guarkebe goh
gaskemsh jïh relasjonelle prosesse mij ovmessie njiep-
tjine sjugniehtåvva. Likteme maahta indivijdenjieptjes-
ne, dåehkienjieptjesne jïh politihkeles njieptjesne år-
rodh.

Kommisjovne våaroemasse beaja akte likteme sea-
bradahke mïerhkelgamme årroejijstie mah ektie næn-
noes daajroem daaroedehtemepolitihken bïjre utnieh.
Aaj daerpies byögkeles åejvieladtjh bæjhkoeh sijjieh
meadteme dåehkiej vööste man bïjre mandaate lea,
bæjhkoeh daaroedehtemepolitihke nåake konse-
kvensh åtneme aktegsalmetjidie, saemide, kveenide jïh
skåajjesoemeladtjide goh dåehkieh, jïh væljoem vuesi-
ehtieh meadtam staeriedidh. Kommisjovne aaj meala
akte likteme seabradahke mïerhkelgamme gïeleldh,
kulturelle jïh identiteeteles seammavyörtegsvoeteste
saemiej, kveeni, skåajjesoemeladtji jïh jienebelåhkoen
årroji gaskem, jïh aktegsalmetjh jïh dåehkieh maehtieh
hijvenlaakan veasodh dejnie mij aarebi sjugniehtovve-
me. Minngemosth, jïh seamma vihkele, dle kommisjov-
ne våaroemasse beaja akte likteme seabradahke lea sea-
bradahke gusnie gaajhkh årrojh stoerre leajhtadim-
miem utnieh jeatjah almetjidie jïh seabradahkeinstitu-
sjovnide, ij goh unnemes politihkeles institusjovnide.

Daan reektehtsen tjïrrh seabradahke goh elliesvoe-
te vijries jïh tjåenghkies daajroem daaroedehtemen jïh
dan konsekvensi bïjre åådtje. Jis edtja vielie likteme sea-
bradahkem åadtjodh, mïerhkelgamme gïeleldh, kultu-

relle jïh identiteeteles seammavyörtegsvoeteste, dle
vijries mobiliseereme daerpies.

Kommisjovne tjïerteste dah tjåenghkies konse-
kvensh daaroedehtiemistie baajnehtieh saemiej, kvee-
ni jïh skåajjesoemeladtji nuepieh jåerhkedh jïjtse etni-
hkeles dåehkine årrodh. Jis gïele jïh kultuvre guhkiem
iktemearan dassenieh, dle maehtieh orrijidh laanten ra-
asti sisnjeli gååvnesidh, jïh laanteraasti dåaresth. Dagke-
res evtiedimmie joekoen itjmies dan gaavhtan Nöörje
sjïere åålmehrïekteles dïedtem utnieh aalkoe-åålmegi
jïh nasjonaale unnebelåhkoej åvteste.

Staateles åejvieladtjh jïh joekehts seabradahke-
aktöörh mah feerhmesovveme kommisjovnen kra-
anskoemistie daaroedehtemepolitihkeste jïh daaroe-
dehtiemistie, byöroeh jïjtjeraarehke dïedtem damtedh
jïjtse histovrijem jïh praksisem nåhkehtidh guktie likte-
me maahta sjugniehtovvedh. Byögkeles institusjovnh
gaajhkine seabradahkesuerkine jïh gaajhkine reere-
menjieptjine byöroeh vuarjasjidh guktie maehtieh lik-
temasse viehkiehtidh, tjoevkesisnie gaavnojste daennie
reektehtsisnie. Seammalaakan aaj sivijleseabradahken
joekehts aktööride jïjtsevyljhkevoeten, tjeahpoen jïh
kultuvren, ideelle suerkien, jïh religijovnen jïh jielede-
vuajnoen sisnjeli. Kommisjovnen vuarjasjimmien mie-
tie, daah aktöörh, oktemierien jïh ektesne, maehtieh
liktemasse viehkiehtidh. Lissine, dle jïjnjh sjyöhtehke
laavenjostoeareenah staateraasti dåaresth, gusnie sjy-
öhtehke aktöörh digkiedieh guktie maehtieh aktesi
vyöki viehkiehtidh daajroem vijriedidh dej tsiehkiej
bïjre mejtie kommisjovne vuesehte, jïh nimhtie likte-
den råajvarimmieh vedtedh.

Kommisjovne jïjnjh råajvarimmieh uvtede mah ed-
tjieh liktemeprosessem guhkiebasse viehkiehtidh.
Bijjemes njieptjesne kommisjovne gahtanimmiem uv-
tede mij våaromem åtna såemies vihkeles suerkine juk-
tie liktemeprosessem guhkiebasse jåerhkedh: daajro-
elutnjeme, saemien jïh kveenen gïelem jïh gïelemaah-
toem nænnoestehtedh, kultuvrem jïh kultuvremaahto-
em nænnoestehtedh, vigkieloetemh jïh implementee-
reme njoelkedassijste.

Gaskem jeatjah uvtebe Jarngem daajrose, dotke-
masse, bievniemasse jïh liktemasse tseegkedh, mij
daaroedehtiemasse vïedteldihkie. Jarngen vihkielom-
mes laavenjasse lea dam faatoes daajroem bueriedidh
maam kommisjovne vueptiestamme. Ulmie kommi-
sjovnen uvtelasside råajvarimmide lea jarkelimmide
sjïehteladtedh mah daajroen, vuajnoen, dahkoen jïh
domtesi bïjre, mah saemiej, kveeni jïh skåajjesoemelad-
tji sjaavnjoeh jïh daerpiesvoeth dåastoeh. Kommisjov-
ne vaajtele jïh gegkeste råajvarimmieh mejtie uvtede
maehtieh dagkerh jarkelimmieh buektedh, jïh vielie
likteme seabradahkem sjugniedidh.

1.3 Galhkuve
Kommisjovne gegkeste reektehtse edtja daajroevå-

aromem gaajhki årroji luvnie vijriedidh, jïh uvtelassh
råajvarimmide bæjjese fulkesuvvieh goh bielie likte-
meprosessesne guhkiebasse. Daate haestieminie sjædta
dovne Stoerredægkan jïh nasjonaale, regijonaale jïh vo-
enges åejvieladtjide, jïh abpe seabradahkese. Kommi-
sjovne Stoerredigkiem gæjhta mij nænnoesti kraansko-
eminie daaroedehtiemistie jïh dan konsekvensijste
nïerhkedh, jïh mij vaajteli reektehtse edtji liktemasse
viehkiehtidh jïh meadtam dåvvodh.

Reektehtsen ektine kommisjovne dejtie byjngetje
salkehtimmide deelli, 13 tjeahpoeh jïh kommisjovnen
våarhkoem.

2. Kommisjovnen uvtelassh 
råajvarimmide

Kommisjovne uvtelassh råajvarimmide buakteme
mah våaromem utnieh gaavnojne mah vååjnesasse
båetieh reektehtsisnie, vuarjasjimmieh mejtie kommi-
sjovne gaavnojste dorjeme, jïh lahtesh mah båateme
vijries prosessen tjïrrh sjyöhtehke almetjigujmie.

Persovneles soptsesi tjïrrh, materijaali tjïrrh mejtie
almetjh sïjse seedteme jïh ræhpas tjåanghkoej tjïrrh,
kommisjovne åssjalommesh jïh lahtesh aktegsal-
metjijstie åådtjeme guktie maahta liktemem guarkedh
jïh tjïrrehtidh. Kommisjovne meatan orreme jeenjh di-
alogetjåanghkojne organisasjovnigujmie dejstie sjyöh-
tehke byjresijstie, gusnie gaskem jeatjah uvtelassh råa-
jvarimmide digkiedamme. Lissine, dle kommisjovne
lahtesetjåanghkoeh jïh govlehtimmiem tjïrrehtamme,
jïh dovne byjjes åssjaldahkh jïh tjaaleldh lahtesh
dååsteme.

Saetniesvoeten- jïh liktemekommisjovnen reekteh-
tse bijjieguvviem lahtesijstie vadta mejtie kveenen, skå-
ajjesoemen jïh saemien organisasjovnh seedteme, jïh
jeatjah uvtelassijste mejtie kommisjovne govlehtim-
mietjåanghkosne åådtjeme.

2.1 Kommisjovnen uvtelassh råajva-
rimmide

Gosse kommisjovne råajvarimmiejgujmie barke-
me, dle ulmine åtna akten vielie likteme seabradahken
bïjre, mïerhkelgamme gïeleldh, kulturelle jïh identitee-
teles seammavyörtegsvoeteste. Jis edtja dam buektieh-
tidh, dle vijries mobiliseereme abpe seabradahkesne
daerpies. Kommisjovnen reektehtsen tjïrrh seabradah-
ke goh elliesvoete vijries jïh tjåenghkies daajroevåaro-
mem daaroedehtemepolitihken jïh dan konsekvensi
bïjre åådtjeme.

Kommisjovnen reektehtse vuesehte daaroedehte-
mepolitihke itjmies konsekvensh åtneme skåajjesoe-

meladtji, kveeni/nöörjensoemeladtji jïh saemiej nuepi-
de jåerhkedh jieledh goh jïjtsh etnihkeles dåehkine.

Daaroedehtemen gaavhtan, gosse gïelem jïh kultu-
vrem guhkiem dasseme, dle skåajjesoemeladtji, saemiej
jïh kveeni kultuvre tjarki deadtoven nuelesne. Dagkeres
evtiedimmie joekoen itjmies dan åvteste Nöörje sjïere
åålmehrïekteles dïedtem åtna saemiej, kveeni/ nöör-
jensoemeladtji jïh skåajjesoemeladtji åvteste.

Joekehts seabradahkeaktöörh mah feerhmesovve-
me kommisjovnen kraanskoemistie daaroedehte-
mepolitihkeste jïh daaroedehtiemistie, jïjtjeraarehke
dïedtem utnieh jïjtse histovrijem jïh praksisem nåh-
kehtidh, jïh nimhtie liktemasse sjïehteladtedh. Byögke-
les institusjovnh gaajhkine seabradahkesuerkine jïh
gaajhkine reeremenjieptjine byöroeh vuarjasjidh guk-
tie maehtieh liktemasse viehkiehtidh, tjoevkesisnie
gaavnojste daennie reektehtsisnie. Seammalaakan aaj
sivijleseabradahken joekehts aktööride jïjtsevyljehke-
voeten, tjeahpoen jïh kultuvren, religijovnen jïh jielede-
vuajnoen sisnjeli. Kommisjovnen vuarjasjimmien mie-
tie, daah aktöörh, oktemierien jïh ektesne, stoerre nue-
pieh utnieh liktemasse viehkiehtidh.

Kommisjovne veeljeme sov uvtelassh råajvarimmi-
de liktemasse tjåenghkierdidh naan vijries åejviesuer-
kiej bïjre, gaavnoej jïh konklusjovni gaavhtan kommi-
sjovnen reektehtsisnie, jïh uvtede Stoerredigkie sov
mïelem vadta dïsse. Lissine kommisjovne gaajhkide
eventuelle råajvarimmide vuesehte mejtie joekehts
byjresh prossesen tjïrrh buakteme, mah aaj reektehtsis-
nie gååvnesieh.

Kommisjovne uvtede råajvarimmieh mah joe gååv-
nesieh dovne jåerhkedh jïh nænnoestehtedh, jïh aaj
orre råajvarimmieh guktie likteme guhkiebasse jåhta.
Kommisjovnen mïelen mietie tseegkeme jïh bievneme
tjåenghkies daajroevåaroemistie daaroedehtemepoliti-
hken jïh meadtan bïjre, joekoen vihkele. Kommisjovne
edtja våaromem bïejedh guktie liktemasse seabradah-
kesne jåarhka, gaskem jeatjah daajroem daaroedehte-
mehistovrijen jïh dan konsekvensi bïjre buektedh, jïh
råajvarimmieh uvtedidh. Daam guarkebe goh gas-
kemsh prosesse gusnie jienebh paarhth meatan, men
gusnie åejvieladtjh tjuerieh sjïere dïedtem vaeltedh

Jieniebinie sijjine gusnie kommisjovne orreme, sis-
njelds vigkieh jallh vigkieh dåehkiej gaskem dennie vo-
enges seabradahkesne, jïh gusnie daerpies liktemepro-
sessh tjïrrehtidh. Vihkele sjyöhtehke voenges seabrada-
hkh jïh tjïelth dejnie nierhkieh, dåarjojne maahtoe-
byjresijstie mah joe gååvnesieh jallh mejtie uvtiedibie.

Råajvarimmieh mejtie kommisjovne uvtede, ed-
tjieh viehkiehtidh seabradahken daajroem nænnoes-
tehtedh dovne daaroedehtemehistovrijen jïh unnebe-
låhkoedåehkiej bïjre, jïh byjhkesjimmiem sjugniedidh
daaroedehtemepolitihke negatijve konsekvensh åtne-
me saemide, kveenide/nöörjensoemeladtjide jïh skåa-
jjesoemeladtjide. Uvtelassh edtjieh viehkiehtidh gïe-

leldh, kulturelle jïh identiteeteles seammavyörtegsvoe-
tem sjugniedidh jienebelåhkoeårroji jïh unnebelåhkoej
gaskem; guhkiebasse råajvarimmieh maehtieh stuerebe
leajhtadimmiem sjugniedidh almetji gaskem, jïh orre
leajhtadimmiem sjugniedidh politihkeles institusjovni-
de jïh prosesside.

Kommisjovnen uvtelasse lea Stoerredægkan. Lissi-
ne kommisjovne jeenjh haestemh jeatjah seabradahke-
aktööride buakta.

Jis edtja maehtedh dejtie nasjonaale barkojde tjïr-
rehtidh, mejtie kommisjovne uvtede, dle nasjonaale
åejvieladtjh tjuerieh daaroedehtemen konsekvensh
bæjhkodh daan reektehtsen mietie, jïh daerpies nåh-
kehtimmiem darjodh daaroedehtieminie. Aaj vihkele
dahkoeh mejtie daan reektehtsen mietie sjæjsjele, sys-
tematihkeleslaakan bæjjese fulkesuvvieh, guktie leajh-
tadimmie liktemeprosessese barkoevuekien tjïrrh tse-
egkesåvva. Kommisjovne uvtede Stoerredigkie fulke-
simmiem jïh orrestimmiem sjïehteleslaakan tjirkie gos-
se lea liktemebarkoen bïjre.

Kommisjovne veeljeme uvtelasside vïjhte tsegkiej
nualan veesmedh, mejtie liktemeprosesse tjuara våaro-
eminie utnedh.
– Daajroe jïh bievneme
– Gïele
– Kultuvre
– Vigkieh heerredidh
– Implementeereme njoelkedassijste

2.1.1 TSEGKIE 1: DAAJROE JÏH BIEVNEME

– Kommisjovne nasjonaale maahtoejarngem daaro-
edehtemepolitihken jïh meadtan bïjre uvtede, man
lea dïedte dotkemen, dokumentasjovnen, bievne-
men jïh liktemebarkoen åvteste.

– Kommisjovne uvtede daajroebievnemem daaroe-
dehtemepolitihken jïh dan konsekvensi bïjre næn-
noestehtedh ööhpehtimmesne maadthskuvlesne,
jåarhkeskuvlesne jïh jolleskuvline jïh universitee-
tine.

– Kommisjovne åejvieladtjh jïh sjyöhtehke institu-
sjovnh haasta prosessh fulkedh jïh råajvarimmieh
evtiedidh gaavnoej mietie mah jeatjah kommi-
sjovnh Noerhtelaantine gaevnieh dej båetije
jaepiej.

– Vielie daajroe daerpies saemiej, kveeni/nöörjenso-
emeladtji jïh skåajjesoemeladtji bïjre, jïh daaroe-
dehtemehistovrijen jïh meadtan bïjre. Årroji sïej-
hme daajroe skåajjesoemeladtji, saemiej jïh kveeni
bïjre joekoen faatoes.
Daerpies vielie daajroem jïh stuerebe goerkesem

utnedh dej histovrijes traavmaj jïh konsekvensi bïjre
mejtie daaroedehtemepolitihke sjugniedamme jïh
annje sjugnede, implikasjovnh healsose, jieledetsiehki-

de, jïh identiteetese kveenen, skåajjesoemen jïh saemi-
en årroejidie.

Kommisjovne uvtede tjarki barkedh, daajroem sae-
miej, kveeni/nöörjensoemeladtji jïh skåajjesoemeladtji
bïjre bievnedh, jïh aaj daajroem daaroedehtemepoliti-
hken jïh meadtan bïjre bievnedh, jïh mah konsekvensh
daaroedehtemepolitihke seabradahkese jïh aktegsal-
metjasse åtneme. Daajroe daerpies juktie bæjhkodh
daaroedehtemepolitihke jïh meadta heannadamme,
jïh mah konsekvensh dah eevre mijjen baalan sjugnie-
damme.

Dagkeres barkoen gaavhtan dan åvteste daerpies
daajroelutnjeminie dovne byögkeles suerkien sisnjelen
jïh sivijle seabradahkesne.

Voernges åejvieladtjh tjuerieh tjïelke, bijjemes ul-
mieh tseegkedh guktie byögkeles åejvieladtjh edtjieh
viehkiehtidh daajroem nænnoestehtedh saemien, kve-
enen/nöörjensoemen jïh skåajjesoemen tsiehkiej bïjre.

Vielie daajroe saemiej, kveeni/nöörjensoemeladtji
jïh skåajjesoemeladtji bïjre sïejhmelaakan, maahta sïer-
redimmiem jïh aassjoem giehpiedidh, mejtie daah dåe-
hkieh dååjroeh. Bievneme faageles jïh stinkes daajroste
dåehkiej bïjre, sæjhta viehkiehtidh stereotypijh, åvtel-
haarvoeh jïh negatijve vuajnoeh giehpiedidh. Gosse
doh jeatjah årrojh jïh sjyöhtehke byjresh lierieh jïh vie-
lie daajroem dåehkiej bïjre åadtjoeh, dle daate aaj
maahta dååjresh ov-vååjnedehtiemistie jïh neglisjeere-
mistie dåvvodh – jïh sjïehteladtedh guktie dåehkieh jïj-
tjh sijjen saemien, kveenen jallh skåajjesoemen maad-
toem vihth vueptiestieh. Kveenen, skåajjesoemen jïh
saemien seabradahkh tjuerieh buerebe nuepiem åad-
tjodh meatan årrodh daajroeevtiedimmesne, jïh jïjtsh
histovrijen jïh kultuvren bïjre bievnedh.

Jis edtja daajroelutnjemem buektiehtidh gaajhki
dåehkiej bïjre, dle kommisjovne meala daerpies aktem
nasjonaale maahtoejarngem tseegkedh daaroedehte-
mepolitihken jïh meadtan bïjre, man dïedte bievne-
men, dotkemen, dokumentasjovnen jïh guhkiebasse
liktemebarkoen åvteste. Daajroebievneme jïh dotkeme
edtja jarngen vihkielommes laavenjassh årrodh. Maah-
toejarnge edtja aaj viehkiehtidh maahtoem jïh daajro-
em buektedh liktemeprosessine dovne voenges jïh re-
gijonaale njieptjesne. Barkoen tjïrrh kommisjovne jie-
nebh dotkemedaerpiesvoeth vueptiestamme, mah ma-
ehtieh sjyöhtehke årrodh maahtoejarngese.

Senter for studier av Holocaust og livssynminorite-
ter (HL-jarnge) jïh National Centre for Truth and Recon-
ciliation Canadesne maehtieh åvteguvvine årrodh tse-
egkemisnie jïh öörnemistie maahtoejarngeste daaroe-
dehtemepolitihken jïh meadtan bïjre. Maahtoejarnge
edtja Arkivverkine laavenjostedh bievniemisnie dejstie
persovneles soptsesijstie mejtie kommisjovne
dååsteme.

Maahtoejarnge daaroedehtemepolitihken jïh
meadtan bïjre sæjhta råållam utnedh goh eadtjoestæjja

jïh maahtoejarnge liktemasse, viehkine liktemem dåar-
joehtidh voenges jïh nasjonaale njieptjesne. Tjoevkesis-
nie dej dïedteste daaroedehtemepolitihken åvteste,
tjïeltide jïh jeatjah aktööride haestebe goerehtidh mej-
tie daerpies liktemeprosessh tjïrrehtidh, jïh viehkien
mietie gihtjedh maahtoejarngeste akten prosessese mij
voenges tsiehkide sjeahta.

2.1.2 TSEGKIE 2: GÏELE

– Kommisjovne nasjonaale barkoem uvtede ellies
gïelelïerehtimmien bïjre kveenen jïh saemien gïe-
lide maanagïerteste geerveööhpehtæmman.

– Kommisjovne ulmiestuvreldh barkoem uvtede
gosse lea saemien jïh kveenen gïelen bïjre byögkele-
svoetesne, jïh guktie vååjnoes sjidtieh byögkelesvo-
etesne.

– Kommisjovne noerhtelaanti skraejriem uvtede
raastendåaresth laavenjostoem nænnoestehtedh
gïelen, gïeleööhpehtimmien, learoevierhtiedorje-
massen jïh gïelejealajehtemen bïjre.

– Kommisjovne uvtede dahkoesoejkesje dorjesåvva
kveenen gïelese dejnie ulmine jienebh gïeleutnijh
åadtjodh, jïh guktie kveenen gïele maahta lutn-
jesovvedh unnebelåhkoepaaktenII bieleste III bea-
lan tïjje doekoe.

– Kommisjovne vuesehte NBS:se 2016:18 Vaajmo-
egïele, jïh uvtede bijjemes strategijem evtiedidh
juktie gïeleldh mïrrestallemem jaksedh bijjiedim-
mien jïh ööhpehtimmien sisnjelen, healsoen jïh
hoksen sisnjelen, jïh reeremen jïh justijsen sisnje-
len, mah sjïehtedamme saemien gïelide. Kommi-
sjovnen mietie råajvarimmieh gïeletsegkien sisnje-
len eevre daerpies jis edtja maehtedh konsekven-
side daaroedehtemepolitihkeste dåvvodh, goh
gïeleteehpeme, jïh tjïelke kulturelle jïh identiteete-
les seammavyörtegsvoetem sjugniedidh jienebelå-
hkoen jïh unnebelåhkoej gaskem.
Kommisjovne vihtiestamme jïjnjh saemieh, kve-

enh jïh skåajjesoemeladtjh sijjen gïelem dasseme
daaroedehtemepolitihken gaavhtan. Sårkoe gïeletee-
hpemen gaavhtan, jïh aajhpehtsvoete faatoes faalenassi
gaavhtan gïeleööhpehtimmien bïjre, leah sïejhme tee-
mah dejnie persovneles soptsesinie mejtie kommisjov-
ne dååsteme. Joekoen noere kveenh jïh saemieh dam
tjïertestieh, dovne persovneles soptsesinie jïh ræhpas
tjåanghkojne. Haestemh mejtie identifiseereme leah
åajvahkommes seamma, jïh dovne saemien, kveenen-
jïh soemengïeleldh ööhpehtimmien bïjre.

Doh persovneles soptsesh tsagkesi bïjre soptsesti-
eh, gïeleööhpehtimmiem skuvlesne tjïrrehtidh. Sïejh-
me haestemh leah faatoes kvalifiseereme lohkehtæjjah,
jïh nuekie hijven ööhpehtimmie- jïh kuvsjefaalenassh.
Seamma tïjjen dle haesteme skuvleaajhteridie gosse gïe-
leööhpehtimmie tjuara jeatjah faagi sijjeste, jallh skuv-

len mænngan årrodh, naakede mij maajsoe learohki
tjïrrehtæmman jïh skraajran. Aaj akte sjïere haesteme
kveenen gïeleööhpehtimmien bïjre skuvlesne. Daelie
kveenen gïeleööhpehtimmiem gaertjiedamme akten
dajvereaktese Noerhte-Romsese jïh Finnmarhkese, jïh
ij leah reakta maam gaajhkh kveenen maanah utnieh.

Daerpies gïelelutnjeminie jïh ulmine gelliegïelevo-
eten bïjre seabradahkesne, mah hijven mierieh gïeleje-
alajehtiemasse sjugniedieh, dovne maanide, noeride jïh
geerve almetjidie. Kommisjovne tjïerteste gïeletsegkie
sæjhta jiehtedh lïerehtimmiefaalenassh gååvnesieh
maanagïerteste jollebe ööhpehtæmman, jïh nuekies
gïeleareenah, guktie gïelh jaksoes, våajnoes, sjyöhtehke
jïh stïeresne aarkebiejjien.

Aktene tsiehkesne gïelh ahkedh seabradahkesne
dassenieh, dle fïerhte gïeleutnije, jïh fïere guhte mij
skraejriem damta gïelh lïeredh, akte vyörtegs vierhtie.
Aaj vihkele gïelelutnjemem vedtedh dejtie mah saemi-
en voestesgïeline jallh ietniengïeline utnieh. Saemien
seabradahke daarpesje jienebh mah saemiestieh aaj
nuepiem åadtjoeh sijjen ietniengïelem evtiedidh.

Saemien gïeli reeremedajven sisnjelen, sæjhta
hijven eaktoeh årrodh skuvlh nænnoestehtedh jallh
tseegkedh, gusnie jeenjemes ööhpehtimmeste maahta
aktene dejstie saemien gïelijste årrodh. Byöroe vuarja-
sjidh mejtie gåarede saemien klaassh jallh dagkeres
skuvlh tseegkedh dejnie stoerre staarine mah nuekie
jïjnjh learohkh utnieh.

Reakta lïerehtæmman kveenen gïelesne byöroe in-
dividuelle reakta årrodh kveenide maadthskuvlesne.
Byöroe vuarjasjidh mejtie gåarede lïerehtimmiem kve-
enen gïelesne evtiedidh jieniebinie jeatjah faagine.

Kveenen gïelem III bealan unnebelåhkoegïelesjïeh-
tedimmesne lutnjedh, sæjhta jiehtedh nænnoesåbpoe
reaktah gïeleööhpehtæmman, jïh kveenen gïelem nuh-
tjedh gaskesadtemisnie byögkeles reereminie jïh reak-
tasysteemesne. Jis byögkeles åejvieladtjh vaenie gïele-
maahtoem utnieh, maahta toelhkestimmie- jïh jarko-
estimmiedïenesjh nuhtjedh.

Juktie ulmiem jaksedh seammavyörtegs saemien
gïeli bïjre, dle kommisjovne uvtede programmem tseeg-
kedh mij edtja bidum-, upmeje- jïh skoltesaemien næn-
noestehtedh, guktie gïelh maehtieh unnebelåhkoegïe-
lesjïhetedimmeste faarhmesovvedh tïjje doekoe. Gosse
gïelide jealajehtedh, dle eevre daerpies laavenjostoeh
tseegkedh maahtoejarngigujmie Sveerjesne jïh Soemes-
ne.

Kommisjovne byögkeles åejvieladtjh gaajhkine
njieptjine haasta ulmine bïejedh kveenen gïelem jïh sa-
emien gïelh nænnoestehtedh, dovne kvantitatijve- jïh
kvalitatijvelaakan. Kommisjovnen mietie jarkeme
daaroedehtemepolitihken gïeleldh konsekvensijste lea
vihkeles bielie liktemeprosesseste. Dïhte ållesth lïereh-
timmiefaalenasse maanagïertesne, maadthskuvlesne,
jåarhkeskuvlesne, jollebe ööhpehtimmesne jïh geer-

veööhpehtimmesne, våaromem beaja jealadehtiemas-
se jïh stuerebe jååhkesjæmman saemien jïh kveenen
gïelijste. Kommisjovne maahtoedepartemeentem
haasta salkehtidh man åvteste learohkh saemien, kvee-
nen jïh soemen gïelelïerehtimmiem maadthskuvlesne
orrijieh, jïh ulmine utnedh dam negatijve evtiedim-
miem vuastalidh.

Kommisjovne dååjrehte skåajjesoemeladtjh sijhti-
eh aelkedh skåajjesoemen gïelem såemiesmearan nuh-
tjedh, rituelle modellen mietie. Dïhte sæjhta jiehtedh
dah sijhtieh såemies jiehtegh, rijmh, raajroeh jïh laav-
lomh skåajjesoemen gïelesne lïeredh. Kommisjovne uv-
tede faagebyjrese tseegkesåvva guktie maahta dam sjïe-
re öörnegen mietie darjodh.

Kommisjovne haasta doh daaletje ööhpehtimmie-
faalenassh nænnoestehtedh, jïh elliestïjjen ööhpehtim-
miefaalenassh geerve almetjidie jaabnan faaledh mah
aktem jaepiem ryöhkoeh, kveenen jïh saemien gïeline.
Kommisjovne uvtede orre gïelekuvsjh tseegkedh, jïh
daaletje gïelekuvsjh nænnoestehtedh, jïh maereles sti-
pende- jïh kompensasjovneöörnegh tseegkedh mah
skreejrieh dovne elliesjaepien kuvsjh jïh åenebe kuvsjh
vaeltedh. Kommisjovne byögkeles orgaanh haasta
sjïehteladtedh guktie barkijh maehtieh gïele- jïh/jallh
kultuvrekuvsjh vaeltedh maahtoem lutnjedh.

Byöroe nuepide noerhtelaanti laavenjostose nuh-
tjedh, ööhpehtimmiefaalenassem unnebelåhkoegïeli-
ne nænnoestehtedh maanagïerten raejeste jollebe ööh-
pehtimmien raajan. Byöroe raastendåaresth laavenjos-
tojne nïerhkedh Sveerjine jïh Soemine, dejnie ulmine
gïelebarkoem nænnoestehtedh, gaskem jeatjah kultu-
vrelåtnoehtimmien tjïrrh, ektie maanagïerte- jïh skuv-
lefaalenasse, sjïehtedimmieh learoesoejkesjijstie jïh ek-
tie learoevierhtiedorjemasse. Tjåanghkan daah råajva-
rimmieh sijhtieh viehkiehtidh gaajhkesh seamma
baahtsemem gïelese jïh gïelelïerehtæmman utnieh,
abpe byjjenimmien jïh ööhpehtimmien tjïrrh, jïh dah
mah gïelem dasseme daaroedehtemepolitihken gaavh-
tan rïektes nuepiem åadtjoeh gïelem bååstede vaeltedh.

Kommisjovne haasta laavenjostoem ohtsedidh Sve-
erjine jïh Soemine jealajehtemen bïjre skoltesaemien,
ubmejesaemien, bidumsaemien, jïh kveenen gïeleste,
gusnie gïelemaahtoe annje gååvnese. Akte akten jaepi-
en guhkies elliestïjjen ööhpehtimmie aanaresaemien
gïelesne vuesiehtimmien gaavhtan hijven illedahkh
vuesiehtamme Aanarisnie Soemesne.

Ööhpehtimmien gaavhtan Aanarisne studenth ma-
ehtieh aanaresaemien gïelesne soptsestalledh, jïh tjïel-
ten barkijh dan åvteste maehtieh utnijidie viehkiehtidh
aanaresaemien gïelesne. Seammalaakan goh Aanarisne
dïhte akten jaepien guhkies elliestïjjen ööhpehtimmie,
nöörjen ektiedimmesne, maahta viehkiehtidh guktie ji-
enebh tjïelth jïh byögkeles suerkieh buektiehtieh reak-
tam illedh viehkiem saemiengïelesne vedtedh. Daate
reakta saemien gïelereeremedajvine gååvnese, men

fïerhte barkoefaalije åådtje jïjtje veeljedh mejtie sæjhta
permisjovnem baalhkine vedtedh gosse barkijh sijhtieh
maahtoem vijriedidh.

Eejhtegh jïh dah mah eejhtegi åvteste aaj daarpe-
sjieh saemien jallh kveenen gïelem lïeredh jis edtjieh
maehtedh maanaj gïeleevtiedimmine viehkiehtidh.
Dan åvteste daerpies faalenassem dejtie saemien jïh
kveenen årroejidie nænnoestehtedh. Daelie joekehts
aktöörh gïelekuvsjh faalehtieh, dovne gïelejarngh, insti-
tusjovnh jïh privaate aktöörh. Jis gïelekuvsjh evtede jïh
sjïehteladta guktie maahta dejtie dovne biejjege jïh ieh-
keden lohkedh, dle eejhtegh/dah mah eejhtegi åvteste
jïh jeatjah saemien jïh kveenen årrojh nuepiem åadtjo-
eh gïelem bååstede vaeltedh. Kommisjovne haasta gïe-
lejarngh tjïelkebe dïedtem åadtjoeh, jïh nuekies be-
etnehvierhtieh, guktie maehtieh gïelekuvsjh geerve al-
metjidie jaabnan faalehtidh, jïh vierhtine årrodh ma-
anagïertide jïh skuvlide goh gïeleareena. Kommisjovne
ööhpehtimmieinstitusjovnide haasta laavenjostedh,
guktie ööhpehtimmiefaalenasse kveenen jïh saemien
gïeline vadtasåvva fïerhten jaepien.

Råajvarimmieh maanaj jïh noeri vööste, jïh dej åe-
liealmetjh, krievieh saemien- jallh kveenengïeleldh lo-
hkehtæjjah jïh maanagïerten lohkehtæjjah gååvnesieh,
jïh baahtseme learoevierhtide. Saemien- jïh kvee-
nengïeleldh maadthskuvlelohkehtæjjah dåårrehtidh
jïh utniehtidh, lea åvtese lutnjeme goh akte dejstie
stööremes haestiemijstie gïeleldh jealajehtiemasse,
lissine vaenie learoevierhtieh jïh lïerehtimmiesoejke-
sjh. Daate aaj åvtese båata dejnie persovneles soptsesi-
nie mejtie kommisjovne sïjse tjöönghkeme. Kommi-
sjovne dååjrehte saemiengïeleldh lohkehtæjjah jeatjah
barkojde veedtjesuvvieh, sagke jollebe baalhkine. Dan
åvteste kommisjovne meala daerpies dåårrehtimmiem
saemien- jïh kveenengïeleldh pedagogijste jollebe ööh-
pehtimmesne nænnoestehtedh. Kommisjovne meala
byöroe dåårrehtimmievåaromem saemien jïh kveenen
gïelelïerehtæmman vijriedidh, jïh jeatjah årrojh edtjieh
nuepiem utnedh saemien jallh kveenen gïelem lïeredh.

Gosse ööhpehtimmine nearhka faagine kveenen-
jallh saemien mubpiengïeline, jeatjah learohkh klaasse-
sne jallh skuvlesne byöroeh nuepiem åadtjodh meatan
årrodh.

Kommisjovne universiteeth jïh jolleskuvlh haasta
ööhpehtimmiefaalenassh hijven kvaliteeteste vedtedh
jollebe njieptjesne, bacheloren raejeste maasteren raa-
jan, saemien gïeline jïh kveenen gïelesne, maaje laaven-
jostoen tjïrrh institusjovni gaskem. Kommisjovne uvte-
de faalenasse saemien- jïh kveenengïeleldh maanagïer-
telohkehtæjja- jïh lohkehtæjjaööhpehtimmien bïjre
universiteetine jïh jolleskuvline, beetnehvierhtiedåar-
joem åådtje jïh fïerhten jaepien vadtasåvva.

Kommisjovne vihtiestamme båatsoeburrieh dåå-
jreme åajvahkommes nöörjen gïelem reeremisnie då-
astodh, jïh båatsoeburrieh nöörjengïeleldh bïevnesh

båajhtoehlaakan guarkeme, mestie konsekvensh bå-
atsoeburride sjïdteme. Kommisjovne båatsoereere-
mem haasta saemien vielie nuhtjedh goh barkoe- jïh re-
eremegïele.

2.1.3 TSEGKIE 3: KULTUVRE

– Kommisjovne vijries jïh guhkies nasjonaale bar-
koem uvtede saemien, kveenen/nöörjensoemen jïh
skåajjesoemen kultuvrese, goh bielie liktemebar-
koste.

– Kommisjovne uvtede dejtie ekonomeles mieride
nænnoestehtedh, saemien, kveenen jïh skåajjesoe-
men kultuvrejielemidie jïh -institusjovnide.

– Kommisjovne nasjonaale institusjovnh haasta lïh-
kebe laavenjostoem tseegkedh saemien, kveenen
jïh skåajjesoemen institusjovnigujmie, jïh vie-
hkiehtidh saemien, kveenen/nöörjensoemen jïh
skåajjesoemen kultuvrem våajnoes darjodh, gorre-
didh jïh dan bïjre bievnedh.

– Kommisjovne uvtede dam raastendåaresth laaven-
jostoem saemien, kveenen jïh skåajjesoemen kultu-
vren bïjre nænnoestehtedh.

Gosse kommisjovne saemiej, kveeni/nöörjensoe-
meladtji jïh skåajjesoemeladtji eaktoeh gïehtjedamme
tjeahpoem jïh kultuvrevuekieh evtiedidh, dle vuajne-
me aalkoe-åålmegh jïh nasjonaale unnebelåhkoeh
marginaliseradamme orreme kultuvren byögkelesvoe-
tesne. Salkehtimmien tjïrrh kommisjovne hijven evtie-
dæmman tjuvtjiedamme kultuvrejielemen ovmessie
suerkijste, mah dam kulturelle gellievoetem abpe sea-
bradahkesne vuesehte, jïh joekoen jienebekulturelle bi-
eline laanteste jïh saemien, kveenen/nöörjensoemen
jïh skåajjesoemen byjresinie. Kommisjovne aaj vihtie-
stamme bielieh dehtie kulturelle maadtoste jïh gellie-
voeteste leah dassenamme daaroedehtemen gaavhtan,
jallh eah seamma hijven evtiedimmieeaktoeh åådtje-
me goh jeatjebh.

Kommisjovne meala byjhkesjimmie Nöörje orre-
me jïh lea jienebekulturelle seabradahke, tjuara våaroe-
minie årrodh liktemasse.

Bievnemen tjïrrh kultuvrejieleme voernges rållam
åtna goerkesadtemem jïh goerkesem eevtjedh. Dïhte
refleksjovnh jïh daajroem sjugnede mubpiej histov-
rijen, aarvoej, jïh identiteeten bïjre, jïh vielie goerkesem
seabradahken bïjre vadta gusnie jielebe. Kommisjov-
nen mietie gellielaaketje tjeahpoe- jïh kultuvrevuekieh
akte krïeveme juktie vielie faerhmeles demokratijem
sjugniedidh mij hijvenlaakan jåhta, dovne nasjonaale
njieptjesne, voengesne, jïh saemien, kveenen/nöör-
jensoemen jïh skåajjesoemen byjresisnie. Daerpies kul-
tuvreinstitusjovnh jïh -sijjieh nænnoestehtedh saemi-
de, kveenide/nöörjensoemeladtjide jïh skåajjesoeme-
ladtjide jis edtja kontinuiteetem tjåadtjoehtidh aalkoe-
åålmege- jïh unnebelåhkoekultuvride.

Tjuara sjïehteladtedh olles ajve saemieh, kveenh/
nöörjensoemeladtjh jïh skåajjesoemeladtjh, men aaj je-
atjah årrojh, maehtieh meatan årrodh kultuvrejieliedis-
nie maam gaajhkesh tuhtjieh sjyöhtehke. Kommisjov-
ne meala gaajhkh stoerre nasjonaale kultuvreinstitu-
sjovnh vihkeles råållam utnieh daennie barkosne, jïh
veanhta feerhmemem kultuvrejieliedisnie maahta vie-
hkiehtidh kultuvreaktöörh skreejredh laavenjostoem
dåehkiej gaskem nænnoestehtedh. Kommisjovne kul-
tuvreinstitusjovnh haasta tjeahpojde nåhtadidh mejtie
kommisjovne Stoerredægkan deelli, gosse daaroedeh-
temehistovrijen bïjre bievnedh. Guhkiebasse akte na-
sjonaale maahtoejarnge daaroedehtemepolitihken jïh
meadtan bïjre maahta tjeahpojde reeredh.

Kommisjovne uvtede skåajjesoemen, saemien, jïh
kveenen kultuvreinstitusjovnh, kultuvreorganisa-
sjovnh jïh tjiehpiedæjjah jïh kultuvrebyjresh nænnoes-
tehtedh. Laavenjostoem edtja dovne nasjonaale, noerh-
telaanti jïh gaskenasjonaale njieptjesne gårredidh, jïh
edtja unnebelåhkoeh våaroehtidh tjeahpoen, kultu-
vren, litteratuvren jïh filmen sisnjelen. Kommisjovne
uvtede Norsk Skogfinsk Museum/Norjan metsäsuom-
alaismuseo tseegkesåvva goh jïjtjeraarehke nasjonaale
kultuvre- jïh daajroejarnge abpe skåajjesoemen unne-
belåhkose. Kommisjovne haasta dejtie ekonomeles mi-
eride nænnoestehtedh dan skoltesaemien museumese
Ä?vv Saa?mi Mu?zei.

Kommisjovne uvtede Nöörje, laavenjostosne je-
atjah noerhtelaantigujmie, skraejriem vaalta program-
mem tseegkedh goh gaskenasjonaale bievneme aalkoe-
åålmegi jïh unnebelåhkoej kultuvrijstie. Daate pro-
gramme maahta vïedteldihkie årrodh vuesiehtimmien
gaavhtan Noerhtelaanti kultuvrefoentese, gustie kve-
enh, saemieh jïh skåajjesoemeladtjh maehtieh dåarjo-
em ohtsedh kultuvreprosjektide. Kommisjovne mee-
dijidie haasta meediagaptjemem nænnoestehtedh aal-
koe-åålmegijstie jïh nasjonaale unnebelåhkojste. Vih-
kele meedijafaalenassem maanide jïh noeride våaroeh-
tidh, jïh seamma tïjjen tjirkedh kveenh jïh saemieh
baahtsemem saernide jïh vihkeles bïevnesidie åadtjoeh
jïjtsh ietniengïelesne.

Kommisjovne meala eaktoeh jïh vierhtieh gïehtel-
dæmman jïh reeremasse, vïedteldihkie gorredæmman
materijelle jïh immaterijelle kultuvreaerpeste, eah leah
nuekies kveenen, saemien jïh skåajjesoemen kultuvrem
gorredidh. Daerpies vaarjelimmiem laaken mietie ved-
tedh kveenen jïh skåajjesoemen kultuvremojhtesidie,
seammalaakan goh saemien kultuvremojhtesidie. Daa-
te sæjhta histovrijem jïh kultuvreaerpiem vååjnehtidh
jïh tjirkedh, naakede mij stoerre aarvoem dåehkide åt-
na.

Kommisjovne dååjrehte skåajjesoemeladtjh jïh
kveenh Nöörjesne haestemh dååjroeh minngienommh
bååstede vaeltedh mah daaroedehteme sjïdteme, jïh
nommelaaken gaertjiedimmieh maadtoeboelvi bïjre

dam heerrede. Kommisjovne uvtede nommelaake jor-
kese guktie minngieboelvh reaktam åadtjoeh fuelhkien
voestes nommem bååstede vaeltedh.

2.1.4 TSEGKIE 4: VIGKIEH HÖÖPTEDH

– Kommisjovne uvtelasside Soptsestimmiereakta-
kommisjovneste (NBS 2022:9) dåarjohte råajvarim-
mide mah edtjieh aassjoem jïh sïerredimmiem aal-
koeåålmegi jïh unnebelåhkoej vööste heerredidh.

– Byöroe ihkuve raeriestimmeles orgaanem salkeh-
tidh reerenassese dejnie aamhtesinie mah leah
nasjonaale unnebelåhkoej bïjre, daan nuelesne
vuekieh meatannænnoestæmman.

– Kommisjovne haasta eeke- jïh åtnoereaktide goe-
rehtalledh dajvine Finnmarhken ålkolen åålmehre-
aktan mietie. Daate goerehtalleme tjuara aaj reak-
tan bïjre gåatoemasse bovtsese årrodh daan bea-
jjetje båatsoedajvi ålkoli, jïh nasjonaale
unnebelåhkoej åtnoereaktah provhken jïh aalteren
tïjjen åtnoen mietie.

– Kommisjovne vuesehte NBS:se 2007:13 Orre saemi-
ereakta, jïh NBS:se 2008: 5 Reakta göölemasse
mearosne Finnmarhken ålkolen, jïh haasta uvte-
lassh daejnie salkehtimmine fulkesuvvieh.

– Kommisjovne uvtede tjåenghkies gïehtjedimmiem
båatsoen areaaletsiehkeste tjïrrehtidh jïh dan vih-
kelesvoete saemien kultuvrese.

– Kommisjovne dååjrehte assjoelahtestimmieh jïh
sïerredimmie leah seabradahkedåeriesmoere, jïh
aalkoe-åålmegh jïh unnebelåhkoeh leah prååsehke
dåehkie, såemiesmearan faatoes daajroej gaavhtan
aalkoe-åålmegi jïh unnebelåhkoej bïjre, jïh såe-
miesmearan vuajnoej gaavhtan mah veaksahkå-
bpoe sjïdtin daaroedehtemepolitihkeste. Dan
åvteste kommisjovne Soptsestimmiereaktakommi-
sjovnen uvtelassh råajvarimmide dåarjohte, mah
edtjieh aassjoem jïh sïerredimmiem heerredidh.
Soptsestimmiereaktakommisjovne gaskem jeatjah
uvtede dahkoesoejkesje dorjesåvva sïerredimmien
vööste saemijste jïh nasjonaale unnebelåhkojste
mah daamtaj aassjoem jïh sjikaanem dååjroeh, jïh
våajnoesvoetem saemijste jïh nasjonaale unnebelå-
hkojste, jïh daajroem dej bïjre, skuvlesne lissieh-
tidh.
Kommisjovne aaj dååjrehte kveenen jïh skåajjesoe-

men siebrieh eah dååjroeh sijjieh rïektesisnie åadtjoeh
meatan årrodh politihkeles prosessine mah dej bïjre.

Fåantoe lea reerenasse våaroemasse beaja «eadtjo-
hke meatan årrodh ij sïjhth jiehtedh unnebelåhkoeh
edtjieh meatan årrodh nænnoestidh, men edtjieh ma-
ehtedh jïjtse tsiehkiem baajnehtidh, jïh edtja dej ïedtjh
dennie kulturelle, sosijaale jïh ekonomeles jieliedisnie
jïh byögkeles jieliedisnie eensilaakan krööhkestidh».
Kommisjovne dan åvteste meala seammavyörtegsvoete

jïh likteme kveenide jïh skåajjesoemeladtjide formali-
seeremem meatannænnoestimmeste nasjonaale unne-
belåhkojde kreava, jïh birrie salkehtidh mejtie ihkuve
raeriestimmeles orgaanine daerpies reerenassese, aa-
mhtesinie nasjonaale unnebelåhkoej bïjre

Sov goerehtimmiej tjïrrh kommisjovne dååjreh-
tamme deadtove aerpievuekien jieliemidie, jïh nåhtoe
eatnemevierhtijste leah sïejhme teemah dovne kveeni
jïh saemiej gaskem. Gellie industrijelle råajvarimmieh
dej minngemes jaepiej leah aerpievuekien åtnoedajvh
ritneme dovne laantesne jïh mearosne, vuesiehtimmi-
en gaavhtan gruvagïehteldimmie, bïegkefaamoebigke-
me, faamoelinjah jïh gueliebïepmehtimmie. Tjåang-
hkan daah skilkehtassh stoerre konsekvensh utnieh sa-
emien jïh kveenen kultuvregïehteldæmman, mejtie lea
båatsoe, mearoegööleme jallh miehtjiesdajvejielemh.
Daelie vigkieh enn stuerebe juktie ahkedh jienebh gue-
liebïepmehtimmietseegkeldahkh tseegkesovveme da-
jvine gusnie saemien jïh kveenen årrojh.

Kommisjovne sæjhta aaj reeremasse miehtjiesda-
jvijste tjuvtjiedidh, mij ålkoejieleden- jïh eatnemevaar-
jelimmieïedtjide ahkedh vielie våaroehtamme, naake-
de mij voenges provhkerelateereme åtnoem nåake-
laakan baajnehtamme.

Akte vihkeles fåantoe areaalevigkide lea ov-tjïelke-
stamme reaktah eatnamasse jïh tjaatsan. Kommisjovne
daerpiesvoetem identifiseereme eekereaktah jïh åtnoe-
reaktah goerehtalledh dajvine Finnmarhken ålkolen,
joekoen reaktam gåatoemasse bovtsese daan beajjetje
båatsoedajvi ålkoli. Joekoen vihkele daejtie reaktide
tjïelkestidh dan åarjelsaemien båatsose. Kommisjov-
nen mietie daerpies praksisem vuarjasjidh åvtelhbodti
aalkovinie oreigningslaaken mietie.

Vijriebasse kommisjovne daaroedehtije konse-
kvenside tjuvtjede dovne laakijste jïh reeremistie
guhkiem, jïh ov-tjïelkestamme tsiehkide båatsoen pri-
vaaterïekteles tsiehkien bïjre. Kommisjovne vuesehte
guktie histovrijeåtnoe, laakenåhtoe jïh reaktagoerkese
dej minngemes tjuetie jaepiej leah itjmies konsekvensh
åtneme båatsoen ekonomeles jïh kulturelle monnehke-
voetese. Gellie reaktasjæjsjalimmieh vuesiehtieh guktie
daate joekoen åarjelsaemien båatsoem baajnehtamme.

Jalhts politihkeles åeliedimmieh gellie luhkieja-
epieh gååvnesamme, dle båatsoedajvh ånnetji ånnetji
geahpanamme.

Daan mearan fïerhtem skilkehtassem akti akti vuar-
jasjamme, bielelen dejtie tjåenghkies konsekvenside
båatsose vuarjasjidh goh kultuvreguedtije jieledevue-
kie. Kommisjovne meala daan beajjetje veahka joekeh-
ts areaaleskilkehtassijste båatsoen gåatomedajvine tjå-
enghkies vuarjasjimmiem kreava båatsoen areaaletsi-
ehkeste jïh dan kultuvreguedtije rålleste, ij goh unne-
mes Nöörjen åålmehrïekteles åeliedimmiej mietie.

Seamma såarhts evtiedimmie orreme gosse lea me-
aroesaemiej jïh kveeni göölemen bïjre. Kommisjovnen

mietie vihtiestamme årrojh daejnie dajvine gellie bo-
elvh joekehts skilkehtassi vööste gïrreme mah dej jiele-
de-eaktoeh vierriedamme. Ij leah reereme guelievierh-
tijste aerpievuekien åtnoem nuekies krööhkeme. Daelie
daah vigkieh vïerrebe sjïdteme juktie ahkedh jienebh
gueliebïepmehtimmietseegkeldahkh mearoesaemien
dajvine tseegkesovveme. Kommisjovne sæjhta aaj ree-
remasse miehtjiesdajvijste tjuvtjiedidh saemien jïh kve-
enen årromedajvine. Dïhte ålkoejieleden- jïh eatne-
mevaarjelimmieïedtjide ahkedh vielie våaroehtamme,
naakede mij voenges provhkerelateereme åtnoem nåa-
kelaakan baajnehtamme. Daamtajommes eah leah vo-
enges årrojh meatan reeremisnie.

Gosse persovneles soptsesh tjöönghkeme dejstie
sjyöhtehke byjresijstie, dle kommisjovne dååjrehtam-
me kultuvre- jïh gïelemaehteles riejriesvoetevierhtie
fååtese faahketji psykososijaale dåarjose geerve almetji-
die. Daelie dagkeres riejriesvoete ajve maanide jïh noe-
ride gååvnese. Kommisjovne meala jearsoesvoeteneed-
te daerpies dejtie byjresidie mah leah baajnehtamme
daaroedehtemepolitihkeste, jïh dagkeres riejriesvoete
joekoen vihkele sjædta prosessine mah edtjieh likte-
mem sjugniedidh.

Kommisjovne voenges åejvieladtjh haasta goereh-
tidh mejtie likteme daerpies saemiej, kveeni, skåajjeso-
emeladtji jïh daaroej gaskem. Muvhth voenges seabra-
dahkine likteme maahta daerpies årrodh dåehkiej sisn-
jeli. Dejnie voenges seabradahkine gusnie daerpies,
kommisjovne haasta liktemasse sjïehteladtedh gusnie
joekehts vuajnoeh meadtese åvtese båetieh, jïh byjhke-
sjimmiem åadtjoeh gaajhkijste mah meatan. Byjhke-
sjimmie joekehts vuajnojste meadtese dennie voenges
byjresisnie lea voernges bielie liktemistie, jïh akten ve-
aksahkåbpoe leajhtadimmien almetji gaskemsh.

Kommisjovne dååjrehte tjeakoes jïh ov-loeteldh
vigkieh såemies voenges seabradahkine leah ektievoe-
tebaantem viesjiehtåbpoe dorjeme jienebelåhkoen jïh
unnebelåhkoen gaskem, jïh eah joekehts vuajnajim-
mieh unnebelåhkoen jïh jienebelåhkoen gaskem, jallh
dej sisnjeli, iktesth ellieslaakan sertiestamme sjïdth
dejnie sjyöhtehke byjresinie. Dan gaavhtan dagkerh sja-
evehthvoetekultuvrh ektievoetedomtesem heerredieh,
jallh ektievoetedomtesem maam dååjroeh goh seam-
mavyörtegs.

Voenges likteme maahta dennie mubpene bielesne
fïnkesidh, jïh ij leah seekere fïere guhte sæjhta sov vua-
jnajimmiem buektedh jallh mubpiej vuajnajimmieh
dallatjinie bæjhkodh. Likteme sæjhta joekehtslaakan
evtiesovvedh, men kommisjovnen vuajnoen mietie dle
daerpies daarodehtemepolitihkem bæjhkodh jis edtja
leajhtadimmiem jïh liktemem åadtjodh, jïh aaj proses-
side mah daaroedehtemem sjugniedamme jïh konse-
kvenside daejstie mah dovne aktegsalmetjidie jïh sea-
bradahkem baajnehtamme. Maahtoejarnge, maam

kommisjovne uvtedamme, byöroe laavenjassine ut-
nedh dagkerh voenges prosessh dåarjedidh.

2.1.5 TSEGKIE 5: IMPLEMENTEEREME 
NJOELKEDASSIJSTE

– Goh bielie Stoerredigkien kontrollesne reeremistie
byöroe gïehtjedimmine faatoes implementeere-
mistie nænnoestimmijste nïerhkedh dennie unne-
belåhkoepolitihkeles suerkesne.

– Kommisjovne åejvieladtjide haasta leerehtimmiem
byögkeles barkijidie nænnoestehtedh saemiej, kve-
eni jïh skåajjesoemeladtji bïjre, jïh dej reaktaj bïjre.

– Kommisjovne universiteete- jïh jolleskuvlesuer-
kiem haasta ööhpehtimmiem jieniebidie studen-
tide faaledh aalkoe-åålmegi jïh nasjonaale unnebe-
låhkoej bïjre.
Kommisjovne uvtede Stoerredigkie goh bielie sov

kontrollesne reeremistie, gïehtjedimmine faatoes im-
plementeeremistie nænnoestimmijste nearhka dennie
unnebelåhkoepolitihkeles suerkesne. Kommisjovnen
gïehtjedimmie daaroedehtemepolitihken konsekven-
sijste vuesehte åejvieladtjh ovmessie njieptjine, politih-
kem tjïrrehtieh sijjen reeremevuekiej tjïrrh, mij ij nue-
kie orreme, jïh ij leah sjïehtesjamme orreme sjïehte-
dimmieh aalkoe-åålmegidie jïh nasjonaale unnebelå-
hkojde darjodh jallh dej gaavnefedtie båetedh. Dïhte
unnebelåhkoepolitihkeles skohteldimmie vååjnesasse
båata ovmessie njieptjine jïh seabradahkesuerkine, jïh
ryöktesth konsekvensh åtna saemiej, kveeni jïh skåa-
jjesoemeladtji nuepide sijjen jieledem jieledh jïh gïe-
lem, kultuvrem jïh seabradahkejieledem evtiedidh.
Unnebepolitihkeles skohteldimmie maahta leajhta-
dimmiem åejvieladtjide heajjoedidh.

Faatoes implementeereme oktegh haestieminie
sjædta politihken ulmide, dan nuelesne likteme. Likte-
meprosesse dan åvteste kreava vuajnoeh jïh daajroe
gårreldahkesne barkiji luvnie staatesne, tjïeltine, fylh-
kentjïeltine jïh jeatjah gïehteldimmine. Åejvieladtjh
dïedtine gaajhkine njieptjine byöroeh faatoes imple-
menteeremem bæjjese fulkedh.

Juktie faatoes implementeeremem nænnoestam-
me politihkeste bueriedidh, dle kommisjovne åejvie-
ladtjide haasta daajroem nænnoestehtedh aalkoe-åål-
megi jïh nasjonaale unnebelåhkoej bïjre, jïh dej reaktah
reeremisnie. Råajvarimmieh leah dovne daan beajjetje
reeremasse jïh universiteete- jïh jïlleskuvlesuarkan, gus-
nie båetije aejkien barkijh reeremisnie ööhpehtim-
miem åadtjoeh. Råajvarimmieh tsegkesne juktie njoel-
kedassh implementeeredh edtjieh seammavyörtegsvo-
etese sjïehteladtedh gaskesadtemisnie byögkeles reere-
minie, jïh dan åvteste våaromem beaja liktemasse.

Byögkeles dïenesjh, vuesiehtimmien gaavhtan lee-
rehtimmie- jïh healsoefaalenassh årroejidie, jeenje-
masth tjïeltijste vadtasuvvieh. Kommisjovne tjïeltide

haasta faatoes implementeeremem laakijste jïh njoel-
kedassijste bueriedidh, gosse lea tjïelten dïenesji bïjre
skåajjesoemeladtjide, kveenide jïh saemide.

Kommisjovne veanhta faatoes implementeereme
lea gïelelïerehtimmien åejviehaesteme, jïh haasta sjy-
öhtehke skuvleaajhterh jïh åejvieladtjh gaajhkine
njieptjine haestemh identifiseeredh jïh gïetedidh, mah
implementeeremem heerredieh aktede radtjoes jïh
hijven gïelelïerehtimmeste byjjenimmie- jïh ööhpeh-
timmieinstitusjovnine. Juktie faatoes implementeere-
mem bueriedidh jïh seammavyörtegs dïenesjh ved-
tedh, dle kommisjovne meala daerpies tjarki barkedh
dovne byjjenimmie- jïh ööhpehtimmiesuerkien jïh he-
alsoe- jïh hoksesuerkien sisnjelen tjïelten njieptjesne.
Joekoen vihkele saemieh jïh kveenh åadtjoeh ietni-
engïelem nuhtjedh gaskesadtemisnie healsoesuerkine.

Kommisjovne vuajna daerpies råajvarimmiejguj-
mie nïerhkedh juktie tjirkedh saemien nyjsenæjjah jïh
maanah ellies vaarjelimmiem åadtjoeh, jïh vaarjelim-
miem åadtjoeh psykiske, fysiske jïh seksuelle vædtsoe-
svoeten vööste. Kommisjovne vihteste aemielueseme
itjmies almetjehealsoedåeriesmoere saemien årroji luv-
nie. Kommisjovne uvtede kultuvremaehteles aemielue-
semeheerreden institusjovnh nænnoestehtedh.

2.2 Galhkuve
Kommisjovne voejhkelamme uvtelassh råajvarim-

mide buektedh mah maehtieh stuerebe seammavyör-
tegsvoetem sjugniedidh jienebelåhkoen- jïh unnebelå-
hkoen årroji gaskem, jïh mah maehtieh viehkiehtidh
dam sïejhme daajroem seabradahkesne lissiehtidh sae-
mien, kveenen jïh skåajjesoemen histovrijen jïh kultu-
vren bïjre. Åejvieulmie lea kommisjovne, akten ektie
goerkesen tjïrrh daaroedehtemepolitihkeste jïh dan
konsekvensijste, edtja våaromem bïejedh liktemasse
skåajjesoemeladtji, saemiej, kveeni jïh jienebelåhkoe-
årroji gaskem.

Jis edtja buektiehtidh daaroedehtemem jïh mead-
tam loetedh, jïh guhkiebasse båetedh liktemisnie, dle
leajhtadimmie jïh daajroe tjuerieh våaroemisnie år-
rodh. Likteme gellie ovmessie bielieh åtna, jïh kommi-
sjovne gegkeste reektehtse sæjhta daajroevåaromem
bïejedh jarkelimmide seabradahkesne, man våarome
lea vielie daajroe daaroedehtemepolitihken bïjre, dåe-
hkiej bïjre mejtie politihke baajnehti, jïh konsekvensi
bïjre destie. Vihkele byjhkesjæmman båetedh daaroe-
dehtemepolitihke jïh meadta heannadamme, jïh kon-
sekvensh eevre mijjen tïjjen raajan vuejnebe. Likteme
tjuara dam våaroeminie utnedh – meadtam bæjhkodh
jïh loetedh, men aaj bæjhkodh maam gaajhkh årrojh
dasseme daajroste jïh kulturelle ræjhkoesvoeteste. Vi-
hkielommes bielie liktemisnie lea aalkoeåålmegh jïh
nasjonaale unnebelåhkoeh leah våajnoes jïh dej reak-

tah leah gorresovveme. guktie dovne gïele jïh kultuvre
evtiedimmienuepieh utnieh.

Kommisjovne råajvarimmieh guhkiebasse likte-
masse uvtedamme, men ij kommisjovne, vaallah Stoer-
redigkie jallh reerenasse, maehtieh liktemem nænnoes-
tidh. Dïhte amma seabradahkeprosesse mij guhkiem
vaasa, jïh mesnie gellie seabradahkesuerkieh jïh
aktöörh tjuerieh meatan årrodh. Væljoem liktemasse
tjuara dahkoej tjïrrh vuesiehtidh. Dah mah faamoepo-
sisjovnine, sjïere dïedtem utnieh, jïh stoerre haestemh
leah vuertiemisnie.

3. Moenehtsen gïetedimmie
3.1 Tjåanghkoeh

Kontrolle- jïh konstitusjovnemoenehtse feelemem
Finnmarhkese tjïrrehti ruffien 19. – 21. b. 2023, gusnie
tjåanghkoeh utni Saemiedigkine Karasjohkesne, jïh si-
ebriejgujmie Norske kveners forbund, Norsk-Finsk For-
bund og Kvensk Finsk Riksforbund Børselvesne. Mo-
enehtse aaj Grue Finnskogese feeli golken 9. b 2023, gus-
nie tjåanghkoeh utni siebriejgujmie Skogfinneforenin-
gen jïh Skogfinske interesser i Norge.

Aamhteseåvtehke Svein Harberg lij meatan goh vu-
artasjæjja gosse Saemiedigkie saetniesvoeten- jïh likte-
mekommisjovnen reektehtsem Saemiedigkien stoer-
retjåanghkosne gïetedin njoktjen 6. b. 2024.

3.2 Tjaaleldh lahtesh
Goh bielie reektehtsen gïetedimmeste, moenehtse

tjaaleldh lahtesh tjöönghkeme ræhpas bööredimmien
tjïrrh needtesæjrosne stortinget.no.

Rahkan 21. b. 2023 moenehtse prieviem daejtie su-
erkide seedti bööredimmine tjaaleldh lahtesem deel-
ledh.
– Staateministeren kontovre
– Næringslivets Hovedorganisasjon
– Kommunesektorens organisasjon
– Landsorganisasjonen i Norge
– Mïrrestalleme- jïh sïerredimmietjirkije
– UIT Nöörjen arktiske universiteete
– Nöörjen gærhkoe
– Saemien gærhkoeraerie
– Norsk Målungdom
– Noregs Mållag
– Kultuvreraerie
– Nynorsk forum
– Sivijletjirkije
– Gïeleraerie
– Nöörjen institusjovne åålmehreaktide
– Maanatjirkije
– Lektorlaget – Akademikerne
– Saemien jolleskuvle

– Ööhpehtimmiesiebrie
– Skolenes landsforbund
– Lærernes yrkesforbund – Delta
– Skolelederforbundet – YS
– Saemiedigkie
– Ruijan kvääniliitto – Norske kveners forbund
– Norsk-Finsk Forbund – Norjalais-Suomalainen

Liitto
– Skogfinske interesser i Norge
– Kvensk Finsk Riksforbund – Kveeni Suomi Liitto
– Skogfinneforeningen

Govlehtimmielahtesh bæjhkoehtamme kontrolle-
jïh konstitusjovnemoenehtsen sæjrojne needtesæjros-
ne stortinget.no.

3.3 Ræhpas govlehtimmie
Goh bielie aamhtesen gïetedimmeste moenehtse

ræhpas govlehtimmiem tjïrrehti voerhtjen 16. b. 2024.
Govlehtimmie lij daej aamhtesi bïjre, men ij lij naan ga-
ertjiedimmie:
1. Voernges gaavnoeh Saetniesvoeten- jïh likte-

mekommisjovnen reektehtsisnie:
– Histovreles goerehtalleme – våaromem vadta

tjåenghkies goerkesasse?
– Konsekvensh daaroedehtemepolitihkeste 

mijjen baelien.
2. Åejvieladtji gïetedimmie aalkoe-åålmegi jïh unne-

belåhkoej reaktijste Nöörjesne daelie.
3. Råajvarimmieh guhkiebasse liktemasse:

– Uvtelassh råajvarimmide sjïehteledtieh
guhkiebasse liktemasse?

– Mah dah vihkielommes våaroehtimmieh?

Daah bööresovvin jïh govlehtæmman böötin:
– Saemiedigkie
– Ruijan kvääniliitto – Norske kveners forbund
– Kveeni Suomi Liitto – Kvensk Finsk Riksforbund
– Norjalais-Suomalainen Liitto – Norsk-Finsk For-

bund
– Skogfinneforeningen
– Skogfinske interesser i Norge

Stenograafeles referaate govlehtimmeste lea lissi-
etjaalege daan juvnehtæmman.

3.4 Moenehtsefeeleme Kanadasse
Skïereden 8. biejjeste 15. beajjan moenehtse Kana-

dese feeli edtji daajroem reebledh guktie Kanada barko-
em kommisjovnese The Truth and Reconciliation
Commission of Canada (2009–2015) bæjjese fulkeme.
Mearan moenehtse lij desnie, dle tjåanghkoeh utni sjy-
öhtehke åejvieladtjigujmie jïh organisasjovnigujmie
Ottawisne jïh Winnipegesne.

4. Moenehtsen mïerhkesjim-
mieh

M o e n e h t s e ,  l ï h t s e g h  B a r k i j e k r i r r e s t e ,
K a r i  H e n r i k s e n ,  F r o d e  J a c o b s e n  j ï h  S t e i n a r
K r o g s t a d ,  Å e l k i e s b i e l i e n  k r i r r e s t e ,  å v t e h k e
Pe t e r  F r ø l i c h  j ï h  S v e i n  H a r b e r g ,  G a s k o e -
h k r i r r e s t e ,  N i l s  T.  B j ø r k e ,  E v t i e d i m m i e -
k r i r r e s t e ,  C a r l  I .  H a g e n ,  S o s i a l i s t e l e s
G å r r o e h k r i r r e s t e ,  A u d u n  Lys b a k k e n ,  S i g r i d
Z u r b u c h e n  H e i b e r g , vuesiehtieh Tjaatsegasse 19
(2022–2023) Saetniesvoete jïh likteme – våarome juktie
daaroedehtemepolitihkem jïh meadtam saemiej,
kveeni/nöörjensoemeladtji jïh skåajjesoemeladtji
vööste loetedh, mij dorjesovveme Stoerredigkien
nænnoestimmien mietie Juvn. 408 S (2017–2018)
ruffien 14.b. 2018 nammoehtimmien bïjre ovjearohks
kommisjovneste.

M o e n e h t s e n  j i e n e b e l å h k o e , bielelen lïhtse-
ge Evtiedimmiekrirreste, vuajna kommisjovne jïjtjevi-
eltien veelji skåajjesoemeladtjide meatan vaeltedh
toelhkestimmesne mandaateste suehpeden 9. b. 2019.
J i e n e b e l å h k o e  meala daate lij iemie veeljeme. J i e -
n e b e l å h k o e  vuaptastahta mandaate maam Stoerre-
digkie nænnoesti jaepien 2018, våaroemasse beaja
nöörjen åejvieladtjh guhkiem, eevre 1900-låhkoen
minngiegeatjan, politihkem tjïrrehtin saemiej, kveeni/
nöörjensoemeladtji jïh skåajjesoemeladtji vööste,
mestie ålvoes konsekvensh sjïdti, gaskem jeatjah dej
kultuvrese, gïelese, identiteetese jïh jieledetseahkan.
Daate politihke daamtaj «daaroedehtemepolitihke»
gohtjesåvva. J i e n e b e l å h k o e  vuaptastahta Stoerre-
digkie våaroemasse beaja jïjnje dorjesovveme dej min-
ngemes 30 – 40 jaepiej, juktie konsekvenside daehtie
daaroedehtemepolitihkeste bueriedidh, dovne juridih-
keles jïh gosse histovrijem jååhkesjamme.

J i e n e b e l å h k o e  sæjhta seamma tïjjen tjïertes-
tidh Saetniesvoete- jïh liktemekommisjovnen reekteht-
se tjïelkelaakan vuesehte ij nuekie dorjesovveme, jïh
stuerebe byögkeles nåhkehtimmie daaroedehtemepo-
litihkine daerpies. Aaj daerpies råajvarimmiejgujmie
nïerhkedh mej ulmie lea liktemasse jïh dåvvoemasse vi-
ehkiehtidh, jïh systematihkeles vuekieh tseegkedh
daam barkoem bæjjese fulkedh.

Jienebelåhkoe vuaptastahta Stoerredigkie ILO-kon-
vensjovnem nr. 169 aalkoe-åålmegi reaktaj bïjre jïh
finnmarhkelaakem neebnie goh vihkeles heannadim-
mieh, jïh kveenh/nöörjensoemeladtjh jïh skåajjesoe-
meladtjh staatusem goh nasjonaale unnebelåhkoeh
åadtjoejin Nöörjen ektiedimmien tjïrrh Europaraerien
mieriekonvensjovnese vaarjelimmien bïjre nasjonaale
unnebelåhkojste. Dan mænngan kveenen gïele jååhke-
sjamme sjïdti goh unnebelåhkoegïele.

J i e n e b e l å h k o e  aaj vuaptastahta kommisjovnen
laavenjasse orreme vuartasjidh mah konsekvensh
daaroedehtemepolitihke åadtjoeji aktegsalmetjidie jïh
dåehkide, jïh tseahkan gaskem jienebelåhkoen årrojh
jïh saemieh, kveenh/nöörjensoemeladtjh jïh skåajjeso-
emeladtjh, uvtemes gïelese, kultuvrese jïh aerpievueki-
en jieliemidie

J i e n e b e l å h k o e  tjïerteste Stoerredigkien ulmie
kommisjovnebarkojne lea orreme unnebelåhkoej dåå-
jrehtimmieh jååhkesjidh nöörjen åejvieladtji politihki-
ne, jïh tjåenghkies goerkesem histovrijistie tseegkedh,
jïh liktemasse viehkiehtidh jïh meadtam bueriedidh.
J i e n e b e l å h k o e  vuaptastahta kommisjovne sov re-
ektehtsem Stoerredigkien bijjemes ståvrose deelli
ruffien 1. b. 2023, jïh meala kommisjovnen barkoe
hijven jïh vihkeles dåarjoem daase vadta.

J i e n e b e l å h k o e sæjhta tjïertestidh kommisjovne
vijries reektehtsem deelleme, joekoen ihke edtji histov-
rijem daaroedehtemepolitihken bïjre dokumentee-
redh, jïh illedahkide destie. J i e n e b e l å h k o e  aaj vuap-
tastahteme gellie govlehtimmievaestiedassh, lahtesh
govlehtimmine jïh tjåanghkojne, jïh soptsesh meediji-
nie mah tjïertestieh ajve bielieh histovrijistie vaa-
jestamme kommisjovnen reektehtsisnie, jïh eah gaaj-
hkh sjyöhtehke dåehkieh dååjrh dej histovrije nuekies
hijven åvtese båateme. J i e n e b e l å h k o e  byjhke sæjh-
ta bielieh histovrijistie årrodh mah eah nuekies hijven
åvtese båetieh daagkeres barkosne.

J i e n e b e l å h k o e læjhkan meala Stoerredigkie nu-
ekies hijven våaromem åådtjeme reektehtsen tjïrrh,
guktie maahta histovrijem guarkedh jïh dam gïetedidh
dennie guhkiebasse barkosne liktemasse. J i e n e b e l å -
h k o e  ij sïjhth maam jiehtedh dej aktegs histovriji bïjre,
jallh dej joekehts voenges, regijonaale jallh jeatjah jue-
kemi bïjre dåehkijste, men sæjhta daaroedehtemepoli-
tihkem gïetedidh goh nasjonaale politihkeles vaajte-
lamme råajvarimmie tjïelke ulmiejgujmie.

J i e n e b e l å h k o e  sæjhta gaajhkesidie gijhtedh
gïeh sijjen soptsesh jïh dååjrehtimmieh juakeme kom-
misjovnine, moenehtsinie jïh jeatjah kanaaline. Tjåang-
hkan dah viehkiehtamme mijjen tjåenghkies goerke-
sem nænnoestehtedh daaroedehtemepolitihkeste jïh
dan konsekvensijste saemide, kveenide/nöörjensoeme-
ladtjide jïh skåajjesoemeladtjide Nöörjesne.

J i e n e b e l å h k o e  vijriesåbpoe vuaptastahta dov-
ne kommisjovne jïh govlehtimmieinstansh gellie råa-
jvarimmieh buakteme mah edtjieh meadtam histov-
rijisnie dåvvodh jïh liktemasse viehkiehtidh. Gellie uv-
telassh gååvnesieh, jïh gellieh dejstie dovne konsekven-
sesalkehtimmieh jïh maaksoeaerviedimmieh krievieh,
men j i e n e b e l å h k o e  læjhkan meala gåarede uvtelas-
side gïetedidh jïh tjïelkestidh mejtie gåarede naa varki
darjodh, maam guhkiebasse darjodh, jïh mah uvtelassh
tjoerebe vielie gïetedidh åvtelen maehtebe maam dej
bïjre jiehtedh. 

4.1 Dialoge organisasjovnigujmie jïh 
Saemiedigkine

M o e n e h t s e n  j i e n e b e l å h k o e , bielelen lïhtse-
ge Evtiedimmiekrirreste, vuaptastahta moenehtse tjå-
anghkoem utni Saemiedigkine vijriesåbpoe gïetedim-
mien bïjre, joe åvtelen kommisjovne sov reektehtsem
deelli. Mænngan kommisjovne reektehtsem Stoerre-
dægkan deelleme, dle moenehtse Saemiedægkan mïnni
edtji soptsestalledh guktie reektehtsem bæjjese
fulkedh, jïh tjåanghkoem aaj kveenen/nöörjensoemen
organisasjovnigujmie dan bïjre utni Kventunesne Børs-
elvesne. Moenehtse skåajjesoemeladtjide jïh dej orga-
nisasjovnide mïnni aareh tjaktjen 2023.

J i e n e b e l å h k o e  hijven dialogem dååjri daejnie
tjåanghkojne, jïh gaajhkesh lin akteraeresne dah joe-
kehtsh organisasjovnh jïh Saemiedigkie edtjin astoem
åadtjodh reektehtsem eensilaakan gïetedidh åvtelen
Stoerredigkie sov gïetedimmiem eelki. Dan åvteste mo-
enehtse nænnoesti barkojne reektehtsinie vuertedh
tsïengelen 2024 raajan, jïh dam seamma tïjjem bïejin
goh mierie dan tjaaleldh govlehtæmman. Orre bïevnesi
mænngan dejstie sjyöhtehke dåehkijste, stoerre jïh
krïevije govlehtimmieråårestallemi bïjre, dle moeneht-
se mieriem guhkiedi voerhtjen 2024 raajan. Gaajhkh
sjyöhtehke dåehkieh lin eadtjohke, jïh lin gellie govleh-
timmievaestiedassh, dovne organisasjovni jïh Saemie-
digkien jïjtsh gïetedæmman jïh Stoerredigkien gïete-
dæmman. J i e n e b e l å h k o e  sæjhta tjïertestidh gellie
govlehtimmielahtestimmieh lin aaj jienebelåhkoen år-
roejijstie daan boelhken.

J i e n e b e l å h k o e vuaptastahta govlehtimmielah-
testimmieh maehtieh åajvahkommes daejnie teemine
juakasovvedh:
– Vaanoeh histovrijesoptsestimmesne/soptsestim-

mie
– Dåehkieh mah dååjroeh sijjieh eah nuekies sijjiem

reektehtsisnie åådtjeme
– Daaroedehtemen konsekvensh gïelese, kultuvrese

jïh jieliemasse
– Digkiedimmie gïeh leah doh rïektes aalkoeåålmegh
– Uvtelassh råajvarimmide
– Govlehtimmielahtestimmieh dåarjedieh jïh vie-

hkiehtieh eantan stuerebe goerkesem åadtjodh tee-
mijste reektehtsisnie.

4.2 Histovrijes goerehtalleme
M o e n e h t s e n  j i e n e b e l å h k o e , bielelen lïhtse-

ge Evtiedimmiekrirreste, vuaptastahta kommisjovne
stoerre veahkam materijelleste tjöönghkeme daaroe-
dehtemepolitihken tjïrrehtimmien jïh illedahki bïjre.
Kommisjovne dejtie persovneles soptsesidie tjööngh-
keme, dovne tjaaleldh lahtestimmiej tjïrrh jïh gihtjeh-
timmiej tjïrrh mejtie kommisjovnen lïhtsegh jïh tjaele-
megoevtese dorjeme.

Abpe materijaale maam tjöönghkeme viehkehte
daajroem daaroedehtemepolitihken bïjre vijriedidh,
jïh vuesiehtidh guktie aktegsalmetjh dam dååjreme,
mejtie almetjh dam jïjtje dååjreme, jallh mejtie soptse-
sidie fuelhkielïhtsegijstie govleme. Gellie soptsesh am-
ma, jïh dah itjmies heannadimmieh jïh baaktjes dåå-
jresh vuesiehtieh, joekoen vïedteldihkie skuvlese jïh
gïelese.

J i e n e b e l å h k o e  sæjhta læjhkan tjïertestidh, ij
goh unnemes mænngan digkiedimmiem meedijisnie
vïhtesjamme mænngan kommisjovne sov reektehtsem
deelli, aaj akte bielie histovrijistie aktegsalmetjh daam
jeatjahlaakan dååjrin goh elliesvoete mij vååjnesasse
båata reektehtsisnie.

Jis edtja maehtedh reaktoelaakan våaroehtidh båe-
tijen aajkan, jïh maehtedh liktemasse buerebelaakan
sjïehteladtedh, dle j i e n e b e l å h k o e meala nuhteligs
orreme jienebh lahtestimmiejgujmie noere almetjijstie
aaj, juktie dej vuajnoeh haestiemidie åadtjodh mejtie
dåastoeh, jïh maam vienhtieh daerpies jis edtja haestie-
midie loetedh jïh dejnie vijriesåbpoe liktemebarkojne
lyhkesidh.

4.3 Daaroedehtemepolitihke jïh kon-
sekvensh destie

M o e n e h t s e n  j i e n e b e l å h k o e , bielelen lïhtse-
ge Evtiedimmiekrirreste, vuaptastahta maam kommi-
sjovne reektehtsisnie tjaala, sæjrojne 22 jïh 480:

«Daaroedehtemepolitihkeste itjmies konsekvensh
saemide, kveenide jïh skåajjesoemeladtjide åadtjoeji.
Vuajnoen gaavhtan saemien, kveenen jïh skåajjesoeme-
ladtjen gïele jïh kultuvre lin unnebevyörtegs, gïele- jïh
kultuvreteehpeme sjïdti, jïh aaj faatoes daajroe daej
dåehkiej bïjre jeatjah årroji luvnie.»

«Nöörjen åejvieladtjh systematihkeles jïh garre
daaroedehtemepolitihkem tjïrrehtamme man ulmie
orreme saemien årrojh dïedtesidh jïh saemien gïelh jïh
kultuvrem nåhkehtidh. Daate politihke itjmies konse-
kvensh saemide utni, jïh åtna. Vuajnoen gaavhtan sae-
mieh unnebevyörtegs, fragmenteeremen jïh ammes-
dehtemen gaavhtan såårkeme sjïdteme voenges seabra-
dahkine, fuelhkiej jïh slïekti sisnjeli, jïh boelvi
dåaresth.»

J i e n e b e l å h k o e  meala daate itjmiesvoetem vue-
sehte daaroedehtemeprosessesne mij lij. Saemiej, kvee-
ni/nöörjensoemeladtji, skåajjesoemeladtji jïh jeatjah
nasjonaale unnebelåhkoej gïele jïh identiteete dejstie
vaaltasovvin. Jienebelåhkoen årrojh vyörtegs daajroem
dassin gellievoeten bïjre gïelijste jïh kultuvrijste nöör-
jen seabradahkesne.

J i e n e b e l å h k o e  sæjhta tjïertestidh, gosse næn-
noestimmide jïh tjïelkestimmiem vuajna man åvteste
assimileereminie nïerhkin saemiej, kveeni/nöörjensoe-
meladtji jïh skåajjesoemeladtji vööste daan biejjien, dle

båasere daate mijjen naa urrebe histovrijisnie heanna-
damme.

J e a t j a h  j i e n e b e l å h k o e ,  l ï h t s e g h  B a r -
k i j e k r i r r e s t e ,  Å e l k i e s k r i r r e s t e  j ï h  G a s k o e -
h k r i r r e s t e , vuaptastehtieh jalhts muvhten aejkien
råajvarimmide tjïelkestin goh sjaavnjoe doh sjyöhteh-
ke dåehkieh viehkiehtidh, gaskem jeatjah gïeleööhpeh-
timmien tjïrrh, dle ij leah naan juerie, daanbeajjetje
daajrojne jïh goerkesinie, ij maehtieh gïetedimmiem
maam byögkelesvoeteste åadtjoejin don baelien jeatje-
bem gåhtjodh goh daaresjimmie, dovne almetjedåe-
hkiej, aktegsalmetji, kultuvren jïh aerpievuekien
darjomi vööste, jïh ij goh unnemes gïelen vööste.

M o e n e h t s e n  l ï h t s e g h  S o s i a l i s t e l e s  G å r -
r o e h k r i r r e s t e ,  R ö ö p s e s ,  G å r r o e h k r i r r e s t e
j ï h  By j r e s e k r i r r e s t e  D o h  K r u a n a  vuaptastehti-
eh ij leah naan juerie daan beajjetje daajrojne jïh goer-
kesinie, ij maehtieh gïetedimmiem maam
byögkelesvoeteste åadtjoejin daan boelhken jeatjebem
gåhtjodh goh daaresjimmie, dovne almetjedåehkiej,
aktegsalmetji, kultuvren jïh aerpievuekien darjomi
vööste, jïh ij goh unnemes gïelen vööste.

M o e n e h t s e n  j i e n e b e l å h k o e ,  bielelen lïhtse-
ge Evtiedimmiekrirreste, vuajna kommisjovnen reek-
tehtse sov soptsesetjöönghkemen tjïrrh tjïelkelaakan
vihteste daaroedehtemepolitihke stoerre konsekvensh
åtneme dovne aktegsalmetjidie, dåehkide jïh voenges
seabradahkide. Dan gaavhtan aerpievuekien jielemh,
kultuvre jïh ij goh unnemes gïele haestemh åtneme.

J e a t j a h  j i e n e b e l å h k o e ,  l ï h t s e g h  B a r -
k i j e k r i r r e s t e ,  Å e l k i e s b i e l i e n  k r i r r e s t e  j ï h
G a s k o e h k r i r r e s t e , mielieh geerve vihtiestidh mij
daaroedehtemen gaavhtan sjïdteme, jïh mij lea seabra-
dahkeevtiedimmien gaavhtan sjïdteme sïejhmelaakan.
D a a t e  j i e n e b e l å h k o e  vïhtesje muvhth jiehtieh
daaroedehtemepolitihke aaj daan biejjien jåarhka.
D a a t e  j i e n e b e l å h k o e  ij leah sïemes dan bïjre. Gos-
se daaroedehtemepolitihke nåhki, idtjin gaajhkh vuaj-
noeh jienebelåhkoen årroji luvnie jorkesh. Dan åvteste
d a a t e  j i e n e b e l å h k o e guarkoe man åvteste muvh-
th dam dååjroeh.

Stoerre jarkelimmieh dennie nöörjen seabradahke-
sne dej minngemes 30- 40 jaepiej, leah gaajhkesi jieledh
dennie nöörjen seabradahkesne jeatjahtahteme. Vijrie-
damme buerieveasoeöörnegh, bïgkeme infrastruktu-
vreste, mïrrestalleme- jïh ööhpehtimmierevolusjovne
jïh byjrese- jïh klijmajarkelimmieh maahteme joekeht-
sidie enn vielie lissiehtidh aktene seabradahkesne gus-
nie årrome, kultuvregïehteldimmie jïh sebradahkego-
erkese eah leah seamma, ij geografeles jallh kulturelle.
Faatoes voerkesvoete reeremen luvnie jïh politihkesne
almetjh seabradahkeevtiedimmiem joekehtslaakan

dååjroeh, joekehts konsekvensh åådtje, joekoen aalkoe-
åålmegi jïh unnebelåhkoej aerpievuekide jïh kultuvre-
se, lea leajhtadimmiem staatese giehpiedamme dej gas-
kem mah dam dååjreme. Goh bielie liktemistie staate
tjuara dïedtem vaeltedh prosessh tjïrrehtidh mah leajh-
tadæmman sjïehteledtieh gusnie nænnoestimmide ve-
elelaakan ussjedamme jïh mejtie gåarede tjïrrehtidh.

M o e n e h t s e n  j i e n e b e l å h k o e , bielelen lïhtse-
ge Evtiedimmiekrirreste, meala byöroe gaatelassjedh
dejtie mah ov-sjïehteles jïh nåake gïetedimmiem byög-
kelesvoeteste dååjrin, jïh gaatelassjedh dam mij nåake
domti jïh dam ov-reaktam mij dåehkiej jïh aktegsal-
metji vööste dorjesovveme. J i e n e b e l å h k o e  sæjhta
aaj gaatelassjedh muvhth dejstie sjyöhtehke dåehkijste
annje tuhtjieh geerve jïh haesteles gaskesem byögkele-
svoetine vaeltedh.

J i e n e b e l å h k o e  sæjhta tjïertestidh, jalhts dïhte
aktijve daaroedehtemepolitihke nåhkeme, man åssjele
lij daaroedehteme, dle tjyölkehke jeenjesh tjuerieh
konsekvensigujmie dehtie aarebi politihkeste jieledh
daan biejjien.

J i e n e b e l å h k o e  sæjhta aaj tjïertestidh, daaroe-
dehtemepolitihke maam aarebi tjïrrehtin mejtie sån
vuajnoeh, normh jïh gåajhtsadimmieh jienebelåhkoen
årroji luvnie sjugniedin man gaavhtan politihke man ij
naan daaroedehtije ulmie, læjhkan maahta daaroedeh-
tije konsekvensem jallh effektem åadtjodh. J i e n e b e -
l å h k o e n  mïelen mietie joekoen vihkeles daam per-
spektijvem jååhkesjidh jïh meatan vaeltedh barkosne
vijriebasse likteminie.

4.4 Aalkoe-åålmegh jïh unnebelå-
hkoeh daan biejjien

M o e n e h t s e n  j i e n e b e l å h k o e , bielelen lïhtse-
ge Evtiedimmiekrirreste, vuaptastahta, jalhts kommi-
sjovnen reektehtsen våarome orreme saemieh goh aal-
koe-åålmegh jïh kveenh/nöörjensoemeladtjh jïh skåa-
jjesoemeladtjh goh nasjonaale unnebelåhkoeh, dle his-
tovrije jïh teemah maam buakteme aaj sjyöhtehke dej-
tie jeatjah nasjonaale unnebelåhkojde Nöörjesne.
J i e n e b e l å h k o e vuaptastahta saemien åålmegen
staatuse goh aalkoe-åålmegh minngemes aejkien vihti-
estamme sjïdti maadthlaakegïetedimmesne ruffien
2023. Jaepien 1998 raejeste juvdelassjh, romanialmetjh/
taaterh, romh, kveenh/nöörjensoemeladtjh jïh skåa-
jjesoemeladtjh staatusem åtneme goh nasjonaale
unnebelåhkoeh Nöörjesne.

J i e n e b e l å h k o e  sæjhta sov juvnehtimmesne sov
mïerhkesjimmieh unnebelåhkojde vedtedh mej bïjre
reektehtsisnie tjaalasovveme, men sæjhta tjïertestidh
daaroedehteme jïh konsekvensh destie, jïh seahkarim-
mie unnebelåhkoej haestiemidie gïelen, aerpievuekiej

jïh kultuvren bïjre, aaj leah faamosne jeatjah nasjonaale
unnebelåhkojde.

J e a t j a h  j i e n e b e l å h k o e ,  l ï h t s e g h  B a r -
k i j e k r i r r e s t e ,  Å e l k i e s k r i r r e s t e ,  G a s k o e -
h k r i r r e s t e  j ï h  G å r r o e h - k r i r r e s t e ,  meala
vihkeles mujhtedh reaktah mah leah nasjonaale unne-
belåhkojde, leah seamma goh dah mah aalkoe-åålmegi-
die, dejnie joekehtsinie aalkoe-åålmegh aaj reaktah
utnieh vïedteldihkie dajvereaktide jïh jïjtjenænnoes-
tæmman såemies suerkine.

4.5 Likteme
M o e n e h t s e n  j i e n e b e l å h k o e  bielelen lïhtse-

ge Evtiedimmiekrirreste, vuaptastahta tjïelke ulmie or-
reme kommisjovnen reektehtse, jïh Stoerredigkien gïe-
tedimmie destie, edtja viehkine årrodh liktemasse jïh
dïsse sjïehteladtedh. J i e n e b e l å h k o e akteraeresne
dejgujmie mah tjïertestamme ij maehtieh liktemem
sjugniedidh nænnoestimmien tjïrrh Stoerredigkesne.
J i e n e b e l å h k o e aaj akteraeresne dejgujmie mah
tjïertestamme likteme viehkiem daarpesje jeenjh ov-
messie aktöörijste jïh gaajhkh sjyöhtehke paarhtijste.

Jienebelåhkoe vuaptastahta kommisjovne likte-
mem guarkoe Liktemeprosesse lea prosesse gusnie je-
enjh ulmiestuvreldh dahkoeh jïh råajvarimmieh mah
liktemem sjugniedieh, jïh gusnie ektie væljoe liktemas-
se. J i e n e b e l å h k o e  kommisjovnen goerkesem dåar-
jede akte likteme seabradahke mïerhkelgamme daestie
– ektie nænnoes daajroevåarome daaroedehtemepo-

litihken bïjre jïh konsekvensi bïjre destie
– byjhkesjimmie abpe seabradahkesne, jïh joekoen

byögkeles åejvieladtji luvnie, meadta sjugniehtov-
veme saemiej, kveeni jïh skåajjesoemeladtji vööste

– byjhkesjimmie abpe seabradahkesne, jïh joekoen
byögkeles åejvieladtji luvnie, daaroedehtemepoliti-
hke lea negatijve konsekvensh åtneme jïh annje
åtna aktegsalmetjidie jïh saemide, kveenide jïh skå-
ajjesoemeladtjide goh dåehkieh

– stoerre leajhtadimmie jeatjah almetjidie jïh stoerre
leajhtadimmie seabradahkeinstitusjovnide, ij goh
unnemes politihkeles institusjovnide

– aktegsalmetjh jïh dåehkieh maehtieh jååhkesjidh
jïh hijvenlaakan veasodh dejnie mij aarebi sjugni-
ehtovveme.

Lissine, dle likteme seabradahke sæjhta jiehtedh
dåehkieh mej joekehts gïele jïh kultuvre daajroem sin-
sitnien bïjre utnieh.

J i e n e b e l å h k o e  vuaptastahta, goh tjåadtjoeh-
tæjja dan ellies daaroedehtemeprosessen åvteste, dle
byögkelesvoete sjïere dïedtem åtna leajhtadimmiem
sjugniedidh jïh liktemeprosessem åvtese buektedh.
Byögkelesvoete tjuara daerpies maahtoem utnedh jïh
jïjtse fiejlijste lïeredh gosse nænnoestimmieh jïh råajva-

rimmieh aalkoe-åålmegh jïh nasjonaale unnebelåhko-
eh baajnehtieh.

Je a t j a h  j i e n e b e l å h k o e ,  l ï h t s e g h  B a r -
k i j e k r i r r e s t e ,  Å e l k i e s k r i r r e s t e ,  N a s k o e -
h k r i r r e s t e  j ï h  G å r r o e h k r i r r e s t e  tjïertestieh
vihkielommes råajvarimmie mij liktemasse viehkehte,
lea aalkoe-åålmegi jïh nasjonaale unnebelåhkoej gïelh
jïh kultuvregïehteldimmiem iemielaakan krööhkes-
tidh sïejhme sektovrepolitihkesne.

M o e n e h t s e n  j i e n e b e l å h k o e , bielelen lïhtse-
ge Evtiedimmiekrirreste, vuaptastahta fïerhte sektovre-
politihke mij aalkoe-åålmegi jïh nasjonaale
unnebelåhkoej gïelh jïh kultuvregïehteldimmiem baa-
jnehte, tjuara dorjesovvedh guktie leahtadimmie sjug-
niesåvva, daajroen mietie aalkoe-åålmegi jïh
nasjonaale unnebelåhkoej reaktaj bïjre.

J i e n e b e l å h k o e  vaajtele juvnehtimmie jïh uvte-
lasse guktie reektehtsem bæjjese fulkedh, edtja viehki-
ne årrodh vijriebasse barkose likteminie byögkeles
Nöörjesne, aalkoe-åålmegi jïh nasjonaale unnebelå-
hkoej gaskem, jïh jienebelåhkoen årroji luvnie.

4.6 Råajvarimmieh
M o e n e h t s e n  j i e n e b e l å h k o e , bielelen lïhtse-

ge Evtiedimmiekrirreste, vïhtesje kommisjovne, goh il-
ledahke sov histovrijetjöönghkemistie, jïh tjåanghkojs-
te jïh dialogijste sjyöhtehke organisasjovnigujmie jïh
institusjovnigujmie, jeenjh uvtelassh råajvarimmide
buakta juktie liktemasse sjïehteladtedh.

Uvtelassh mubpesth jeahtasovveme jïh lijkielahte-
stimmieh åådtjeme govlehtimmievaestiedassi tjïrrh
moenehtsasse.

J i e n e b e l å h k o e  vuajna gellie uvtelassh sinsitni-
em doehtedieh jallh dåarjelieh, jïh daerpiesvoetem vua-
jna dejtie iktedidh gosse reektehtsem bæjjese fulkedh.
Gellieh råajvarimmijste aaj daerpies eensilaakan sal-
kehtidh åvtelen gåarede dejtie nænnoestidh, jïh uvte-
lassh mah ekonomeles konsekvensem utnieh, tjuerieh
minngemosth dåarjoem åadtjodh budsjedtenænno-
estimmien tjïrrh. J i e n e b e l å h k o e  sæjhta læjhkan
naan tjïelke våaroehtimmieh darjodh dan vijriebasse
barkose likteminie, jïh mah edtjieh aalkoe-åålmegi jïh
nasjonaale unnebelåhkoej reaktah, aerpievuekieh, kul-
tuvrem jïh gïelem gorredidh.

4.7 Råajvarimmieh jïh skraejrieh ree-
renasseste

M o e n e h t s e n  j i e n e b e l å h k o e ,  l ï h t s e g h
k r i r r i j s t e  B a r k i j e k r i r r i e ,  Å e l k i e s k r i r r i e ,
N a s k o e h k r i r r i e ,  S o s i a l i s t e l e s  G å r r o e h -
k r i r r i e ,  G å r r o e h - k r i r r i e  j ï h  B y j r e s e k r i r r i e
D o h  K r u a n a  vuesehte Tjïelte- jïh dajvedepartemeen-

ten govlehtimmievaestiedassese kommisjovnese
njoktjen 14. b 2024, mij juhtije prosessh vuaptastahta
aamhtesesuerkine mejtie kommisjovne neebnie, jïh
vuesiehtimmide råajvarimmide vuesehte mejtie reere-
nasse joe tjïrrehtamme jallh edtja tjïrrehtidh.

Saemielaaken 4. kapihtelen mietie staate, fylhken-
tjïelth jïh tjïelth dïedtem utnieh Saemiedigkine jïh je-
atjah saemien ïedtjigujmie rååresjidh aamhtesinie mah
dej bïjre. Rååresjimmiej åssjele lea tjirkedh sjyöhtehke
saemien ïedtjeladtjh aareh prosessi sïjse båetieh mah
leah dej bïjre, jïh nuepiem utnieh sjæjsjalimmide baa-
jnehtidh. Hijven rååresjimmieh maehtieh viehkiehtidh
vigkieh, klååkemh jïh minngebe reaktaprosessh heerre-
didh. Hijven prosesse aaj buerebe våaromem sjæjsja-
limmide vadta, jïh maahta viehkiehtidh doh sjyöhteh-
ke råajvarimmieh buerebe sjidtieh jïh aelhkebe sjidtieh
tjïrrehtidh. Jalhts prosessh maehtieh fïnkesidh, dle el-
lies aamhtesegïetedimmie maahta radtjoesåbpoe sjïd-
tedh.

Nöörjen vuekie hoksedh nasjonaale unnebelåhko-
eh maehtieh meatan årrodh, lea orreme nasjonaale
unnebelåhkoej jïjtsh organisasjovnh nænnoestehtedh
beetnehdåarjojne sjïere krïevemi mietie, jïh areenah di-
alogese tseegkedh nasjonaale unnebelåhkoej jïh voern-
ges åejvieladtji gaskem. Eadtjohke organisasjovni jïh
dialogen tjïrrh unnebelåhkoeh maehtieh lahtesh buek-
tedh jïh govlelgidh politihkehammoedimmesne jïh aa-
mhtesinie mah joekoen dej bïjre. Fïerhten jaepien gas-
kesadtemeforume nasjonaale unnebelåhkoej organisa-
sjovni jïh voernges åejvieladtji gaskem. Göökte biejjine
organisasjovnh åadtjoeh politihkerh jïh tjirkijh joekeh-
ts departemeentijste jïh direktoraatijste råakedh. Fïerh-
ten jaepien tjïelte- jïh dajvedepartemeente ihkuve tjå-
anghkoeh åtna organisasjovnigujmie akti akti, lissine
tjåanghkoeh sjïere aamhtesi bïjre gosse daerpies. Jaepi-
en 2023 raejeste aaj tjåanghkoe noere tjirkijigujmie
dejstie nasjonaale unnebelåhkojste fïerhten jaepien.

Laake ruffien 9. b. 2023 nr. 28 jarkelimmiej bïjre sa-
emielaakesne (jarkelimmieh gïelenjoelkedassine)
faamoem åadtjoeji tsïengelen 1. b. 2024. Laakejarkelim-
mieh leah reerenassen vaestiedasse saemien gïelemo-
enehtsen salkehtæmman, NBS 2016:18 Vaajmoegïele –
Uvtelassh laakide, råajvarimmide jïh öörnegidie saemi-
en gïelide.

Laakejarkelimmien åejviefåantoe lij saemielaaken
gïelenjoelkedassh sjïehtedidh daan beajjetje byögkeles
suerkien öörnedæmman, jïh daerpiesvoetide jïh gïelets-
iehkide dejnie ovmessie tjïeltine saemien gïelen reere-
medajvesne. Tjïeltekategorijesne «gïeleevtiedim-
mietjïelth» saemien mïrrestalleme nöörjen gïeline tjïel-
ten reeremisnie jïh tjïelteståvrosne. Saemielaaken § 1-5
mietie gaajhkh saemien gïelh seammasyörtegs, jïh åar-
jelsaemien, julevsaemien jïh noerhtesaemien edtjieh
nöörjen gïeline mïrrestalledh nænnoestimmiej mietie
saemielaaken 3.kapihtelisnie.

Aktene lahtestimmesne njoktjen 14. b 2024 Tjïelte-
jïh dajvedepartemeente ållermaehtiemasse vuesehte
Prop. 58 L (2022–2023) Jarkelimmieh saemielaakesne
(jarkelimmieh gïelenjoelkedassine), jïh UNESCO:n
bijjieguvvien mietie veartenen gïeli statusen bïjre, dle
noerhtesaemien klassifiseradamme goh tjïelke håvhta-
dihks gïele, julevsaemien jïh åarjelsaemien leah joeko-
en håvhtadihks gïelh, mearan luvliesaemien (skoltesae-
mien), bidumsaemien jïh upmejesaemien leah klassifi-
seradamme goh nåhkehtamme gïelh. Departemeente ij
vïenhth realistihkeles daah gïelh sijhtieh jielije åtnosne
årrodh Nöörjesne jienebi seabradahkesuerkiej dåa-
resth, goh åarjelsaemien, julevsaemien jïh noerhtesae-
mien. Daan biejjien gïeletsiehkien gaavhtan ij gåaredh
gaajhkide saemien gïelide tjïelkestidh goh mïrrestal-
leldh saemielaaken 3. kapihtelen mietie daan biejjien.

Jaepien 2021 Tjïelte- jïh orrestimmiedepartemeen-
te reektehtsem darjoeji gusnie krïevemidie Europan
sjïehtedimmesne, dajve- jallh unnebelåhkoegïeli bïjre
III. bielesne, julevsaemien, åarjelsaemien jïh kveenen
gïeligujmie viertiesti. Viertiestimmie vuesiehti nasjo-
naale njoelkedassh, praksise jïh råajvarimmieh idtjin
nuekies gellie sjæjsjalimmieh illh unnebelåhkoegïelep-
sjïehtedimmien III. bielesne kveenen gïelese. Joekoen
jïjnje fååtese artihkeli nuelesne mah reaktaåejvieladtji,
reeremen jïh byögkeles dïenesjefaalenassi bïjre, man
gaavhtan kveenen gïele ij unnebelåhkoegïelesjïehte-
dimmien III. bielien krïevemh illh. Numhtie åajvah-
kommes dan gaavhtan kveenen toelhkestæjjah, jarko-
estæjjah jïh terminologije fååtesieh. Sïejhme praksisen
mietie krïevemh tjuerieh nasjonaale njieptjesne illesov-
vedh åvtelen Nöörje maahta jïjtjemse unnebelåhko-
egïelesjïehtedimmien III. bealan åeliedidh akten orre
gïelese.

Jaepien 2017 soejkesje dorjesovvi kveenen gïelese.
Soejkesje vuarjasjamme sjïdti 2023, tjirkijigujmie ekti-
ne kveenen organisasjovnijste jïh institusjovnijste. Ij re-
erenasse nænnoestamme orre dahkoesoejkesjem dar-
jodh kveenen gïelese, men politihke mij edtja kveenen
gïelem vijriebasse evtiedidh jåarhka. Reakta lïerehtæm-
man kveenen jïh soemen gïeline væjranamme orre öö-
hpehtimmielaakesne jaepeste 2023, jïh lea faamosne
gaajhkide learoehkidie kveenen/nöörjensoemen
maadtojne maadthskuvline Romsa jïh Finnmarhkesne,
saaht man gellie learohkh dam sjaavnjoeh.

Gïelelaaken § 5 mietie byögkeles orgaanh dam
seamma dïedtem saemien gïeli åvteste utnieh goh aal-
koe-åålmegegïelh Nöörjesne, goh gærjagïelen jïh orre-
daaroen åvteste. Gïelelaaken § 6 mietie kveenen-, roma-
ni- jïh romanesen gïele staatusem utnieh goh nasjonaa-
le unnebelåhkoegïelh Nöörjesne, jïh dah seammavyör-
tegs daaroen gïeline. Byögkeles orgaanh edtjieh daejtie
gïelide vaarjelidh jïh eadtjoestidh. Dej lea dïedte råajva-
rimmiejgujmie nïerhkedh guktie gïelh åtnasuvvieh, jïh
ihke gïeleutnijh eah heerredoevh gïelide nuhtjedh.

Sijjienommelaake tjirkie kveenen jïh saemien
sijjienommh åtnasuvvieh daaroen nommi baalte.
Nommelaaken § 4 nuepiem vadta vaarjelamme minn-
gienommh nuhtjedh, mejtie maadtoen tjïrrh jallh je-
atjahlaakan sjïere ektiedimmiem åtna, jalhts gaertjie-
dimmieh vaarjelamme minngienommide gååvnese § 3.
Laake dorjesovveme dejnie aajkojne almetjidie sjïehte-
ladtedh, mej ektiedimmie nasjonaale unnebelåhkojde,
guktie edtjieh maehtedh nommh vaeltedh mejtie slïek-
te aarebi nåhtadamme.

Fïerhten jaepien reerenasse stoerredigkiebïevne-
sem saemien gïelen, kultuvren jïh seabradahkejieleden
bïjre buakta, gusnie ovmessie teemah. Bïevnese vieh-
kehte daajroem tjöönghkedh joekehts faagesuerkiej sis-
njeli, vuesiehtimmien gaavhtan ööhpehtimmie, gïele,
digitaliseereme, healsoe jïh jeatjah. Goh lissietjaalege
budsjedteproposisjovnese, Tjïelte- jïh dajvedeparte-
meente jïjtse iktedimmiem buakta reerenassen uvtelas-
sijste dåarjojde saemien åssjelidie staatebudsjedtesne.
Jaepien 2021 Stoerredigkie gïetedi Bïevn. St. 12 (2020–
2021) Nasjonaale unnebelåhkoeh Nöörjesne – Ellies
politihke.

Gellie staateles direktoraath sjïere laavenjassh utni-
eh vïedteldihkie aalkoe-åålmegi jïh nasjonaale unnebe-
låhkoej gïelese jïh kultuvrese, goh Gïeleraerie, mij jaepi-
en 2011 raejeste vijriedamme laavenjassem åtneme mij
ij ajve daaroen gïelem faarhmesth. Gïeleraerie edtja vie-
hkiehtidh kveenen gïelem nænnoestehtedh laavenjos-
tosne gïeleutnijigujmie. Arkivverket, Nasjonalbibliote-
ket, Medietilsynet, Norsk filminstitutt, Kultuvredirekto-
raate jïh Kulturtanken laavenjassh jïh råajvarimmieh
reerieh saemien jïh nasjonaale unnebelåhkoej gïeli jïh
kultuvri vööste. Ööhpehtimmiedirektoraate dïedtem
åtna mieriesoejkesjen åvteste maanagïertese jïh SFO:se,
learoesoejkesjevierhkien åvteste maadthlïerehtæm-
man, maahtoe-evteden råajvarimmiej åvteste ma-
anagïertese jïh skuvlese, jïh dåarjoeöörnegi åvteste dïs-
se. Ööhpehtimmiedirektoraate orre nasjonaale foru-
mem saemien gïelese jïh kultuvrese tseegkeme dialogi-
ne Saemiedigkine. Healsoedirektoraate nasjonaale sae-
mien healsoeviermiem tseegki 2021. Jaepien 2022
Nasjonaale saemien maahtoejarnge (NASAK) tseeg-
kesovvi. NASAK lea Maana-, noere- jïh fuelhkiedirekto-
raaten nuelesne jïh edtja vielie seammavyörtegs dïene-
sjefaalenassem saemien årroejidie tjirkedh. NASAK ed-
tja fuelhkievaarjelimmiem, tjïelten maanavaarjelim-
miem, staateles maanavaarjelimmiem jïh aehpiejarn-
gefaalenassem dåarjedidh dejtie saemien årroejidie.

Goeven 20. b. 2023 reerenasse soejkesjem bæjhko-
ehti vædtsoehvoeten jïh daaresjimmiej vööste maanaj
jïh vædtsoehvoeten vööste lïhke relasjovnine (2024–
2028) Jearsoesvoete gaajhkesidie i Prop 36 S (2023–
2024). Soejkesjisnie lij jïjtse kapihtele vædtsoesvoeten
jïh daaresjimmien bïjre saemien seabradahkine. Laa-
venjostosne Saemiedigkine råajvarimmieh evtiesovve-

me mah gaskem jeatjah edtjieh gïele- jïh kultuvregoer-
kesem nænnoestehtedh pollisen jïh viehkieapparaten
luvnie, jïh viehkiehtidh guktie saemien årrojh mah væ-
dtsoesvoetem dååjroeh seammavyörtegs faalenassem
åadtjoeh. Jïjtse maanagåetiefaalenasse edtja tseeg-
kesovvedh Finnmarhken polijsedajvesne, mij sjïehte-
damme saemien maanide.

Pollisedirektoraate Dahkoesoejkesjem pollijsen
barkose (2022–2025) dorjeme Gellievoete, dialoge jïh
leajhtadimmie. Soejkesje edtja gaskem jeatjah vie-
hkiehtidh daajroem jïh maahtoem saemien gïelen jïh
kultuvren bïjre lutnjedh pollijsen luvnie, jïh gaskem je-
atjah råajvarimmieh faarhmeste dåårrehtimmiem lissi-
ehtidh faagealmetjijstie saemien gïele- jïh kultuvre-
maahtojne, jïh råajvarimmieh mah edtjieh viehkieh-
tidh pollijsen barkijh maadthdaajroem saemien kultu-
vren, histovrijen jïh reaktaj bïjre utnieh.

Skuvlh jïh lohkehtæjjaööhpehtimmieh åeliedim-
mieh utnieh learoesoejkesji jïh mieriesoejkesji tjïrrh sa-
emien vuajnoeh meatan vaeltedh lïerehtimmesne abpe
Nöörjesne. Nimhtie aaj gaajhkide healsoe- jïh sosijaale-
faageles ööhpehtimmide mah bïhkedassh RETHOS-
prosjekten tjïrrh åådtjeme. Learoesoejkesjevierhkesne
teema nasjonaale unnebelåhkoeh nænnoesåbpoe sjïdti
2020, gaajhkide faagide jïh learoehkidie. Nasjonaale
unnebelåhkoej bïjre aaj tjaalasovveme mieriesoejkesj-
isnie maanagïertese.

Ruffien 2023 Stoerredigkie Bïevn. St. 13 (2022–2023)
Saemien gïele, kultuvre jïh seabradahkejielede – Maah-
toe jïh dåårrehtimmie maanagïertesne, maadthlïereh-
timmesne jïh jollebe ööhpehtimmesne, gïetedi. Bïevne-
sisnie reerenasse tsiehkietjïelkestimmiem vadta jïh
åejviehaestiemidie vuaptastahta jienebh saemien gïe-
leutnijh åadtjodh. Bïevnese juhtije prosessh jïh våaro-
ehtamme suerkieh tjïelkeste mah maehtieh viehkieh-
tidh låhkoem lissiehtidh dejstie mah saemiestieh gaaj-
hkine njieptjine ööhpehtimmesne, jïh daajroem saemi-
en gïelen jïh kultuvren bïjre lissiehtidh.

Dïhte orre universiteete- jïh jolleskuvlelaake mij
faamoem åadtjoeji mïetsken 2024, saemien jïh nöörjen
faagegïelem mïrrestalla. Universiteeth jïh jolleskuvlh
dïedtem utnieh laaken mietie saemien faagegïelen åv-
teste, lissine nöörjen. Åejvienjoelkedassen mietie ööh-
pehtimmiegïele daaroen jallh saemien. Laaken § 2-3
Daaroen jïh saemien faagegïele mubpie lïhtse jeahta:

«Institusjovnh mah sjïere dïedtem åådtjeme sae-
mien dotkemen jïh jollebe ööhpehtimmien åvteste,
edtjieh saemien faagegïelem nuhtjedh, evtiedidh jïh
nænnoestehtedh.»

Je a t j a h  j i e n e b e l å h k o e ,  l ï h t s e g h  B a r -
k i j e k r i r r e s t e ,  Å e l k i e s k r i r r e s t e  j ï h  G a s k o e -
h k r i r r e s t e ,  bijjemes uvtelassh buektieh dej juhtije
prossesigujmie goh våarome reerenassen dïedtem tjy-
ölkehkåbpoe darjodh, dovne gosse edtja vuarjasjidh

mah råajvarimmieh mah bööremes sjiehtieh ulmiem
jaksedh liktemen bïjre, jïh mejtie maahta dejtie tjïrreh-
tidh.

4.8 Tsegkie 1: Daajroe jïh bievneme
M o e n e h t s e n  j i e n e b e l å h k o e  bielelen lïhtse-

ge Evtiedimmiekrirreste, vuaptastahta kommisjovne
stoerre leavloem beaja daerpiesvoetese vielie daajroem
utnedh saemiej, kveeni/nöörjensoemeladtji jïh skåa-
jjesoemeladtji bïjre, daaroedehtemehistovrijen jïh
meadtan bïjre, jïh traavmaj bïjre mah destie sjïdteme.

J i e n e b e l å h k o e  aaj vuaptastahta kommisjovne
dan gaavhtan tjïelke jïh bijjemes ulmieh uvtede guktie
åejvieladtjh maehtieh gamte barkoem bievniemasse
tjirkedh, juktie daajroelutnjemem åadtjodh dovne
byögkeles suerkesne jïh seabradahkesne.

J i e n e b e l å h k o e n  mïelen mietie dle daerpiesvoe-
te jienebelåhkoen årrojh aaj nuepiem åadtjoeh bïev-
nesh jïh daajroem aalkoe-åålmegi jïh nasjonaale unne-
belåhkoej histovrijen, kultuvren jïh jielemi bïjre åad-
tjodh, jis edtjebe tjåenghkies goerkesem jïh liktemem
buektiehtidh.

J i e n e b e l å h k o e  vuaptastahta kommisjovnen
mïelen mietie akte ulmie dåehkieh edtjieh jïjtsh due-
kiem jïh histovrijem orresistie gaavnedh, jïh nasjonaale
maahtoejarnge tjuara daaroedehtemepolitihken bïjre
tseegkesovvedh, mij edtja dotkeminie, daajroebievnie-
minie jïh likteminie barkedh.

J i e n e b e l å h k o e  vuaptastahta kommisjovne da-
ejtie tsiehkide uvtede:
– Kommisjovne nasjonaale maahtoejarngem daaro-

edehtemepolitihken jïh meadtan bïjre uvtede, man
lea dïedte dotkemen, dokumentasjovnen, bievne-
men jïh liktemebarkoen åvteste.

– Kommisjovne uvtede daajroebievnemem daaroe-
dehtemepolitihken jïh dan konsekvensi bïjre næn-
noestehtedh ööhpehtimmesne maadthskuvlesne,
jåarhkeskuvlesne jïh jolleskuvline jïh universitee-
tine.

– Kommisjovne åejvieladtjh jïh sjyöhtehke institu-
sjovnh haasta prosessh fulkedh jïh råajvarimmieh
evtiedidh gaavnoej mietie mah jeatjah kommi-
sjovnh Noerhtelaantine gaevnieh dej båetije
jaepiej.

J i e n e b e l å h k o e  kommisjovnen vuajnoem juaka
vielie daajroe jïh maahtoe aalkoe-åålmegi jïh unnebelå-
hkoej bïjre, jïh daajroe histovrijen bïjre, sæjhta joekoen
vihkeles dåarjoe årrodh gosse likteminie barkedh. Dan
åvteste ulmiestuvreldh barkoe daerpies juktie daajro-
em daaroedehtemepolitihken bïjre lutnjedh, jïh histov-
rijem dan bïjre bievnedh. Daate sæjhta vihkele årrodh
ihke åejvieladtjh jïh jienebelåhkoeårrojh hijven våaro-
mem åadtjoeh meatan årrodh liktemebarkosne.

4.8.1 NASJONAALE MAAHTOEJARNGE 
DAAROEDEHTEMEPOLITIHKEN JÏH 
MEADTAN BÏJRE

M o e n e h t s e n  j i e n e b e l å h k o e , bielelen lïhtse-
ge Evtiedimmiekrirreste, mielieh, daejnie goh våarome,
kommisjovnen uvtelasse nasjonaale maahtoejarngen
bïjre ij daarpesjh fysiske sijjesne årrodh, men maahta
tseegkesovvedh dej iemie maahtoejarngigujmie ektine
mah joe gååvnesieh.

J i e n e b e l å h k o e  kommisjovnen vuajnoem juaka
vielie daajroe jïh maahtoe aalkoe-åålmegi jïh unnebelå-
hkoej bïjre, jïh daajroe histovrijen bïjre, sæjhta joekoen
vihkeles dåarjoe årrodh gosse likteminie barkedh. Dan
åvteste ulmiestuvreldh barkoe daerpies juktie daajro-
em daaroedehtemepolitihken bïjre lutnjedh, jïh histov-
rijem dan bïjre bievnedh. Daate sæjhta gaskem jeatjah
vihkeles årrodh juktie tjirkedh åejvieladtjh jïh jienebe-
låhkoen årrojh hijven våaromem åadtjoeh gosse likte-
mebarkosne viehkiehtidh. J i e n e b e l å h k o e  meala
eevre daerpies saemieh goh aalkoe-åålmege, jïh gaaj-
hkh nasjonaale unnebelåhkoeh, leah lïhke vïedteldi-
hkie dagkeres barkose. Aaj vihkeles maahtoejarngide,
mah joe gååvnesieh, vijriebasse evtiedidh.

J i e n e b e l å h k o e  meala, daejnie goh våarome,
kommisjovnen uvtelasse nasjonaale maahtoejarngen
bïjre ij daarpesjh fysiske sijjesne årrodh, men maahta
tseegkesovvedh dej iemie maahtoejarngigujmie ektine
mah joe gååvnesieh.

J i e n e b e l å h k o e  moenehtsen govlehtimmielah-
tesidie vuesehte, gusnie jeenjesh vuaptastehtieh maah-
toejarngh gååvnesieh mah maehtieh våaroeminie år-
rodh barkose maahtoejarngine daaroedehtemepolitih-
ken bïjre Nöörjesne. Jienebelåhkoe gellie vuekieh vuaj-
na guktie daate maahta öörnesovvedh, men meala eev-
re daerpies dotkeme-, maahtoe-, jïh bievnemebyjresh
mah joe gååvnesieh vijriedidh, jïh saemien, kveenen/
nöörjensoemen jïh skåajjesoemen institusjovnh jïh or-
ganisasjovnh tjuerieh meatan årrodh daajroeevtiedim-
mesne, bievniemisnie daaroedehtemehistovrijistie jïh
prosessine mah edtjieh liktemem sjugniedidh.

J i e n e b e l å h k o e  meala nasjonaale maahtoejarn-
ge maahta viermine årrodh joekehts institusjovnijste
jïh aktöörijste mah joe gååvnesieh, jïh dej sjïere maah-
tojne goh våarome maehtieh viehkiehtidh daajroem
bievnedh, dotkedh jïh meatan årrodh dovne voenges
jïh regionaale liktemeprosessine. Byjresh daamtaj
smaave jïh prååsehke, men ektesne maehtieh faamoem
daan vihkeles barkose vedtedh. Daennie barkosne jarn-
ge daerpies mij maahta faamoem barkose vedtedh.
Fïerhte byjrese tjuara meatan årrodh dagkeres laaven-
jostoem hammoedidh. J i e n e b e l å h k o e n  mïelen
mietie akte vihkeles laavenjasse sæjhta årrodh gïeli baa-
koeveahkam goerehtalledh, gïehtjedidh jïh evtiedidh,
jïh viehkiehtidh guktie noerhtelaanti laavenjostoe sjæ-

dta dotkemen, ööhpehtimmien jïh bievnemen bïjre aa-
lkoe-åålmegi- jïh unnebelåhkoereaktan sisnjelen.

J i e n e b e l å h k o e  tjïerteste vielie daajroe jïh likte-
me daerpies dovne nasjonaale njieptjesne jïh dejnie vo-
enges seabradahkine gusnie meadta jeenjemes vååjnoe.
Gosse daajroem geerjehtidh jïh liktemasse sjïehtelad-
tedh, dle daerpies gåabpegh vuajnoeh meatan utnedh
barkosne, vuesiehtimmien gaavhtan digitaale bievne-
men tjïrrh.

Dejnie goh våarome j i e n e b e l å h k o e  daam uvte-
lassem uvtede:

«Stoerredigkie reerenassem birrie aktem organise-
reemem salkehtidh nasjonaale maahtoejarngeste
daaroedehtemepolitihken jïh meadtan bïjre, mij dïed-
tem åtna dotkedh, dokumenteeredh, bievnedh jïh lik-
teminie barkedh. Barkoe tjuara daaletje maahtoe-,
dotkeme- jïh bievnemebyjresh våaroeminie utnedh jïh
lïhke rååresjimmesne saemien, kveenen/nöörjensoe-
men jïh skåajjesoemen byjresigujmie dorjesovvedh.»

J e a t j a h  j i e n e b e l å h k o e ,  l ï h t s e g h  k r i r -
r i j s t e  Å e l k i e s b i e l i e n  k r i r r i e ,  S o s i a l i s t e l e s
G å r r o e h b i e l i e n  k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  D o h  k r u a -
n a  sæjhta vuaptastehtedh tjirkijh kveenen/
nöörjensoemen jïh skåajjesoemen organisasjovnijste
moenehtsen njaalmeldh govlehtimmesne tjïertestin
eah dååjrh Saetniesvoete- jïh liktemekommisjovnen re-
ektehtse nuekies hijven guvviem dej histovrijistie vad-
ta. Aaj lahtesh båateme mah tjïertestieh
unnebelåhkoeh aaj saemien byjresisnie, mej histovrije
ij nuekies hijven åvtese båateme. D a a t e  j i e n e b e l å -
h k o e  sæjhta vuaptastehtedh daate aaj vååjnesasse
bööti Saemiedigkien regijonaale fulkesimmesne Saet-
niesvoete- jïh liktemekommisjovnen reektehtsistie.

D a a t e  j i e n e b e l å h k o e  meala vihkeles guvviem
daaroedehtiemistie jïh konsekvensijste daejtie dåehki-
de orre daajrojne lissiehtidh dan vijriebasse likte-
meprosessese. D a a t e  j i e n e b e l å h k o e  dan åvteste
meala sjyöhtehke dotkeme- jïh maahtoebyjresh tjue-
rieh vierhtieh åadtjodh guktie maehtieh daej dåehkiej
daaroedehtemehistovrijem vielie dotkedh. Daate
maahta dorjesovvedh goh bielie barkoste nasjonaale
maahtoejarngine daaroedehtemepolitihken jïh mead-
tan bïjre, maam bijjielisnie ållermaahteme.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  R ö ö p s e s ,
G å r r o e h b i e l i e n  k r i r r i e  j ï h  By j r e s e k r i r r i e
D o h  K r u a n a  kommisjovnen reektehtsasse vuesieh-
tieh gusnie tjïerteste daajroe dåehkiej bïjre jïh daaroe-
dehtemehistovrijen jïh dan konsekvensi bïjre lea
vihkeles våarome jis edtja maehtedh liktemeprosessh
aelkedh, jïh daerpies daajroelutnjeminie saemien, kve-
enen/nöörjensoemen jïh skåajjesoemen tsiehkiej bïjre,
dovne byögkeles suerkesne jïh sivijle seabradahkesne.

D a a h  l ï h t s e g h  mielieh akte voernges laavenjasse
nasjonaale jarngese byöroe årrodh vierhtine årrodh
åejvieladtjide jïh reeremasse, saemien kveenen/nöör-
jensoemen jïh skåajjesoemen byjresidie jïh sivijle sea-
bradahkide dennie ektie barkosne histovrijem
guarkedh, jïh barkosne dej likteden råajvarimmiejguj-
mie jïh prosessigujmie.

D a a h  l ï h t s e g h  daam uvtelassem uvtedieh:

«Stoerredigkie reerenassem birrie dahkoesoejke-
sjem darjodh guktie maahta daajroem nænnoesteh-
tedh daaroedehtemen bïjre, jïh saemiej, kveeni/
nöörjensoemeladtji jïh skåajjesoemeladtji bïjre, reere-
misnie gaajhkine reeremenjieptjine.»

D a a h  l ï h t s e g h  aaj mielieh ulmiestuvreldh råa-
jvarimmieh daerpies mah maehtieh viehkiehtidh lissi-
ehtamme daajroem tjirkedh saemien, kveenen/
nöörjensoemen jïh skåajjesoemen tsiehkiej bïjre ööh-
pehtimmiesuerkesne jïh reeremisnie.

Daejnie goh våarome d a a h  l ï h t s e g h  daam uvte-
lassem uvtedieh:

«Stoerredigkie reerenassem birrie dahkoesoejke-
sjem darjodh guktie maahta daajroem daaroedehte-
men, saemiej, kveeni/nöörjensoemeladtji jïh
skåajjesoemeladtji bïjre nænnoestehtedh lïerehtim-
mesne maadthskuvlesne, jåarhkeskuvlesne jïh jollebe
ööhpehtimmesne.»

D a a h  l ï h t s e g h  sijhtieh aaj tjïertestidh dah mah
vaenie daajroem jïjtse histovrijen, kultuvren jïh gïelen
bïjre utnieh edtjieh nuepiem åadtjodh vielie dan bïjre
lïeredh, jïh edtjieh aaj nuepiem utnedh jïjtse saemien,
kveenen/nöörjensoemen jïh/ jallh skåajjesoemen iden-
titeetem evtiedidh. Lissine maahtoem skuvlesne jïh öö-
hpehtimmesne nænnoestidh, råajvarimmieh
gïelelïerehtimmien jïh kultuvrebievnemen vihkele, jïh
dam jeatjah bieline juvnehtimmeste ållermaahta.

4.9 Tsegkie 2: Gïele
M o e n e h t s e n  j i e n e b e l å h k o e , bielelen lïhtse-

ge Evtiedimmiekrirreste, vuaptastahta kommisjovne
tjïerteste saemieh, kveenh/nöörjensoemeladtjh jïh skå-
ajjesoemeladtjh gïelem dasseme daaroedehtemepoliti-
hken gaavhtan, jïh råajvarimmieh gïeletsegkien sisnje-
len eevre daerpies jis edtja konsekvenside destie dåv-
vodh. J i e n e b e l å h k o e  vuaptastahta kommisjovne
stoerre dåeriesmoerh buerkeste gïelelïerehtimmiem
skuvlesne tjïrrehtidh, dovne faatoes maehteles lohkeh-
tæjjaj gaavhtan jïh praktihkeles dåeriesmoeri gaavhtan
sjïehteladteminie.

J i e n e b e l å h k o e  vïhtesjadta kommisjovne buer-
keste hijven mierieh jïh rïektes lïerehtimmiefaalenasse
daerpies juktie jealajehtemem gïelijste tjirkedh, dovne
maanide, noeride jïh geerve almetjidie.

J i e n e b e l å h k o e  aaj vïhtesjadta kommisjovne
dejnie ulmine seammavyörtegs gïelh tjirkedh, uvtede
programmem tseegkedh guktie maahta bidum- upme-
je- jïh skoltesaemien nænnoestehtedh, jïh kveenen gïe-
lem III. bealan unnebelåhkoegïelesjïehtedimmesne lut-
njedh juktie reaktah gïelelïerehtæmman tjirkedh, jïh
maehtedh kveenen gïelem gaskesadtemisnie byögkeles
reereminie jïh reaktasysteemine nuhtjedh.

J i e n e b e l å h k o e  vïhtesjadta kommisjovne byög-
keles åejvieladtjh gaajhkine njieptjine haasta ulmine
utnedh kveenen jïh saemien gïelh nænnoestehtedh,
dovne kvantitatijve- jïh kvalitatijvelaakan, jïh kommi-
sjovne uvtede dovne orre kuvsjh tseegkedh jïh daaletje
faalenassh nænnoestehtedh. Kommisjovne tjïerteste
sæjhta hijven årrodh noerhtelaantigujmie laavenjos-
tedh juktie gïelebarkoem nænnoestehtedh råajvarim-
miej tjïrrh goh kultuvrelotnedimmie, ektie maanagïer-
te- jïh skuvlefaalenasse j.n.v, jïh Sveerjine jïh Soemine
laavenjostedh skoltesaemien, upmejesaemien, bi-
dumsaemien jïh kveenen gïelem jealajehtedh, gusnie
gïelemaahtoe gååvnese.

J i e n e b e l å h k o e  vïhtesjadta kommisjovne daej-
tie uvtelasside uvtede
– Kommisjovne nasjonaale barkoem uvtede ellies

gïelelïerehtimmien bïjre kveenen jïh saemien gïe-
lide maanagïerteste geerveööhpehtæmman.

– Kommisjovne ulmiestuvreldh barkoem uvtede
gosse lea saemien jïh kveenen gïelen bïjre byögkele-
svoetesne, jïh guktie vååjnoes sjidtieh byögkelesvo-
etesne.

– Kommisjovne noerhtelaanti skraejriem uvtede
raastendåaresth laavenjostoem nænnoestehtedh
gïelen, gïeleööhpehtimmien, learoevierhtiedorje-
massen jïh gïelejealajehtemen bïjre.

– Kommisjovne uvtede dahkoesoejkesje dorjesåvva
kveenen gïelese dejnie ulmine jienebh gïeleutnijh
åadtjodh, jïh guktie kveenen gïele maahta lutn-
jesovvedh unnebelåhkoesjïehtedimmien II bieleste
III bealan tïjje doekoe.

– Kommisjovne vuesehte NBS:se 2016:18 Vaajmo-
egïele, jïh uvtede bijjemes strategijem evtiedidh
juktie gïeleldh mïrrestallemem jaksedh bijjiedim-
mien jïh ööhpehtimmien sisnjelen, healsoen jïh
hoksen sisnjelen, jïh reeremen jïh justijsen sisnje-
len, mah sjïehtedamme saemien gïelide.

J i e n e b e l å h k o e  akteraeresne kommisjovnine,
eevre daerpies gïeline barkedh dennie guhkiebasse bar-
kosne. Jienebh dejstie sjyöhtehke dåehkijste utnieh
daate akte dejstie vihkielommes barkoesuerkijste edtja
liktemem sjugniedidh. Nuekie pedagogh jïh learoevi-
erhtieh stoerre haesteme, jïh eensi åvtelhbarkoe daer-
pies dejtie reaktoe råajvarimmide gaavnedh jis edtja
ulmide illedh mejtie kommisjovne uvtede. Skåajjesoe-
men byjresasse sæjhta krïevije årrodh dam maam «ritu-

elle skåajjesoemen gïele» gohtjesåvva, orresistie
tseegkedh. J i e n e b e l å h k o e  sæjhta tjïertestidh jalhts
stoerre sïemesvoete gïelelïerehtimmie jïh gorredimmie
gïelijste akte dejstie vihkielommes barkoesuerkijste lik-
temasse, dle jïjnje mij daejrehte daate akte dejstie råa-
jvarimmijste hijven jïh tjïelke illedahkh åadtjodh.
J i e n e b e l å h k o e  sæjhta daejnie goh våarome gïe-
leråajvarimmieh bæjjese fulkedh sov uvtelassine råa-
jvarimmide.

J i e n e b e l å h k o e  sæjhta joekoen tjïertestidh le-
aroevierhtieh daerpies gaajhkine smaave jïh prååsehke
gïeline. Saemiedigkie sjïere laavenjassem åtna hoksedh
saemien gïelh jaksoes learoevierhtieh utnieh, men kve-
enen gïelese ij dagkeres dïedte gååvnesh. Staate tjuara
dan åvteste sjïere dïedtem vaeltedh doh gaavnoes
maahtoejarngh universiteetine jïh jolleskuvline nuh-
tjedh, juktie viehkiehtidh aaj kveenen gïele nuekies le-
aroevierhtieh åådtje.

J i e n e b e l å h k o e  sæjhta tjïertestidh gïeledaajroe
aalkoeåålmegi jïh unnebelåhkoej gaskem jeerehte, jïh
leavloem beaja dåarjose areenide gusnie kultuvre
maahta jealajidh jïh sjïdtedh aaj dej luvnie mah eah sa-
emien jallh kveenen gïelem soptsesth, jallh vaenie sopt-
sestieh. J i e n e b e l å h k o e  sæjhta aaj reektehtsen 17.
kapihtelem lutnjedh Divtasvuodnan bïjre. J i e n e b e -
l å h k o e  meala daerpies salkehtidh guktie Arran kultu-
vrejarnge maahta sov barkoem nænnoestehtedh goh
gïeleguedtijh julevsaemien gïeleste, jïh goh kultuvrein-
stitusjovne gusnie sijjie histovrijasse vadtasåvva raas-
telovsehtæjjaj bïjre.

J i e n e b e l å h k o e daam uvtelassem uvtede:

«Stoerredigkie reerenassem birrie statusem gïehtje-
didh aktijve, voenges gïele- jïh kultuvreareenide aalko-
eåålmegidie jïh nasjonaale unnebelåhkojde, jïh
vuartasjidh mij daerpies juktie tjirkedh dagkerh
areenah stabijle barkoetsiehkieh åadtjoeh guhkiebas-
se.»

J i e n e b e l å h k o e  aaj daam uvtelassem uvtede:

«Stoerredigkie reerenassem birrie gïelelïerehtim-
miem gïehtjedidh saemiengïelesne jïh kveenengïe-
lesne, jïh råajvarimmiejgujmie nïerhkedh ihke jienebh
maanah edtjieh gïelide lïeredh ööhpehtimmiebaelien.
Byöroe laavenjostoem gïelejarngi, tjïelti, fylhkentjïelti
jïh jeatjah sjyöhtehke aktööri gaskem nænnoesteh-
tedh. Daennie barkosne tjuara heaptoeh identifise-
eredh jïh råajvarimmieh bueriedidh juktie saemien jïh
kveenen gïelemaahtoem maanagïertese jïh skuvlese
dåårrehtidh.»

J i e n e b e l å h k o e  sæjhta tjïertestidh tjïelth jïh fyl-
hkentjïelth sijhtieh vihkeles råållam utnedh saetnie-
svoeten- jïh liktemeprosessem bæjjese fulkedh.
J i e n e b e l å h k o e  veanhtede tjïelth jïh fylhkentjïelth

jïjtsh prosessigujmie nierhkieh Stoerredigkien nænno-
estimmien mænngan, jïh sæjhta tjïertestidh reerenas-
sen dïedte hoksedh ekonomeles vierhtieh daan barkose
gååvnese.

J i e n e b e l å h k o e  daam uvtelassem uvtede:

«Stoerredigkie reerenassem birrie doh ekonomeles
mierieh vuartasjidh tjïelti jïh fylhkentjïelti dïedtese gïe-
leevtiedimmien åvteste.»

J i e n e b e l å h k o e  vuaptastahta kommisjovne na-
sjonaale barkoem uvtede iktemierien gïelelïerehtimmi-
en bïjre kveenen jïh saemien gïelide. J i e n e b e l å h k o e
meala eevre daerpies dan guhkiebasse reakta- jïh likte-
mebarkose jïh fulkesæmman kommisjovnen reekteht-
sistie dagkeres barkoe dorjesåvva. Daennie barkosne
tjuara aaj jeatjah unnebelåhkoej gïelehaestemh sea-
hkaridh. Vihkeles dagkeres barkoe varke aalka jïh poli-
tihkeles gårreldimmiem åtna, guktie maahta
våaroeminie årrodh jeatjah råajvarimmide maanagïer-
tesne, skuvlesne jïh jeatjah jåarhkeööhpehtimmesne.

J i e n e b e l å h k o e  vïhtesjadta tjïelke bïevnese båa-
teme govlehtimmiej tjïrrh, tjïelth jïh fylhkentjïelth mah
sijjen geograafeles sijjien gaavhtan dïedtem åådtjeme
lïerehtimmien åvteste kveenen jïh saemien gïeline, eah
beetnehvierhtieh åådtjeme guktie maehtieh daejtie faa-
lenasside hijvenlaakan tseegkedh. Dan gaavhtan vihke-
les reerenasse aaj dejtie ekonomeles mieride vuartesje
gosse gïeleööhpehtimmiejgujmie barka.

J i e n e b e l å h k o e  aaj vuaptastahta lahtestimmieh
båateme mah daerpiesvoetem tjïertestieh lïerehtim-
miem soemen gïelesne faaledh, jïh meala byöroe vuar-
tasjidh mejtie gåarede raasti dåaresth laavenjostedh
dagkeres faalenassem evtiedidh.

J i e n e b e l å h k o e  vuaptastahta stoerre haesteme
maanagïertebarkijh jïh lohkehtæjjah saemiengïeleldh
maahtojne dåårrehtidh, jïh dan åvteste meala maahta
maereles årrodh ekonomeles skraejriem nuhtjedh
dåårrehtimmiem saemiengïeleldh almetjijstie lissieh-
tidh studijidie mah lohkehtæjjah jïh maanagïerteloh-
kehtæjjah ööhpehtieh, akten boelhken gosse dåårreh-
timmiedaerpiesvoete. Desnie gusnie sjyöhtehke kvee-
nen faalenassh seamma aamhtesen bïjre gååvnese, kve-
enengïeleldh aaj tjuerieh faarhmesovvedh.

J i e n e b e l å h k o e  meala hijven gïelelïerehtimmie
skuvlesne akte voernges vierhkievierhtie dovne gosse
saemien- jïh kveenengïeleldh maanaj gïeleevtiedim-
miem dåarjoehtidh, jïh gosse saemien, kveenen jïh
daaroengïeleldh maanaj reaktam tjirkedh jïjtsh ietni-
engïelem lïeredh. Jis barka guktie hijven lïerehtimmie
skuvlesne, dle aelhkebe sjædta maanagïertelohkeh-
tæjjah, lohkehtæjjah jïh jeatjah byögkeles barkijh dåår-
rehtidh tïjje doekoe, mej maahtoe kveenen jïh saemien
gïeline.

Daejnie goh våarome j i e n e b e l å h k o e  daam uv-
telassem uvtede:

«Stoerredigkie reerenassem birrie varke bååstede
Stoerredægkan båetedh uvtelassigujmie akten nasjo-
naale barkose iktemierien gïelelïerehtimmien bïjre
kveenen jïh saemien gïelide maanagïerten raejeste ge-
ervelïerehtimmien raajan.»

J i e n e b e l å h k o e  vuaptastahta dovne kommi-
sjovnen reektehtsisnie jïh govlehtimmine tjoeperdim-
mie båateme vaenie learoevierhtiej bïjre kveenen jïh
saemien gïeline. Baahtseme orrestamme learoevierhti-
de lea eaktoe hijven gïelelïerehtæmman. J i e n e b e l å -
h k o e  dan åvteste meala vihkeles jienebh
learoevierhkieh evtiedidh, jïh daate aaj digitaale learoe-
vierhtieh faarhmeste.

J i e n e b e l å h k o e  aaj vuaptastahta haesteme orre-
me stabijle faalenassh jollebe ööhpehtimmesne kvee-
nen jïh saemien gïelesne tseegkedh vaenie ohtsiji
gaavhtan. J i e n e b e l å h k o e  meala reerenasse dan åv-
teste tjuara skraejriem vaeltedh laavenjostoem nænno-
estehtedh universiteeti jïh jolleskuvli gaskem gusnie
dagkerh faalenassh gååvnesieh, guktie maahta maahto-
ejarngide mah gååvnesieh buerebelaakan nuhtjedh jïh
dejtie tjirkedh, jïh nimhtie stabiliteetem sjugniedidh
dagkerh studijefaalenasside. Daennie ektiedimmesne
aaj eevre daerpies reerenasse teknologijeevtiedim-
miem jïh orre ööhpehtimmienuepieh dåarjohte, guktie
gåarede institusjovni dåaresth laavenjostedh.

Daejnie goh våarome j i e n e b e l å h k o e  daam uv-
telassem uvtede:

«Stoerredigkie reerenassem birrie eadtjohkelaakan
teknologijeevtiedimmiem jïh orre ööhpehtimmienue-
pieh dåarjoehtidh mah maehtieh viehkiehtidh baaht-
semem ööhpehtæmman kveenen jïh saemien gïeline
bueriedidh, jïh bååstede Stoerredægkan båetedh sjïeh-
teleslaakan.»

J i e n e b e l å h k o e  vuaptastahta skåajjesoemen si-
ebrieh sijhtieh orre jieledem sijjen gïelese vedtedh «ri-
tuelle modellen» tjïrrh. Iemie dagkeres modellem vielie
goerehtidh vïedteldihkie faagebyjresasse dennie orre
skåajjesoemen museumisnie mij daelie tseegkesåvva,
jïh vierhtieh museumasse tjirkedh akten barkose skåa-
jjesoemeladtji gïelehistovrijen bïjre. Barkoe mij vïedtel-
dihkie båeries sijjie- jïh fuelhkienommide aaj lïhke
ektiedimmiem daase åtna.

Daejnie goh våarome j i e n e b e l å h k o e  daam uv-
telassem uvtede:

«Stoerredigkie reerenassem birrie hoksedh maah-
toebyjrese skåajjesoemen museumen bïjre vierhtieh
åådtje guhkiebasse barkedh skåajjesoemeladtji gïele-
histovrijinie.»



50 Juvn. 30 S – 2025–2026

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  R ö ö p s e s ,
G å r r o e h b i e l i e n  k r i r r i e  j ï h  By j r e s e k r i r r i e
D o h  K r u a n a  sijhtieh tjïertestidh man vihkeles lea
doh almetjeveeljeldh mah Saemiedigkesne dahkoenu-
epiem utnieh jïjtjh nænnoestidh mah råajvarimmieh
vihkielommes. Seamma tïjjen d a a h  l ï h t s e g h  aaj
sijhtieh tjïertestidh stoerreseabradahken laavenjasse
jïh dïedte viehkiehtidh saemien gïelh jïh saemien kul-
tuvrem hijvenlaakan vaarjelidh. Eevre daerpies barkoe
dej saemien gïeligujmie dovne viehkehte faagebyjresi-
die nænnoestehtedh jïh aevhkine sjædta dan jeenjesi-
die goh gåarede.

D a a h  l ï h t s e g h  vuaptastehtieh Saetniesvoete-
jïh liktemekommisjovne nasjonaale barkoem uvtede
iktemierien gïelelïerehtimmien bïjre kveenen jïh sae-
mien gïelide.

D a a h  l ï h t s e g h vijriebasse Saemiedigkien stoer-
retjåanghkoen nænnoestæmman vuesehte njoktjen as-
keste 2024 aamhtesisnie 008/24 Tsegkie 2: Gïele jïh lïe-
rehtimmie:

«Saemiedigkie kommisjovnen uvtelassh dåarjede
bijjemes strategijen bïjre juktie gïeleldh mïrrestalle-
mem åadtjodh gelliej sektovresuerkiej sisnjeli, jïh
nasjonaale barkoen bïjre iktemierien gïelelïerehtim-
mien bïjre maanagïerten raejeste geervelïerehtimmien
raajan. Barkoen ulmie edtja årrodh gaajhkh saemien
maanah abpe laantesne edtjieh reaktam lïerehtæm-
man saemien gïeline utnedh. Saemiedigkie vijriebasse
meala daerpies aktine moenehtsinie mij edtja vuarja-
sjidh guktie maahta evtiedimmiem saemien learoevi-
erhtijste nænnoestehtedh. Daerpies Saemiedigkiem
ekonomeles nænnoestehtedh jis edtja maehtedh vielie
barkedh learoevierhtieh evtiedidh. Saemiedigkie tjïer-
teste gïelelïerehtimmie jïh lohkehtæjjaööhpehtim-
mieh vihkeles aaj juktie jienebh learoevierhtietjaelijh
åadtjodh. Saemiedigkie daerpiesvoetide universiteete-
jïh jolleskuvlesuerkien sisnjelen vuaptastahta, jïh meala
daerpies salkehtidh guktie ektie jïh soejkesjamme tse-
egkeme saemien ööhpehtimmeste jïh dotkemistie
maahta dorjesovvedh. Daate tjuara tseegkemem ikte-
mearan ellies studijefaalenassijste faarhmestidh gaaj-
hkide saemien gïelide. Saemiedigkie universiteetide jïh
jolleskuvlide birrie laavenjostoem sinsitnien gaskem jïh
saemien gïelejarngigujmie lissiehtidh jïh nænnoesteh-
tedh, jïh studijh faaledh mah fïerhten jaepien aelkieh.»

Dennie minngiebisnie d a a h  l ï h t s e g h  sijhtieh
joekehts suerkieh vuaptastehtedh mah tjuerieh meatan
årrodh dagkeres nasjonaale barkosne.

4.9.1 REAKTA SAEMIENGÏELELDH 
MAANAGÏERTEFAALENASSESE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  R ö ö p s e s ,
G å r r o e h b i e l i e n  k r i r r i e  j ï h  By j r e s e k r i r r i e
D o h  K r u a n a  vuaptastehtieh saemien jïh daaroen
seammavyörtegs gïelh, jïh staate dïedtem åtna saemien

gïelh tjirkedh jïh eadtjoestidh. Maanagïertelaaken § 2
gåalmede lïhtsen mietie maanagïerte edtja maanaj et-
nihkeles jïh kulturelle duekiem seahkaridh, dan nue-
lesne saemien maanaj gïele jïh kultuvre.

Saemiengïeleldh maanagïertefaalenasse akte
dejstie vihkielommes aktegsråajvarimmijste jienebh
saemien gïeleutnijh tjirkedh. NBS:sne 2016:18 Vaajmo-
egïele tsiehkesne 9.5 tjïertestieh hijven saemiengïeleldh
maanagïertefaalenasse sertiestimmine saemiengïe-
leldh skuvlese lea dïhte vihkielommes aktegsråajvarim-
mie gosse dejtie saemien gïelide vaarjelidh jïh jealajeh-
tedh, juktie maanagïerte voernges råållam åtna maanaj
gïeleevtiedimmesne. Moenehtse meala «Saemien gïeli
[b]åetije aejkie […] kreava saemien maanah jïh noerh
maehtieh gïelide vejtiestidh jïh nuhtjedh maanagïerte-
sne jïh skuvlesne». Moenehtse dååjrehtimmide Aote-
aroaste/New Zealaanteste vuesehte, mah vuesiehtieh
maanagïerth vihkeles orreme jealajehtiemisnie gïeleste
maori. Jealajehteme saemien gïelijste dan åvteste jeen-
jemasth reaktan bïjre saemiengïeleldh maanagïertefaa-
lenassese.

Maanagïertelaaken § 10 gåalmede lïhtsen mietie
tjïelte dïedtem åtna ihke maanagïertefaalenasse saemi-
en maanide saemien dajvine, saemien gïelem jïh kultu-
vrem våaroeminie utnieh. Dejnie jeatjah tjïeltine edtja
sjïehteladtedh guktie saemien maanah maehtieh sijjen
gïelem jïh kultuvrem tjirkedh jïh evtiedidh.

Daejnie maanagïertelaake aktem joekehtsem dorje
saemien dajvi jïh tjïelti gaskem mah saemien dajvi ålko-
li. Saemien dajvh, guktie dam Maanagïertelaakesne ål-
lermaahteme, leah seamma goh saemien gïeli reereme-
dajve, v. saemielaaken § 3-1 voestes lïhtsen mietie.

Saemien dajvine maanah jïh eejhtegh reaktam ut-
nieh faalenassese mij «saemien gïelem jïh kultuvrem
våaroeminie åtna». Dïhte sæjhta jiehtedh saemien ma-
anah reaktam utnieh saemien maanagïertese, dagke go-
evtesasse maanagïertesne mij «saemien gïelem våaroe-
minie åtna».

Saemien dajvi ålkoli ij reaktam utnieh saemien ma-
anagïertese mij saemien gïelem våaroeminie åtna,
saaht man gellie maanah desnie. Laaken åvtelhbarkoj-
ne tjïerteste ij maehtieh saemiengïeleldh barkijh krïe-
vedh daaroen maanagïertesne saemien dajvi ålkoli.

Men ij maanagïertelaake oktegh saemien maanaj
gaajhkh reaktah tjïelkesth. Dam tjuara gaskem jeatjah
ektiedimmesne lohkedh Europaraerien sjïehtedimmi-
ne regijovne- jallh unnebelåhkoej gïeli bïjre artihkele
8 (1) (a).

Artihkelisnie «Retten til samisk barnehagetilbud
utenfor samiske distrikt», maam Hadi Strømmen Lile
tjaaleme (bæjhkoehtamme daesnie: Lov og Rett, vol. 60,
2021, s. 461–480), dle gihtjie mejtie reaktakrïeveme læj-
hkan gååvnese saemien maanagïertefaalenassese je-
atjah reaktagaaltiji mietie goh maanagïertelaake.

D a a h  l ï h t s e g h  vuaptastehtieh saemien ma-
anagïertefaalenasse Altesne annje nåake jaepien 2024,
jïh vuesiehtimmieh fuelhkide gååvnesieh gusnie akte
maana sijjiem åådtjeme saemiengïeleldh maanagïerte-
sne, mearan mubpie maana ij sijjiem åådtjeme, jïh dan
åvteste tjuara daaroengïeleldh maanagïertesne vaedt-
sedh.

European Charter for Regional or Minority Langua-
ges ruffien 25. biejjeste 1992 (ETS nr. 148) artihkele 8 (1)
(a) vihteste:

«[T]he Parties undertake, within the territory in
which such languages are used, according to the situat-
ion of each of these languages […]:
(i) to make available pre-school education in the rele-

vant regional or minority languages; or
(ii) to make available a substantial part of pre-school

education in the relevant regional or minority lan-
guages; or

(iii) to apply one of the measures provided for under i
and ii above at least to those pupils whose families
so request and whose number is considered suffici-
ent; or

(iv) if the public authorities have no direct competence
in the field of pre-school education, to favour and/
or encourage the application of the measures refer-
red to under i to iii above;»

Nöörje Europaraerien sjïehtedimmiem regijovne-
jïh unnebelåhkoej gïeli bïjre ratifiseeri gålkoen 10. b.
1993, jïh bæjhkoehtamme mijjieh boelhkeste (iii) vïed-
teldihkie, mij saemien gïelh faarhmeste. Artihkele 8 (1)
(a) (i-iii) sjïehteladta ihke maanah mah leah dajven sis-
njelen gusnie saemien åtnasåvva, reaktam utnieh ma-
anagïertesæjjan mij ållesth (i) jallh jeenjemasth (ii) sae-
mien gïelem våaroeminie åtna. Boelhke (iii) tjïerteste
reakta edtja maanide vadtasovvedh gosse nuekies gellie
fuelhkieh mah dam krievieh.

Traktaateorgaane mij konvensjovnem vååksjede,
Committee of Experts, ij tjïelkestamme mij nuekies lea,
jallh maam «territory in which such languages are used»
sæjhta jiehtedh. Dah Nöörjen jïjtse definisjovnem sae-
mien dajveste jååhkesjamme, bielelen gihtjedh guktie
Nöörje daejtie dajvide tjïelkeste. Jaepien 2001 daam je-
ehtin:

«Everyone has a right to pre-school education in the
Sami language inside the Sami districts. […] The
Committee considers this undertaking fulfilled.»

Juktie gaajhkh maanah reaktam utnieh saemien
maanagïertese saemien dajvi sisnjeli, dle tjiehpijemo-
enehtse meala Nöörje sov åeliedimmieh konvensjov-
nen mietie illie. Eah vuarjesjh mejtie dajvh gååvnesieh
saemien dajvi ålkoli gusnie saemien gïele åtnasåvva
(«territory in which such languages are used»).

Tjuara amma vïhtesjadtedh tjiehpijemoenehtsen
lahtesh jaepeste 2001, jïh dan åvteste jeahtasovveme
åvtelen öörnege reeremedajvine saemien gïelese jorkesi

jïh spesifiseereme sjïdti mieriedimmesne saemielaake-
se. Dellie saemien dajvh prosessese dorjesovvi, jïh
tjïelth edtjin ohtsedh dagkeres staatusem åadtjodh.
Tjuara aaj vuaptastehtedh politihkeles jienebelåhkoe
fïerhtene tjïeltesne, mij nænnoste mejtie tjïelte sæjhta
staatusem ohtsedh goh reeremedajve saemien gïelide.
Gaajhkine tjïeltine, bielelen Karasjohke jïh Guovdage-
aidnu, saemieh unnebelåhkosne. Dan åvteste nöörjen
jienebelåhkoe mij rïektesisnie nænnoste mejtie tjïelte
edtja meatan vaaltasovvedh saemien dajvesne. Maahta
gihtjedh mejtie daate hijven modelle. Romsan ohtseme
staatusem åadtjodh goh saemien dajve jaepien 2011,
vuesehte guktie maahta sjïdtedh. Dellie joekoen polari-
seereme digkiedimmie sjïdti, jïh minngemosth Romsa
ohtsemem bååstede geesi.

Saemiedigkie tjïertestamme gaertjiedimmie reak-
tijste saemien dajvi ålkoli lea dåeriesmoere jïh ov-læ-
hkoes, juktie dan gaavhtan saemien maanah gellie aer-
pievuekien saemien årromedajvine nænnoestimmien
vierhkiesuerkien ålkolen båetieh. Saemiedigkie aaj da-
ejrehte gaertjiedimmieh maanagïertelaakesne, mah sa-
emien dajvh våaroeminie utnieh, eah leah EN:n kon-
vensjovnen mietie sivijle jïh politihkeles reaktaj bïjre
(SP) artihkele 27.

Guktie tjaalasovveme Europaraerien sjïehtedim-
mesne regijovne- jïh unnebelåhkoej gïeli bïjre, artihke-
lisnie 8 (1) (a) (iii) («within the territory in which such
languages are used») medtie seamma goh SP:n artihke-
lisnie 27 («in community with the other members of
their group»), dejnie goerkesinie gïelereaktah gaertjie-
suvvieh jïh uvtemes faamoem utnieh unnebelåhkoedå-
ehkiej jïjtsh dajvi sisnjeli.

EN:n åålmehreaktamoenehtse våaroemasse bïeje-
me «[t]he existence of an ethnic, religious or linguistic
minority in a given State party does not depend upon a
decision by that State party but requires to be establis-
hed by objective criteria», v. General Comment No. 23
(1994) boelhke 5.2. Unnebelåhkoen gååvnesimmie, aaj
saemiej, ij edtjh jearohke årrodh nænnoestimmeste
byögkeles åejvieladtjijste, men tjuara objektijve væhtah
våaroeminie utnedh. Dan åvteste ij jienebelåhkoe ma-
ehtieh nænnoestidh saemieh eah gååvnesh aktene vih-
ties dajvesne gusnie eevre buajhkoes jïjnjh saemieh
amma gååvnesieh.

Gosse mijjieh Nöörjesne dam stööremes biehkiem
definisjovnefaamoste politihkeles jienebelåhkoenæn-
noestimmide vadteme fïerhtene tjïeltesne, dle daate
rïekte dan vööste strijrie maam EN:n åålmehreaktamo-
enehtse jeahta. Dan åvteste byöroe vuarjasjidh mejtie
öörnege SP 27. artihkelen 27 strijrie.

EN:n åålmehreaktamoenehtse aaj tjïelke tjoeper-
dimmiem buakteme saemien maanaj reaktan bïjre ma-
anagïertesæjjan saemien dajvi ålkoli. Tjaalegisnie «Con-
cluding observations on the seventh periodic report of

Norway» voerhtjen 25. biejjeste 2018 moenehtse boel-
hkine 36-37 jeahta.

«[t]he Committee is concerned that […] Sami chil-
dren are not able to obtain kindergarten instruction in
the Sami languages in all regions.»

Jeatjah baakoejgujmie moenehtse meala saemien
fuelhkieh byöroeh saemiengïeleldh maanagïertefaa-
lenassem aaj saemien dajvi ålkoli åadtjodh.

Jis unnebelåhkoej gååvnesimmie ij maehtieh næn-
noestimmiem voenges politihkerijstie våaroeminie ut-
nedh, men tjuara objektijve væhtah våaroeminie ut-
nedh, dle tjoerebe gihtjedh, man gellie fuelhkieh tjue-
rieh saemien maanagïertefaalenassen mietie tjoemeh-
tidh juktie nuekies årrodh («considered sufficient») Eu-
roparaerien paakten mietie regijovne- jïh
unnebelåhkoegïeli bïjre artihkele 8 (1) (a) (iii).

Dennie ektiedimmesne sjyöhtehke vuartasjidh
maam Europaraerien Framework Convention for the Pro-
tection of National Minorities jeahta, gålkoen 10. biejjeste
1994 (daan mænngan Mieriekonvensjovne). Nöörje kon-
vensjovnem ratifiseeri njoktjen 17. b. 1999. Artihkelisnie
14 (2), mij gïelelïerehtimmien bïjre unnebelåhkojde,
tjåådtje:

«In areas inhabited by persons belonging to natio-
nal minorities traditionally or in substantial numbers, if
there is sufficient demand, the Parties shall endeavour
to ensure, […] that persons belonging to those minori-
ties have adequate opportunities for being taught the
minority language or for receiving instruction in this
language.»

Unnebelåhkoej reaktah gïelelïerehtæmman leah
amma desnie gusnie naa stoerre låhkoe almetjijstie
unnebelåhkoste orreme, jallh gusnie årroeh aerpievue-
kien mietie. Jis «nuekie tjoemehtehteme» («sufficient
demand») daej dajvi sisnjeli, staate edtja dan gåhkese
gåarede, lïerehtimmiem unnebelåhkoegïelesne hok-
sedh. Kommisjovnen raeriestimmeles moenehtse
muvhth bïhkedassh vadteme mij «nuekie tjoemehteh-
teme» sæjhta jiehtedh. Sov reektehtsisnie Tysklaantese
jaepeste 2002 traktaateorgaane daam jeahta boelhkes-
ne 60

«The Advisory Committee considers that the mini-
mum requirement of 20 pupils to continue to run a class
offering minority language teaching is very high from
the point of Article 14 of the Framework Convention.»

Moenehtsen mietie Tysklaanten toelhkestimmie
lahtesistie «nuekie tjoemehtehteme», mij unnemes 20
learohkh krïevi, lij joekoen jolle. Dennie mubpene bi-
elesne traktaateorgaane Ukrainam girmi akten bïhke-
dassen gaavhtan unnebelåhkoegïeleldh klaassh tseeg-
kedh lïerehtimmine unnebelåhkoegïelesne gosse ga-
ektsie - luhkie learohkh mah dan mietie tjoemehtieh
dajvine jïjnjh almetjigujmie, jïh vïjhte learohkh voeni-

ne. Sov reektehtsisnie Ukrainese seamma jaepien mo-
enehtse vihtiesti daate öörnege lij «a commendable in-
terpretation of a ‘sufficient demand’».

Ukrainan krïevenassh leah åajvahkommes seam-
malaakan goh dah mah ööhpehtimmielaakesne § 3-2
gåalmede lïhtesne, reaktan bïjre lïerehtæmman saemi-
en gïelesne maadthskuvlesne, mij jeahta raaste mij re-
aktam vadta lïerehtæmman saemien gïelesne gïeleev-
tiedimmietjïelti jïh gïelevitaaliseremetjïelti ålkoli lea
luhkie learohkh, jïh unnemes govhte dejstie tjuerieh
dagkeres lïerehtimmiem sïjhtedh. Ööhpehtimmielaa-
ken § 6-2 mubpien lïhtsen mietie gaajhkh learohkh
mah saemien lïerehtimmien maadthskuvlesne åtneme,
reaktam saemien lïerehtæmman utnieh jåarhkelïereh-
timmesne.

D a a h  l ï h t s e g h  mielieh byöroe ulmie årrodh sa-
emien maanagïertefaalenasse tïjje doekoe leah akterae-
resne reaktine lïerehtæmman ööhpehtimmielaakesne.
Daennie ektiedimmesne d a a h  l ï h t s e g h  vuaptasteh-
tieh dïhte mij tjåådtje SP:sne 27. artihkelisnie jïh Ma-
anakonvensjonen 30. artihkelisnie rïektesisnie lea ne-
gatijvelaakan tjaalasovveme. Unnebelåhkoeh jïh aalko-
eåålmegh eah edtjh reaktam sijjen gïelese «nyöjhkesov-
vedh» Daennie ektiedimmesne EN:n åålmehreaktamo-
enehtse daam jeahteme, tjaalegisnie General Comment
no. 23 (1994), boelhke 6.1-6.2:

«Although article 27 is expressed in negative terms,
that article, nevertheless, does recognize the existence
of a ‘right’ and requires that it shall not be denied. […]
Although the rights protected under article 27 are indi-
vidual rights, they depend in turn on the ability of the
minority group to maintain its culture, language or reli-
gion. Accordingly, positive measures by States may also
be necessary to protect the identity of a minority and
the rights of its members to enjoy and develop their cul-
ture and language and to practice their religion, in
community with the other members of the group.

Jalhts reakta hammoedamme goh individuelle, ne-
gatijve reakta, dle ojhte reakta mij vaarjelimmiem daar-
pesje, jïh positijve råajvarimmieh dagke aaj daerpies
(«may also be necessary») juktie gïeli gååvnesimmiem
vaarjelidh. Jïh dïhte bööremes råajvarimmie dam dar-
jodh, lea goh joe neebneme, saemien maanagïerth.

D a a h  l ï h t s e g h  vïhtesjedtieh gaajhkh saemien
gïelh håvhtaldihkie UNESCO:n mietie, jïh dan åvteste ij
naan juerie positijve råajvarimmieh daerpies juktie
vaarjelidh daah gïelh gååvnesieh. UNESCO:n mietie no-
erhtesaemien håvhtaldihkie gïele, jïh julevsaemien jïh
åarjelsaemien joekoen håvhtaldihkie gïelh. Bidumsae-
mien, upmejesaemien jïh luvliesaemien/skoltesaemien
eah vielie aktijve gïelh Nöörjesne UNESCO:n mietie,
men dajvine gusnie daah gïelh aerpievuekien åtnasov-
veme, desnie jealajehtieminie barkeminie.

Jis nasjonaale reakta easkah gååvnese, dle ij staate
maehtieh sïerredidh gie dam åådtje vaallah religijov-

nen jallh gïelen mietie, jis fuelhkieh dejtie seamma krïe-
venasside illieh. Reakta maanagïertesæjjan faamosne
gaajhkide maanide Nöörjesne, v. maanagïertelaakine §
16. ILO-konvensjovnen nr.169 mietie aalkoeåålmegi jïh
tjïerteåålmegi bïjre jïjtjeraarehke staatine art. 2 (1) bok-
staave a, staate dïedtem åtna hoksedh aalkoeåålmegh
maehtieh

«benefit on an equal footing from the rights and
opportunities which national laws and regulations
grant to other members of the population.»

D a e j  l ï h t s e g i  vuajnoen mietie byöroe aaj reak-
tam maanagïertesæjjan faarhmestidh. Jis daaroen ma-
anah reaktam maanagïertesæjjan utnieh mij dej ietni-
engïelem gorrede, dle saemien maanah aaj byöroeh re-
aktam maanagïertesæjjan utnedh mij dej ietniengïelem
gorrede. Krïevenassh jis edtja nyöjhkedh maanagïerte-
faalenassem vedtedh mij saemien jïh daaroen ietni-
engïelem gorrede, byöroeh seamma årrodh.

D a a h  l ï h t s e g h  vijriebasse NBS:se 2016:18 tsi-
ehkie 9.5 vuesiehtieh, gusnie moenehtse tjaala:

«Moenehtse meala maanagïertelaake mujvies daan
biejjien jïh ij nuekies åeliedimmieh vedtieh gosse tjïel-
ten dïedten bïjre maanagïertefaalenassen åvteste sae-
mien maanide. Moenehtse meala daerpies tjïelkebe jïh
tjarkebe åeliedimmieh tjïeltide vedtedh, saemiengïe-
leldh maanagïertefaalenassem saemien maanide faa-
ledh.»

Moenehtse aaj tjaala:

«Moenehtse dååjroe saemien maanagïertefaa-
lenasse daamtaj ij nuekie jïjnjem våaroehtimmiem åad-
tjoeh aktene gaertjies tjïelte-ekonomijesne, joekoen
åarjelsaemien dajvine. Moenehtse vuajna mujvies njo-
elkedassi jïh mieriefinansieremen gaavhtan, dle voen-
ges ekonomeles våaroehtimmieh jïh jïjtjevyljehke skra-
ejrieh vierhtiealmetjijstie baajnehtieh guktie nasjo-
naale maanagïertepolitihke gïetesåvva. Goh akte
konsekvense maahta tjïelteste tjïeltese jeerehtidh mah
reaktah saemien maanah jïh eejhtegh utnieh. Dam tju-
ara ektiedimmesne vuejnedh dejnie nasjonaale dïed-
tine mij edtja sjïehteladtedh guktie saemieh maehtieh
sijjen gïelh gorredidh jïh evtiedidh. Beetnehdåarjoe
saemien maanagïertefaalenasside edtja dam såe-
miesmearan bueriedidh, men vååjnoe goh daate
beetnehdåarjoe jeenjemasth tseegkeme saemien
maanagïertefaalenasside vaadtasåvva. Jalhts maahta
vierhtieh ohtsedh daan beetnehdåarjoen baaktoe orre
maanagïertefaalenasside, dle vååjnoe goh geerve orre
faalenassh tseegkedh, joekoen tjïeltine gusnie vaenie
saemien maanah.»

D a a h  l ï h t s e g h  vuaptastehtieh gyhtjelasse mej-
tie saemien maanah reaktam utnieh saemien ma-
anagïertefaalenassese, aaj saemien dajvi ålkoli, lea gyh-
tjelasse mij joekoen vihkele saemien maanide jïh eejh-
tegidie, jïh gïelejealajehtiemasse. D a a h  l ï h t s e g h
vuaptastehtieh reakta saemien maanagïertesæjjan ij

edtjh jearohke årrodh fïerhten tjïelten ekonomijeste,
men lea staateles dïedte.

D a a h  l ï h t s e g h  vuaptastehtieh moenehtse
NBS:sne 2016:18 tsiehkesne 9.5 tjaala stoerre jeerehtse
gosse lea tjoemehtimmien bïjre saemiengïeleldh ma-
anagïerten mietie tjïeltine. Moenehtse dan åvteste uvte-
de tjïelti åeliedimmieh differensieeredh:

«Sïejhmelaakan tjïelth, mah eah leah saemien gïele-
dajvesne, sijhtieh vaenebe tjoemehtimmiem utnedh
saemien maanagïertefaalenassen mietie, jïh geervebe
utnedh saemien barkijh gaavnedh. Moenehtse dan
gaavhtan vuajna maahta geerve sjïdtedh, jïh dan gaavh-
tan aaj geerve tjïrrehtidh, tjïeltide mah daan dajven ål-
kolen, saemiengïeleldh maanagïertefaalenassem faa-
ledh. Seamma tïjjen vihkeles tjirkedh saemien maanah
mah tjïeltine saemien gïeledajven ålkolen årroeh aaj
faalenassem åadtjoeh saemiengïeleldh maanagïerten
bïjre. Åejvienjoelkedassen mietie maam moenehtse uv-
tede, dle gaajhkh tjïelth edtjieh saemiengïeleldh ellie-
stïjjenfaalenassem maanagïertesne faaledh gaajhkide
maanide jis eejhtegh dam sijhtieh. Tjïeltine saemien
gïeledajven ålkolen gusnie vaenie saemien maanah jïh
eejhtegh saemien maanagïertefaalenassem sijhtieh, dle
moenehtse veanhta dovne praktihkeles jïh pedagogeles
fåantoej gaavhtan, maahta jïermijes årrodh saemi-
engïeleldh maanagïertem bielietïjjenfaalenassine faa-
ledh, vuesiehtimmien gaavhtan goh gïelebiesie jallh
hospiteeremeöörnegi tjïrrh. Saaht guktie, dle eevre vih-
keles saemiengïeleldh bielietïjjenfaalenasse vadtasåvva
nænnoes gïelemodelli mietie.»

D a a h  l ï h t s e g h  vuaptastehtieh reerenasse Støre
jaepien 2013 Bïevn. St 13 (2022–2023) Saemien gïele,
kultuvre jïh seabradahkejielede – Maahtoe jïh dåårreh-
timmie maanagïertesne, maadthlïerehtimmesne jïh
jollebe ööhpehtimmesne, buektieji.

Daate lij voestes aejkien stoerredigkiebïevnesem
buektieji mij dovne maahtoedaerpiesvoeten bïjre ma-
anagïertesne, skuvlesne jïh jollebe ööhpehtimmesne jïh
dotkemisnie, jïh dåårrehtimmien bïjre maanijste, learo-
ehkijstie, studentijste jïh barkijijstie gaajhkide njieptji-
de ööhpehtimmiesysteemesne. D a a h  l ï h t s e g h
vuaptastehtieh Saemiedigkie moenehtsen mïelem
haasta differansieeremen bïjre tjïelten åeliedimmijste
stoerredigkiebïevnesisnie. Stoerredigkiebïevnesisnie
tsiehkesne 3.1.5 Saemiedigkie tjaala:

«Saemiedigkie meala stööremes haesteme lea
maanagïertelaake mujvies guktie lea daan biejjien.
Maanagïertelaake ij saemien maanide reaktam vedtieh
saemiengïeleldh maanagïertesæjjan jïh saemiengïe-
leldh maanagïertefaalenassese nænnoes gïelemodelli
mietie saaht gusnie laantesne årroeh. Laake tjuara tjïel-
kebe sjïdtedh guktie saemien gïelemaahtoe akte dejstie
krïevenassijste barkijidie mah edtjieh saemien
maanagïertine barkedh, seammalaakan goh daaroen
krïevenasse daaroen maanagïertine. Saemiedigkie dan
åvteste uvtede departemeente moenehtsem tseegkie

mij edtja jarkelimmieh maanagïertelaakesne vuarja-
sjidh, guktie saemien sisvege jïh krïevenasse saemien
gïelemaahtoen bïjre barkiji luvnie maanagïertesne våå-
jnoes jïh tjyölkehkåbpoe sjædta.»

D a a h  l ï h t s e g h  vuaptastehtieh reerenasse Støre
staatebudsjedtesne jaapan 2023 ajve uvtedi vierhtieh
dåarjodh namhtah maanagïertesæjjan gaajhkide maa-
nide Finnmarhkesne jïh Noerhte-Romsesne, jalhts
åejvietjïelkestimmie uvtelassese lij viehkiehtidh råajva-
rimmiedajvem vielie fryöjstehke dajvine darjodh, gus-
nie årrodh jïh barkedh. Reerenasse Støre stoerredigkie-
bïevnesisnie tsiehkesne 3.2.1 vuaptastehti Saemiedig-
kie ektie seabradahkelutnjemem saemien fuelhkide
sïjhti, jïh dan gaavhtan nænnoestamme dåarjoem ved-
tedh saemien maanagïertide jïh goevtesidie mah reere-
nassen våaroehtimmien ålkolen. Dan mænngan reere-
nasse Støre vihtiesti:

«Doh göökte öörnegh sijhtieh sinsitniem lissieh-
tidh jïh viehkiehtidh tjïelke syjhtedassh jïh ulmieh
illedh, dovne reerenassen Hurdalsplattformesne jïh
Saemiedigkien Biejjienaalkoe-bæjhkoehtimmesne.»

D a a h  l ï h t s e g h  vuaptastehtieh Åelkiesbielien
krirrie, Sosialisteles Gårroehbielien krirrie, Rööpses jïh
Gårroehbielien krirrie daam uvtelassem uvtedin gosse
stoerredigkiebïevnesem gïetedin Juvn. 473 S (2022–
2023):

«Stoerredigkie reerenassem birrie råajvarimmieh
vuarjasjidh mah maehtieh viehkiehtidh stoeredahkem
jïh kvaliteetem faalenassine nænnoestehtedh saemien
maanagïertine, jïh bååstede Stoerredægkan båetedh
sjïehteleslaakan. Vuarjasjimmie edtja dovne daaletje
praksisem, mieriesoejkesjem maanagïertide jïh
maanagïertelaakem feerhmedh. Saemiedigkie edtja
meatan vaaltasovvedh barkosne.»

Byjresekrirrie Doh Kruana, Kristeles Åålmehkrirrie
jïh Pasientefokuse uvtelassem dåarjedin, lissine dah
mah uvtelassem uvtedin.

D a a h  l ï h t s e g h  sijhtieh tjïertestidh daate uvte-
lasse, jïh ij guhte dejstie jeatjah uvtelassijste mah
böötin, nænnoestamme sjïdti Stoerredigkeste, men
nyöjhkesovvi reerenassekrirrijste. Aajnehke uvtelasse
maam nænnoesti, lij stoerredigkiebïevnesem lissine
bïejedh protokollese, v. nænnoestimmine 757 (2022–
2023).

Jalhts daelie gellie heaptoeh gååvnesieh maehtedh
sijjiem saemien maanagïertesne faaledh, gaajhkide sae-
mien maanide mah dam vaajtelieh, daan nuelesne ha-
estemh nuekies barkijh saemiengïeleldh maahtojne
gaavnedh, d a a h  l ï h t s e g h  mielieh reerenasse byöroe
guhkies ulmine utnedh maanagïertesijjiem saemien
maanide faaledh nænnoes gïelemodelli mietie, seam-
malaakan goh reakta maam joe utnieh ööhpehtimmie-

laaken mietie, saaht mejtie maana saemien dajvesne
orre jallh ij.

Saemien dajvi ålkoli, tjïeltine gusnie tjoemehtim-
mie ij nuekies stoerre guktie maehtieh jïjtse saemien
maanagïerth tseegkedh, maahta vuesiehtimmien
gaavhtan saemiengïeleldh barkijh utnedh såemies go-
evtesinie maanagïertesne. Mejtie sån maahta tïjjegaer-
tjiedamme dispensasjovnem krïevenasseste saemi-
engïeleldh maahtoen bïjre utnedh akten unnebelåhko-
se barkijijstie gaertjiedamme sertiestimmieboelhken,
goh uvtedamme NBS:sne 2016:18 tsiehkesne 9.5. Jis
dagkeres dispensasjovne vadtasåvva, byöroe moeneht-
sen mietie seamma tïjjen krïevedh barkije saemienkuv-
sjem vaalta seehtemebiejjien raejeste. Tjïeltine gusnie
vaenie saemiestæjjah akte vuekie maahta årrodh åelie-
dimmiem stilledh tjïelti gaskemsh laavenjostedh jis da-
erpies, guktie maana saemiengïeleldh maanagïertefaa-
lenassem lïhkes tjïeltesne åådtje.

Åeniebasse d a a h  l ï h t s e g h  mielieh reerenasse
rååresjimmesne Saemiedigkine byöroe tjoemehtehte-
mem saemien maanagïertefaalenassen mietie salkeh-
tidh, dovne saemien dajvine jïh dej ålkoli, jïh bååstede
Stoerredægkan båetedh soejkesjinie guktie edtja faa-
lenassem evtiedidh tjoemehtehtemen mietie.

Daejnie goh våarome d a a h  l ï h t s e g h  daejtie uv-
telasside uvtedieh:

«Stoerredigkie reerenassem birrie tjoemehtehte-
mem salkehtidh saemien maanagïertefaalenassen mie-
tie, dovne saemien dajvine jïh saemien dajvi ålkoli, jïh
bååstede Stoerredægkan båetedh soejkesjinie juktie
faalenassem evtiedidh tjoemehtehtemen mietie.»

«Stoerredigkie reerenassem birrie råajvarimmieh
vuarjasjidh mah maehtieh viehkiehtidh stoeredahkem
jïh kvaliteetem nænnoestehtedh faalenassine dejnie sa-
emien maanagïertine, jïh bååstede Stoerredægkan båe-
tedh sjïehteleslaakan. Vuarjasjimmie edtja dovne
daaletje praksisem, mieriesoejkesjem maanagïertide
jïh maanagïertelaakem feerhmedh. Saemiedigkie edtja
meatan vaaltasovvedh barkosne.»

4.9.2 DÅÅRREHTIMMIE SAEMIENGÏELELDH 
MAANAGÏERTELOHKEHTÆJJIJSTE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  R ö ö p s e s ,
G å r r o e h b i e l i e n  k r i r r i e  j ï h  B y j r e s e k r i r r i e
D o h  K r u a n a  vuaptastehtieh stoerre haesteme ma-
anagïertebarkijh dåårrehtidh saemiengïeleldh maahto-
jne. D a a h  l ï h t s e g h  vienhtieh maahta maereles år-
rodh ekonomeles skraejriem nuhtjedh dåårrehtim-
miem saemiengïeleldh almetjijstie lissiehtidh studijidie
mah maanagïertelohkehtæjjah ööhpehtieh, gosse dåår-
rehtimmiedaerpiesvoete gååvnese.

Dennie ektiedimmesne d a a h  l ï h t s e g h  vuaptas-
tehtieh Maahtoedepartemeente «Strategijem juktie aa-
rhskuvlelohkehtæjjah maanagïertese dåårrehtidh
2007–2011» darjoeji jaepien 2007, fïerhtenjaapetje råa-
jvarimmiesoejkesjigujmie. Jaepien 2015 nænnoestin bi-
elieh maahtoevierhtijste skraejrine nuhtjedh juktie
dåårrehtimmiem lissiehtidh studijidie mah jienebh
maanagïertelohkehtæjjah sjugniedieh.

D a a h  l ï h t s e g h  aaj vuaptastehtieh Saemiedigkie
stipendeöörnegem reerie gaskem jeatjah studentide
mah saemien maanagïertelohkehtæjjaööhpehtim-
miem, sïejhme maanagïertelohkehtæjjaööhpehtim-
miem saemien profijline vaeltieh, jïh sïejhme ma-
anagïertelohkehtæjjaööhpehtimmiem studentide mah
elliesvïhnesjimmiem/eksamenem utnieh saemien vo-
estes- jallh mubpiengïelesne jåarhkeööhpehtimmeste
jallh plearoeh njieptjeste. Stipendeöörnege öörnesov-
veme voestes jallh mubpien vaaroehtimmien mietie,
jïh man jïjnjem stipendine åådtje jeerehte mejtie ööh-
pehtimmie voestes- jallh mubpie våaroehtimmiem åt-
na. Jaepien 2024 stipende ööhpehtimmide mej voestes
våaroehtimmie 25 000 kråvnah fïerhten bieliejaepien
elliestïjjenstudentese, jïh 10 000 kråvnah ööhpehtim-
mide mej mubpie våaroehtimmie.

Lissine d a a h  l ï h t s e g h  daejrieh muvhth tjïelth
jïh fylhkentjïelth ektesne lissiestipendh faalehtieh lissi-
ne Saemiedigkien stipendeöörnegasse, dejnie ulmine
dåårrehtimmiem lissiehtidh.

D a a h  l ï h t s e g h  mielieh– goh lïhtse liktemepro-
sessesne jïh juktie dåårrehtimmiem vielie lissiehtidh –
maahta maereles årrodh joekehts ulmiestuvreldh råa-
jvarimmieh vuartasjidh juktie jienebh saemiengïeleldh
studenth dåårrehtidh. Akte vuesiehtimmie maahta år-
rodh staateles lissiestipendem vedtedh, maam Lånekas-
sen reerie, saemiengïeleldh studentide mah daejtie öö-
hpehtimmide vaeltieh.

D a a h  l ï h t s e g h  aaj vuaptastehtieh maanagïerte-
laake § 27 krïevenassem daaroen maehtelesvoeti bïjre
stuvrehte ihke seehtemem maanagïertesne åadtjodh.
Paragraafen voestes lïhtsen mietie almetjh mej jeatjah
voestesgïele goh daaroen jïh saemien, tjuerieh daaroen-
pryövem vaeltedh jïh A2 åådtjeme bieliepryövesne
tjaaleldh buektiemisnie jïh B1 bieliepryövesne lohke-
megoerkesisnie, goltelimmiegoerkesisnie jïh njaal-
meldh gaskesadtemisnie, jis edtjieh ihkuve jallh annje-
bodts seehtemem maanagïertesne åadtjodh.

Maanagïertelaaken § 27 mubpien lïhtsen mietie
krïevenasse daaroenpryöven bïjre voestes lïhtsen mie-
tie ij leah faamosne seehtemidie maanagïertine mah je-
atjah gïelem goh daaroen faelieh, jallh almetjidie mej
sveerjen jallh danske gïelem voestesgïeline utnieh.
Seammalaakan aaj seehtemidie maanagïertine mah je-
atjah gïelem goh daaroengïelem faelieh. Paragraafen gå-
almeden lïhtsen mietie maanagïerteaajhtere maahta

almetjh seehtedh mah eah krïevenassem daaroengïele-
se illh jis «pedagogeles jïermijes».

Gïelekrïevenassh maanagïertelaakese böötin 2018,
gaskem jeatjah nænnoestimmien mietie 796 (2015–
2016), gusnie Stoerredigkie reerenassem birri uvtelas-
sem jarkelimmide maanagïertelaakesne darjodh mah
tjirkieh barkijh saemien maanagïertine saemien gïelh
haalvoeh. Daate lij guhkiebasse barkoe NBS:ste 2016:18,
gusnie moenehtse gaskem jeatjah uvtede laakine vihti-
estidh tjïelten lea dïedte saemiengïeleldh maanagïerte-
faalenassem faaledh nænnoes gïelemodellen mietie.

Daan biejjien praktihkeles daerpiesvoete saemi-
engïeleldh ohtsijh Soemeste seehtedh, mah mejtie eah
saemien voestesgïeline utnieh, men soemen voestesgïe-
line jïh saemien mubpiengïeline, saemiengïeleldh ma-
anagïertine, jis ohtsijh Nöörjeste fååtesieh jïh jis ohtsijh
fååtesieh mah saemien voestesgïeline utnieh.

D a a h  l ï h t s e g h  vuaptastehtieh gaertjiedimmie-
hjemmele § 27 mubpene lïhtsesne bokstaave b, lutnjie-
stimmiem vadta krïevenasseste nöörjen maahtoen
bïjre gosse edtja almetjh barkose seehtedh maanagïerti-
ne mah faalenassem jeatjah gïelesne vedtieh goh nöör-
jen. Jeatjah baakoejgujmie, dle laake joe dam luhpede.

D a a h  l ï h t s e g h  lahtesidie barkijijstie sjyöhtehke
maanagïertine vuesiehtieh. Dah soptsestieh ov-seeker-
evoete gååvnese guktie edtja gaertjiedimmiehjemmeli-
die guarkedh, jïh mejtie maehtieh åtnasovvedh dej vea-
jkoej soemengïeleldh ohtsijh saemien mubpiengïeline
barkoem uhtsieh saemiengïeleldh maanagïertine. Dan
gaavhtan aaj ovdaerpies jïh slæjhtoes gæmhpoeh sjidti-
eh tjïelti jïh saemien maanagïerti gaskem, dejnie joe kri-
evije dåårrehtimmieprosessine. Barkijh vaajtelieh tjïel-
kebe bïevnesh tjïeltide vadtasuvvieh dagkeres dåårreh-
timmie luhpie, guktie eah saemien maanagïerth barkijh
gapsahtallh vyörtegs gïelevierhtiejgujmie dan åvteste
tjïelth billieh sijjieh maam akt darjodh mïsse eah lu-
hpiem utnieh.

Saemiedigkie tjïerteste daerpies tjïelkestidh gïele-
maahtoe lea akte dejstie krïevenassijste maam barkijh
utnieh jis edtjieh saemien maanagïertine barkedh, v.
Bïevn. St. 13 (2022–2023) tsiehkie 3.1.5.

Bïevn. St. 13 tsiehkesne 3.2.3 Saemiedigkie tjaala:

«Akte laejhtehks bielie lea maanagïerth saemien
maanagïertesuerkesne haestemh utnieh saemiengïe-
leldh barkijh gaavnedh mah maahtoem barkojde
maanagïertesne utnieh. Saemien maanagïerth edtjieh,
v. mieriesoejkesjinie maanagïertese (2017), saemien
åejviegïeline utnedh. Saemiedigkie bïevnesh meadtoej
bïjre mieriesoejkesjen vööste åådtje fïerhten biejjien,
dan gaavhtan maanagïerth eah nuekies saemiengïe-
leldh maahtoem barkiji gaskem utnieh.»

Saemiedigkie vijriebasse tjïerteste pedagogenorme
maanagïertelaaken § 25 voernges haesteme sjædta sae-
miengïeleldh barkijh dåårrehtidh, juktie dan gaavhtan
saemien maanagïerth mejtie tjuerieh daaroengïeleldh

pedagogh seehtedh jis ij leah saemiengïeleldh ohtsijh
pedagogeles ööhpehtimmine. Saemiedigkie aaj tjaala:

«Dan gaavhtan stoerre gïeleldh konsekvensh sjædta
maanagïertese jïh maanaj saemiengïeleldh evtiedæm-
man. Daaroengïeleldh barkijigujmie maanagïertesne,
saemien maanagïerti ulmie viesjiehtåpoe sjædta. Dellie
dam pedagogeles barkoem soejkesje jïh tjïrrehte daaro-
engïelesne, jïh barkijigujmie mah eah nuekies saemi-
engïeleldh maahtoem utnieh, daaroen gïele jïjtjereerije
sjædta saemien maanagïertine. Nimhtie maanaj nuepie
saemien vejtiestidh jïh nuhtjedh nåakebe sjædta
maanagïerteaarkebiejjien. Jis saemien maanah eah åad-
tjoeh sijjen saemien gïelem gorredidh jïh evtiedidh sae-
mien maanagïertine, dellie dïhte amma jåerhkeme
daaroedehtiemistie.

Saemiedigkie meala saemien maanagïerth edtjieh
seamma jïjnjh, jallh jienebh pedagogh utnedh goh
daaroen maanagïerth. Dan gaavhtan saemien ma-
anagïerth daamtaj akte dejstie vaenie saemiengïeleldh
sijjijste jïh institusjovnijste mejtie saemien maanah aar-
kebiejjien utnieh, dle maaje daerpies nænnoesåbpoe
pedagogeles barkojne juktie maanagïertem saemi-
engïeleldh utniehtidh, jïh tjïelke gïelejealajehtemem
jïh gïeleevtiedimmiem gorredidh saemien maanaj luv-
nie.»

Saemiedigkie aktem naa geerve tsiehkiem åehpie-
dahta. Dennie aktene bielesne maahta geervebe sjïd-
tedh saemiengïeleldh pedagogeles åvtehkh seehtedh
pedagogenormen gaavhtan. Dennie mubpene bielesne
stinkes pedagogeles barkoe daerpies saemien maanaj
gïeleevtiedimmiem tjirkedh, mah vaenie jeatjah saemi-
engïeleldh sijjieh aarkebiejjien utnieh.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  G å r r o e h b i -
e l i e n  k r i r r i e  j ï h  By j r e s e k r i r r i e  D o h  K r u a n a
mielieh maahta maereles årrodh åeniebasse dispensa-
sjovnenuepiem vedtedh pedagogenormeste, dej vea-
jkoej gosse daaroengïeleldh ohtsijh pedagogeles
ööhpehtimmine, jïh saemiengïeleldh ohtsijh peda-
gogeles ööhpehtimmien namhtah. Jeatjah vuekie
maahta årrodh ij dagkeres dispensasjovnem vedtedh,
men lissine saemiengïeleldh lissievierhtiem seehtedh
mij edtja dejnie daaroengïeleldh pedagogine lïhke laa-
venjostedh, juktie dam pedagogeles barkoem ma-
anagïertesne soejkesjidh jïh tjïrrehtidh.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  R ö ö p s e s ,
G å r r o e h b i e l i e n  k r i r r i e  j ï h  By j r e s e k r i r r i e
D o h  K r u a n a  Maahtoedepartemeentem jïh Saemie-
digkiem haasta dan bïjre rååresjidh, dejnie ulmine vue-
kieh gaavnedh mah dovne maanaj reaktam tjirkieh
pedagogeles maehteles maanagïertebarkijigujmie år-
rodh jïh dej daerpiesvoeth gïelem evtiedidh.

Guhkiebasse ulmie tjuara d a e j  l ï h t s e g i  v u a j -
n o e n  m i e t i e seamma jïjnjh pedagogh saemiengïe-
leldh maanagïertine årrodh goh daaroengïeleldh ma-
anagïertine, juktie gaajhkh maanah, saaht magkeres vo-
estesgïelem utnieh, reaktam utnieh pedagogeles maeh-
teles maanagïertebarkijh dåastodh.

Daejnie goh våarome d a a h  l ï h t s e g h  daejtie uv-
telassise uvtedieh:

«Stoerredigkie reerenassem birrie gïehtjedidh guk-
tie praktiseereme maanagïertelaakeste § 27 lea, jïh
rååresjimmesne Saemiedigkine vuarjasjidh mejtie da-
erpies bïevneseprieviem tjïeltide seedtedh mij dam
tjïerteste.»

«Stoerredigkie reerenassem birrie bååstede Stoerre-
dægkan båetedh laakeuvtelassine mij tjirkie ma-
anagïertelaaken § 27 mieriesoejkesjem speejjelde
saemiengïeleldh maanagïertide gosse krïevenassh åtna
saemien gïelemaehtelesvoeti bïjre maanagïerten bar-
kiji luvnie. Saemiedigkie edtja meatan vaaltasovvedh
barkosne.»

4.9.3 MAADTHLÏEREHTIMMIE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  R ö ö p s e s ,
G å r r o e h b i e l i e n  k r i r r i e  j ï h  B y j r e s e k r i r r i e
D o h  K r u a n a  vuaptastehtieh hijven gïelelïerehtim-
mie skuvlesne lea voernges vierhtie dovne gosse saemi-
engïeleldh maanaj gïeleevtiedimmiem dåarjedidh, jïh
saemien daaroengïeleldh maanaj reaktam tjïrkedh jïjt-
se ietniengïelem lïeredh.

D a a h  l ï h t s e g h  vuaptastehtieh, ööhpehtimmie-
laaken § 3-2 gåalmeden lïhtsen mietie reakta lïereh-
tæmman saemien gïelesne jeatjah tjïeltine goh gïeleev-
tiedimmie- jïh gïelejealajehtemetjïeltine faamose båata
dastegh luhkie learohkh dam krievieh.

D a a h  l ï h t s e g h  mielieh seammalaakan goh Sae-
miedigkie jïh NIM daate låhkoe fer jolle, jïh byöroe dam
giehpiedidh golme learoehkidie.

D a a h  l ï h t s e g h  aaj lahtesasse Árran julevsaemi-
en jarngeste vuesehte, gusnie tjïertestieh:

«Dennie staateles maakseme skuvlestruktuvresne
saemien lïerehtæmman Nöörjesne, dle tjïelke joekeh-
tsh dej ovmessie saemien dajvi gaskem. Mearan gellie
skuvlh jïh institusjovnh gååvnesieh mah edtjieh noerh-
tesaemien jïh åarjelsaemien gïelem jïh kultuvrem ead-
tjoestidh jïh vaarjelidh, dle jeatjahlaakan julevsaemien
gïelese jïh dajvese. Noerhtesaemien dajvine skuvlh tse-
egkesovveme goh Saemien jåarhkeskuvle Karasjohke-
sne, Saemien jåarhkeskuvle jïh båatsoeskuvle Guovda-
geaidnusne, jïh Saemieskuvle Målselvesne. Seam-
malaakan institusjovnh åarjelsaemien dajvesne
gååvnesieh, goh Åarjelsaemien vierhtiesåafoe Aarborte-
sne mij gaskem jeatjah maajhööhpehtimmiem faala
julevsaemien gïelesne lohkehtæjjajgujmie Árranisnie,
jïh Åarjelsaemiej skuvle Snåasesne. Byöroe vuaptasteh-

tedh eah seamma såarhts institusjovnh jïh skuvlh julev-
saemien gïelese jïh kultuvrese gååvnesh maadthskuvlen
jïh jåarhkeskuvlen njieptjesne.»

D a a h  l ï h t s e g h  sijhtieh tjïertestidh staateles fi-
nansieereme saemiengïeleldh maadthskuvlijste jïh jå-
arhkeskuvlijste eevre vihkeles gosse gïelejealajehtiemi-
nie barka. D a a h  l ï h t s e g h  sijhtieh tjïertestidh julev-
saemien gïele joekoen håvhtaldihkie, jïh dan åvteste da-
erpies tjarke barkedh julevsaemien gïelem ööhpehtim-
miesuerkesne lutnjedh.

D a a h  l ï h t s e g h  sijhtieh tjïertestidh hijven lïereh-
timmiemodellh voernges gïelelïerehtimmesne. Jis bar-
ka guktie hijven saemienlïerehtimmie skuvlesne, dle
aelhkebe sjædta lohkehtæjjah jïh jeatjah barkijh
mænngan dåårrehtidh mej maahtoe saemien gïeline.

NBS:sne 2016:18 moenehtse tsiehkesne 10.1 daam
dåeriesmoeretjïelkestimmiem vadta viesjiesvoeti bïjre
gïelelïerehtimmesne skuvlesne:

«Moenehtsen mietie åejviehaesteme maadthlïe-
rehtimmien sisnjelen lea saemien learohkh eah sijjen
reaktam åadtjoeh lïerehtæmman saemien gïelesne.
Fåantoeh leah gellielaaketj, men dah dovne baahtse-
men bïjre lohkehtæjjide reaktoe maahtojne, faatoes
ekonomeles vierhtiej bïjre jïh staateles njoelkedassi
bïjre mah eah sjïehtedamme haestiemidie. Lissine dle
ellies jïh iktedamme öörnege fååtese gubpede skuvleaa-
jhterh maehtieh bïhkedimmiem jïh dåarjoem åadtjodh
gosse saemien lïerehtimmine berkieh.»

Vijriebasse moenehtse tjaala:

«Saemien pedagogeles byjrese lea guhkiem gaske-
sem åtneme pedagogeles byjresigujmie jeatjah unnebe-
låhkoeseabradahkine abpe veartenisnie, jïh digkiedim-
mieh gïelelïerehtimmiegyhtjelassi bïjre jarngesne
orreme. Dåeriesmoere mubpiegïelelïerehtimmine
unnebelåhkoegïeline stoerre orreme gaajhkene lehke-
sne. Dah mah guhkemes båateme dåeriesmoerem loe-
tedh, nænnoes guektiengïeleldh lïerehtimmiemodellh
sjïehtesjamme mubpiengïelelïerehtimmesne maanide
mah jienebelåhkoegïelem voestes gïeline jïh unnebelå-
hkoegïelem mubpiengïeline utnieh. Goh vuesiehtim-
mien gaavhtan māorigïele New Zealaantesne, walisiske
gïele Storbritannijesne jïh baskijengïele Spanijesne.
Saemien dajvine Nöörjesne eah nænnoes gïelemodellh
åtnasovveme mubpiengïelelïerehtimmesne, bielelen
ajve naan gïlle prosjektine.»

D a a h  l ï h t s e g h  vuaptastehtieh akte dejstie jeen-
jemes åtasovveme typologijijste guektiengïeleldh lïe-
rehtæmman gaskenasjonaale njieptjesne, lea typolo-
gije maam dïhte britiske dotkije Colin Baker evtiedam-
me. Dïhte guektiengïeleldh lïerehtimmiem göökte mo-
dellide juaka, mejtie viesjies jïh nænnoes guektiengïe-
leldh lïerehtimmiemodellh gohtje. Nænnoes
gïelemodelle lea dam maam Baker «immersion» gohtje,
jïh mij daaroengïelesne «gïelebiesie» gohtjesåvva. Daa-
te sæjhta jiehtedh unnebelåhkoegïele maam edtja lïe-
redh, tjuara klaassetjïehtjelisnie åtnasovvedh aaj je-
atjah gïeline goh gïelefaagesne. Viesjies modelle lea

Bakeren mietie lïerehtimmie gusnie ajve ööhpehtim-
mie unnebelåhkoegïelesne naan tæjmoej våhkoen, jïh
gaajhkh jeatjah ööhpehtimmie jïh gaskesadteme jiene-
belåhkoegïelesne.

D a a h  l ï h t s e g h  vuaptastehtieh learohkh mah re-
aktam utnieh lïerehtæmman saemien gïelesne, reak-
tam utnieh dagkeres lïerehtimmiem jeatjah vuekiej
mietie åadtjodh gosse lïerehtimmie ij maehtieh skuv-
lesne vadtasovvedh gusnie leah learohkh. Daate sæjhta
jiehtedh skuvleaajhtere mij ij lohkehtæjjah utnieh mah
maehtieh saemien gïelelïerehtimmiem vedtedh, tjuara
saemien lïerehtimmiem sov learoehkidie faaledh je-
atjah lïerehtimmievuekiej tjïrrh, goh maajhööhpeh-
timmie, intensijveööhpehtimmie jallh laejrieskuvle.
Skuvleaajhtere dïedtem åtna fïerhten learohken lïereh-
timmien åvteste, jalhts dïenesjem jeatjah faalijijstie
åestieh.

Dan gaavhtan lohkehtæjjah fååtesieh mah maehti-
eh saemiengïelem jïh saemiengïelesne lïerehtidh, jïh
dan gaavhtan stoerre gåhkoeh learohki gaskem, dle je-
enjh learohkh saemien lïerehtimmiem maajhööhpeh-
timmien tjïrrh utnieh. D a a h  l ï h t s e g h  vuaptastehti-
eh reektehtse jaepeste 2012, «Saemien maajhööhpeh-
timmien tjïrrh», golme maajhööhpehtimmiemodellide
vuesehte saemien gïelese. Akte modelle lea maajhööh-
pehtimmie aktanamme göökte jallh golme gaavnedim-
miejgujmie mejtie faalije öörnie. Mubpie lea maajhöö-
hpehtimmie aktanamme hospiteeremeöörneginie faa-
lijeskuvlesne, jïh gåalmede lea maajhööhpehtimmie je-
atjah lissieöörnegen namhtah.

D a a h  l ï h t s e g h  vijriebasse vuaptastehtieh reek-
tehtse vïhteste, reakta meatan årrodh gaavnedimmine
tjuara lissine båetedh reaktese sïejhme nænnoestamme
tæjmojde. Tjuara gaavnedimmide vuejnedh goh illeda-
hke staaten åeliedimmijste Maadthlaaken § 108 mietie,
lissine dam maam ööhpehtimmielaake stillie. Reekteh-
tse aaj vïhteste byöroe jienebh fïerhtenjaapetje gaavne-
dimmieh öörnedh åarjelsaemien learoehkidie goh dej-
tie jeatjah learohkedåehkide.

D a a h  l ï h t s e g h  aaj vuaptastehtieh, gosse Sae-
miedigkie prosjektem Saemien maanah orre pedagoge-
les tjïehtjelinie (SáMOS) tjïrrehti, dle barkoedåehkiem
nammoehti njoktjen 2021, man mandaate lij nænnoes
gïelemodellh saemien ektiedimmesne defineeredh, jïh
faageles vuarjasjimmieh jïh juvnehtimmieh buektedh
åtnoen bïjre nænnoes gïelemodellijste saemiengïeleldh
maanagïertine jïh skuvline. Reektehtse «Nænnoes gïele-
modellh» Saemiedægkan deellesovvi 2022. Reektehtsen
voestes bielien mietie, kapihtelisnie 4.1 tjåådtje:

«Baker (1993) jienebh viesjies gïelemodellh buer-
kiestamme, men ajve akte Saepmesne åtnasåvva daelie,
gidtjh dïhte maam Baker mainstream bilingual-
modelle gohtje. Todal dam ammesgïele-modelle daaro-
engïelesne gohtje. Barkoedåehkie veeljeme dam gååjh-
kedimmiemodelle gåhtjodh, juktie daejnie modelline

saemien onn’ohtje bielie maanagïerten jallh skuvlen
darjomijstie, eevre goh gååjhkehtsh dogh daagkh.

Saemien ektiedimmesne daate sæjhta jiehtedh
abpe faalenasse rïjhken gïelesne, jïh ööhpehtimmie sa-
emiengïelesne jïh åtnoe saemien gïeleste ajve gaertjie-
damme bodti. Saemiengïele objekte ööhpehtæmman:
gïelelïerehtimmie jallh gïelebodth ikth jallh göökth vå-
hkoen, men saemien ij leah gaskesadtemegïele. Jalhts
ulmie lea maana edtja saemiengïeleldh sjïdtedh, dle
dååjrehtimmieh Saepmeste jïh jeatjah unnebegïeleldh
seabradahkijste vuesiehtieh ij ulmiem jaksh daejnie
modelline, illedahke sijjeste gaertjiedamme gïelemaeh-
telesvoeth.»

Reektehtsen 6. kapihtelisnie tjåådtje

«Barkoedåehkien våarome barkose lea orreme faa-
lenassi ulmie saemien maanide jïh noeride tjuerieh
produktijve saemiengïelevoete årrodh: akte gïeletsi-
ehkie gusnie maanah tjïelke saemien gïelem utnieh,
dah saemien jïjtjevieltien nuhtjieh goh dïrrege ovmes-
sie tsiehkine, dovne lïeremasse jïh gaskesadtemasse, jïh
ånntji maehtieh aaj saemiengïelesne tjaeledh. Dam
maahta buektiehtidh ajve viehkine nænnoes gïelemo-
dellijste.»

D a a h  l ï h t s e g h  vuaptastehtieh, 3. kapihtelisnie
«Organisatovreles bielieh nænnoes gïelemodelline»
desnie faktovrh goerehte mah sjïehteladtemem gïele-
faalenassijste doehtede, amma doh organisatovreles bi-
elieh. Desnie tjïerteste aajhteren jallh faalijen ellies
dïedte joekoen vihkele. Desnie aaj tjïerteste edtja dejtie
saemiengïeleldh maanagïerte- jïh skuvlefaalenasside
soejkesjidh, iktedidh jïh vuarjasjidh institusjonelle jïh
strukturelle njieptjesne. Ij edtjh fïerhte barkije jallh
eejhtege dam ellies dïedtem utnedh, dam aajhtere edtja
utnedh.

D a a h  l ï h t s e g h  aaj vuaptastehtieh, gosse ööh-
pehtimmielaakem jeatjahtehtin 2024 § 3-2 lïerehtim-
mien bïjre saemien gïelesne govhtede lïhtsesne, dle
tjïerteste tjïelte edtja bieliem lïerehtimmeste saemien
gïelesne faaledh saemiengïeleldh byjresisnie jis daer-
pies ihke lïerehtimmie pedagogeles eensi sjædta. Prop.
57 L (2022–2023) reaktam pedagogeles eensi lïereh-
tæmman naemhtie tjïelkeste:

«Govhtede lïhtsen mietie tjïelte edtja bieliem lïe-
rehtimmeste saemien gïelesne saemiengïeleldh byjre-
sisnie faaledh jis daerpies pedagogeles eensi lïerehtim-
miem tjirkedh. Njoelkedasse joekoen dej tsiehkiej bïjre
gosse saemien lïerehtimmie maajhööhpehtimmine va-
dtasåvva, vuartesjh § 14-4. Tjïelth tjuerieh tjïelke vuar-
jasjimmiem darjodh mejtie lïerehtimmie saemiengïe-
leldh byjresisnie daerpies, ihke lïerehtimmie edtja pe-
dagogeles eensi sjïdtedh. Dellie tjïelte tjuara krööhkedh
learohkh reaktah utnieh jïh skuvleaajhtere dïedth je-
atjah paragraafi mietie åtna daennie laakesne, v. maaje
laakeuvtelassine 11. kapihtelisnie mij gaskem jeatjah
reaktam vadta intensijve lïerehtæmman, jïh 12. kapih-

tele mij njoelkedassi bïjre skuvlebyjresisnie. Learohken
ållesth lïerehtimmiefaalenasse muana guktie sjædta.

Guktie ‘daerpies’ toelhkeste, ij edtjh byjngetje mie-
ride gårredidh, goh man gellie jeatjebh dajvesne sae-
miestieh, ekonomije jallh vierhtieh. Edtja vuarjasjidh
mejtie lïerehtimmie saemiengïeleldh byjresisnie daer-
pies ihke learohkh mah lïerehtimmiem maajhööhpeh-
timmien tjïrrh åadtjoeh, edtjieh pedagogeles eensi lïe-
rehtimmiem åadtjodh jïh dan gaavhtan maahtoeulmi-
de learoesoejkesjisnie jaksedh.

Man stoerre bielieh dehtie saemien lïerehtimmeste
daerpies saemiengïeleldh byjresisnie vedtedh, lea vuar-
jasjimmien mietie mejtie dïhte lïerehtimmie learohke
åådtje våaromem vadta maahtoeulmide learoesoejke-
sjisnie jaksedh jallh ij. Vuarjasjidh mij daerpies ihke lïe-
rehtimmie edtja pedagogeles eensi årrodh, lea vuarja-
sjimmie laaken mietie maam vaaksjomefaamoe jïh då-
apmastovle maehtieh ellieslaakan pryövedh.

‘Saemiengïeleldh byjrese’ lea ektie dïejvese darjoe-
midie goh gïelegaavnedimmieh, gïelebiesie, hospiteere-
me, guessine jïh låtnoehtimmie. Tjïelte maahta vuarja-
sjidh mah darjomh mah saemiengïeldh byjresen nua-
lan båetieh.»

D a a h  l ï h t s e g h  mielieh vihkeles tjïertestidh åv-
telhbarkojne tjïelkelaakan tjåådtje byjngetje mierieh
goh ekonomije jïh vierhtieh eah gåessie gænnah åadtjo-
eh sjïekenisnie årrodh saemien learohkh eah pedagoge-
les eensi lïerehtimmiem åadtjoeh. D a e j  l ï h t s e g i  vua-
jnoen mietie lïerehtimmie pedagogeles eensi jis næn-
noes gïelemodelli mietie vadtasåvva. D a e j  l ï h t s e g i
mïelen mietie byöroe salkehtidh mejtie edtja dam laa-
keteekstesne tjïertestidh. D a e j  l ï h t s e g i  vuajnoen
mietie skuvleaajhtere byöroe dïedtem utnedh saemien
lïerehtimmiem faaledh aaj naan jeatjah skuvlefaagine
goh saemien. Ij ajve saemien learohkh lïerehtimmiem
nænnoes gïelemodellen mietie åadtjoeh, men sååjhtoe
aaj jienebh saemien lohkehtæjjah guhkebem barkosne
sjidtieh, juktie maehtieh stuerebe barkoebröökem bar-
koefaalijijstie åadtjodh. D a a h  l ï h t s e g h  sijhtieh aaj
tjïertestidh man vihkeles lea learohkh mah digitaale
ööhpehtimmiem åadtjoeh aaj baahtsemem lohkeh-
tæjjese jallh klahkese utnieh sijjen fysiske learoebyjre-
sisnie.

Daennie ektiedimmesne d a a h  l ï h t s e g h  govleh-
timmielahtesasse Saemien jolleskuvleste vuesiehtieh,
gusnie tjåådtje:

«Saemien seabradahken ulmie tjuara årrodh
maanah jïh noerh saemien guarkah jïh soptsestieh,
veeljieh gaskemsh saemiestidh, jïh iemie sjædta saemi-
engïelesne tjaeledh. »

Akte vihkeles råajvarimmie jis edtja daam ulmiem
jaksedh lea nænnoes gïelelïerememodelle […]. Daate
kreava maanagïerth jïh skuvlen aajhterh jïh barkijh lïe-
rehtimmiem, goerehtalleme- jïh vuarjasjimmiedïrregh

jïh jaabnan fulkesimmiem åadtjoeh. Ihke nænnoes gïe-
lelïerememodellh edtjieh strukturellelaakan tseeg-
kesovvedh, jïh ij fïerhten barkijen eadtjohkevoetem
krïevedh, dle dah mah dïedtem utnieh faalenasside so-
ejkesjidh, tjuerieh dïedtem utnedh dejtie tjïrrehtidh.

Saemien maajhööhpehtimmesne geerve nænnoes
gïelelïerememodellh tjïrrehtidh. Faalenasse göökte sae-
mientæjmoejgujmie våhkoen ååpsen vaenie jis maana
mij ij saemien hïejmegïeline utnieh, edtja buektiehtidh
saemien eadtjohkelaakan nuhtjedh. Juktie lïerehtim-
miemodellem dan nænnoes darjodh goh gåarede, dle
daerpies öörneginie gusnie learohkh mah saemien
maajhööhpehtimmiem åadtjoeh, aaj lïerehtimmiem
åadtjoeh saemien gïelesne naan jeatjah skuvlefaagine
goh saemien. Tjuara learohki hospiteeremem saemi-
engïeleldh byjresinie lissiehtidh, jïh dam tjïelke gïe-
leldh ulmiejgujmie soejkesjidh. Tjuara fysiske gaavne-
dimmieh saemiengïeleldh learoehkidie gïeleldh voer-
kesvoetine soejkesjidh jïh dejtie lissiehtidh. Vihkeles
maanagïerth jïh skuvlh abpe laantesne vielie bïevnesh
faalasuvvieh saemiej jïh saemien gïeli bïjre.

D a a h  l ï h t s e g h  aaj vuaptastehtieh beetnehdåar-
joeöörnege saemien gïelese maadthskuvlesne daelie
ryöknesåvva våhkoetæjmoelåhkoen mietie, bïevnesi
mietie Maadtshskuvlen statistihkesysteemesne learoh-
kelåhkoen bïjre, joekedamme gïeleveeljemidie voestes-
gïele jïh mubpiengïele. Prop. 1 S (2022–2023) 10. tsieh-
kesne meehtimh lohkedh Maahtoedepartemeente
sæjhta aerviedimmienjoelkedasside dåarjose saemien
lïerehtæmman jarkelidh, guktie tjïeltide vielie seam-
malaakan gïetede. Dåarjoe saemien gïelese maadt-
hskuvlesne ektie ryöknede tjïeltide reeremedajven sisn-
jelen jïh ålkolen. Jåarhkeskuvlen lïerehtæmman lea jïjt-
se ryöknedimmiemodelle gusnie fïerhte skuvle, sijjeste
fylhke, ryöknesåvva goh jïjtjeraarehke ektievoete

D a a h  l ï h t s e g h  mielieh dïhte juridihkeles mieri-
evierhkie jïh doh ekonomeles dåarjoeh ektesne tjuerieh
darjodh guktie skuvleaajhtere hospiteeremem saemi-
engïeleldh byjresinie sjïehteladta, jïh ellieslaakan
maaksa learohki åvteste mah saemien maajhööhpeh-
timmiem åadtjoeh nænnoes gïelemodelli mietie.
D a a h  l ï h t s e g h  mielieh fer gellie vuesiehtimmieh,
aaj urrebe tïjjen, saemien learohkh eah ööhpehtim-
miem åadtjoeh mïsse reaktam utnieh. Vuesiehtimmien
gaavhtan learohkh mah dååjroeh skuvleaajhtere jeahta
skuvlese fer dovres feelemen jïh hospiteeremen åvteste
maeksedh.

D a a h  l ï h t s e g h  aaj vuaptastehtieh Sosialisteles
Gårroehbielien krirrie, Rööpses jïh Gårroehbielien krir-
rie daam uvtelassem uvtedin gïetedimmesne Bïevn. St.
13 (2022–2023) v. Juvn. 473 S (2022–2023):

«Stoerredigkie reerenassem birrie bååstede Stoerre-
dægkan båetedh soejkesjinie akten nasjonaale vear-
man skuvlide saemien learohkigujmie.»

Byjresekrirrie Doh Kruana, Kristeles åålmehkrirrie
jïh Pasientefokuse uvtelassem dåarjoejin, lissine dah
mah uvtelassem buektiejin.

Goh våarome uvtelassese d a a h  l ï h t s e g h  Sae-
miedigkien mïerhkesjæmman vuesiehtieh stoerredig-
kiebïevnesisnie tsiehkesne 2.2.8 daerpiesvoeten bïjre
dagkeres viermiem utnedh:

«Skuvlen guektiengïerth mandaate, eeledh jïh ööh-
pehtidh, hævvi aaj saemien skuvlen bïjre. Dïhte gaskem
jeatjah sæjhta jiehtedh lïerehtimmiefaalenasse joekoen
saemien gïelesne goh eelemefaage, men aaj lïerehtim-
mie dejnie jeatjah faagine, edtja saemien kultuvreaar-
voeh våaroeminie utnedh."

Daan vihkeles prinsihpen gaavhtan, Saemiedigkie
vuajna daerpies nasjonaale viermiem skuvli gaskem tse-
egkedh gusnie jeenjh saemien learohkh, guktie maeh-
tieh dååjrehtimmieh juekedh jïh ektesne dam saemien
skuvlem evtiedidh. Dagkeres viermie sån aaj nuhteligs
dejtie gellie lohkehtæjjide reeremedajven ålkolen, mah
eah saemien faagebyjresem utnieh mejnie maehtieh
laavenjostedh jïh dåarjojne utnedh gosse oktegh dom-
toeh sijjen faagesuerkien sisnjelen. Saemiedigkie vier-
miem saemien lohkehtæjjide maaksa, NetSam. Saemie-
digkie uvtede departemeente huksie Netsam bieline
sjædta dehtie nasjonaale viermeste.»

D a a h  l ï h t s e g h  annje mielieh daerpies dagkeres
viermiem tseegkedh, aaj dejnie guektiengïerth tjïel-
kestimmine, hijven learoehkidie sjædta seamma tïjjen
goh lohkehtæjjaj barkoetsiehkiem buerede.

Gosse lea learohki bïjre mah ööhpehtimmiem
skuvlesne utnieh, dle d a a h  l ï h t s e g h  mielieh daer-
pies guhkies soejkesjem evtiedidh tseegkemen bïjre jie-
nebh saemien profijleskuvlijste, jïh nuepiem vuarta-
sjidh saemien klaassh tseegkedh staarine gusnie learoh-
kelåhkoe dam dåarjede, aaj saemien gïeli reeremeda-
jven ålkolen.

D a a h  l ï h t s e g h  sijhtieh tjïertestidh gaajhkh
tjïelth jïh fylhkentjïelth sjïere dïedtem utnieh saemien
learohkh lïerehtimmiefaalenassem hijven kvaliteetine
åadtjoeh. D a a h  l ï h t s e g h  mielieh daerpies dejtie sae-
mien maahtoebyjresidie nænnoestehtedh, jïh baahtse-
mem dejtie vedtedh jieniebidie learoehkidie. D a a h
l ï h t s e g h  Hábmeren tjïeltese jïh Knut Hamsunen jåar-
hkeskuvlese vuesiehtieh, jïh mielieh daerpies vuarjasjidh
mejtie edtja jienebh saemien profijleskuvlh tseegkedh
nænnoes saemiengïeleldh byjresinie. D a a h  l ï h t s e g h
mielieh vihkeles departemeente Saemiedigkine ektine
vuarjesje guktie staate maahta dejnie viehkiehtidh. Pro-
fijleskuvlh maehtieh learoehkidie dovne reeremedajven
sisnjelen jïh ålkolen, baahtsemem saemien gïelemaahto-
se jïh kultuvrese vedtedh fysiske jïh digitaale ööhpehtim-
mien tjïrrh, jïh hospiteereme boelhkine.

D a a h  l ï h t s e g h  aaj vuaptastehtieh moenehtse
NBS:sne 2016:18 tsiehkesne 10.3.1 tjïerteste statistihke
vuesehte ohtje ånnanimmie orreme learohkelåhkosne
mah saemien voestesgïeline veeljieh mænngan Maah-
toelutnjemem sjïehtesjin. Saemien mubpiengïelese

ånnanimmie stuerebe orreme. Learohkelåhkoe mij sae-
mien gïelem jåarhkelïerehtimmesne vaalta, naa jïebne
orreme, men jienebh learohkh saemien mubpiengïeli-
ne veeljieh goh voestesgïeline. D a a h  l ï h t s e g h  gov-
lehtimmielahtesasse vuesiehtieh tjïelten åvtehkistie
Deatnun tjïeltesne, mij sæjhta saemien mubpiengïeline
maadthskuvlesne lutnjedh. Govlehtimmielahtesisnie
tjïelten åejvie tjaala:

«Gosse vaenie learohkh naa sïejhme golhpes-
tæjjadåehkieh jïh learohkh mah lïerehtimmiem gellie
jaepieh åådtjeme pleentesuvvieh seamma dåehkesne,
guktie golhpestæjjah gaarvanieh jïh dah mah gåhkese
båateme tjuerieh dam seamma gellien aejkien darjodh.
Dan gaavhtan eah learohkh haalvemem dååjrh, jïh ij
gan evtiedimmiem – jïh orrijieh. Gellie jïh noereme
fåantoeh man åvteste naemhtie, men digkiedimmie
daan bïjre daamtajommes buerkiestimmine nåhka
man åvteste naemhtie, bielelen konklusjovnh jïh råa-
jvarimmieh gaavnedh mah maehtieh barkoem guhkie-
basse evtiedidh.»

D a a h  l ï h t s e g h  vuaptastehtieh tjïelten åejvie
dan mænngan gellie tjïelke uvtelassh buakta råajvarim-
mide mejgujmie maahta nïerhkedh. Tjïelten åejvie me-
ala byöroe prosjektine nïerhkedh juktie buerebe illeda-
hkh åadtjodh, jïh jienebh mah saemien mubpiengïeli-
ne tjïrrehtieh (saemien 2 jïh 3), mij lea vuekiej, maahto-
elutnjemen, learoevierhtiej jïh jeatjah vierhtiedaerpie-
svoeti bïjre. Dan mænngan byöroe
råajvarimmiejgujmie nïerhkedh, jïh reektedh man rad-
tjoes leah, vuesiehtimmien gaavhtan jïjtse bieliem sae-
mien 2 jïh 3 bïjre utnedh skuvlen tsiehkiereektehtsistie
maam tjïelten ståvroe fïerhten jaepien gïetede.

D a a h  l ï h t s e g h  tsiehkiej bïjre daejrieh, aaj urre-
be tïjjen, gosse learohkh dååjreme saemien lïerehtim-
mie hijven orreme maadthskuvlesne, men dåeriesmo-
erh sjïdteme jåarhkelïerehtimmesne. Vuesiehtimmien
gaavhtan dle skuvle learohkem birreme pryövem dar-
jodh gosse jåarhkeskuvlem aalkeme juktie vuejnedh
mejtie daaroen nuekies hijven maahta, guktie maahta
sïejhme lïerehtimmiem fulkedh, dan gaavhtan saemien
ietniengïeline åtna – jalhts eevre tjïelke ööhpehtimmie-
laakesne § 3-6 ajve learohkh mah eah daaroen jallh sae-
mien ietniengïeline utnieh edtjieh dagkerh pryövh va-
eltedh. Dagkerh vuesiehtimmieh vuesiehtieh skuvleå-
ejvieh jïh barkijh vaenie daajroem laaken bïjre utnieh.

Jeatjah teema mij daamtaj jæjhta lea saemien learo-
hkh dååjroeh skuvleåvtehkh saemienööhpehtimmiem
åajaldieh gosse edtjieh skuvlejaepiem jïh tæjmoeso-
ejkesjidie soejkesjidh. Dan gaavhtan daamtaj geerve
sjædta ööhpehtimmiem jeatjah faagigujmie iktedidh,
jïh iehkiedasse bïejesåvva jïh learohken astoetïjjeste
vaalta, naakede maam dovne Ööhpehtimmiesiebrie jïh
saemien eejhtegeviermieh tjïertestamme. Naan aejkien
ööhpehtimmie seamma tïjjen goh daaroenööhpehtim-
mie sjædta, guktie learohke noerhkesåvva veeljedh
mejtie edtja saemienööhpehtimmiem orrijidh jallh

daaroengïelem privatistine vaeltedh. Lissine dle skuvle-
åvtehkh naan aejkien åajaldieh krööhkedh learohkh
mah barkoefaagh, olkese seedtesuvvieh praksisem ut-
nedh, dejnie konsekvensine daah learohkh jïjnjem sae-
mienööhpehtimmeste dessieh.

D a a h  l ï h t s e g h  mielieh eevre daerpies salkeh-
tidh man åvteste learohkh saemien gïelelïerehtimmes-
ne maadthskuvlesne orrijieh, jïh reerenasse jïh Stoerre-
digkie byöroeh aktesi vyöki ulmiem tseegkedh dam ne-
gatijve evtiedimmiem vuastalidh tjïelke råajvarim-
miejgujmie.

D a a h  l ï h t s e g h  mielieh tjuara gaatoedåeriesmo-
erem saemienööhpehtimmesne dåeriesmoerine ektine
vuejnedh, jïjnjh saemien lohkehtæjjah veeljieh barko-
em laehpedh. D a a h  l ï h t s e g h  vuaptastehtieh Saemi-
en goevtese Ööhpehtimmiesiebresne voejhkelamme
fåantojde daase goerehtidh, jïh dah gaavneme fåantoe
jeenjemasth lea saemien lohkehtæjjah daamtaj oktegh
berkieh jïh dïedtem utnieh learohki åvteste 1. daltesis-
tie 10. daltesasse, seamma tïjjen goh tjuerieh sjïehte-
damme barkoeh jïjtje evtiedidh faatoes learoevierhtiej
gaavhtan. Daan gaavhtan gellie lohkehtæjjah tjoevke-
sem gåabpaginie bieline buelieh, jïh dle barkoem lae-
hpieh, naakede mij aaj kvaliteetem jïh kontinuiteetem
gïelelïerehtimmesne baajnehte fïerhten learoehkasse.

D a a h  l ï h t s e g h  aaj mielieh daerpies soejkesjem
evtiedidh guktie edtja öörnegem Saemien tsïegligujmie
nænnoestehtedh. Saemien tsïeglh leah studenth mah
bïjre Nöörjem fealadieh saemiej bïjre håaloeh, uvtemes
jåarhkeskuvline, juktie daajroem saemiej jïh saemien
tsiehkiej bïjre lissiehtidh noeri gaskem Nöörjesne. Sae-
mien tsïegleöörnegen ulmie lea dialogem saemien noe-
ri jïh jeatjah noeri gaskem sjugniedidh, jïh viehkiehtidh
etnihkeles sïerredimmiem vuastalidh. Tsïegli dåarjoe
ussjedamme goh lissie daaletje lïerehtæmman, jïh ööh-
pehtimmie learoesoejkesji mietie nöörjen skuvlesne,
saemien identiteeten, kultuvren jïh seabradahken bïjre.
D a a h  l ï h t s e g h  mielieh ij gåaredh gaatoem saemi-
enööhpehtimmeste vuejnedh ajve goh konsekvense
praktihkeles haestiemijstie nuekies lohkehtæjjah gaav-
nedh jïh plearoeh, men seapan aaj lïhke vïedteldihkie
daajrohtsvoetese jïh aassjose mejtie saemiestæjjah ann-
je dååstehtellieh.

Daejnie goh våarome d a a h  l ï h t s e g h  daejtie uv-
telasside uvtedieh:

«Stoerredigkie reerenassem birrie guhkiebasse so-
ejkesjem darjodh juktie jienebh saemien profijleskuvlh
tseegkedh. Saemiedigkie edtja meatan vaaltasovvedh
barkosne.»

«Stoerredigkie reerenassem birrie rååresjimmesne
Saemiedigkine nuepiem vuartasjidh saemien klaassh
staarine tseegkedh mah learohkevåaromem utnieh mij

daam dåårje, aaj saemien gïelen reeremedajven ålko-
len.»

«Stoerredigkie reerenassem birrie salkehtidh mej-
tie byöroe laaketeekstesne tjïertestidh baakoetjïerte
«pedagogeles eensi» ööhpehtimmielaaken § 3-2 govh-
tede lïhtse aktem reaktam vadta saemienööhpehtim-
miem dåastodh nænnoes gïelelïerememodellen mietie.
Saemiedigkie edtja meatan vaaltasovvedh barkosne.»

«Stoerredigkie reerenassem birrie hoksedh learo-
hkh mah saemien maajhööhpehtimmiem åadtjoeh, aaj
lïerehtimmiem saemiengïelesne åadtjoeh såemies je-
atjah skuvlefaagine goh saemien. Saemiedigkie edtja
meatan vaaltasovvedh barkosne.»

«Stoerredigkie reerenassem birrie hoksedh hospi-
teeremem saemiengïeleldh byjresisnie sjïehteladtedh,
jïh dam ellieslaakan finansieeredh learoehkidie mah
saemien maajhööhpehtimmiem åadtjoeh.»

«Stoerredigkie reerenassem birrie soejkesjem Sto-
erredægkan buektedh nasjonaale viermien bïjre skuvli-
de saemien learohkigujmie. Saemiedigkie edtja meatan
vaaltasovvedh barkosne.»

«Stoerredigkie reerenassem birrie soejkesjem Sto-
erredægkan buektedh guktie maahta öörnegem Saemi-
en tsïegligujmie nænnoestehtedh.»

«Stoerredigkie reerenassem birrie salkehtidh man
åvteste learohkh orrijieh saemien gïelelïerehtimmiem
utnedh maadthskuvlesne, jïh ulmine bïejedh dam ne-
gatijve evtiedimmiem vuastalidh.»

4.9.4 SAEMIEN LEAROEVIERHTIEH

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  R ö ö p s e s ,
G å r r o e h b i e l i e n  k r i r r i e  j ï h  By j r e s e k r i r r i e
D o h  K r u a n a  sijhtieh tjïertestidh man vihkele lea sa-
emien maanah jïh noerh åadtjoeh jïjtsh gïelem lïeredh,
jïjtsh gïelesne lïeredh jïh saemien seabradahkejieleden,
histovrijen jïh aerpievuekiej bïjre lïeredh abpe 13-jaepi-
en skuvlebaelien tjïrrh. Daate vihkele fïerhte learoeh-
kasse, ij ajve juktie gïelemaehtelesvoetem evtiedidh,
men aaj dam saemien identiteetem nænnoestehtedh
jïh jearsoes gårreldimmiem vedtedh jïjtsh kultuvrese,
jïh goerkese dïhte lea bielie stuerebe ektiedimmeste
goh saemieh jïh aalkoeåålmegh.

D a a h  l ï h t s e g h  vuaptastehtieh Rïjhkerevisjov-
nen reektehtse jaepeste 2019 saemien learohki reaktan
bïjre lïerehtæmman, vuesehte jïjnje saemien lïerehtim-
mesne fååtese, gaskem jeatjah vïedteldihkie learoevi-
erhtide. D a a h  l ï h t s e g h  govlehtimmielahtesasse Sae-
mien seksjovneste Noerhte-Romsan jåarhkeskuvlesne
jïh Netsameste vuesehte, gusnie tjåådtje:

«Annje daerpies jienebh ovmessie learoevierhti-
ejgujmie, jïh staeriedimmiej gaavhtan learoesoejkesje-
vierhkesne daerpiesvoete orre learoevierhtijste stue-
rebe sjædta. Gosse saemien learoevierhtieh evtiedidh
maehteles learoegærjatjaelijh daerpies, mah daamta-
jommes lohkehtæjjah mejtie frijje åasta skuvlen bar-
koste. Dan åvteste lohkehtæjjah aaj fååtesieh, dle ij gåa-
redh dam vierhtiem nuhtjedh dan jïjnjem goh vaajte-
lamme, jïh minngemosth akten tseahkan båata ij
gåaredh lohkehtæjjah frijje åestedh. Dan gaavhtan
maahta fïnkesidh muvhth learoegærjaprosjekth illedh,
mij vihth lohkehtæjjaj ööhpehtimmietsiehkiem nåake-
laakan baajnehte. Mijjieh dan åvteste vïenhtebe orre
lohkehtæjjah ööhpehtidh tjuara aktegsråajvarimmie
årrodh maam byöroe naa jolle våaroehtidh.»

D a a h  l ï h t s e g h  sijhtieh tjïertestidh idtjin råajva-
rimmieh vïedteldihkie learoevierhtietseahkan buekti-
eh Bïevn. St. 13 (2022–2023). D a a h  l ï h t s e g h  govleh-
timmievaestiedassese Saemien jolleskuvleste vuesehte,
gusnie tjåådtje:

«Vihkeles learoevierhtieh våaroehtidh saemien gïe-
line. Ij nuekies learoevierhtieh saemien learoehkidie
dorjesovvh, jïh dan gaavhtan stoerre haestemh sjædta.
Jis edtja dam stoerre maahtoelutnjemem buektiehtidh,
dle Stoerredigkie tjuara våaroehtidh jïh krïevenassh
bïejedh læssanamme learoevierhtiedorjemassese. Sae-
mien maanah jïh noerh aaj vielie tjiehpieslidteratu-
vrem saemien gïelesne daarpesjieh, jïh saemien filmh
jïh spïelh.»

D a a h  l ï h t s e g h  mielieh eevre tjïelke daerpies jie-
nebh digitaale jïh orrestamme learoevierhtieh evtiedi-
dh saemien gïeline, goh apph, gærjah jïh videjovh.
D a a h  l ï h t s e g h  mielieh daerpies soejkesjem evtiedi-
dh tjïelke råajvarimmiejgujmie juktie dam buektieh-
tidh, jïh tjuara aaj læssanamme learoevierhtiedorje-
massem staatebudsjedtesne krööhkedh åvtese.

Daennie ektiedimmesne da a h  l ï h t s e g h  mielieh
vyörtegs tjïertestidh noerhtesaemien learoevierhtieh
joe gååvnesieh, men dah båeries. Åarjelsaemien jïh
julevsaemien gïelide tsiehkie geervebe, jïh daejtie gïeli-
de daerpies learoevierhtieh darjodh mah jallan daan
biejjien gååvnesieh.

Daejnie goh våarome d a a h  l ï h t s e g h  daam uvte-
lassem uvtedieh:

«Stoerredigkie reerenassem birrie bååstede Stoerre-
dægkan båetedh soejkesjinie juktie jienebh digitaale jïh
orrestahteme learoevierhtieh evtiedidh saemien gïeli-
ne, goh apph, gærjah jïh videjovh.»

4.9.5 DÅÅRREHTIMMIE SAEMIENGÏELELDH 
LOHKEHTÆJJASTUDENTIJSTE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  R ö ö p s e s ,
G å r r o e h b i e l i e n  k r i r r i e  j ï h  B y j r e s e k r i r r i e
D o h  K r u a n a  vuaptastehtieh stoerre haesteme
maadtskuvlelohkehtæjjah jïh lektovrh saemiengïeleldh

maahtojne dåårrehtidh. D a a h  l ï h t s e g h  vienhtieh
maahta maereles årrodh jienebh ekonomeles skra-
ejrieh nuhtjedh dåårrehtimmiem saemiengïeleldh al-
metjijstie lissiehtidh studijidie mah lohkehtæjjah ööh-
pehtieh, akten boelhken dåårrehtimmiedaerpiesvoete
gååvnese.

D a a h  l ï h t s e g h  aaj vuaptastehtieh Saemiedigkie
stipendeöörnegem reerie gaskem jeatjah studentide
mah saemien maadthskuvlelohkehtæjjaööhpehtim-
miem vaeltieh jïh sïejhme maadthskuvlelohkehtæjja-
jallh lektovreööhpehtimmiem saemien gïeline faagesu-
erkesne, mij ööhpehtimmiemaahtoem saemien gïe-
lesne vadta voestes- jallh mubpiengïeline. Stipendeöör-
nege öörnesovveme voestes jallh mubpien våaroehtim-
mien mietie, jïh man jïjnje stipendine åådtje jeerehte
mejtie ööhpehtimmie voestes- jallh mubpiem våaroeh-
timmiem åtna. Jaepien 2024 stipende ööhpehtimmide
mej voestes våaroehtimmie 25 000 kråvnah fïerhten bo-
elhken elliestïjjestudentese, jïh 10 000 kråvnah ööhpeh-
timmide mej mubpie våaroehtimmie.

Lissine d a a h  l ï h t s e g h  daejrieh muvhth tjïelth
jïh fylhkentjïelth ektesne lissiestipendh faalehtieh lissi-
ne Saemiedigkien stipendeöörnege, dejnie ulmine
dåårrehtimmiem lissiehtidh.

Goh lïhtse liktemeprosessesne, jïh juktie dåårreh-
timmiem vielie lissiehtidh, da a h  l ï h t s e g h  mielieh
maahta maereles årrodh joekehts ulmiestuvreldh råa-
jvarimmieh pryövedh. Akte vuesiehtimmie maahta år-
rodh staateles lissiestipendem vedtedh akten boelhken,
saemiengïeleldh studentide mah daejtie ööhpehtimmi-
de vaeltieh, jïh maam Lånekassen reerie,

D a a h  l ï h t s e g h  aaj vuaptastehtieh Sosialisteles
Gårroehbielien krirrie, Rööpses jïh Gårroehbielien krir-
rie, ööhpehtimmie- jïh dotkememoenehtsen juvneh-
timmesne, Juvn. 473 S (2022–2023), v. Bïevn. St. 13
(2022–2023), daam uvtelassem uvtedin:

«Stoerredigkie reerenassem birrie bååstede Stoerre-
dægkan båetedh soejkesjinie, mij dorjesovveme laaven-
jostosne guejmiejgujmie barkoejieliedisnie jïh Saemie-
digkine, guktie maahta jienebh lohkehtæjjah jïh faage-
barkijh dåårrehtidh saemien maadtoste, jïh
råajvarimmieh juktie saemiengïeleldh barkijh ov-byjjes
maahtojne faarhmestidh jïh utniehtidh, vuesiehtim-
mien gaavhtan jåarhkeööhpehtimmien tjïrrh sïelte-
sne.»

Byjresekrirrie Doh Kruana, Kristeles åålmehkrirrie
jïh Pasientefokuse uvtelassem dåarjoejin, lissine dejtie
gïeh uvtelassine böötin.

D a a h  l ï h t s e g h  daam uvtelassem tjåadtjoehtieh
goh lahtestimmie dan nasjonaale barkose. Dennie ek-
tiedimmesne d a a h  l ï h t s e g h mielieh maahta sjyöh-
tehke årrodh vuarjasjidh mejtie, unnemes
åeniehkåbpoe boelhken, krïevenassem masteregraa-
den bïjre båarhte vaeltedh jis edtja PPU:m vaeltedh jïh

saemien gïelemaahtoem åtna. D a a h  l ï h t s e g h  vuap-
tastehtieh jeenjh geerve almetjh sijhtieh barkoem mål-
sodh jïh saemien lohkehtæjjine barkedh, men
krïevenasse masteregraaden bïjre goh heerrehke syste-
emesne. Dejtie mah joe sjyöhtehke bachelorgraadem
utnieh, daate krïevenasse sæjhta jiehtedh tjuara göök-
ten jaepien masteregraadem vaeltedh, aktem jaepiem
saemien jïh dan mænngan aktem jaepiem PPU. D a e j
l ï h t s e g i  vuajnoen mietie maahta sjïehteles dïrrege år-
rodh ööhpehtimmiem göökte jaepiejgujmie åeniedidh
juktie dåårrehtimmiem lissiehtidh.

Dïhte vijries daajroevåarome maam Saetniesvoete-
jïh liktemekommisjovne Stoerredægkan deelleme, aaj
vuesehte ij gåaredh barkoem dåårrehteminie saemi-
engïeleldh lohkehtæjjastudentijste joekehtidh dehtie
barkoste mij saemien gïelen bïjre, abpe maanagïerte-
jïh skuvletïjjen. Vierhtieh jïh råajvarimmieh daerpies
mah gïelemodellh nænnoestehtieh, jïh barkedh guktie
almetjh mej saemien maadtoe seammavyörtegs nue-
pieh utnieh sijjen gïelem jïh gïeleldh identiteetem ev-
tiedidh.

Daejnie goh våarome d a a h  l ï h t s e g h  daam uvte-
lassem uvtedieh:

«Stoerredigkie reerenassem birrie bååstede Stoerre-
dægkan båetedh soejkesjinie, dorjesovveme laavenjos-
tosne guejmiejgujmie barkoejieliedisnie jïh
Saemiedigkine, guktie maahta jienebh lohkehtæjjah jïh
faagebarkijh dåårrehtidh saemien maadtojne, jïh råa-
jvarimmieh juktie saemiengïeledh barkijh ov-byjjes
maahtojne faarhmestidh jïh utniehtidh, vuesiehtimmi-
en gaavhtan jåarhkeööhpehtimmien tjïrrh barkoe-
sijjesne.»

4.9.6 MINNGIEÖÖHPEHTIMMIE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  G å r r o e h b i -
e l i e n  k r i r r i e  j ï h  By j r e s e k r i r r i e  D o h  K r u a n a
vuaptastehtieh man vihkeles lea saemien årrojh hijven
faalenassem jïjtse gïelesne åadtjoeh gosse byögkeles
faalenassh dåastoeh. D a a h  l ï h t s e g h  dan åvteste
mielieh byöroe dïedtem sjïehtesjidh byögkeles barkoe-
sijjide reeremedajvesne saemien gïelide, digitaale gïe-
leööhpehtimmiefaalenassh saemien gïeline barkijidie
faaledh mah dam sijhtieh. Göökte buerkiestimmieh
dïsse gååvnesieh: Voestegh daate sæjhta viehkiehtidh
saemien gïeledaajroem gïelen jarngedajvine lissiehtidh.
Mubpesth sæjhta viehkiehtidh saemiengïeleldh eah
daarpesjh noerhkesovvedh daaroestidh gaajhkh byög-
keles gaskesadtemisnie. Goh onterligs jïh sjyöhtehke
vuesiehtimmie d a a h  l ï h t s e g h  sijhtieh tjïertestidh:
Staatehaaltoje Romsan jïh Finnmarhken fylhkesne ij
minngieööhpehtimmiem saemien gïelesne baajedh, ij
gan barkijidie mah ryöktesth saemien gïeleutnijigujmie
berkieh healsoen jïh maanavaarjelimmien sisnjelen.

Jeatjah nåake jïh sjyöhtehke vuesiehtimmie lea sae-
mien lohkehtæjjah annje daan biejjien reektieh dah
dååjroeh barkoefaalije dejtie vuastele gosse sijhtieh
minngieööhpehtimmiem vaeltedh guktie maehtieh sa-
emien jollebe njieptjine ööhpehtidh. D a a h  l ï h t s e g h
dan åvteste mielieh daerpies laakem tjïelkebe darjodh,
jallh jeatjah sjïehteles vuekine tjïelkestidh, barkoefaa-
lijh dïedtem utnieh sjïehteladtedh guktie lohkehtæjjah
saemiengïelesne 2 jïh 3 mah sijhtieh minngieööhpeh-
timmiem vaeltedh guktie maehtieh saemien 1 ööhpeh-
tidh, åadtjoeh dagkeres minngieööhpehtimmiem vael-
tedh.

Daejnie goh våarome M o e n e h t s e n  l ï h t s e g h
k r i r r i j s t e  S o s i a l i s t e l e s  G å r r o e h b i e l i e n
k r i r r i e ,  G å r r o e h b i e l i e n  k r i r r i e  j ï h  B y j r e s e -
k r i r r i e  D o h  K r u a n a  daejtie uvtelasside uvtedieh:

«Stoerredigkie reerenassem birrie hoksedh byögke-
les barkoesijjieh saemien gïelen reeremedajvesne dïed-
tem utnieh digitaale gïeleööhpehtimmiefaalenassh
saemien gïelesne barkijidie faalehtidh mah dam sijhti-
eh.»

«Stoerredigkie reerenassem birrie hoksedh barkoe-
faalijh byögkeles barkoesijjine dïedtem utnieh sjïehte-
ladtedh guktie lohkehtæjjah saemiengïelesne 2 jïh 3,
mah sijhtieh minngieööhpehtimmiem vaeltedh guktie
maehtieh saemiengïelesne 1 ööhpehtidh, åadtjoeh dag-
keres minngieööhpehtimmiem vaeltedh.»

4.9.7 JOLLEBE ÖÖHPEHTIMMIE JÏH DOTKEME

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  R ö ö p s e s ,
G å r r o e h b i e l i e n  k r i r r i e  j ï h  By j r e s e k r i r r i e
D o h  K r u a n a  vïhtesjedtieh akte haesteme nuekies
ohtsijh åadtjodh jollebe saemien ööhpehtæmman, jïh
daate studijefaalenassem håvhtede jïh guhkiebasse aaj
båetije dåårrehtimmiem barkijijstie saemiengïeledh
maahtojne. Vuesiehtimmien gaavhtan UiT Nöörjen
arktihke universiteete njoktjen 2023 nænnoesti saemi-
en skïemtjesåjhtereööhpehtimmie Saemien jolleskuv-
lesne Guovdageaidnusne idtji edtjh læjhkan aelkedh,
juktie fer vaenie ohtsijh. Saemien skïemtjesååjhtereöö-
hpehtimmie 2021 rïhpesti jïh edtji viehkiehtidh guktie
nuekie saemiengïeleldh skïemtjesååjhterh jïh jeatjah
healsoebarkijh sjïdti.

D a a h  l ï h t s e g h  vuaptastehtieh joekoen daerpies
barkijigujmie mah jollebe ööhpehtimmiem utnieh jïh
saemien maehtieh, juktie hijven faalenassem dejtie sae-
mien årroejidie vedtedh jïjtse gïelesne. Jis ij maehtieh
saemien nuhtjedh byögkeles faalenassigujmie, men no-
erhkesåvva daaroen nuhtjedh gaajhkh byögkeles gaske-
sadtemisnie, dle åtnoe saemien gïeleste seabradahkes-
ne jïh evtiedimmie gïeleste geahpene.

D a a h  l ï h t s e g h  mielieh vihkeles barkijh ööh-
pehtidh saemiengïeleldh maahtojne, jïh ööhpehtim-
miefaalenassh tjuerieh astedh evtiesovvedh guktie oht-
sijh sijhtieh ohtsedh. Dellie gaajhkh studenth daarpe-
sjieh mejtie maehtieh dåårrehtidh, jïh studenth tjue-
rieh daejredh klaassh fïerhten jaepien aelkieh. D a a h
l ï h t s e g h  dan åvteste mielieh reerenasse byöroe hok-
sedh jaabnan aatejaepien elliestïjjefaalenassh faalasuv-
vieh saemien gïeline.

D a a h  l ï h t s e g h  Saemiedigkien vuarjasjimmiem
dåarjedieh gosse mielieh beetnehdåarjoe universiteeti-
de jïh jolleskuvlide saemien ööhpehtimmiefaalenassi-
ne tjuara læssanidh, guktie maahta nænnoes jïh stinkes
saemien faagebyjresh tseegkedh, mah vihth maehtieh
ööhpehtimmiefaalenasside nænnoestehtedh.

D a a h  l ï h t s e g h  vuaptastehtieh Saemien jol-
leskuvle sjïere skuvle gusnie noerhtesaemien åejviegïele
ööhpehtimmesne, jïh dïhte aajnehke institusjovne mij
saemien golhpestæjjanjieptjeste dåakteregraadenjeap-
tjan faala. Saemien jolleskuvle byöroe dan åvteste hil-
lem åadtjodh jïjtse premissine sjïdtedh.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  G å r r o e h b i -
e l i e n  k r i r r i e  j ï h  By j r e s e k r i r r i e  D o h  K r u a n a
vuaptastehtieh Saemien jolleskuvlen ulmie lea univer-
siteetestaatusem åadtjodh eannan 15 jaepieh, saemien
gïeligujmie goh åejviesuerkie. Jolleskuvlen vihkielom-
mes tsiehkieh gosse edtja universiteetine sjïdtedh leah
Ph.d.-programmh saemien gïelesne jïh litteratuvresne,
saemien lohkehtæjjaööhpehtimmie jïh duedtie jïh tje-
ahpoe. Lissine jolleskuvlen lea ulmie bachelorgraadem
saemien gïelesne jïh litteratuvresne nænnoestehtedh
aktine faalenassine dovne saemiestæjjide jïh dejtie mah
golhpestæjjakuvsjem saemiengïelesne tjïrrehtieh. Jol-
leskuvle aaj sæjhta dam aalkoeåålmegeriekteles faage-
byjresem nænnoestehtedh jïh dotkemem lissiehtidh.

D a a h  l ï h t s e g h  mielieh maahta jïjnjem darjodh
mubpene guhkiessoejkesjisnie dotkemasse jïh jollebe
ööhpehtæmman juktie studijefaalenassem Saemien
jolleskuvlesne nænnoestehtedh, jïh jienebh almetjh öö-
hpehtidh mah maehtieh saejhtine årrodh maahtose.
Voestegh byöroe saemien maanagïertelohkehtæjjaöö-
hpehtimmiem nænnoestehtedh jïh masteregraadenje-
aptjan evtiedidh. Mubpesth byöroe saemien maadt-
hskuvlelohkehtæjjaööhpehtimmiem nænnoestehtedh
jïh dåakteregraadenjeaptjan evtiedidh. Guhkiebasse
byöroe hoksedh saemien kreatijve faagesuerkieh næn-
noestehtedh jïh dåakteregraadenjeaptjan evtiedidh,
daan nuelesne faagh goh duedtie, scenatjeahpoe, joej-
ke/vuelie jïh njaalmeldh aerpievuekieh, Byöroe journa-
listeööhpehtimmiem nænnoestehtedh jïh masteregra-
adenjeaptjan evtiedidh, dovne saemien journalistihke
jïh aalkoeåålmegejournalistihke. Byöroe ööhpehtim-
miem noerhte-, åarjel-, jïh julevsaemien gïelesne faa-

ledh, jïh englaanten gïelesne gaskenasjonaale studenti-
de. Lissine byöroe saemien båatsoem jïh aerpievuekie-
daajroem nænnoestehtedh jïh dåakteregraadenjeap-
tjan evtiedidh.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  R ö ö p s e s ,
G å r r o e h b i e l i e n  k r i r r i e  j ï h  By j r e s e k r i r r i e
D o h  K r u a n a  mielieh reerenasse rååresjimmesne Sa-
emiedigkine byöroe soejkesjem evtiedidh juktie aerpie-
vuekieh jïh aerpievuekien daajroem tjöönghkedh jïh
vaarjelidh saemien aalkoejielemi bïjre, faagegïelem
nænnoestehtedh jïh dam meatan vaeltedh lohkeme-
jïh dotkemesuerkien sïjse.

D a a h  l ï h t s e g h  vuaptastehtieh Saemien jol-
leskuvle sov govlehtimmielahtestimmesne tjaala:

«Saemien dotkeme guhkiem dorjesovveme dot-
kijijstie mah ålkoelistie båetieh, naa orre tsiehkie sae-
mieh jïjtjh dotkoeh. Jeenjemes dotkemistie Saepmesne
dorjesovveme vuajnajimmine mij ålkoelistie båata, mij
sæjhta jiehtedh ammes kategorijh jïh ammes gïelh
åtnasovveme. Saemien jolleskuvle stoerre daerpiesvoe-
tem vuajna daajroem orrestidh, maam saemieh jïjtjh
daarpesjieh evtiedæmman. Daam daajroem tjoerebe
aaj åehpiedehtedh Saepmien ålkolen, dovne staatide
gusnie saemieh årroeh jïh jeatjah aalkoeåålmegidie.
Saemien jolleskuvlen mietie vihkeles jeatjah aalkoeåål-
megigujmie gaskesadtedh, jïh bïevnesh dejgujmie låt-
nodh.

Guhkies daaroedehteme, vuesiehtimmien gaavh-
tan gosse idtjin åadtjoeh saemien skuvlesne jallh jeatjah
institusjovnine nuhtjedh, våajnoes daaletje seabradah-
kesne. Idtjin utnieh saemien gïele vyörtegs, jïh åejvie-
ladtjh dam heaptojne vööjnin staatem evtiedidh, gaaj-
hkh bïevnesh saemiej jïh dej daajroej bïjre lin iktesth
ammes gïelesne. Idtjin saemiej jïjtsh baakoeh jïh daa-
jroe dam sijjiem byögkelesvoetesne åadtjoeh mïsse lin
vyörtegs utnedh. Saemien dajvine gusnie annje aerpie-
vuekien darjomh, teermh annje åtnasuvvieh mah aer-
pievuekien daajroem vuesiehtieh. Saemien jolleskuvle
lea jïjtse dotkemen tjïrrh lutnjeme man vihkeles sae-
mien terminologije lea, vuesiehtimmien gaavhtan sïjte,
miehtjiesdajve, bïerkenidh, sjugnehts, neerrehtimmie,
ektietjïehtjele, jïh vuesiehtamme guktie gellie tjuetie
baakoeh lopmen bïjre daajroem jïh bïevnesh vedtieh.»

D a a h  l ï h t s e g h  aaj mielieh daerpies tseegke-
mem mentovreöörnegijstie dåarjodh mah viehkiehtieh
Saemien jolleskuvle maehtieh maahtoem nåhtadidh
mejtie «The Elders» (almetjh mej aerpievuekien saemi-
en aarvoeh) utnieh. D a a h  l ï h t s e g h  vuaptastehtieh
Saemien jolleskuvle sov govlehtimmielahtestimmesne
jeahta daate ij ajve maahtoesertiestimmiem boelveste
boelvese viehkehth, men aaj sæjhta sjyöhtehke gaske-
nasjonaale laavenjostose årrodh jeatjah aalkoeåålme-
geinstutisjovnigujmie.

D a a h  l ï h t s e g h  aaj mielieh daerpies vielie dåår-
rehtæmman sjïehteladtedh studentijste raasti dåaresth.
D a a h  l ï h t s e g h  vïhtesjedtieh muvhth govlehtimmie-

instaansh vuesiehtimmien gaavhtan jiehtieh ohtseme-
prosesse nöörjen BankID:ine lea heaptoe. Jeatjebh öör-
negh vaajtelieh guktie aelhkebe studentide sjædta raas-
ti dåaresth sertiestidh. Akte vuesiehtimmie dagkeres rå-
ajvaræmman lea studijh Saemien jolleskuvlesne namh-
tah aalkoeåålmegestudentide. Hijven jïh åeliedihks
laavenjostoe UiT:en, Noerhte Universiteeten jïh Saemi-
en jolleskuvlen gaskem, lea vihkeles ööhpehtimmien
bïjre studentijste åarjel-, julev-, jïh noerhtesaemien da-
jvijste, saaht mehtie laanteste dah, jïh aaj vihkeles
hijven laavenjostojne ööhpehtimmieinstitusjovni gas-
kem noerhtelaantine

D a a h  l ï h t s e g h  aaj mielieh byöroe Saemien jol-
leskuvlen uvtelassine guhkiebasse barkedh, nasjonaale
jïh noerhtelaanti saemien gïeleprosjektine nïerhkedh
man nomme «Giellašaldi – Gïelepruvvie», dejnie åssjeli-
nie saemieh mah dam vaajtelieh gelliengïeleldh saemi-
en gïeline sjïdtedh, jïh jienebh gïeleutnijh åadtjodh
mah dovne åarjel-, julev-, jïh noerhtesaemien haalvoeh,
jïh aaj skoltesaemien/luvliesaemien.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  G å r r o e h b i -
e l i e n  k r i r r i e  j ï h  By j r e s e k r i r r i e  D o h  K r u a n a
aaj mielieh reerenasse rååresjimmesne Saemiedigkine
byöroe dokumentasjovnejarngem åvteprosjekteeredh,
mij dïedtem åtna saemien gïelh evtiedidh. D a a h  l ï h -
t s e g h  kommisjovnen uvtelassem dåarjoeh aktem
jarngem tseegkedh mij edtja vielie daaroedehtemehis-
tovrijistie jïh konsekvensijste destie dokumenteeredh,
jïh dam dotkedh. Seamma tïjjen da a h  l ï h t s e g h  aaj
akteraeresne Saemien jolleskuvlen lahtestimmine råa-
jvarimmiej bïjre båetijen aajkan aaj daerpies.

«Mijjien vuajnoen mietie Saetniesvoete- jïh likte-
mekommisjovne joe histovrijem eensilaakan doku-
menteereme, jïh jalhts gellie teemah gååvnesieh mejtie
gåarede dotkedh abpe daaroedehtemeboelhken bïjre,
dle bïllebe åejviefokuse dellie maaje vielie histovrijasse
sjædta sijjeste nuepieh vuejnedh hijven skraejrieh sjug-
niedidh båetijen aajkan.

Dïhte mij vihkielommes, saemien vuajnajimmeste,
lea råajvarimmiejgujmie nïerhkedh mah viehkiehtieh
åtnoem gaajhkijste saemien gïelijste Nöörjesne nænno-
estehtedh. Åarjelsaemien, julevsaemien, bidumsae-
mien jïh skoltesaemien tjarki deadtoven nuelesne.
Noerhtesaemien, mij dïhte stööremes gïeledåehkie, aaj
håvhtaldihkie.

Saemien dokumentasjovnejarnge barkoesijjieh
dotkijidie sjugnede, men daelie daerpies tjarki barkedh
areenide nænnoestehtedh mah joe gååvnesieh saemien
åtnose, guktie maehtebe saemien gïelh evtiedidh, jïh ij
ajve dejtie vaarjelidh.»

Daejnie goh våarome M o e n e h t s e n  l ï h t s e g h
k r i r r i j s t e  S o s i a l i s t e l e s  G å r r o e h b i e l i e n
k r i r r i e ,  R ö ö p s e s ,  G å r r o e h b i e l i e n  k r i r r i e  j ï h
By j r e s e k r i r r i e  D o h  K r u a n a daejtie uvtelasside
uvtedieh:

«Stoerredigkie reerenassem birrie rååresjimmesne
Saemiedigkine dam saemien mentovreöörnegem næn-
noestehtedh, gusnie doh båarasåbpoeh edtjieh nue-
piem åadtjodh aerpievuekien daajroem nueriebidie
sertedh, jïh daate prosjektine aalkoeåålmegeperspek-
tijvine sjædta.»

«Stoerredigkie reerenassem birrie rååresjimmesne
Saemiedigkine aktem soejkesjem evtiedidh juktie aer-
pievuekieh jïh aerpievuekien daajroem tjöönghkedh
jïh vaarjelidh saemien aalkoejielemi bïjre, faagegïelem
nænnoestehtedh jïh dam meatan vaeltedh lohkeme-
jïh dotkemesuerkien sïjse.»

«Stoerredigkie reerenassem birrie rååresjimmesne
Saemiedigkine nasjonaale jïh noerhtelaanti saemien
gïeleprosjektine nïerhkedh man nomme «Gïellašaldi –
Gïelepruvvie», dejnie ulmine saemieh mah dam sijhti-
eh gelliengïeleldh saemiengïelesne darjodh, jïh jienebh
gïeleutnijh åadtjodh mah dovne åarjel-, julev- jïh no-
erhtesaemien haalvoeh, jïh aaj skoltesaemien/luvliesa-
emien.»

Daejnie goh våarome M o e n e h t s e n  l ï h t s e g h
k r i r r i j s t e  S o s i a l i s t e l e s  G å r r o e h b i e l i e n
k r i r r i e ,  G å r r o e h b i e l i e n  k r i r r i e  j ï h  B y j r e s e -
k r i r r i e  D o h  K r u a n a  daam uvtelassem uvtede:

«Stoerredigkie reerenassem birrie rååresjimmesne
Saemiedigkine åvteprosjektem darjodh dokumenta-
sjovnejarngen bïjre, mij dïedtem åtna saemien gïelh ev-
tiedidh.»

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  R ö ö p s e s ,
G å r r o e h b i e l i e n  k r i r r i e  j ï h  By j r e s e k r i r r i e
D o h  K r u a n a  vuaptastehtieh kommisjovne tjïerte-
stamme daerpies vielie laavenjostedh raasti dåaresth,
joekoen gïelebarkoen sisnjelen. Akte vuesiehtimmie
dagkeres laavenjostose lea institusjovne Saemien gïele-
gaaltije, mij normeringinie saemien gïeline barka. Insti-
tusjovne tseegkesovveme Saemiedigkijste Nöörjesne,
Sveerjesne jïh Soemesne. D a a h  l ï h t s e g h  mielieh vi-
hkeles daam laavenjostoem jåerhkedh juktie saemien
gïelh nænnoestehtedh.

4.9.8 KVOTAH STUDENTIDE ÅARJELSAEMIEN 
GÏELEMAAHTOJNE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  R ö ö p s e s ,
G å r r o e h b i e l i e n  k r i r r i e  j ï h  By j r e s e k r i r r i e
D o h  K r u a n a  vuaptastehtieh NTNU:n åvtehke jaepi-
en 2023 gaatelassji dah lin njueniehkisnie orreme Yng-
var Nilsenen framrykkingsteorijesne 1800-låhkoen
minngiegietjien – teorije man mietie åarjelsaemieh lin

båeteme juhtien dejtie åarjeldajvide, gaskem jeatjah
Trööndelagese. Daate eevre båajhtode dan åvteste sae-
mieh dajvesne orreme unnemes seamma guhkiem goh
nöörjen årrojh. D a a h  l ï h t s e g h  sijhtieh vuaptasteh-
tedh, framrykkingsteorijen gaavhtan stoerre meadta
dorjesovveme åarjelsaemiej vööste.

D a a h  l ï h t s e g h  mielieh lij joekoen vihkeles NT-
NU:n åvtehke meadtam gaatelassji maam saemiej vöös-
te dorjeme. D a a h  l ï h t s e g h  mielieh daerpies gaate-
lassjem bæjjese fulkedh tjïelke dahkojne. Dam maahta
gaskem jeatjah ööhpehtimmien tjïrrh darjodh healsoe-
barkijijstie åarjelsaemien gïele- jïh kultuvremaahtojne.
Saemieh mah åarjelsaemien soptsestieh daarpesjieh
healsoebarkijh dåastodh mah dej gïelem jïh kultuvrem
guarkah. Dïhte vihkeles jis edtja ellieslaakan guarkedh
jïh maehtedh healsoehaestemh saemien jïh åarjelsae-
mien årroji luvnie loetedh, ihke saemiej healsoehaes-
temh stuerebe goh jeatjah årroji luvnie.

D a a h  l ï h t s e g h  sijhtieh Universiteetese Romses-
ne vuesiehtidh, mij jïjtse kvotah åtna saemien skïemtje-
sååjhterestudentide jïh medisijnestudentide, jïh aaj jïjt-
se kvotah jeatjah faagine. Lissine healsoefaagese byöroe
aaj jïjtse kvotah utnedh åarjelsaemien studentide faagi-
ne histovrije jïh arkeologije. D a a h  l ï h t s e g h  mielieh
daate byöroe skraejrine årrodh jeatjah universiteetide
åarjelsaemien dajvesne.

D a a h  l ï h t s e g h  sijhtieh aaj vuaptastehtedh Sosi-
alisteles Gårroehbielien krirrie, Rööpses jïh Gårroehbie-
lien krirrie uvtedin studenth åarjelsaemien maahtojne
kvoteradidh gïetedimmesne Bïevn. St. 20 (2023–2024)
Sïjsevaalteme jollebe ööhpehtæmman. Sosialisteles
Gårroehbielien krirrie, Rööpses, Gårroehbielien krirrie,
Byjresekrirrie Doh Kruana jïh Pasientfokuse uvtelassem
dåarjoejin, men idtji nænnoestamme sjïdth.

4.9.9 KVEENEN GÏELE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  R ö ö p s e s ,
G å r r o e h b i e l i e n  k r i r r i e  j ï h  B y j r e s e k r i r r i e
D o h  K r u a n a  vuaptastehtieh Saetniesvoete- jïh likte-
mekommisjovne reektehtsisnie lutnjie kveenen gïele
håvhtaldihkie. D a a h  l ï h t s e g h  vuaptastehtieh
Kvensk institutt sov govlehtimmielahtestimmesne
tjïerteste reektehtse hijven guvviem vadta gïeleldh assi-
milasjovneste såemies geografeles dajvine, men ellies
buerkiestimmiem jïh goerehtallemem ohtsele gïele-
målsoemistie gaajhkine kveenen dajvine. Kvensk insti-
tutt aaj tjïerteste vielie daajroe daerpies kveenen gïe-
letsiehkien bïjre Nöörjesne daan biejjien, jïh dagkeres
goerehtalleme lea eaktoe akten ellies jealjehtemeso-
ejkesjasse kveenen gïelese. Instituhte aaj tjïerteste daer-
pies goerehtalledh mejtie daerpies kveenen gïelereere-
metjïelth tseegkedh.

D a a h  l ï h t s e g h  vuaptastehtieh gïeledokumenta-
sjovne vihkeles bielie jealajehtiemistie kveenen gïeles-
te, dovne dan gaavhtan sjyöhtehke daajroem vadta dej-
tie mah berkieh kveenen gïelem evtiedidh, jïh juktie
eevre vihkeles kveenen normeradæmman. Seamma
tïjjen dokumentasjovne båeries gïeledaatijste maahta
viehkiehtidh daajroem bååstede vedtedh mij dasse-
namme gïeleldh assimilasjovnesne.

Hijven gïeledokumentasjovne jïh digitaale gïeledïr-
regh eevre daerpies jis edtja maehtedh kveenen learoe-
vierhtieh evtiedidh, jïh aaj kultuvredorjesh jïh hijven
meedijefaalenassh.

D a a h  l ï h t s e g h  govlehtimmielahtestæmman
Kvenske institutteste vuesiehtieh gusnie buerkiestieh
man vihkele guhkies jïh daajroes finaniseereme daehtie
barkoste lea.

«Kvensk institutt jïh Giellatekno jïh Divvun
UiT:esne leah barkeme kveenen digitaale baakoegær-
jam, gïeleanalysatovrem, korpusem jïh staavadimmie-
jïh staeriedimmieprogrammem evtiedidh. Instituhte
jïh Giellatekno aaj raastendåaresth laavenjostoem aal-
keme faagebyjresigujmie mah meänkielin gïeletekno-
logijine berkieh Sveerjesne. Daate guhkies barkoe
jeenjh gïeledokumentasjovnem kreava, jïh maehteles
barkoeguejmieh mah daajroem utnieh dovne gïeleda-
ejremesvoeten jïh gïeleteknologijen sisnjelen. Daan
mearan barkoe jearohke orreme prosjektedåarjojste,
jïh veanhtadihksvoete fååtesamme. Instituhte jïh Giel-
latekno UiT:sne tjuerieh buerebe stabiliteetem daennie
barkosne åadtjodh. Kvensk institutt soejkesje buerebe
dokumentasjovnem jïh analysem tjïrrehtidh stoerre,
tjöönghkeme materijaaleste tjoejebaantine jielije kvee-
nen gïelebyjresijstie 1960- jïh 1970-låhkoen. Jis edtja
maehtedh daejnie barkojne nïerhkedh, dle instituhte,
UiT jïh jeatjah sjyöhtehke dotkemebyjresh tjuerieh vie-
lie vierhtieh åadtjodh guktie maehtieh vuekieh daan
barkose evtiedidh. Digitaale gïeledïrregh daerpies daan
beajjetje digitaale gaskesadtemisnie. Daah dïrregh
maehtieh kveenh viehkiehtidh sijjen gïelem bååstede
vaeltedh, jïh studenth mah kveenen gïelem luhkieh jïh
aaj kveenen jarkoestæjjah, tjaelijh jïh journalisth vie-
hkiehtidh gïeline vielie barkedh.»

D a a h  l ï h t s e g h  vuaptastehtieh kommisjovne uv-
tede programmem tseegkedh juktie kveenen gïelem
nænnoestehtedh, guktie maahta III. bealan unnebelå-
hkoegïelepsjïehtedimmesne lutnjesovvedh tïjje doe-
koe. D a a h  l ï h t s e g h  daam uvtelassem dåarjedieh
dan gaavhtan daate nænnoesåbpoe reaktah gïelelïereh-
tæmman vadta, jïh kveenen gïelem nuhtjedh gaskesad-
temisnie byögkeles reereminie jïh reaktasysteemesne.
D a a h  l ï h t s e g h  mielieh, seammalaakan goh kommi-
sjovne, reakta ööhpehtæmman kveenen gïelesne
byöroe individuelle reakta kveenide årrodh maadt-
hskuvlesne, jïh byöroe aaj nuepiem vuartasjidh lïereh-
timmiem kveenen gïelesne evtiedidh jïjnjh jeatjah faa-
gine. Daelie ajve kveenen/nöörjensoemen learohkh
maadthskuvline Romsa jïh Finnmarhkesne mah reak-
tam utnieh lïerehtæmman kveenen jallh soemen gïe-

lesne, jïh reakta ajve faamosne goske noereskuvlem ille-
me.

D a a h  l ï h t s e g h  govlehtimmielahtestæmman in-
stituhteste Kvensk institutt vuesiehtieh, gusnie tjåådtje:

«Kveenen maanah jïh noerh tjuerieh reaktam åad-
tjodh kveenen lïerehtæmman abpe laantesne, jïh daer-
pies reaktam vijriedidh jåarhkelïerehtæmman. Daelie
kveenen lïerehtimmie ajve viesjies gïelemodelli tjïrrh.
Jis edtja maehtedh låhkoem kveenen gïeleutnijijstie
lissiehtidh, dle nænnoes gïelemodellh tjuerieh åtnose
vaaltasovvedh aaj kveenen ööhpehtimmesne. Tjuara
ellies learoevierhtievierhkem evtiedidh dovne viesjies
jïh nænnoes gïelemodellide maanagïerten raejeste jåar-
hkelïerehtimmien raajan. Jis edtja maehtedh daam tjïr-
rehtidh, dle daerpies kvalifiseereme lohkehtæjjah ööh-
pehtidh jïh hijven learoevierhtieh evtiedidh. Kvensk
institutt veanhtede tjïelkebe strategijh dorjesuvvieh
juktie lohkehtæjjah jïh maanagïertebarkijh ööhpeh-
tidh mah maehtieh dovne kveenen gïelem ööhpehtidh
jïh kveenen gïelesne ööhpehtidh jeatjah faagine.»

D a a h  l ï h t s e g h  mielieh daerpies joekoen njieljie
råajvarimmiejgujmie nïerhkedh, lissine kveenen gïe-
lem III. bealan unnebelåhkoegïelesjïehtedimmesne lut-
njedh. Voestegh byöroe jaabnan aktenjaepien ellie-
stïjjenfaalenassh faaledh kveenen gïelesne. Mubpesth,
kveenengïeleldh maanagïertelohkehtæjja- jïh lohkeh-
tæjjaööhpehtimmieh universiteetine jïh jolleskuvline
byöroeh fïerhten jaepien faalasovvedh. Vijriebasse da-
erpies jienebh learoevierhtieh evtiedidh kveenen gïe-
lesne, daan nuelesne digitaale learoevierhtieh. D a a h
l ï h t s e g h  mielieh byöroe salkehtidh man åvteste le-
arohkh kveenen jïh soemen gïelelïerehtimmesne
maadthskuvlesne orrijieh, dejnie ulmine tjïelke råajva-
rimmieh tseegkedh dam negatijve evtiedimmiem vuas-
talidh.

D a a h  l ï h t s e g h  vuaptastehtieh stoerre gïeleldh
hedtie kveenen jïh meänkielin gaskem, mij byögkeles
unnebelåhkoegïele Sveerjesne jïh voestesgïele gellide
årroejidie Tornedaelesne. Mearan kveenen gïele akte
dejstie Europan jeenjemes håvhtaldihkie gïelijste, dle
sagki jienebh gïeleutnijh sveerjen bielesne jïh stuerebe
baahtseme gïelelohkehtæjjide. D a a h  l ï h t s e g h tjïer-
testieh lïhkebe laavenjostoe gïelelïerehtimmien bïjre
Sveerjine, dan åvteste maahta vihkeles sjïdtedh jeala-
jehtiemisnie kveenen gïeleste Nöörjesne.

D a a h  l ï h t s e g h  sijhtieh aaj tjïertestidh man vih-
keles lea kveenen gïelejarngh nænnoestehtedh, jïh mie-
lieh dah byöroeh evtiesovvedh kveenen gïele- jïh kultu-
vrejarngine sjïdtedh Norske kveners forbund/Ruijan
kvääniliitton govlehtimmielahtestimmien mietie. Lah-
testimmesne vuaptastehtieh jeenjemes kveenh Nöör-
jesne sijjen voestes fuelhkiegïelem dasseme, jïh dej mïe-
len mietie edtja tjeahpoem, kultuvrem jïh ektie dåå-
jresh jååhkesjidh goh gaskesadtemevuekieh, joekoen
gosse stoerre gïeleteehpemh. Siebrie meala «aktelaa-
ketje barkoe soptsestimmie- jïh tjaelemegïeline ij sïjhth

utnijh feerhmedh mej vuelegs jïjtjedomtese jallh ael-
kije/ muevies kveenen ektiedimmie». D a a h  l ï h t s e g h
akteraeresne daejnie.

D a a h  l ï h t s e g h  aaj vuaptastehtieh stoerre haes-
teme maanagïertelohkehtæjjah jïh lohkehtæjjah kvee-
nengïeleldh maahtojne dåårrehtidh. D a a h  l ï h t s e g h
mielieh maahta maereles årrodh jienebh ekonomeles
skraejrieh nuhtjedh dåårrehtimmiem kveenengïeleldh
almetjijstie lissiehtidh studijidie mah maanagïerteloh-
kehtæjjah jïh lohkehtæjjah ööhpehtieh, akten boelh-
ken dåårrehtimmiedaerpiesvoete gååvnese.

Goh lïhtse liktemeprosessesne, jïh dåårrehtim-
miem vielie lissiehtidh, da a h  l ï h t s e g h  mielieh
maahta maereles årrodh joekehts ulmiestuvreldh råa-
jvarimmieh pryövedh. Akte vuesiehtimmie maahta år-
rodh staateles lissiestipendem vedtedh akten boelhken,
saemiengïeleldh studentide mah daejtie ööhpehtimmi-
de vaeltieh, jïh maam Lånekassen reerie, D a a h  l ï h t -
s e g h  jeatjah vuesiehtæmman vuesiehtieh, maam
Kvensk institutt uvtede, lea stipendeöörnegem sjïehte-
sjidh learoehkidie jåarhkeskuvlesne mah kveenen gïe-
lem ammes- jallh mubpiengïeline veeljieh.

D a a h  l ï h t s e g h  daejtie uvtelasside uvtedieh:

«Stoerredigkie reerenassem birrie hoksedh jaabnan
aktenjaepien elliestïjjenfaalenassh kveenen gïelesne
faalasuvvieh.»

«Stoerredigkie reerenassem birrie hoksedh kvee-
nengïeleldh maanagïertelohkehtæjja- jïh lohkeh-
tæjjaööhpehtimmieh universiteetine jïh jolleskuvline
faalesuvvieh fïerhten jaepien.»

«Stoerredigkie reerenassem birrie soejkesjem Sto-
erredægkan buektedh guktie maahta jienebh learoevi-
erhtieh kveenen gïelesne evtiedidh, dan nuelesne
digitaale learoevierhtieh goh apph, gærjah jïh vi-
dejovh.»

«Stoerredigkie reerenassem birrie fåantoem salkeh-
tidh man åvteste learohkh orrijieh kveenen jïh soemen
gïelelïerehtimmiem utnedh maadthskuvlesne, jïh ul-
mine bïejedh dam negatijve evtiedimmiem vuasta-
lidh.»

«Stoerredigkie reerenassem birrie skraejriem vael-
tedh gïelelïerehtimmielaavenjostose Nöörjen (kvee-
nen gïele) jïh Sveerjen (meänkieli) gaskem.»

«Stoerredigkie reerenassem birrie daaletje kveenen
gïelejarngh nænnoestehtedh, jïh dejtie kveenen gïele-
jïh kultuvrejarngide evtiedidh.»

4.9.10 SKÅAJJESOEMEN

M o e n e h t s e n  l ï h t s e g h  S o s i a l i s t e l e s  G å r -
r o e h k r i r r e s t e ,  G å r r o e h k r i r r e s t e  j ï h  By j r e -

s e k r i r r e s t e  D o h  K r u a n a  vuaptastehtieh kommi-
sjovne uvtede faagebyjresem tseegkedh mij maahta
sjïere öörnegen mietie barkedh ihke skåajjesoemelad-
tjh maehtieh aelkedh skåajjesoemen gïelem såe-
miesmearan nuhtjedh, rituelle modellen mietie. D a a h
l ï h t s e g h  daam uvtelassem dåarjedieh.

Daejnie goh våarome d a a h  l ï h t s e g h  daam uvte-
lassem uvtedieh:

«Stoerredigkie reerenassem birrie faagebyjresem
tseegkedh mij maahta sjïere öörnegen mietie barkedh
guktie skåajjesoemeladtjh maehtieh aelkedh skåajjeso-
emen gïelem såemiesmearan nuhtjedh, rituelle model-
len mietie.»

4.10 Tsegkie 3: Kultuvre
M o e n e h t s e n  j i e n e b e l å h k o e , gaajhkesh bi-

elelen Evtiedimmiekrirrien lïhtsege, vïhtesjadta kom-
misjovnen gïehtjedimmie saemiej, kveeni/nöörjensoe-
meladtji jïh skåajjesoemeladtji eaktojste tjeahpoem jïh
kultuvrevuekieh evtiedidh, vuesehte aalkoe-åålmegh
jïh nasjonaale unnebelåhkoeh marginaliseradamme
orreme kultuvrebyögkelesvoetesne.

J i e n e b e l å h k o e . vïhtesjadta kommisjovne uvte-
de skåajjesoemen, saemien jïh kveenen/nöörjensoe-
men kultuvreinstitusjovnh, kultuvreorganisasjovnh jïh
tjeahpoe- jïh kultuvrebyjresh nænnoestehtedh.

J i e n e b e l å h k o e  aaj vïhtesjadta kommisjovne
meala nasjonaale kultuvreinstitusjovnh vihkeles råål-
lam utnieh sjïehteladtedh guktie saemieh, kveenh/
nöörjensoemeladtjh, skåajjesoemeladtjh jïh jeatjah år-
rojh edtjieh maehtedh meatan årrodh kultuvrejieliedis-
nie maam dååjroeh sjyöhtehke gaajhkesidie. Kommi-
sjovne meala feerhmeme kultuvrejieliedisnie maahta
viehkiehtidh kultuvreaktöörh skreejredh laavenjosto-
em lissiehtidh dåehkiej gaskem. Kommisjovne aaj kul-
tuvreinstitusjovnh haasta tjeahpojde nåhtadidh mejtie
kommisjovne Stoerredægkan deelli, gosse daaroedeh-
temehistovrijen bïjre bievnedh, jïh meala reerenasse
tjuara dïedtem vaeltedh ellies reeremem våarhkoste
öörnedh.

J i e n e b e l å h k o e  vïhtesjadta kommisjovne daej-
tie uvtelasside uvtede.
– Kommisjovne vijries jïh guhkies nasjonaale bar-

koem uvtede saemien, kveenen/nöörjensoemen jïh
skåajjesoemen kultuvrese, goh bielie liktemebar-
koste.

– Kommisjovne uvtede dejtie ekonomeles mieride
nænnoestehtedh, saemien, kveenen jïh skåajjesoe-
men kultuvrejielemidie jïh -instutisjovnide.

– Kommisjovne nasjonaale institusjovnh haasta lïh-
kebe laavenjostoem tseegkedh saemien, kveenen
jïh skåajjesoemen institusjovnigujmie, jïh vie-
hkiehtidh saemien, kveenen/nöörjensoemen jïh

skåajjesoemen kultuvrem våajnoes darjodh, gorre-
didh jïh dam vuesiehtidh.

– Kommisjovne uvtede dam raastendåaresth laaven-
jostoem saemien, kveenen jïh skåajjesoemen kultu-
vren bïjre nænnoestehtedh.

J i e n e b e l å h k o e  akteraeresne kommisjovnine
sjïehteladteme aalkoeåålmegi jïh unnebelåhkoej kultu-
vrese, kultuvredarjoemidie jïh kultuvrebarkose, jïh åt-
noe dejstie, sijhtieh joekoen vihkeles årrodh jïh tjuerieh
jarngesne årrodh dennie vijriebasse bievnemebarkos-
ne, jïh nimhtie aaj likteminie viehkiehtidh. J i e n e b e -
l å h k o e  måjhtajahta daate lea barkoe maam dovne
nasjonaale jïh regionaale aktöörh maehtieh jïh byöro-
eh bæjjese fulkedh, aaj dåehkiej jïjtsh institusjovnijste
jïh organisasjovnijste.

J i e n e b e l å h k o e  tjïerteste saemien jïh nasjonaale
unnebelåhkoej jïjtsh maahtoebyjresh jïh kultuvreinsti-
tusjovnh leah vihkielommes areenah juktie gïelem, kul-
tuvrem jïh identiteetem tjåadtjoehtidh jïh jielije dar-
jodh. Gellieh daejstie byögkeles dåarjoem åadtjoeh
daan biejjien. Gïeleteehpeme sæjhta jiehtedh ajve gaer-
tjiedamme låhkoe gïeleutnijijstie mah maehtieh gïelem
jïh kultuvredaajroem guhkiebasse sertedh. Dan åvteste
daerpies politihkem dejtie rïektes gïelevierhtide sjïeh-
tedidh jïh doh voenges gïele- jïh kultuvreektievoeth
nænnoestehtedh mah joe gååvnesieh.

J i e n e b e l å h k o e  meala våaroehtimmieh jienebh
råajvarimmijste juktie saemien jïh nasjonaale unnebe-
låhkoej gïelh jïh kultuvrh nænnoestehtedh, tjuerieh vå-
aromem vaeltedh daaletje institusjovnine jïh praktih-
keles öörneginie mah voenges juhtieh, jïh jeenjemes
gïeleutnijh jeksieh. Organisasjovnh jïh institusjovnh
mah byögkeles dåarjojne edtjieh saemien jïh nasjonaa-
le unnebelåhkoej gïelem jïh kultuvrem nænnoesteh-
tedh, dïedtem utnieh abpe dåehkien ïedtjh gorredidh,
jïh jïjtjeraarehke laavenjassh jïh beetnehvierhtieh ree-
redh staateles krïevenassi mietie. Tjuara aaj goerehtal-
ledh gusnie jeatjah råajvarimmiejgujmie nïerhkedh, jo-
ekoen dejtie smaave jïh prååsehke saemien gïelide åar-
jelsaemien jïh julevsaemien tjirkedh, lissine kveenen
gïelese, viehkine daaletje institusjovnh jïh siebrieh
nænnoestehtedh.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  R ö ö p s e s ,
G å r r o e h b i e l i e n  k r i r r i e  j ï h  By j r e s e k r i r r i e
D o h  K r u a n a  vuaptastehtieh daerpies Saemiedigkine
rååresjidh gosse mandaatem darjodh jïh dagkeres goe-
rehtallemem tjïrrehtidh dejstie saemien gïelijste.

M o e n e h t s e n  j i e n e b e l å h k o e , gaajhkesh bi-
elelen Evtiedimmiekrirrien lïhtsege, sæjhta aaj tjïertes-
tidh Norsk Skogfinsk Museum/Norjan
metsäsuomalaismuseo daerpies kultuvreguedtije dan
skåajjesoemen unnebelåhkose.

J i e n e b e l å h k o e  sæjhta reerenassem birredh dej-
tie uvtedamme råajvarimmide gïehtjedidh jïh ryöjredi-
dh, jïh bååstede Stoerredægkan båetedh uvtelassiguj-
mie våaroehtimmiej bïjre dennie staeriedamme nasjo-
naalebudsjedtesne 2025, jïh daejtie uvtelasside uvtede:

«Stoerredigkie reerenassem birrie Saetniesvoete-
jïh liktemekommisjovnen uvtelassh råajvarimmide
fulkesidh 3. tsegkien nuelesne, jïh bååstede Stoerredæg-
kan båetedh uvtelassigujmie våaroehtimmiej bïjre
staatebudsjedtesne jaapan 2026.»

«Stoerredigkie reerenassem birrie nasjonaale insti-
tusjovnh haestedh lïhkebe laavenjostoem tseegkedh
saemien, kveenen/nöörjensoemen jïh skåajjesoemen
institusjovnigujmie jïh viehkiehtidh saemien, kvee-
nen/nöörjensoemen jïh skåajjesoemen kultuvrem våå-
jnedehtedh, vaarjelidh jïh dej kultuvri bïjre bievnedh.»

«Stoerredigkie reerenassem birrie dïedtem vael-
tedh aktem ållesth reeremem tjeahpoevierhkijste tse-
egkedh mejtie Saetniesvoete- jïh liktemekommisjovne
Stoerredægkan deelli, guktie dah aaj maehtieh åtnasov-
vedh bievniemisnie daaroedehtemehistovrijen bïjre.»

J i e n e b e l å h k o e  kommisjovnen tjïelkestæmman
vuesehte daaroedehtemepolitihken itjmies konse-
kvensijste saemiej, kveeni/nöörjensoemeladtji jïh skåa-
jjesoemeladtji kultuvredarjoemidie.

J i e n e b e l å h k o e  kommisjovnem dåårje gosse
byjhke Nöörje orreme, jïh lea, jienebekulturelle seabra-
dahke, jïh dïhte tjuara våaroeminie årrodh liktemasse.
Seamma tïjjen j i e n e b e l å h k o e vuaptastahta guktie
saemien, kveenen/ nöörjensoemen jïh skåajjesoemen
aktöörh tjeahpoe- jïh kultuvresuerkesne vihkeles
vuestiegïelh orreme daaroedehtemen vööste, jïh vie-
hkiehtamme identiteetem jïh ektievoetedomtesem
nænnoestehtedh. J i e n e b e l å h k o e  sæjhta tjïertestidh
man vihkeles tjeahpoe lea aaj dennie vijriebasse likte-
mebarkosne, jïh man daerpies lea saemien, kveenen/
nöörjensoemen jïh skåajjesoemen kultuvreinstitu-
sjovnh nænnoestehtedh daennie barkosne.

4.10.1 SAEMIEN FILME

M o e n e h t s e n  j i e n e b e l å h k o e , gaajhkesh bi-
elelen Evtiedimmiekrirrien lïhtsege, vuaptastahta Saet-
niesvoete- jïh liktemekommisjovne sov reektehtsisnie
tsiehkesne 19.1.1 tjïerteste saemien filmh jïh raajroeh
joekoen vihkeles gosse saemien identiteetem nænnoes-
tehtedh, jïh seamma tïjjen viehkehte daajroem lissieh-
tidh saemien tsiehkiej bïjre jienebelåhkoen årroji luv-
nie:

«Dennie aktene bielesne filmedorjemassh almetje-
gallerijh dååjrehtsigujmie sjugniedamme, mejgujmie
jeenjesh mej saemien maadtoe maehtieh jïjtjemse

identifiseeredh, jïh dennie mubpene bielesne ånnetji
dehtie saemien kultuvreste jeatjabidie vuesiehtamme,
jïh daajroem saemien tsiehkiej bïjre lissiehtamme jie-
nebelåhkoen årroji luvnie. Mearan saemien filmesjug-
niedæjjah vigkieh gïetedamme sijjen dorjemassine sae-
mien årroji jïh stoerreseabradahken gaskem, dle filmh
aaj sïerredimmiem jïh åvtelhaarvoeh saemiej vööste
vuaptastahteme. Saemien filmh jïh TV-dorjemassh aaj
voernges gyhtjelassh aalkoeåålmege- jïh unnebelå-
hkoeidentiteeten bïjre lutnjeme.»

J i e n e b e l å h k o e  sæjhta lissine lutnjedh kommi-
sjovne tjïerteste gaskenasjonaale tendensen gaavhtan
vielie gellievoete filmine, dle saemien soptsesh aaj
fryöjstehke filmedorjemasside dovne Noerhtelaantine
jïh gaskenasjonaale njieptjesne. Dennie ektiedimmes-
ne Gaskenasjonaale Saemien Filmeinstituhte (ISFI) joe-
koen vihkeles råållam åtna. ISFI saemien seabradahken
nuepiem eadtjoste jïh nænnoestahta jïjtsh soptsesh
soptsestidh, jïjtse premissi mietie, dovne gaskenasjo-
naale jïh noerhtelaanti vuartasjæjjide.

J i e n e b e l å h k o e  meala joekoen hijven reerenas-
se beavneme Kultuvre- jïh mïrrestallemedepartemeen-
te edtja ISFI:n dåarjoem reeredh 2025 raejeste.

J i e n e b e l å h k o e  jååhkesje man vihkeles lea ISFI
dïedtem åtna saemien filmh finansieeredh. Tjoevkesis-
nie Saetniesvoete- jïh liktemekommisjovnen reekteht-
sistie j i e n e b e l å h k o e  meala byöroe nasjonaale man-
daatem ISFI:se salkehtidh, dejnie ulmine åejviedïedtem
tjïelkestidh reeremen jïh beetnehdåarjoen bïjre saemi-
en filmesuarkan.

J i e n e b e l å h k o e  meala ISFI maahta voernges
råållam utnedh Saetniesvoete- jïh liktemekommisjov-
nen reektehtsen ulmiem illedh vijries jïh guhkies nasjo-
naale barkojne saemien kultuvren åvteste, jïh doh eko-
nomeles mierieh saemien kultuvrejieliemidie jïh -insti-
tusjovnide nænnoestehtedh.

4.10.2 KULTUVREBARKOE LAANTERAASTI 
DÅARESTH

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  R ö ö p s e s ,
G å r r o e h b i e l i e n  k r i r r i e  j ï h  By j r e s e k r i r r i e
D o h  K r u a n a  vuaptastehtieh mij kommisjovnen re-
ektehtsisnie tjaalasovveme saemiej, kveeni/nöörjenso-
emeladtji jïh skåajjesoemeladtji guhkies histovrijen
bïjre jïh eadtjohke ektiedimmine sinsitnine staateraasti
dåaresth, jïh daate geahpani gaskem jeatjah goh konse-
kvense daaroedehtemeprosessijste. Daate heerredam-
me dam kulturelle raastendåaresth laavenjostoem
vijriebasse evtiedidh.

D a a h  l ï h t s e g h  tjïertestieh laavenjostoepro-
sjekth laanteraasti dåaresth daerpies juktie raastendåa-
resth kultuvredarjomh vïhtesjadtedh jïh vååjnoes dar-
jodh, jïh aaj Saemiedigkien ålman vuesiehtieh dagkerh

prosjekth tjuerieh ektiedimmiem seahkaridh laantera-
asti dåaresth.

Daejnie goh våarome d a a h  l ï h t s e g h  daam uvte-
lassem uvtedieh:

«Stoerredigkie reerenassem birrie bååstede Stoerre-
dægkan båetedh soejkesjinie guktie maahta dam raas-
tendåaresth laavenjostoem nænnoestehtedh saemien,
kveenen/nöörjensoemen jïh skåajjesoemen kultuvren
bïjre.»

4.10.3 SAEMIEDIGKIE GOH REERIJE 
KULTUVRESUERKESNE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  R ö ö p s e s ,
G å r r o e h b i e l i e n  k r i r r i e  j ï h  B y j r e s e k r i r r i e
D o h  K r u a n a  tjïertestieh man vihkeles Saemiedigkie
lea saemiej reaktese jïjtjenænnoestæmman, aaj kultu-
vresuerkesne, jïh tjïertestieh Saemiedigkien lea vihkeles
råålla barkosne Saetniesvoete- jïh liktemekommisjov-
nen reektehtsem bæjjese fulkedh. D a a h  l ï h t s e g h
tjïertestieh Saemiedigkie gellie kultuvreinstitusjovnh
reerie, museumh, teaterh, festivaalh, kultuvregåetieh jïh
saemien gaavnedimmiesijjieh, jïh viehkehte guktie
hijven mierie-eaktoeh saemien materijelle jïh immate-
rijelle kultuvredarjomidie. D a a h  l ï h t s e g h  seamma
tïjjen Saemiedigkien regijonaale fulkesæmman reek-
tehtsistie vuesiehtieh, jïh mielieh soejkesjh saemien
faalenassh tseegkedh dajvine gusnie garres daaroedeh-
teme orreme, sijhtieh vihkeles dïrreginie årrodh gosse
daaroedehtemeskaarah dåvvodh. D a a h  l ï h t s e g h
mielieh Saemiedigkie tjuara veanhtadidh dah edtjieh
buektiehtidh saemien tjeahpoe- jïh kultuvresuerkiem
eensilaakan nænnoestehtedh jïh evtiedidh, jïh dan åv-
teste vihkeles Saemiedigkiem nænnoestehtedh sov laa-
venjassi mietie.

4.10.4 NAMMOEHTIMMIE VÁRJJAT SIIDASTE 
UNESCO:N VEARTENEAERPIELÆSTOSE

M o e n e h t s e n  l ï h t s e g h  S o s i a l i s t e l e s  G å r -
r o e h k r i r r e s t e ,  R ö ö p s e s ,  G å r r o e h b i e l i e n
k r i r r i e  j ï h  B y j r e s e k r i r r i e  D o h  K r u a n a  Sae-
miedigkien sjaavnjose vuesiehtieh Várjjat siida UNES-
CO:n vearteneaerpielæstose tjaalasåvva. Várjjat siida lea
kultuvrebyjresh Unjárgan, Deatnun jïh Båtsfjorden
tjïeltine Finnmarhkesne, mah vuesiehtieh almetjh Va-
rangeren dajvesne orreme 12 000 jaepieh.D a a h  l ï h t -
s e g h  vuaptastehtieh aalkoe-åålmegi kultuvrebyjresh
eah leah dan sïejhme UNESCO:n vearteneaerpielæstos-
ne, jïh jis Várjjat siida vearteneaerpielæstose tjaalasåv-
va, dle dïhte sæjhta viehkiehtidh aalkoe-åålmegi kultu-
vrebyjresi aarvoem vååjnehtidh. D a a h  l ï h t s e g h
vuaptastehtieh Rïjhkeantikvaare joe Klijma- jïh byjre-
sedepartemeentese juvnehtamme Várjjat siidam Nöör-

jen annjebodts læstosne tjaeledh 2023, jïh reerenasse
tjuara vijriebasse skraejriem bæjjese fulkedh.

Daejnie goh våarome d a a h  l ï h t s e g h  daam uvte-
lassem uvtedieh:

«Stoerredigkie reerenassem birrie Várjjat siidam
nammoehtidh UNESCO:n vearteneaerpielæstose.»

4.10.5 ÅTNOE KVEENEN JÏH SKÅAJJESOEMEN 
SAEVEGISTIE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  R ö ö p s e s  j ï h
By j r e s e k r i r r i e  D o h  K r u a n a  vuesiehtieh dïsse mij
kommisjovnen reektehtsisnie tjaalasåvva åtnoen bïjre
saeviegistie goh væhta ektievoetese, ektiedæmman jïh
identiteetese. Dovne saemieh, kveenh jïh skåajjesoeme-
ladtjh jïjtsh saevegh nænnoestamme. Saevegh tjïelke-
laakan vuesiehtieh dah jïjtjemse vuejnieh goh jïjtje åål-
mege, jïh dah aaj symbovline aarvojde, aerpievuekide
jïh kultuvreaerpide.

D a a h  l ï h t s e g h  vuaptastehtieh siebrieh Norske
kveners forbund jïh Kvenlandsforbundet jaepien 2018
byögkeles jååhkesjimmiem ohtsin kveenen saeviegistie.
Don aejkien Tjïelte- jïh orrestimmiedepartemeente oh-
tsemem nyöjhki dejnie buerkiestimmine gaajhkh pri-
vaate almetjh jïh organisasjovnh maehtieh dam kvee-
nen saevegem nuhtjedh jalhts ij byögkeles jååhkesjim-
mie gååvnesh. Departemeente aaj vuaptastehti tjïelth
såemies ektiedimmine maehtieh jeatjah saevegh nuh-
tjedh goh nöörjen jïh saemien jïh tjïelte- jallh fylh-
kensaevegem.

D a a h  l ï h t s e g h  laakese saeviehtimmien bïjre
tjïelti byögkeles gåetine vuesiehtieh, gusnie tjåådtje:

«Tjïelten byögkeles gåetine, jallh dej baalte, eekine
jïh tjïelten institusjovnine maahta ajve saevegem nuh-
tjedh mij neebnesovveme laakesne goeven 10. b. 1898
nr. 1 Nöörjen saevegen bïjre § 1 (sloeptjen jïh njoektje-
men namhtah), saemien saevege jallh tjïelte- jallh fylh-
kensaevege.»

D a a h  l ï h t s e g h  mielieh skåajjesoemen jïh kvee-
nen saevegem feerhmedh daennie laakesne lea vihkele
jååhkesjimmie skåajjesoemeladtjijste jïh kveenijste/
nöörjensoemeladtjijste.

Daejnie goh våarome d a a h  l ï h t s e g h  daam uvte-
lassem uvtedieh:

«Stoerredigkie reerenassem birrie laakem jarkelidh
saeviehtimmien bïjre tjïelten byögkeles gåetine guktie
aaj kveenen jïh skåajjesoemen saevegem feerhmie.»

M o e n e h t s e n  j i e n e b e l å h k o e ,  l ï h t s e g h
k r i r r i j s t e  B a r k i j e k r i r r i e ,  Å e l k i e s b i e l i e n
k r i r r i e ,  G a s k o e h k r i r r i e  j ï h  G å r r o e h b i e l i e n
k r i r r i e  vuaptastehtieh, gosse Stoerredigkie Jarkelim-
mieh laakesne saeviehtimmien bïjre tjïelten byögkeles

gåetine gïetedi (vijriedamme nuepie jeatjah saevegiguj-
mie saeviehtidh) Juvn. 473 L (2020–2021), dle tjïelth
vijriedamme nuepiem åadtjoejin jeatjah saevegigujmie
saeviehtidh goh nöörjen, doh saemien jallh tjïelte- jallh
fylhkensaevieginie sijjen gåetijste. Jarkelimmien
mænngan maahta jeatjah saevegh nuhtjedh gosse öör-
nedimmieh, mïerhkesjimmieh jallh mïerhkebiejjiej
sïejhme ïedtjen mietie,

4.10.6 IMMATERIJELLE KULTUVREAERPIE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h b i e l i e n  k r i r r i e ,  R ö ö p s e s ,
G å r r o e h b i e l i e n  k r i r r i e  j ï h  B y j r e s e k r i r r i e
D o h  K r u a n a  Saemiedigkien prosjektem «Immate-
rijelle kultuvreaerpie Saepmesne» vuaptastehtieh, mij
joekoen reaktaperspektijvem immaterijelle kultuvrea-
erpien bïjre tjoevkedamme. Daate vihkele orreme guk-
tie maahta saemien kultuvreaerpiem jïh kultuvreele-
meenth vaarjelidh kulturelle appropriasjovnen jïh ek-
sotifiseeremen vööste, jïh stereotypifiseereme åehpie-
dehtemi vööste saemien kultuvreste. Seamma tïjjen
d a a h  l ï h t s e g h  vuaptastehtieh akte konsekvense
daaroedehtemeprosesseste lea orreme saemien kultu-
vre ov-våajnoes sjïdteme, jïh lissine aaj daajroe saemien
kultuvreaerpie- jïh kultuvreelemeenti bïjre. D a a h  l ï h -
t s e g h  tjïertestieh seammalaakan goh kommisjovnen
reektehtse vuesehte, nimhtie orreme gaajhkide nasjo-
naale unnebelåhkojde.

D a a h  l ï h t s e g h  Saemiedigkien vuajnoem jue-
kieh joejke/vuelie lea immaterijelle kultuvreaerpie, jïh
maam tjuara tjirkedh guhkiebasse vielie daajroen jïh
jååhkesjimmien tjïrrh. D a a h  l ï h t s e g h  lahtestæm-
man siebreste Juoigiid Searvi vuesehte, mij meala kom-
misjovne ij dokumenteereme guktie joejke/vuelie bieli-
ne orreme nyjsenæjjaj aarkebiejjeste. Seamma tïjjen
gellie joejkijh utnieh baahtseme joejke/vuelievåarhkoj-
de eevre daerpies dejtie. D a a h  l ï h t s e g h  Saemiedig-
kiem dåarjoeh institusjonelle hïejmese joejkese/vualan
daerpies, aaj soejkesje joejke/vuelievåarhkose.

Daejnie goh våarome d a a h  l ï h t s e g h  daam uvte-
lassem uvtedieh;

«Stoerredigkie reerenassem birrie Saemiedigkine
laavenjostedh dennie guhkiebasse barkosne nuepide
salkehtidh akten institusjonelle hïejmese joejkese/vua-
lan, daan nuelesne aaj soejkesje joejke/vuelievåarhko-
se.»

D a a h  l ï h t s e g h  Duodjeinstituhttan govlehtim-
mielahtestæmman vuesehte gusnie tjåådtje duedtie
daajroem jïh daejremem tseegkie dååjrehtimmiej mie-
tie jïh dam beavna praktihkeles barkoen jïh vytnesjim-
mien tjïrrh gelline boelvine. Duodjeinstituhtta dååjroe
Saetniesvoete- jïh liktemekommisjovnen reektehtse ij
nuekie hijven tjïertesth man vihkele duedtie lea sae-

miej identiteetedomtesasse. D a a h  l ï h t s e g h  aaj
vuaptastehtieh Duodjeinstituhtta meala vaenie al-
metjh daan biejjien mah maehtieh duedtiem leereh-
tidh, jïh daajroe jïh tjiehpiesvoeth viesjiehtåbpoe
sjidtieh man gaavhtan duedtiefaage håvhtaldihkie.
D a a h  l ï h t s e g h  Duodjeinstituhttam jïh Saemiedig-
kiem dåarjede daerpies vielie barkedh dotkeminie,
vaarjelimmine jïh gïehteldimmine duedteste.

Daejnie goh våarome d a a h  l ï h t s e g h  daam uvte-
lassem uvtedieh:

«Stoerredigkie reerenassem birrie, laavenjostosne
Saemiedigkine, soejkesjem darjodh juktie daajroem jïh
faalenassem duedtiefaagen sisnjelen lissiehtidh.»

M o e n e h t s e n  j i e n e b e l å h k o e ,  bielelen lïhtse-
ge Evtiedimmiekrirreste, kommisjovnen reektehtsasse
vuesehte, mij tjïelkeste guktie joekoen skåajjesoemen
jïh saemien nommh molsesovvin nommigujmie no-
erhtelaanti nommeaerpievuekeste. J i e n e b e l å h k o e
aaj gellie govlehtimmielahtestimmide vuesehte mah
tjïertestieh daerpies nommelaakem jarkelidh guktie aa-
lkoe-åålmegh jïh nasjonaale unnebelåhkoeh maehtieh
båeries fuelhkienommh åtnose vaeltedh. Vuesiehtim-
mien gaavhtan, dle Skogfinneforeningen vuaptastahta
guktie daaroen åejvieladtjh soemen nommh daaroe-
dehtin gærhkoen tjïrrh gosse kristeme, skylleme jallh
jeatjah gyrhkeles dahkoeh, aaj åvtelen Stoerredigkie
daaroedehtemepolitihkem nænnoesti. Skogfinnefore-
ningen aaj daan beajjetje nommelaakese vuesehte, mij
gaskem jeatjah åtnoem stuvrie minngienommijste
mah vïedteldihkie nommide mah leah, jallh orreme,
maadter-maadteraahkan jallh -aajjan, maadteraahkan
jallh -aajjan, aahkan jallh aajjan jallh eejhtegi minn-
gienomme jallh gaskenomme, jïh nommide mejtie 200
jallh vaenebh daennie rïjhkesne utnieh. J i e n e b e l å -
h k o e  tjïerteste sæjhta identiteetem nænnoestehtedh
jallh ektiedimmiem sjugniedidh jis maahta aelkedh
nommem nuhtjedh mij fuelhkeste vaaltasovvi gelliej
boelvi juassah.

Daejnie goh våarome j i e n e b e l å h k o e  daam uv-
telassem uvtede:

«Stoerredigkie reerenassem birrie jarkelimmieh
nommelaakesne gïehtjedidh jïh vuarjasjidh, guktie
minngieboelvh aalkoeåålmegijstie jïh/jallh nasjonaale
unnebelåhkojste maehtieh fuelhkien voestes/aalkoven
minngienommen aelhkebelaakan bååstede vaeltedh.»

4.10.7 BÅÅSTEDEFOERESJIMMIE 
KULTUVREHISTOVRIJES DAEVIERIJSTIE

M o e n e h t s e n  l ï h t s e g h  S o s i a l i s t e l e s  G å r -
r o e h k r i r r e s t e ,  R ö ö p s e s ,  G å r r o e h - k r i r r i e  j ï h
By j r e s e k r i r r i e  D o h  K r u a n a  tjïertestieh Saemie-
digkien barkoe reereminie jïh seremonielle daeverh

bååstede foeresjidh våaromem vaalta EN:n bæjhkoeh-
timmesne aalkoe-åålmegi reaktaj bïjre. Saemiedigkie
vuaptastahta saemien gievrieh bualasovvin jïh vaaltas-
ovvin goh bielie daaroedehtiemistie jïh saemide kriste-
gassjine darjodh, jïh daelie njieljie gievrieh mah sertie-
stovveme saemien museumidie. D a a h  l ï h t s e g h aaj
vïhtesjedtieh Saemien museumesiebrie, RiddoDuottar-
Museat jïh Saemien Sijte laejhtehks tjïelkestæmman
Bååstede-prosjekteste goh likteden råajvarimmie Saet-
niesvoeten- jïh liktemekommisjovnen reektehtsisnie.
Vuesiehtimmien gaavhtan, dle Saemien museumesi-
ebrie sov lahtestimmesne Saemiedægkan tjaala:

«Dej minngemes boelhki Bååstede-prosjekteste
dah saemien museumh ovmessie fåantoej gaavhtan
jueriedisnie orreme Bååstede-prosjektem liktemeråa-
jvarimmine gåhtjodh, guktie reektehtsisnie dorjeme
(sæjroe 635). Jeenjemes dejstie vierhtijste mah
Bååstede-prosjektese vadtasovvin, Norsk Folkemu-
seum åadtjoeji. [...] Illedahke bååstedefoeresjimmeste
sjïdti vaenebe goh lehkie daevierijstie Norsk Folkemu-
seumisnie bååstede böötin saemien eekese.»

D a a h  l ï h t s e g h  akteraeresne Saemiedigkine,
byöroe vuarjasjidh mejtie maahta saemien daeverh sa-
emien eekese jïh reeremasse sertedh dan jïjnje gåarede.

Daejnie goh våarome d a a h  l ï h t s e g h  daam uvte-
lassem uvtedieh:

«Stoerredigkie reerenassem birrie, laavenjostosne
Saemiedigkine, soejkesjem darjodh guktie maahta sae-
mien kultuvrehistovrijes daeverh bååstede sertedh sae-
mien eekese jïh reeremasse. Soejkesje tjuara hoksedh
saemien museumh Saemiedigkien reeremen nuelesne
daerpies vierhtieh åadtjoeh guktie maehtieh daeverh
mah bååstede båateme vaarjelidh, vöörhkedh, vuesieh-
tidh jïh dej bïjre bievnedh.»

4.10.8 AUTOMATIHKELES VAARJELIMMIEN BÏJRE 
KULTUVREMOJHTESELAAKESNE

M o e n e h t s e n  j i e n e b e l å h k o e , bielelen lïhtse-
ge Evtiedimmiekrirreste, kultuvremojhteselaakese § 4
vuesiehtieh automatihkeles vaarjelamme kultuvremo-
jhtesi bïjre, mij tjïerteste saemien kultuvremojhtesh ja-
epien 1917 raejeste jallh båarasåbpoe vaarjelimmiem
utnieh.

J i e n e b e l å h k o e  aaj govlehtimmielahtestæm-
man siebreste Skogfinneforeningen vuesehte, mij tjïer-
teste skåajjesoemen sïjsefeeleme easkah reformasjov-
nen mænngan eelki, jïh dan åvteste ij naan skåajjesoe-
men kultuvremojhtesh automatihkeles vaarjelimmiem
åadtjoeh daaletje kultuvremojhteselaaken mietie. J i e -
n e b e l å h k o e  tjoeperdimmiem juaka siebrine Skog-
finneforeningen ihke jienebh kultuvremojhtesh edtjieh
dassenidh jis ij sjïere njoelkedasse tseegkesovvh aaj skå-
ajjesoemen jïh jeatjah nasjonaale unnebelåhkoej kultu-

vremojhtesidie, guktie dejtie saemien kultuvremojhte-
sidie dorjeme.

Daejnie goh våarome j i e n e b e l å h k o e  daam uv-
telassem uvtede:

«Stoerredigkie reerenassem birrie uvtelassem jar-
kelæmman kultuvremojhteselaakesne darjodh mij jïjt-
sistie vaarjelimmiem tjirkie kveenen/nöörjensoemen
jïh skåajjesoemen kultuvremojhtesijstie njoelkedassi
mietie saemien kultuvremojhtesidie.»

4.10.9 SAEMIEN JÏH KVEENEN/
NÖÖRJENSOEMEN MEEDIJAH

M o e n e h t s e n  l ï h t s e g h  S o s i a l i s t e l e s  G å r -
r o e h k r i r r e s t e ,  R ö ö p s e s ,  G å r r o e h k r i r r i e  j ï h
By j r e s e k r i r r i e  D o h  K r u a n a  aaj sijhtieh aaj tjïer-
testidh man vihkele saemien jïh kveenen/nöörjensoe-
men meedijah leah saemien jïh kveenen gïeleevtie-
dæmman. D a a h  l ï h t s e g h Saemiedigkien uvtelassem
dåarjedieh byöroe meedijavoeth jïh daerpiesvoeth sal-
kehtidh, jïh vienhtieh dagkeres salkehtimmie aaj
byöroe kveenen meedijah faarhmestidh.

Daejnie goh våarome d a a h  l ï h t s e g h  daam uvte-
lassem uvtedieh:

«Stoerredigkie reerenassem birrie daajroevåaro-
mem darjodh saemien jïh kveenen/nöörjensoemen
meedijavoeti jïh -daerpiesvoeti bïjre, jïh råajvarimmieh
uvtedidh mah maehtieh viehkiehtidh saemien jïh kve-
enen/nöörjensoemen meedijah nænnoestehtedh.»

4.10.10 JOEKOEN SKÅAJJESOEMEN KULTUVREN 
JÏH HISTOVRIJEN BÏJRE

M o e n e h t s e n  l ï h t s e g h  S o s i a l i s t e l e s  G å r -
r o e h k r i r r e s t e ,  R ö ö p s e s ,  G å r r o e h - k r i r r i e  j ï h
By j r e s e k r i r r i e  D o h  K r u a n a  govlehtimmielahtes-
tæmman vuesiehtieh siebreste Skogfinske intresser i
Norge, mij tjïerteste daerpies daajroem skåajjesoeme-
ladtji histovrijen jïh kultuvren bïjre nænnoestehtedh,
jïh råajvarimmiejgujmie nïerhkedh juktie skåajjesoe-
men aerpievuekieh jïh kultuvreaerpiem gorredidh.
Vuesiehtimmien gaavhtan vuaptastehtieh skåajjesoe-
men vætnoeaerpievuekieh goh biessiepruvnieldimmie
jïh kont-gurreme håvhtaldihkie, ihke vaenie almetjh
dam maehtieh. Kont-gurreme lea Husflidenen rööp-
seslæstosne.

Daejnie goh våarome d a a h  l ï h t s e g h  daejtie uv-
telasside uvtedieh:

«Stoerredigkie reerenassem birrie lïerehtimmiem
learoehkijstie jïh lohkehtæjjijste maadthskuvlesne
nænnoestehtedh skåajjesoemeladtji histovrijen jïh kul-
tuvren bïjre.»

«Stoerredigkie reerenassem birrie dotkemem næn-
noestehtedh skåajjesoemen histovrijen jïh kultuvreaer-
pien bïjre.»

«Stoerredigkie reerenassem birrie råajvarimmieh
nænnoestehtedh mah maehtieh viehkiehtidh skåa-
jjesoemen kultuvreaerpiem vaarjelidh, goh gïele, væt-
noeaerpievuekieh, bigkemevuekieh jïh plearoeh.»

D a a h  l ï h t s e g h  govlehtimmielahtestæmman si-
ebreste Skogfinneforeningen vuesiehtieh, mij tjïerteste
skåajjesoemeladtjh sijhtieh Norsk Skogfinsk museu-
mem nasjonaale institusjovnine darjodh. D a a h  l ï h t -
s e g h  vuaptastehtieh Skogfinnesiebrien tjïelkestimmie
daase lea vuaptastehtedh aarebi skåajjesoemen or-
rijimmieh eah jïjtjemse Finnskogese jïh Sis-laanten fyl-
hkese gaertjedh, men aaj Østfoldesne, Akershusesne,
Buskerudesne, Telemarkesne, Oslovisnie jïh Tröönde-
lagesne gååvnesieh. Skogfinneforeningen aaj tjïerteste
Norsk Skogfinsk Museume stuerebe geografeles vier-
hkiedajvem daarpesje jis edtja viehkiehtidh daajroem
skåajjesoemen kultuvren bïjre lissiehtidh, jïh dam gor-
redidh, gaajhkine dajvine gusnie aalkoelisnie skåajjeso-
emen orrijimmie.

D a a h  l ï h t s e g h  tjïertestieh skåajjesoemeladtjh
leah nasjonaale unnebelåhkoe, jïh vienhtieh daerpies
barkedh guktie vielie daajroe jïh bievneme skåajjesoe-
men kultuvren jïh histovrijen bïjre sjædta abpe laantes-
ne. D a a h  l ï h t s e g h  akteraeresne siebrine Skogfinne-
foreningen mij jeahta Norsk Skogfinsk museume vihke-
les råållam åtna jis edtja dam buektiehtidh.

Daejnie goh våarome d a a h  l ï h t s e g h  daam uvte-
lassem uvtedieh:

«Stoerredigkie reerenassem birrie vuarjasjidh mej-
tie maahta Nöörjen Skåajjesoemen Museumasse staa-
tusem nasjonaale museuminie vedtedh.»

4.10.11 VIELIE SÏEJHME KVEENEN/
NÖÖRJENSOEMEN KULTUVREN BÏJRE

M o e n e h t s e n  l ï h t s e g h  S o s i a l i s t e l e s  G å r -
r o e h k r i r r e s t e ,  R ö ö p s e s ,  G å r r o e h - k r i r r e s t e
j ï h  By j r e s e k r i r r e s t e  D o h  K r u a n a  vuaptastehti-
eh kveenh/nöörjensoemeladtjh jïjnjem sijjen kultu-
vreste jïh guektiengïelevoeteste dasseme maam aalkoe-
visnie utnin, jïh dan gaavhtan geerve orreme kulturelle,
gïeleldh jïh religijööse gellievoetem guhkiebasse evtie-
didh. Vijriebasse, dle da a h  l ï h t s e g h  govlehtimmi-
evaestiedassese vuesiehtieh siebreste Norske kveners
forbund, mij tjïerteste dan åvteste vaenie kveenen/
nöörjensoemen kultuvredarjomi bïjre soptsestamme
gelliej boelvi tjïrrh, dle joekoen vihkele gïeleldh-kultu-
relle dualiteetem gïelelïerehtimmien sisnjelen evtiedi-
dh. Kommisjovnen reektehtse aaj vuesehte daerpies
kveenen/nöörjensoemen institusjovnh nænnoesteh-

tedh, lissine kveenen/nöörjensoemen kultuvrem jïh
gïelem.

Daejnie goh våarome d a a h  l ï h t s e g h  daejtie uv-
telasside uvtedieh:

«Stoerredigkie reerenassem birrie guhkiessoejke-
sjem darjodh kveenen/ nöörjensoemen kulturelle jïh
gïeleldh jealajæmman.»

«Stoerredigkie reerenassem birrie kveenen/nöör-
jensoemen tsïegleprogrammem tseegkedh, seam-
malaakan goh dïhte juvdi jïh saemien.»

«Stoerredigkie reerenassem birrie salkehtidh guktie
maahta Kvensk institutt evtiedidh jïh nænnoesteh-
tedh.»

«Stoerredigkie reerenassem birrie hoksedh pro-
gramme tseegkesåvva kveenen/nöörjensoemen dotke-
masse Dotkemeraeresne.»

4.11 Tsegkie 4: Hööpteme vigkijste
M o e n e h t s e n  j i e n e b e l å h k o e , bielelen Evtie-

dimmiekrirrien lïhtsege, vuaptastahta kommisjovne
dååjrehte aassjoelahtestimmieh jïh sïerredimmie leah
seabradahkedåeriesmoere, joekoen aalkoeåålmegidie
jïh unnebelåhkojde. Kommisjovne tjïerteste såe-
miesmearan daate faatoes daajroej gaavhtan aalkoeåål-
megi jïh unnebelåhkoej bïjre, jïh såemiesmearan vuaj-
noej gaavhtan mah veaksahkåbpoe sjïdteme daaroe-
dehtemepolitihkeste.

J i e n e b e l å h k o e  vïhtesjadta kommisjovne meala
seammavyörtegsvoete jïh likteme kveenide/nöörjenso-
emeladtjide jïh skåajjesoemeladtjide formaliseeremem
kreava meatannænnoestimmeste nasjonaale unnebe-
låhkojde, jïh kommisjovne reerenassem birrie salkeh-
tidh mejtie daerpies ihkuve raeriestimmeles orgaanine
nasjonaale unnebelåhkojde.

J i e n e b e l å h k o e  vïhtesjadta kommisjovne aaj
gaskem jeatjah gyhtjelassh gïetede ov-tjïelkestamme re-
aktaj bïjre eatnamasse jïh tjaatsan, industrijelle råajva-
rimmiej bïjre mah doh minngemes jaepieh leah aerpie-
vuekien åtnoedajvh ritneme, jïh sjïdtije våaroehtimmi-
en bïjre ålkoejielede- jïh eatnemevaarjelimmieïedtjijste
mij voenges provhkerealateereme åtnoem baajnehte.

J i e n e b e l å h k o e  vïhtesjadta kommisjovne daah
tsiehkieh uvtede:
– Kommisjovne uvtelasside råajvarimmiej bïjre Sopt-

sestimmiereaktakommisjovneste (NBS 2022:9)
dåarjohte juktie aassjoem jïh sïerredimmiem aal-
koeåålmegi jïh unnebelåhkoej vööste heerredidh.

– Byöroe ihkuve raeriestimmeles orgaanem reerenas-
sese salkehtidh aamhtesinie nasjonaale unnebelå-
hkoej bïjre, daan nuelesne vuekieh meatannænno-
estæmman.

– Kommisjovne haasta eeke- jïh åtnoereaktide goe-
rehtalledh dajvine Finnmarhken ålkolen åålmehre-
aktan mietie. Daate goerehtalleme tjuara aaj reak-
tan bïjre bovtsegåatoemasse årrodh daan beajjetje
båatsoedajvi ålkoli, jïh nasjonaale unnebelåhkoej
åtnoereaktaj bïjre provhken jïh aalteren tïjjen
åtnoen mietie.

– Kommisjovne vuesehte NBS:se 2007:13 Orre saemi-
ereakta jïh NBS:se 2008: 5 Reakta göölemasse
mearosne Finnmarhken ålkolen, jïh haasta barkoe
uvtelassigujmie jåarhka daejnie salkehtimmine.

– Kommisjovne uvtede tjåenghkies gïehtjedimmie
dorjesåvva båatsoen areaaletsiehkeste jïh båatsoen
råålleste saemien kultuvrese.

J i e n e b e l å h k o e  sæjhta tjarke tjïertestidh daer-
pies råajvarimmiejgujmie nïerhkedh mah edtjieh aas-
sjoem jïh sïerredimmiem vuastalidh.
J i e n e b e l å h k o e  vuaptastahta daate negatijve treen-
de abpe seabradahkesne, men vuajna aalkoeåålmegh
jïh unnebelåhkoeh leah lissie prååsehke dåehkieh mah
lissie tsåatskelesvoetem barkosne råajvarimmiejgujmie
daarpesjieh.

J i e n e b e l å h k o e  sæjhta aaj vuaptastehtedh gellie
areaalevigkieh jïh bigkemeaamhtesh leah leajhtadim-
miem heajjoedamme maam saemieh, kveenh/nöör-
jensoemeladtjh jïh skåajjesoemeladtjh staateles orgaa-
nide jïh åejvieladtjide utnieh. Guhkiebasse barkosne
likteminie lea vihkeles råajvarimmiejgujmie nïerhkedh
prosessh tseegkedh mejtie aalkoeåålmegh jïh nasjonaa-
le unnebelåhkoeh maehtieh leajhtadimmiem utnedh.

J i e n e b e l å h k o e  lea vïhtesjadteme rååresjim-
mesne dej sjyöhtehke dåehkiejgujmie, dovne tjåang-
hkojne jïh govlehtimmiej tjïrrh, jïjnje daajroe jïh goer-
kese fååtesieh aalkoeåålmegi jïh nasjonaale unnebelå-
hkoej gïelen, kultuvren jïh aerpievuekiej bïjre. J i e n e -
b e l å h k o e  dååjroe daate oktegimse maahta våaro-
mem vedtedh sinsitniem båajhtoehlaakan guarkedh
jïh vigkieh sjugniedidh. Aaj soptsesåvva raejkiej bïjre
maahtosne dåehkiej reaktaj bïjre. Reerenasse tjuara
dïedtem vaeltedh barkijidie lïerehtimmiem vedtedh
mah byögkelesvoetesne berkieh.

Daejnie goh våarome j i e n e b e l å h k o e  daam uv-
telassem uvtede:

«Stoerredigkie reerenassem birrie dïedtem vael-
tedh byögkeles barkiji daajroem veelelaakan orresteh-
tedh aalkoeåålmegi jïh nasjonaale unnebelåhkoej
reaktaj, gïelen, kultuvren jïh aerpievuekiej bïjre».

J i e n e b e l å h k o e  vuaptastahta jienebh dejstie rå-
ajvarimmijste daan tsegkien nuelesne leah neebnesov-
veme lahtestimmine jïh uvtelassine jeatjah tsegkiej
nuelesne moenehtsen juvnehtimmesne.

4.11.1 EEKE- JÏH ÅTNOEREAKTAJ BÏJRE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h  K r u a -
n a  vuaptastehtieh kommisjovne tjïerteste ov-tjïelke-
stamme reaktah eatnamasse jïh tjaatsan leah vihkeles
gaaltije vigkide aalkoeåålmegi/nasjonaale unnebelå-
hkoej jïh nöörjen åejvieladtji gaskem, jïh sisnjelds voen-
ges seabradahkine.

D a a h  l ï h t s e g h  sijhtieh vuaptastehtedh kommi-
sjovne haasta goerehtalleme eeke- jïh åtnoereaktijste
dorjesåvva dajvine Finnmarhken ålkolen åålmehreak-
tan mietie. Kommisjovne seamma tïjjen tjïerteste dag-
keres goerehtalleme tjuara reaktan bïjre årrodh bovtse-
gåatoemasse daan beajjetje båatsoedajvi ålkoli, jïh na-
sjonaale unnebelåhkoej åtnoereaktaj bïjre, provhken
jïh aalteren tïjjen åtnoen mietie. Daah lïhtsegh vuaptas-
tehtieh stoerre daerpiesvoete dagkerh reaktagoerehtal-
lemidie orreme guhkiem, jïh dam gelline saemien dajvi-
ne uvtedin NBS:sne 2007:13 Orre saemiereakta.

Daejnie goh våarome d a a h  l ï h t s e g h  daam uvte-
lassem uvtede:

«Stoerredigkie reerenassem birrie bååstede Stoerre-
dægkan båetedh proposisjovnine mij eeke- jïh åtnoere-
aktah saemide jïh nasjonaale unnebelåhkojde
Finnmarhken ålkolen goerehtalla åålmehreaktan mie-
tie. Dagkeres goerehtalleme tjuara reaktam bovtsegåa-
toemasse daan beajjetje båatsoedajven ålkolen
feerhmedh, jïh åtnoe- jïh eekereaktah provhken jïh aa-
lteren tïjjen åtnoen mietie.»

4.11.2 FRIJJE BEAVNEME ÅVTELHBODTI 
JÅÅHKESJIMMIEN BÏJRE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h  K r u a -
n a vuesiehtieh don åålmehrïekteles prinsihpese «Free,
Prior and Informed Consent – (FPIC)», jallh «frijje, beav-
neme åvtelhbodti jååhkesjimmie», goh vihkeles prinsi-
hpe EN:n bæjhkoehtimmesne aalkoeåålmegi reaktaj
bïjre. Daah lïhtsegh vuaptastehtieh nöörjen åejvielad-
tjh leah aktijve guejmine orreme barkosne bæjhkoeh-
timmine, jïh bæjhkoehtimmien åvteste jïenestin EN:n
generaalekrirresne 13.b. 2007. Bæjhkoehtimmie vihtes-
te, edtja frijje åvtelhbodti jååhkesjimmiem veedtjedh
konsultasjovni tjïrrh aalkoeåålmegi representatijve in-
stitusjovnigujmie åvtelen sjïehtesjimmie jïh evtiedim-
mie dorjesuvvieh laakijste jïh reereles råajvarimmijste
mah leah aalkoeåålmegi bïjre.

D a a h  l ï h t s e g h  sijhtieh aaj vuaptastehtedh njo-
elkedassh EN:n bæjhkoehtimmesne aalkoeåålmegi re-
aktaj bïjre eah leah ryöktesth nöörjen reaktese sjïehte-
sjamme åålmehreaktalaaken tjïrrh, goh vuesiehtimmi-

en gaavhtan SP 27. D a e j  l ï h t s e g i  mïelen mietie ij
byörh naan juerie årrodh bæjhkoehtimmien njoelke-
dassh leah faamosne saemide goh aalkoeåålmege åål-
mehreaktan tjïrrh, jïh mielieh prinsihpem frijje, beav-
neme åvtelhbodti jååhkesjimmien bïjre laakine vihties-
tidh, sæjhta råajvarimmine årrodh mij vigkide heajjo-
de, jïh seamma tïjjen nöörjen laakem åålmehreaktine
iktede.

Daejnie goh våarome d a a h  l ï h t s e g h  daam uvte-
lassem uvtede:

«Stoerredigkie reerenassem birrie bååstede Stoerre-
dægkan båetedh uvtelassine laakenjoelkedassese juktie
prinsihpem frijje åvtelhbodti jååhkesjimmien bïjre
EN:n bæjhkoehtimmeste aalkoeåålmegi reaktaj bïjre
(Free, Prior and Informed Consent) nöörjen laakese
vihtiestidh.»

4.11.3 «FOVSEN-AAMHTESEN» BÏJRE JÏH 
AAMHTESH MAH DÏSSE GOVLESUVVIEH

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h  K r u a -
n a  vuaptastehtieh akteraeresne Jollemesreakta dåap-
mosne HR-2021-1975-S (daan mænngan Fovsen-aamh-
tese) vihtiesti bigkeme bïegkefaamoetseegkeldahkeste
sijjine Roan jïh Storheia Fovsen-njaarkesne båatsoesae-
miej åålmehreaktah mïedteli, dejtie båatsoesaemide
mah dajvem daelviegåatomedajvine nuhtjieh. Dan
guhkies prosessen gaavhtan aamhtesinie, jïh dan åvtes-
te fïnkesamme dåapmoem bæjjese fulkedh, daate stoer-
re jïh ov-rïektes deadtove båatsoesaemide Fovsesne or-
reme. D a a h  l ï h t s e g h  vuaptastehtieh jeenjesh saemi-
en byjresinie kommisjovnese soptsestieh Fovsen-aa-
mhtese lea vaenie leajhtadimmiem nöörjen åejvielad-
tjide sjugniedamme, naakede maam aaj vihteste
kapihtelisnie 20 kommisjovnereektehtsisnie, båatsoen
eaktoej bïjre.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h
K r u a n a  aaj sïemesvoetem båatsoen, bigkiji jïh reere-
nassen gaskem vuaptastehtieh mij dorjesovvi tjåang-
hkoej mænngan Rïjhkeliktijinie. Daesnie akte dejstie
åejvietsegkijste lij jeatjah gåatomedajvh båatsose ved-
tedh dej teehpeme daelviegåatomedajvi åvteste Fovse-
sne. Daelie orre gåatomedajvh goerehtalleme dajvesne
Sålekinna-Håmmålsfjellet mah seapan maehtieh åtnas-
ovvedh. D a a h  l ï h t s e g h  vuaptastehtieh daate lea da-
jvh mejtie åarjelsaemien båatsoe aarebi nuhtjeme, men
gubpede båatsoesaemieh baajhtaldallin 1700- jïh 1800-
låhkoen daaroedehtemeprosessen tjïrrh.

D a a h  l ï h t s e g h  aaj vuaptastehtieh budsjedte-
proposisjovnesne Energijedepartemeentese jaapan



75Juvn. 30 S – 2025–2026

2025 (Prop. 1 S (2024–2025), Energijedepartemeente,
kap. 9, sæjroe 180) akte gïehtjedimmie prosesseste Fov-
sen-aamhtesisnie jïh reerenassen boejhkehtassijste aa-
mhtesistie leah baalte bïejesovveme. D a a h  l ï h t s e g h
mielieh uvtemes lij byöreme jïjtjeraarehke kraans-
komem Fovsen-aamhtesistie darjodh, man mietie Sae-
miedigkien stoerretjåanghkoe akteraeresne gihtjehti
njoktjen 10.b. 2023. Daah lïhtsegh mielieh kraanskome
maam akte jïjtjeraarehke orgaane, kommisjovne jallh
nammoehtamme dåehkie lea dorjeme, eantan vielie
sæjhta våaromem utnedh sjæjsjalimmieh kradtjoeh-
tidh, mah lin aamhtesereeremisnie jïh rïekteles minngi-
ebarkosne Fovsen-aamhtesistie dorjesovveme, dej ree-
renasseboelhki tjïrrh gosse aamhtesem dovne politih-
keles jïh rïekteles nieptjesne gïetedamme. D a a h  l ï h t -
s e g h  tjïertestieh annje ij leah fer seenhte mandaatem
tseegkedh jïh lïhtsegh dagkeres jïjtjeraarehke kraansko-
emasse nammoehtidh. Daah lïhtsegh mielieh bigkeme
bïegkefaamoetseegkeldahkijste, dåapmoe jïh politihke-
les jïh rïekteles illedahke tjïelkelaakan vuesiehtieh
nöörjen staate ij leah saemien reaktah jïh ïedtjh nuekie
daennie sjyöhtehke aamhtesisnie krööhkestamme, jïh
billieh daate aaj maahta faamosne årrodh jeatjah bigke-
minie.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h
K r u a n a  prosesside vuesiehtieh mah daelie elektrifise-
eremen bïjre juhtieminie Equinoren tseegkeldahkeste
Melkøyesne Finnmarhkesne. Daah lïhtsegh sijhtieh
preavan Laanteburrie- jïh beapmoedepartemeenteste
vuesiehtidh tsïengelen 12. biejjeste 2023 Ålja- jïh ener-
gijedepartemeentese: «Govlehtimmievaestiedasse Stat-
nett SF- orre faamoeledninge Skaidi-Hammerfest».
Prievesne Laanteburrie- jïh beapmoedepartemeente
tjaala:

«Tsiehkie åålmehreaktese
Dejnie åålmehrïekteles vuarjasjimmine NVE tjïer-

teste: ´mijjieh mïelebe båatsoesïjth retnoe akten mea-
ran båetieh gusnie leavloe fer stoerre sjædta, dan åvteste
råajvarimmie dej nuepiem gaertjede bovtsigujmie
seammalaakan gïehtelidh goh aarebi’. LBD aervede
daate vuarjasjimmie NVE:n veanhtadamme baajneh-
timmiem våaroeminie åtna mij daajroevåaromen mie-
tie. Juvnehtimmien mietie daate daajroevåarome ov-
seekere. LBD:n mïelen mietie tjuara dam guarkedh goh
vaahra råajvarimmie sæjhta åålmehreaktameadtam
sjugniedidh, vuesiehtimmien gaavhtan jis båetije dot-
keme stuerebe baajnehtimmiem bovtsese vuesehte goh
NVE våaroemasse beaja.»

D a a h  l ï h t s e g h  vuaptastehtieh reerenasse, jalhts
daam veaksehks vaarnoehtimmiem åådtjeme, nænno-
esti konsesjovnem faamoelinjese vedtedh Skaidin jïh
Hammerfesten gaskesne. Konsesjovnenænnoestimmie
tjarke vuastalimmiem saemien bieleste åådtjeme, gas-

kem jeatjah nænnoestimmesne Saemiedigkien stoer-
retjåanghkoste aamhtesisnie «043/20 Bïegkefaamoe
eatnamisnie – Saemiedigkien vuajnoe», «042/23 Sae-
miedigkien vuajnoe elektrifiseeremasse Melkøyeste, re-
erenassen nænnoestimmie elektrifiseeremen bïjre
Hammerfesteste LNG», jïh beavneme steebnemisnie Ål-
ja- jïh energijedepartemeenten vööste Saemiedigkiera-
ereste ruffien 25.b. 2024.

D a a h  l ï h t s e g h  vuaptastehtieh gosse kommi-
sjovne vigkiehööptije råajvarimmieh gïetedi, dïhte me-
ala daerpies praksisem vuarjasjidh åvtelhbodti aalkovi-
nie reaktavåaromen mietie oreigningslaakesne. D a a h
l ï h t s e g h  aaj vuaptastehtieh dåeriesmoere åvtelhbod-
ti aalkovinie båatsoedajvine, dïsse aaj Norges institu-
sjon for menneskerettigheter (NIM), Saemiedigkien
laakemoenehtse båatsoelaakese jïh Klijmajeatjahtehte-
memoenehtsen reektehtsinie «Omstilling til lavut-
slipp» tjuvtjiedamme, gusnie moenehtse juvnehte vuar-
jasjimmiem praksiseste darjodh åvtelhbodti aalkovinie.

D a a h  l ï h t s e g h  mielieh åejvieladtji åtnoe åvtelh-
bodti aalkovinie, gusnie bigkije luhpiem åådtje bigke-
minie nïerhkedh åvtelen gyhtjelassh reaktaj bïjre dajve-
se juridihkeles kreajnoehtamme, lea vihkeles fåantojne
orreme man åvteste dååjroe reereme jïh åejvieladtjh
leah Fovsen-aamhtesisnie jïh plearoeh aamhtesinie be-
ahteme.

D a a h  l ï h t s e g h  sijhtieh aaj vuaptastehtedh Jil-
len-Njaarke båatsoesïjte plearoeh vigkesne tjåådtje Åa-
jvaeresne Nordlaantesne, gusnie bïegkefaamoetseeg-
keldahke sïjten gïrremi vööste tseegkesovveme, jalhts ij
leah ekspropriasjovnemaaksoem jallh tsiehkiem bå-
atsoen reaktide rïekteles kreajnoehtamme.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s  j ï h  By j r e -
s e k r i r r i e  d o h  K r u a n a  aaj vuesiehtieh
gïetedæmman proposisjovneste Prop. 111 L (2022–
2023) Endringer i energiloven og plan- og bygningslo-
ven (bïegkefaamoe eatnamisnie). Juvn. 483 L (2022–
2023) moenehtsen lïhtsegh krirrijste Sosialisteles Går-
roehkrirrie, Rööpses jïh Byjresekrirrie Doh Kruana
daam uvtelassem uvtedin:

«Stoerredigkie reerenassem birrie salkehtidh guktie
maahta baahtsemem åvtelhbodti aalkovasse ekspropri-
asjovneaamhtesinie bigkemidie båatsoedajvine nåh-
kehtidh.»

Daejnie goh våarome d a a h  l ï h t s e g h  daam uvte-
lassem uvtedieh:

«Stoerredigkie reerenassem birrie bååstede Stoerre-
dægkan båetedh laakeuvtelassine nåhkehtimmien
bïjre åvtelhbodti aalkovinie reaktavåaromen mietie
oreigning-laakesne dejnie dajvine gusnie saemien bå-
atsojne gïehtele.»

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h
K r u a n a  mielieh saemien ïedtjh mej bïjre lea areaale-
aamhtesinie jïh mej reakta rååresjamme sjïdtedh, tjue-
rieh nuekie vierhtieh jïh kapasiteetem daejnie
prosessine åadtjodh, naemhtie Saemiedigkie lea uvte-
damme. D a a h  l ï h t s e g h  mielieh jis edtja buektieh-
tidh hijven vigkiehööptije prosessh tjïrrehtidh, dellie
daerpies guejmiej leah seamma mierieh jïh vierhtieh
meatan årrodh prosessine.

4.12 Tsegkie 5: Sjïehtesjimmie njoelke-
dassijste

M o e n e h t s e n  j i e n e b e l å h k o e , gaajhkesh bi-
elelen Evtiedimmiekrirrien lïhtsege, vïhtesjadta kom-
misjovne mænngan konsekvenside daaroedehtemepo-
litihkeste gïehtjedamme, konklusjovnine åtna åejvie-
ladtjh ovmessie njieptjine reeremepraksisen tjïrrh ak-
tem politihkem tjïrrehtieh mij ij nuekie orreme jallh ul-
mine åtna sjïehtedimmieh aalkoeåålmegidie jïh
nasjonaale unnebelåhkojde darjodh jallh illedh.

J i e n e b e l å h k o e  vïhtesjadta kommisjovne sæjh-
ta gïehtjedimmie faatoes sjïehtesjimmeste nænno-
estimmijste unnebelåhkoepolitihkeles suerkesne dor-
jesåvva, jïh meala daate sjïehtesjimmiegaehpie lea
åejviehaesteme gïelelïerehtimmien sisnjelen juktie rad-
tjoes jïh hijven gïelelïerehtimmiem hijven kvaliteeteste
byjjenimmie- jïh ööhpehtimmieinstitusjovnine faaleh-
tidh.

J i e n e b e l å h k o e  vïhtesjadta kommisjovne daah
tsiehkieh uvtede.
– Goh bielie Stoerredigkien gïehtjedimmesne reere-

minie byöroe aelkedh faatoes sjïehtesjimmiem
nænnoestimmijste unnebelåhkoepolitihkeles suer-
kesne vuartasjidh.

– Kommisjovne åejvieladtjide haasta lïerehtimmiem
saemiej, kveeni jïh skåajjesoemeladtji bïjre jïh dej
reaktaj bïjre nænnoestehtedh byjjes barkijidie.

– Kommisjovne universiteete- jïh jïlleskuvlesuerkiem
haasta ööhpehtimmiem aalkoeåålmegi jïh nasjo-
naale unnebelåhkoej bïjre jieniebidie studentide
faalehtidh.

J i e n e b e l å h k o e  vuajna jienebh dejstie råajva-
rimmijste mejtie uvtedamme daan tsegkien nuelesne,
sijhtieh lïhke vïedteldihkie årrodh råajvarimmiejguj-
mie mejtie uvtedamme jeatjah tsegkiej nuelesne, jïh
sov mïerhkesjimmide vuesehte joekoen gïelen jïh daa-
jroebievnemen bïjre.

J i e n e b e l å h k o e  sæjhta tjïertestidh reerenassen
dïedte hoksedh byögkeles barkiji lea daerpies daajroe
aalkoeåålmegi jïh nasjonaale unnebelåhkoej haestemi,
daerpiesvoeti jïh reaktaj bïjre. Juktie dam tjirkedh tjua-

ra systematihkeles råajvarimmieh tseegkedh barkijidie
byögkeles reeremisnie gaajhkine njieptjine, jïh gaajhki
dïenesjefaalenassi sisnjeli. J i e n e b e l å h k o e  reerenas-
sem birrie daejnie barkojne jåerhkedh, jïh bååstede Sto-
erredægkan sjïehteleslaakan bievnedh.

J i e n e b e l å h k o e  vuaptastahta kommisjovne
tjïerteste akte dejstie stööremes haestiemijstie maam
vïhtesjamme, lea faatoes tjïrrehtimmie nænnoestam-
me politihkeste. Kommisjovne tjïerteste gosse laakh, re-
aktah laaken mietie jïh politihkeles nænnoestimmieh
jïh råajvarimmieh eah leah bæjjese fulkesovveme åejvi-
eladtjijste gaajhkide dåehkide, dellie sjïehtesjimmiega-
ehpiem åtna. Kommisjovne vuaptastahteme sosijaale
leajhtadimmie jïh sïejhme leajhtadimmie åejvieladtji-
de leah vihkeles eaktoeh liktemasse. Faatoes tjïrrehtim-
mie nænnoestamme reaktijste jïh råajvarimmijste ij
ajve dam sïejhme leajhtadimmiem heajjodh, men aaj
leajhtadimmiem heajjode råajvarimmieh tjïrrehtam-
me sjidtieh.

J i e n e b e l å h k o e  sæjhta aaj vuaptastehtedh ree-
renasse lea govlehtimmievaestiedassem deelleme mij
vijriesåbpoe barkoem nænnoestimmijste ållermaahta,
mejtie Stoerredigkie nænnoestamme. J i e n e b e l å -
h k o e  såemies gåhkoem vïhtesjadta guktie dam vijrie-
såbpoe barkoem guarkoe. Fåantoe maahta faatoes daa-
jroe muvhti bïjre daejstie råajvarimmijste årrodh, men
aaj såemies gåhkoe gåessie vuartasjimmie dorjesovvi.
J i e n e b e l å h k o e  gujht tuhtjie vihkele reerenasse jïh
abpe byögkelesvoete Stoerredigkien nænnoestim-
miejgujmie vijriesåbpoe berkieh, jïh meala reerenasse
tjuara veele vuartasjimmiem darjodh dej sjyöhtehke
dåehkiejgujmie ektine, juktie tjïelkestehtedh gusnie
tjïelke sjïehtesjimmiegaehpie, jïh gusnie ektie dååjrese
jïh/jallh bïevnesh fååtesieh man åvteste daate dan tjar-
ke vååjnesasse båata govlehtimmielahtestimmine.

J i e n e b e l å h k o e  vuesehte tjaatsegasse Doku-
ment 3:5 (2019–2020) Rïjhkerevisjovnen goerehtimmie
saemien learohki reakteste lïerehtæmman saemiengïe-
lesne jïh saemien gïelelïerehtæmman, mij stoerre vaa-
noeh saemien gïelelïerehtimmesne jïh lïerehtimmesne
saemiengïelesne vuesehte, dovne learoevierhtiej bïjre,
låhkoen bïjre lohkehtæjjijste jïh maajh-ööhpehtimmi-
en bïjre. Rïjhkerevisjovne vuaptastahta vierhkievierhti-
eh leah gellieh jïh smaave, jïh jieniebidie aktööride bur-
reme. Rïjhkerevisjovne juvnehte Maahtoedeparte-
meente vuarjesje guktie maahta vierhkievierhtide bue-
rebelaakan nuhtedh juktie skuvleaajhteri barkoem då-
arjodh hijven jïh seammavyörtegs faalenassem
tjirkedh. Juvn. 211 S (2019–2020) gïehtjedimmie- jïh
konstitusjovnemoenehtse tjïertesti gosse reakta lïereh-
tæmman saemiengïelesne jïh saemien gïelelïerehtæm-
man ij leah nuekie åehpies dej saemien jarngedajvi ål-
koli, tjuara sjïerelaakan vuarjasjidh mej daerpiesvoe-
tigujmie jïh råajvarimmiejgujmie lea daerpies nïerh-
kedh gaajhkine dajvine laanteste, gusnie reakta ij åtnas-

ovvh daan biejjien, dovne smaave tjïeltine jïh stoerre
staarine. Tjuara joekoen doh smaave saemien gïelh,
julev- jïh åarjelsaemien krööhkestidh, mah leah joeko-
en håvhtaldihkie. Moenehtse tjïertesti Maahtoedepar-
temeente, laavenjostosne Saemiedigkine, tjuara vuarja-
sjidh man maereles lea dan gellie aktöörigujmie suerke-
sne, mah edtjieh viehkiehtidh tjirkedh reaktah lïereh-
tæmman saemiengïelesne jïh saemien gïelelïerehtæm-
man faamoem åadtjoeh abpe laantesne. Byöroe ikth
vielie vuarjasjidh guktie edtja barkoem aktööri gaskem
juekedh, jïh tjuara Staatehaaltojen gïehtjedimmielaa-
venjassem sjïerelaakan vuarjasjidh. Vihkeles gaajhkh
guejmieh dam dïedtem meatoeh maam Saemiedigkie
daennie suerkesne åtna, jïh daate lea våarome organise-
eremasse barkoste. J i e n e b e l å h k o e  vuesehte Bïevn.
St. 13 (2022–2023) gusnie Maahtoedepartemeente
vuaptastahta vaenie saemiengïeleldh barkijh leah
stööremes haesteme gosse edtja saemien gïelem jïh
identiteetem maanagïertesne jïh skuvlesne nænnoes-
tehtedh jïh evtiedidh.

J i e n e b e l å h k o e  tuhtjie vihkele liktemeprosesse
leajhtadimmiem åejvieladtjide sjugnede. J i e n e b e l å -
h k o e  meala vihkeles eaktoe liktemebarkosne lea næn-
noestamme reaktah aalkoeåålmegidie jïh nasjonaale
unnebelåhkojde sjïehtesjamme sjidtieh. Rïjhkerevi-
sjovnen juvnehtimmie mij lea vuarjasjidh guktie maah-
ta vierhkievierhtide buerebelaakan nuhtjedh, lea vih-
keles dahkoe mejnie gaajhkh departemeenth mah
dïedtem dan åvteste utnieh, tjuerieh nïerhkedh goh bi-
elie liktemeprosesseste.

J i e n e b e l å h k o e  daam uvtelassem uvtede:

«Stoerredigkie reerenassem birrie effektide daaletje
vierhkievierhtieapparaateste vuarjasjidh, jïh åeliedihks
dahkoesoejkesjh sjïehteles syjhtedassenjieptjine ham-
moedidh juktie gïelide nænnoestehtedh mah baajneh-
tamme sjïdtin daaroedehtiemistie, dovne jielije jïh
nåhkedadteme gïelh.»

Moenehtsen lïhtsegh krirrijste Sosialisteles Gårroe-
hkrirrie, Rööpses, Gårroehbielien krirrie jïh Byjresekrir-
rie doh Kruana vuaptastehtieh sjïehtesjimmiegaehpie
lea stoerre heaptoe juktie ulmide Saetniesvoete- jïh lik-
temekommisjovnen reektehtsisnie jïh daennie juvneh-
timmesne tjïrrehtidh, jïh mielieh daerpies veele
salkehtimmiem tjïrrehtidh mij dovne diskrepansem
nænnoestimmien jïh praksisen gaskem vuartesje, jïh
vuartesje mejtie daan beajjetje laakh leah åålmehrïek-
teles krïevenassi mietie.

Daejnie goh våarome d a a h  l ï h t s e g h  daam uvte-
lassem uvtede.

«Stoerredigkie reerenassem birrie faatoes sjïehte-
sjimmiem nænnoestimmijste vuartasjidh, mah leah aa-
lkoeåålmegi jïh nasjonaale unnebelåhkoej bïjre.

D a a h  l ï h t s e g h  mielieh dagkeres vuartasjimmi-
en gaavhtan tjuara barkoem aelkedh fåantoeh goereh-
tidh man åvteste sjïehtesjimmie fååtese, jïh
råajvarimmieh identifiseeredh juktie sjïehtesjimmiem
bueriedidh.

4.12.1 SALKEHTIMMIEN BÏJRE KVEENI/
NÖÖRJENSOEMELADTJI REAKTIJSTE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h  K r u a -
n a  kommisjovnen reektehtsasse vuesiehtieh, lissine
govlehtimmievaestiedassese siebreste Norske kveners
forbund, mij vuaptastahta kveenh/nöörjensoemeladtjh
byöroeh reaktam utnedh sijjen jïjtjenænnoestimmiem
nuhtjedh, seammalaakan goh saemiej reakta jïjtjenæn-
noestæmman. Norske kveners forbund vuaptastahta
daate demokraateles dåeriesmoere gosse ij leah akte ek-
tie organiseereme kveenijste/nöörjensoemeladtjijste
daan biejjien, jïh daerpies politihkeles veeljeme kvee-
nen/nöörjensoemen orgaanine mij maahta gyhtjelassh
gïetedidh, mah leah joekoen kveeni/nöörjensoemelad-
tji bïjre jïh kveenen/nöörjensoemen kultuvren bïjre.
Norske kveners forbund meala dan åvteste daerpies sal-
kehtidh mejtie nuepie ihkuve demokraateles veeljeme
orgaanem tseegkedh, goh kveenedigkie jallh kveenera-
erie.

D a a h  l ï h t s e g h  siebriem Norske kveners for-
bund dåarjoeh, akte kveenedigkie jallh kveeneraerie
maahta vihkeles demokratiseereminie årrodh kveeni-
de/nöörjensoemeladtjide, jïh maahta sån vihkele pruv-
viebigkijinie sjïdtedh kveenen jïh nöörjen seabradah-
ken gaskem.

Daejnie goh våarome d a a h  l ï h t s e g h  daejtie uv-
telasside uvtede:

«Stoerredigkie reerenassem birrie, laavenjostosne
kveenen/nöörjensoemen byjresinie, ellies salkehtim-
mine nïerhkedh kveeni/nöörjensoemeladtji reaktijste
jïh posisjovneste nöörjen seabradahkesne. Daan nue-
lesne tjuara vuarjasjidh mejtie maahta såemies såarhts
ihkuve representatijve orgaanem tseegkedh.»

«Stoerredigkie reerenassem birrie dahkoesoejke-
sjem darjodh mij edtja vuartasjidh guktie maahta kvee-
nen daajroem jïh representasjovnem reeremisnie
tjirkedh, jïh gïetedimmesne aamhtesijstie mah kvee-
nen årroji bïjre.»

4.12.2 REAKTASEEKEREVOETE 
AALKOEÅÅLMEGIDIE JÏH NASJONAALE 
UNNEBELÅHKOJDE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -

b i e l i e n  k r i r r i e  j ï h  By j r e s e k r i r r i e  d o h  K r u a -
n a mielieh vihkeles elemente reaktaseekerevoetese aal-
koeåålmegidie jïh nasjonaale unnebelåhkojde, jïh lea-
jhtadimmiem reaktasuarkan jïh jeatjah reaktautnijidie
tseegkedh dejnie joekehts bieline reeremistie, lea hok-
sedh daah orgaanh nuekie maahtoem utnieh dovne sa-
emien tsiehkiej bïjre jïh kveeni/nöörjensoemeladtji jïh
skåajjesoemeladtji tsiehkiej bïjre. D a a h  l ï h t s e g h
govlehtimmielahtestæmman Mïrrestalleme- jïh sïerre-
dimmietjirkijistie vuesiehtieh, mij, gosse lea saemien
årroji bïjre, juvnehte:

«[...]seamma reaktaseekerevoetem saemien årroeji-
die hoksedh, gosse dåapmerh jïh pollisebarkijh lïereh-
timmiem jïh maahtoem saemien kultuvren jïh saemien
seabradahki bïjre utnieh, maehteles toelhkh jaksoes
utnedh jïh barkoem jåerhkedh saemieh reaktainstitu-
sjovnide dåårrehtidh.»

D a a h  l ï h t s e g h  sïemes govlehtimmielahtestim-
mesne tjirkijistie, jïh aaj mielieh vihkele saemiengïele
reaktagïeline lokngese.

Daejnie goh våarome d a a h  l ï h t s e g h  daejtie uv-
telasside uvtedieh:

«Stoerredigkie reerenassem birrie råajvarim-
miejgujmie nïerhkedh reaktaseekerevoetem saemide
jïh nasjonaale unnebelåhkojde tjirkedh, gaskem jeatjah
viehkine dåapmaridie jïh jeatjah reaktautnijidie reere-
misnie lïerehtimmiem jïh maahtoem vedtedh aalkoe-
åålmegi jïh nasjonaale unnebelåhkoej reaktaj,
kultuvren jïh seabradahken bïjre, maehteles toelhkh
jaksoes utnedh jïh barkoem jåerhkedh saemieh jïh na-
sjonaale unnebelåhkoeh dejtie joekehts reaktainfu-
sjovnide dåårrehtidh.»

«Stoerredigkie reerenassem birrie råajvarim-
miejgujmie nïerhkedh mah edtjieh saemiengïelem re-
aktagïeline nænnoestehtedh.»

M o e n e h t s e n  j i e n e b e l å h k o e , gaajhkesh bi-
elelen Evtiedimmiekrirrien lïhtsege, govlehtimmieva-
estiedassese Saemiedigkeste vuesehte, mij meala
kommisjovnen vïjhte tsegkieh eah leah nuekie, jïh jie-
nebh råajvarimmieh daej tsegkiej ålkoli gehtjieh. J i e -
n e b e l å h k o e  vuaptastahta Saemiedigkie meala dej
teemaj gaskem mah ålkolen gehtjieh, saemien jielemh
jïh healsoe- jïh sosijaalepolitihkeles haestemh doh
stööremes haestemh utnieh. J i e n e b e l å h k o e  vïhte-
sjadta Saemiedigkie daan gaavhtan göökte orre tseg-
kieh sæjhta, jïh sæjhta dejtie daesnie lahtestidh.

4.13 Tsegkie 6: Jieleme
M o e n e h t s e n  j i e n e b e l å h k o e , gaajhkesh bi-

elelen lïhtsege Evtiedimmiekrirreste, vuaptastahta Sae-
miedigkie vïhtesjadta båatsoesaemien jieleme stuerebe
fokusem åådtjeme goh jeatjah jieleme- jïh kultu-

vregïehtelimmie. J i e n e b e l å h k o e  vïhtesjadta kom-
misjovne tjïelkestahteme man åvteste båatsoem vielie
ållermaahta goh jeatjah jielemh lea dan åvteste man-
daate daam jeahta:

«Kommisjovne edtja daaletje dotkemem suerkesne
våaroeminie utnedh, jïh baajedh daam åejvievåaroemi-
nie årrodh sov ållermaehtiemasse.»

J i e n e b e l å h k o e  vïhtesjadta Saemiedigkien lah-
testimmie daase lea aelhkebe bievnijh åadtjodh jïh
byögkeles bïevnesh jïh laakh gaavnedh båatsoen bïjre,
jïh jeatjah saemiej kultuvre jïh jieleme seapan eah
seamma stoerre sijjiem reektehtsisnie åadtjoeh, dan åv-
teste vaenebe tjåenghkies dokumentasjovne daejstie.

J i e n e b e l å h k o e  vïhtesjadteme såemiesmearan
tjïelke reaksjovnh orreme jeatjah saemien jielemi jïh
kultuvreïedtji bieleste dan faatoes balansen gaavhtan
ållermaehtiemisnie aerpievuekien jielemegïehtelim-
meste jïh kultuvreste, jïh dej posisjovneste saemien sea-
bradahkesne. Jienebh daejstie dåehkijste dååjroeh va-
enie dej bïjre reektehtsisnie, jallh raaktan åajaldovve-
me.

J i e n e b e l å h k o e  sæjhta tjïertestidh dan åvteste
joekoen vihkele sjædta dennie guhkiebasse barkosne
reektehtsinie, daate hijvenlaakan gorresåvva rååresjim-
mien jïh daajroereeblemen tjïrrh gaajhkijste bielijste
saemien jieleme- jïh kultuvrejieliedistie.

J i e n e b e l å h k o e n mïelen mietie tjuara vuarja-
sjimmiem darjodh Fjovlegöölememoenehtsistie Sae-
miedigkine ektine, jïh aaj vuarjasjidh mejtie mearoesa-
emien ïedtjh leah nuekie meatan jïh gorresovveme gov-
lehtimmie- jïh rååresjimmieektiedimmine.

Je a t j a h  j i e n e b e l å h k o e ,  l ï h t s e g i g u j m i e
k r i r r i j s t e  B a r k i j e b i e l i e n  k r i r r i e ,  Å e l k i e s b i -
e l i e n  k r i r r i e ,  G a s k o e h k r i r r i e ,  G å r r o e h b i e -
l i e n  k r i r r i e  j ï h  B y j r e s e k r i r r i e  d o h  K r u a n a
kommisjovnese vuesehte mij haasta uvtelassigujmie
NBS:sne 2008: 5 guhkiebasse barkedh. D a a h  l ï h t -
s e g h  vuaptastehtieh Jieleme- jïh göölemedeparte-
meenten (JGD) vuarjasjimmien mietie dle uvtelassh
daennie NBS:sne bæjjese fulkesovveme Prop. tjïrrh 70 L
(2011–2012) jarkelimmieuvtelassi bïjre deltakerelaake-
sne, mearoevierhtielaakesne jïh Finnmarhkelaakesne.

G å a l m e d e  j i e n e b e l å h k o e ,  l ï h t s e g i g u j -
m i e  B a r k i j e k r i r r e s t e ,  Å e l k i e s b i e l i e n  k r i r -
r i e ,  G a s k o e h k r i r r i e  j ï h  G å r r o e h b i e l i e n
k r i r r i e , aaj vuaptastahta 2. Saemiereaktamoenehtsen
uvtelassh leah vuarjasjæmman departemeentesne, jïh
reerenasse ij leah moeneme guktie edtja uvtelassiguj-
mie guhkiebasse barkedh.

D a a t e  j i e n e b e l å h k o e  aaj vuaptastahta vihke-
les råajvarimmieh juktie vihkeles jielemevåaromh då-
arjoehtidh byöroeh årrodh:

– tjirkedh reakta göölemasse gaajhkide mearoesae-
mien dajvide edtja rïektes årrodh.

– viehkiehtidh guktie saemien fealadasse edtja vear-
tenevijrese tsiegline årrodh aalkoeåålmegeturis-
mese.

– barkedh saemien kultuvrem, filmem, musihkem jïh
vætnoevuekieh lutnjedh.

– hijven jïh stabijle mierieeaktoeh aerpievuekien sae-
mien jieliemidie tjirkedh, seamma tïjjen goh sjïeh-
teladta jeatjah jielemegïehtelimmieh evtiedidh
mah viehkiehtieh almetjh jåerhkieh voenges jïh jie-
lije seabradahkine årrodh

– nasjonaale båatsoejarngem tseegkedh mij edtja
båatsoedajvide daerpies raeriestimmie- jïh maah-
toedåarjoem vedtedh.

D a a t e  j i e n e b e l å h k o e  vuaptastahta ulmie bå-
atsoesuerkesne lea ekonomeles, ekologeles jïh kulturelle
nænnoes båatsoe, jïh mij Stoerredigkien gïetedimmiem
Bïevnesistie St. 32 (2016–2017) våaroeminie åtna. Stoer-
redigkie lissine båatsoepolitihkem gïetede göökth jaepi-
en dennie fïerhtenjaapetje båatsoeproposisjovnesne jïh
fïerhtenjaapetje staatebudsjedtesne.

Båatsoelaake jïh doh fïerhtenjaapetje bå-
atsoelatjkoeh leah vihkeles vierhkievierhtieh juktie ul-
mide båatsoepolitihkine jaksedh. Båatsoe lea kultuvre-
vuekie man våarome lea provhke jïh aalteren tïjjen åt-
noe, jïh mij sjïere rïekteles vaarjelimmiem åtna, v.
Maadthlaaken § 108 jïh njoelkedassh åålmehreaktesne
aalkoeåålmegi jïh unnebelåhkoej bïjre.

Båatsoelatjkoerååresjimmide tjïrrehte eaktoej mie-
tie Båatsoen åejvielatjkosne. Rååresjimmieh edtjieh ek-
tie goerkesem båatsoen ekonomeles tsiehkeste våaroe-
minie utnedh.

D a a t e  j i e n e b e l å h k o e  aaj prosesside vuesehte
mah juhtieminie jïh såemies råajvarimmide mejtie joe
tjïrrehtamme.

Goeven 2023 reerenasse råajvarimmiepaahkem
böökti mij edtja båatsoem buerebelaakan gorredidh so-
ejkesjimmesne jïh bigkemisnie orre energijeste. Råajva-
rimmiepaahkesne vierhkievierhtieh jieniebistie depar-
temeentijste. Departemeenth mah dïedtem utnieh paa-
hken joekehts råajvarimmiej åvteste, sijhtieh konsulta-
sjovnh NBR:ine jïh Saemiedigkine tjïrrehtidh, saemie-
laaken njoelkedassi mietie.

Laanteburrie- jïh beapmoedepartemeente (LBD)
sïejhme laakebarkoeprosessem aalkeme, jïh tjaele-
megoevtese departemeentesne tseegkesovveme.
Desnie gamte involveeremem guejmijste sjïehteladte-
me mej bïjre laake lea, dej gaskem Nöörjen Båatsoesae-
miej Rïjhkesiebrie (NBR) jïh Saemiedigkie. LBD dej vo-
estes konsultasjovnh NBR:ine jïh Saemiedigkine åtne-
me. LBD ulmine åtna uvtelassem orre båatsoelaakese
Stoerredægkan seedtedh gïjren 2025.

Tjïelte- jïh dajvedepartemeente jïh Klijma- jïh byjre-
sedepartemeente leah aalkeme mieriedimmiem konse-
kvensesalkehtimmiej bïjre revideeredh, gaskem jeatjah
buerebe vuarjasjimmide båatsoste sjïehteladtedh. Reere-
nasse sæjhta aaj ovmessie råajvarimmieh vuarjasjidh
juktie tjïelti soejkesjimmiekapasiteetem jïh båatsoe-
maahtoem saemien båatsoedajvesne bueriedidh.

D a a t e  j i e n e b e l å h k o e  aaj vïhtesjadta kommi-
sjovne vuaptastahta klijmajarkelimmieh mah daelie
juhtieminie konsekvensh båatsose utnieh (s. 554-555).
Klijmajarkelimmieh varkebe sjugniehtuvvieh noerhte-
dajvine goh veartenen gaskemedtie. Temperatuvre jïh
ebrie leah faktovrh mah maehtieh daamtajåbpoe jïen-
gedehtemem jïh nåake gåatomem vedtedh, jallh sjïdte-
dimmieboelhke aarebi aalka. Klijmajarkelimmiej
gaavhtan gåatomentsiehkieh jorkesieh, jïh daerpies
sjædta gåatomemöönsterem jïh juhtememöönsterem
jarkelidh. Dagkerh jarkelimmieh maehtieh vægkan bå-
etedh jeatjah ïedtjigujmie jïh råajvarimmiejgujmie.

D a a t e  j i e n e b e l å h k o e  vuaptastahta reerenasse
Bïevnesisnie. St. 26 (2022–2023) Klima i endring – sam-
men for et klimarobust samfunn (Klijma jarkelimmes-
ne – ektesne akten klijmarobuste seabradahken åvtes-
te), jååhkesje klijmajarkelimmieh leah båatsoeaajhteri-
die joekoen tjarke baajnehtamme, jïh saemien daajroe
jïh dååjrehtimmieh edtjieh eantan vielie meatan vaal-
tasovvedh klijmasjïehtedimmiebarkosne. Goh vihkeles
bielie dejnie guhkiebasse barkojne bïevnesistie edtja
gaskem jeatjah nasjonaale analysh klijmaprååsehkevo-
eteste darjodh. Byjresedirektoraate stillemem åådtjeme
daam barkoem aelkedh. Voestes analyse edtja soejke-
sjen mietie gaervies årrodh 2026 minngie-gietjien.

D a a t e  j i e n e b e l å h k o e  vuaptastahta teehpeme
bovtseste juvride lea teema mij stoerre tsåatskelesvoe-
tem åtna barkosne båatsojne. Båatsoe våaroeminie åtna
bovtse edtja ålkone gåatodh abpe jaepiem. Stoerre tee-
hpemh bovtsijste juvride fïerhten jaepien lea aajhtoe
båatsose jïh saemien båatsoekultuvrese. Deadtoven
gaavhtan båatsoedajvide, dle unnebe fleksibiliteete
sjïdteme åtnoen bïjre båatsoedajvijste. Ij leah dagke je-
atjah dajvh gåabph maahta bovtsigujmie juhtedh
dastegh juvrh båetieh dohkoe gusnie bovtse gåatoemi-
nie. Guktie staate juvrepolitihkem tjïrrehte lea joekoen
vihkele båatsoen produksjovnese jïh dïenestasse.

Sæjrosne 553 reektehtsisnie kommisjovne tjaala
njoelkedassh stoerre krïevenassh dokumentasjovnese
biejieh jis edtja maaksoem juvreteehpemen åvteste
åadtjodh. Daate jienebelåhkoe vuaptastahta maakso-
eöörnege bovtseteehpemen åvteste juvride prinsihpine
åtna maaksoem gaajhki bovtsi åvteste åadtjodh, mejtie
juvri gaavhtan teehpeme. Seamma tïjjen daajra eah gaa-
jhkh bovtsh gååvnesovvh mejtie juvrh vaeltieh, seam-
ma tïjjen goh ellen stööremes bielie dejstie kreekijste,
mej åvteste maaksoem åådtjeme, eah leah dokumente-

ereme goh juvride teehpesovveme, men vuarjasjimmi-
en mietie juvride teehpesovveme.

Kommisjovne aaj reektehtsisnie tjïerteste Voen-
gelh-Njaarken sïjte meala daanbeajjetje juvrereereme
SP:n art. 27 vööste strijrie (s. 553).

D a a t e  j i e n e b e l å h k o e  vuaptastahta Stoerre-
digkie, gosse eatnemegellievoetelaakem nænnoesti ja-
epien 2009, våaroemasse bïeji laake lea gaskenasjonaale
åeliedimmiej jïh åålmehreaktakonvensjovni mietie.

D a a t e  j i e n e b e l å h k o e  vuaptastahta Klijma- jïh
byjresedepartemeente jïh Tjïelte- jïh dajvedeparte-
meente sijhtieh vuarjasjimmiem veedtjedh åeliedim-
mijste Bernkonvensjovnen mietie, jïh dejstie åål-
mehrïekteles åeliedimmijste mejtie Nöörje båatsoen
åvteste åtna, tsiehkien bïjre dej gaskem jïh mejtie åelie-
dimmiej gaavhtan daerpies sjædta jallh nuepiem vadta
jarkelimmieh darjodh nasjonaale njoelkedassine juvre-
reeremen bïjre.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e  j ï h  R ö ö p s e s  reerenas-
sen råajvarimmiepaahkese vuesiehtieh mij edtja
båatsoem buerebelaakan gorredidh soejkesjimmesne
jïh bigkemisnie orre energijeste. Daesnie reerenasse rï-
hpeste juvrelåhkoem båatsoedajvine giehpiedidh, jis
båatsoe dajvh faamoebigkemasse vadta. D a e j  l ï h t -
s e g i  mïelen mietie lea fåantoe juvretsiehkiem vuarta-
sjidh båatsoen dajvine ovjearohke daestie, jïh mielieh
daagkeres pluvhtestimmie mïsse reerenasse sjïehtelad-
ta ij leah hijven. Bovtsh leah kreekh mah ålkone abpe
jaepiem jïh dan gaavhtan stuerebe vaahresne juvrijste
vaaltasovvedh goh jeatjah kreekh, mah ajve gåatoemis-
nie bieline jaepeste. D a a h  l ï h t s e g h  dan åvteste mie-
lieh daerpies giehpiedimmiem juvrelåhkoste båatsoen
dajvine vuartasjidh. Ållesth juvrelåhkoe Nöörjesne ed-
tja juvreliktemen mietie årrodh.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  g å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h
K r u a n a kommisjovnen reektehtsasse vuesehte, mij
buerkeste eatneme vihkeles bielie våaroemistie dovne
saemien, kveenen/nöörjensoemen jïh skåajjesoemen
kultuvrese. D a a h  l ï h t s e g h  dan åvteste vuaptastehti-
eh eatnemem gorredidh lea vihkele ihke dovne sae-
mieh jïh nasjonaale unnebelåhkoeh åadtjoeh sijjen
kultuvrine gïehtelidh jïh dam evtiedidh. Gorredimmie
eatnamistie jïh eatnemevierhtijste goh kultuvrevåaro-
me aalkoeåålmegen jïh unnebelåhkoej premissine
byöroe vihkeles liktemeråajvarimmine vuajnalgidh.

4.13.1 MARITIJME VIERHTIEJ BÏJRE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  g å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h  K r u a -

n a vuaptastehtieh reebleme maritijme vierhtijste lea
våaroeminie orreme mearoesaemien kultuvrese jïh jie-
liemassese mearoegaedtien mietie noerhtene. Daah lïh-
tsegh vuaptastehtieh mearoesaemien årromedajve ij
leah ajve Finnmarhkesne jïh Noerhte-Romsesne, men
mearoesaemien årrojh aaj dajvine Åarjel-Romsa, Ofo-
ten, Vesterålen, Lofoten jïh Salten jïh åarjese Helgelaan-
ten vööste orreme. Dej minngemes jaepiej dotkemen
mietie aaj våaromem vadta orre tjelmiejgujmie saemi-
en årromedajvide vuartasjidh eantan guhkiebasse åar-
jese, jïh seapan mearoesaemien årromedajve aaj Tröön-
delagen mearoegaedtien mietie orreme, jïh eevre vååle-
se Nordmøren gåajkoe.

D a a h  l ï h t s e g h  sijhtieh aaj vuaptastehtedh kom-
misjovne kapihtelinie 7 jïh 21 vuesehte guktie nöörjen
åejvieladtji göölemepolitihke lea skaarine orreme me-
aroesaemien gööleme- jïh kultuvregïehtelæmman.
Kommisjovne vuesehte guktie steegkeme göölemistie
idtji mearoesaemien fjovle- jïh mearoegaedtiegööle-
mem nuekies krööhkesth, jïh jis göölemekvotah sïjhtin,
mearoesaemieh radtjoeslaakan «gaadtan hajkesovvin»
jïh ålkoestamme göölemistie sjïdtin darjomekrïevenas-
si gaavhtan.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  g å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h
K r u a n a mielieh göölemepolitihke minngemes tjueti-
ejaepien lea joekoen daaroedehtije orreme gosse
göölijidie saemien dajvine heerredamme sijjen aerpie-
vuekien jielieminie jïh kultuvrine gïehtelidh, jïh heajjo-
edimmien tjïrrh mearoesaemien seabradahkijste.

D a a h  l ï h t s e g h  sijhtieh Mearoegaedtiemoeneh-
tsen NBS:se 2008: 5 vuesiehtidh Retten til å fiske i havet
utenfor Finnmark /Reakta mearosne gööledh Finnmar-
hken ålkolen. Mearoegaedtiemoenehtse vuaptastehti
stoerre vaahra mearoesaemien kultuvre sæjhta gaarva-
nidh jis daaletje nasjonaale laakh göölemereguleeremi-
nie jåarhka guktie leah. Nænnoes mearoesaemien årro-
medajvh, mej materijelle kultuvrevåarome, leah daer-
pies jis mearoesaemien kultuvre edtja jåerhkedh
jieledh.

D a a h  l ï h t s e g h  sijhtieh aaj Rïjhkerevisjovnen
goerehtæmman kvotasysteemeste mearoegaedtie- jïh
mearoegöölemisnie (Dokumeente 3:6 (2019–2020) vue-
siehtidh, mij vuesehte kvotapolitihke jaepiej 2004-
2018 lea göölemedarjoemidie giehpiedamme seabra-
dahkine abpe mearoegaedtien mietie mah lin jearohke
göölemistie, joekoen Finnmarhkesne. D a a h  l ï h t -
s e g h  aaj vuaptastehtieh daan beajjetje reerenasse jïh
stoerredigkien jienebelåhkoe kvotabïevnesisnie «Folk,
fisk og fellesskap – en kvotemelding for forutsigbarhet
og rettferdig fordeling», jeenjemasth struktureereme-
politihkine jåarhka mij lea evtiedimmiem sjugniedam-
me mïsse Rïjhkerevisjovne tjaatsegisnie Dokument 3:6

(2019–2020) vuesiehti, jïh ij darhkh vihkeleslaakan me-
aroegaedtie- jïh fjovlegöölemem nænnoestehtieh me-
aroesaemien seabradahkine jïh saemien årroemeda-
jvesne.

D a e j  l ï h t s e g i  mïelen mietie lea joekoen nåake
stoerredigkien jienebelåhkoe sæjhta göölemepolitih-
kem jåerhkedh mij lea mearoesaemien göölemem jïh
mearoesaemien kultuvrem tjarke eerjeme, jïh daaroe-
dehtemeråajvarimmiejgujmie ektine skuvlesuerkesne,
radtjoesommes daaroedehtemeråajvarimmine mearo-
esaemien dajvine orreme.

D a a h  l ï h t s e g h  mielieh sjïehtesjimmie mearoe-
gaedtiegöölemeöörnegistie, akte jïjtjse læjkome 0,9
prosentesne Nöörjen ållesth kvoteste doerskegööle-
masse vïnhtside ræhpas dåehkesne mearoegaedti-
egöölemedajven sisnjelen noerhtege 62° N, ij leah nue-
kie orreme göölemepolitihken eerjije konsekvensh me-
aroesaemien kultuvrese vuastalidh, jïh ij maehtieh våå-
jnedh goh jååhkesjimmie mearoesaemiej göölemere-
akteste maam NBS:sne 2008: 5 vihteste.

Kommisjovne sov råajvarimmine uvtede Stoerre-
digkie byöroe reerenassem birredh uvtelasside Mearoe-
gaedtiemoenehtsen NBS:ste 2008: 5 orresistie vuarja-
sjidh. D a a h  l ï h t s e g h  leah sïemes kommisjovnine
daennie vuarjasjimmesne.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  g å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h
K r u a n a vuaptastehtieh Saemiedigkie gïetedimmesne
kommisjovnereektehtsistie aamhtesisnie 012/24 «Saet-
niesvoete jïh likteme – Jieleme» Stoerredigkiem maad-
ta, Nöörjen åålmehrïekteles åeliedimmiej mietie
saemiej åvteste goh aalkoeåålmege, reerenassem bir-
redh saemien nuhtemereaktam marijne vierhtijste sal-
kehtidh, abpe aerpievuekien saemien årromedajvesne,
lïhke laavenjostosne Saemiedigkine. Saemiedigkie aaj
sæjhta årroji reaktah marijne vierhtide abpe saemien
dajvesne edtjieh jååhkesjamme sjïdtedh, jïh dejtie laa-
kine vihtiestidh. D a a h  l ï h t s e g h  mielieh dagkeres
salkehtimmie, jïh mænngan laakevïedteldimmie, sæjh-
ta hijven råajvarimmine årrodh mearoesaemien kultu-
vrem jealajehtedh jïh nænnoestehtedh, men aaj
kveenen mearoekultuvrem nænnoestehtedh dejnie da-
jvine gusnie jååhkesje årroji lea reakta marijne vierhti-
eh reebledh.

Daejnie goh våarome d a a h  l ï h t s e g h  daejtie uv-
telasside uvtedieh:

«Stoerredigkie reerenassem birrie NBS:n 2008: 5
bæjjese fulkedh jïh laakeuvtelassem ryöjredidh mij laa-
kine vihteste mearoesaemiej reaktam marijne vierhti-
eh reebledh Nöörjen åålmehrïekteles åeliedimmiej
mietie saemiej åvteste goh aalkoeåålmege.»

«Stoerredigkie reerenassem birrie saemien
nuhtemereaktam marijne vierhtide salkehtidh abpe
aerpievuekien saemien årromedajvesne, lïhke laaven-
jostosne Saemiedigkine, jïh Nöörjen åålmehrïekteles
åeliedimmiej mietie saemiej åvteste goh aalkoeåålme-
ge.»

«Stoerredigkie reerenassem birrie råajvarim-
miejgujmie nïerhkedh mah edtjieh göölemedarjomh
mearoesaemien seabradahkine tjirkedh, goh guhkie-
basse barkoe Rïjhkerevisjovnen reektehtsistie
kvotasystemen bïjre (Dokumente 3:6 (2019–2020)).»

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s  j ï h  By j r e -
s e k r i r r i e  d o h  K r u a n a  daam uvtelassem uvtedieh:

«Stoerredigkie reerenassem birrie barkoem ael-
kedh mearoegöölemeöörnegem nænnoestehtedh lïhke
laavenjostosne Saemiedigkine, guktie jienebh mearo-
esaemien tjïelth jïh seabradahkh Romsesne jïh Nordla-
antesne maehtieh meatan vaaltasovvedh öörnegen
sïjse.»

4.13.2 JOEKOEN BÅATSOEN BÏJRE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  g å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h  K r u a -
n a  sijhtieh vuaptastehtedh kommisjovnen reektehtse
buerkeste guktie båatsoe lea kultuvreguedtije jieleme
saemide, abpe saemien årromedajvesne. Jeenjesidie bå-
atsoe, lissine jielemegeajnojne årrodh, våaroeminie or-
reme aerpievuekien juhtememöönsterasse jïh jielede-
vuakan, jïh båatsoe vihkeles bielie saemien aarkebiejji-
en jieliedistie jïh guktie abpe veartenasse vuartesje, aaj
gellide saemide mah eah leah vïedteldihkie båatsose
sijjen biejjieladtje jieliedisnie.

Kommisjovnen reektehtse aaj buerkeste guktie bå-
atsoe joekoen vihkele orreme åarjelsaemien kultuvrem
jïh gïelem gorredidh, jïh guktie båatsoe nuepieh vadta
åarjelsaemien gïelem nuhtjedh jïh jåerhkedh jïh åarjel-
saemien kultuvrine gïehtelidh. D a a h  l ï h t s e g h  sijhti-
eh tjïertestidh akte dejstie ellen vihkielommes råajva-
rimmijste åarjelsaemien kultuvrem tjirkedh, lea tsi-
ehkide åarjelsaemien båatsose tjirkedh.

D a a h  l ï h t s e g h  sijhtieh vuaptastehtedh kommi-
sjovnen reektehtse vuesehte guktie histovrijeåtnoe, åt-
noe laakijste jïh reaktagoerkese doh minngemes tjuetie
jaepieh leah itjmies konsekvensh båatsoen kulturelle
jïh ekonomeles nænnoesvoetese åtneme.

D a a h  l ï h t s e g h  sijhtieh aaj vuaptastehtedh bå-
atsoe goh eatneme- jïh areaalejearohke jieleme lea joe-
koen prååsehke klijmajarkelimmide. Båatsoe lea jïj-
tjemse eatnemetsiehkide sjïehtedamme man sisnie
jieleme iktegisth lea, jïh båatsoeburrieh joe gellie ja-

epieh vuesiehtamme eatneme jïh veareldetsiehkieh
leah tjarke jarkelimmesne, naakede mij jielemen båe-
tijem aejkiem haasta.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s  j ï h  By j r e -
s e k r i r r i e  d o h  K r u a n a  reektehtsasse vuesiehtieh
«Klijmajarkelimmieh Saepmesne – bijjieguvvie jïh gea-
jnoe guhkiebasse» («Klimaendringer i Sápmi – en over-
sikt og veien videre»), maam Saemieraerie jïh
Saemiedigkie leah bæjhkoehtamme. Reektehtse vue-
sehte seamma tïjjen goh saemien jielemh goh båatsoe
leah deadtoven nuelesne klijmajarkelimmiej gaavhtan,
dah aaj aajhtoen nuelesne jienebelåhkoen råajvarim-
mijste klijmajarkelimmieh nåhkehtidh, goh bïegke-
faamoebigkemh Fovsesne jïh Åajvaeresne, jïh doh
soejkesjamme bïegkefaamoebigkemh mej bïjre syöke-
me dejnie aajkojne Melkøyam Finnmarhkesne elektri-
fiseeredh. Areaaleskilkehtassh juktie orrestimmeles
energijem bigkedh bïegkefaamoen tjïrrh lissine båata
jeatjah evtiedimmieprosjektide, goh hæhtjoebigkeme
jïh bigkeme infrastruktuvreste.

M o e n e h t s e n  l ï h t s e g h  k r i r r i j s t e  R ö ö p s e s
j ï h  B yj r e s e k r i r r i e  d o h  K r u a n a  sijhtieh vuaptas-
tehtedh deadtove saemien jielemi areaalide gellien
aejkien lea gohtjesovveme «kruana kolonialisme» Sae-
miedigkeste jïh Saemieraereste, goh reektehtsisnie
«Klijmajarkelimmieh Saepmesne – bijjieguvvie jïh gea-
jnoe guhkiebasse» («Klimaendringer i Sápmi – en over-
sikt og veien videre») goevtesistie 2024.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s  j ï h  By j r e -
s e k r i r r i e  d o h  K r u a n a  sijhtieh tjïertestidh kruana
jarkelimmie ij maehtieh saemien reaktam jïjtjenænno-
estæmman mïedtelidh, jallh aalkoeåålmegh heerredi-
dh sijjen aerpievuekien jielieminie gïehtelidh jïh
laantem nuhtedh.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h
K r u a n a  reerenassen råajvarimmiepaahkese båatsose
jïh energijese vuesiehtieh, goeven 20.b. 2023. D a a h
l ï h t s e g h  mielieh råajvarimmieh råajvarimmiepaah-
kesne sijhtieh naakenh dejstie haestiemijstie vaestiedi-
dh mejtie Saemiedigkie sov gïetedimmesne orre 6.
tsegkeste – jieleme tjuvtjede. D a a h  l ï h t s e g h  veanh-
tadieh jïh tjïertestieh vihkele reerenasse jåarhka råajva-
rimmiejgujmie barkedh båatsoen
råajvarimmiepaahkesne.

D a a h  l ï h t s e g h  sijhtieh aaj vuaptastehtedh kom-
misjovne meala daanbeajjetje gellie ovmessie areaale-
skilkehtassi gaavhtan saemien båatsoedajvine daerpies
sjædta tjåenghkies vuarjasjimmiem darjodh båatsoen

areaaletsiehkeste jïh kultuvreguedtije råålleste, ij goh
unnemes Nöörjen åålmehrïekteles åeliedimmiej mie-
tie. D a a h  l ï h t s e g h  aaj sijjen uvtelasside 4. tsegkien
nuelesne vuesiehtieh: hööpteme vigkijste.

Daejnie goh våarome d a a h  l ï h t s e g h  daam uvte-
lassem uvtede:

«Stoerredigkie reerenassem birrie tjåenghkies gïeh-
tjedimmine nïerhkedh båatsoen areaaletsiehkeste jïh
båatsoen vihkelesvoeteste saemien kultuvrese, jïh mej-
tie Nöörje sov reeremen tjïrrh båatsoen areaalijste sov
åålmehrïekteles åeliedimmieh illieh.»

4.14 Tsegkie 7: Almetji åasah
M o e n e h t s e n  j i e n e b e l å h k o e , gaajhkesh bi-

elelen Evtiedimmiekrirrien lïhtsege, vuaptastahta Sae-
miedigkie sov govlehtimmievaestiedassesne vuesehte
daaroedehteme lea gellie negatijve konsekvensh sae-
miej healsose, jieledetseahkan jïh jieledekvaliteetese
vadteme, jïh aaj vuesehte Saemiedigkien mïelen mietie
maahta vihtiestidh dovne rïekte jïh ov-rïekte, daaroe-
dehteme lea faktovrh buakteme mah annje daan biejji-
en saemiej healsoem, jieledetsiehkieh jïh jieledekvali-
teetem nåakelaakan baajnehtieh. Seammalaakan aaj
kveenide/nöörjensoemeladtjide jïh skåajjesoemeladtji-
de. J i e n e b e l å h k o e  vuaptastahta naakenh dejstie te-
emijste mejtie Saemiedigkie sæjhta tsegkien nualan al-
metji åasah utnedh, lea gaskem jeatjah ov-healsoe, his-
tovrijes traavmah, internaatejielede, aemieluesemedåe-
miedimmie, ruvsedåeriesmoerh jïh vædtsoehvoete jïh
daaresjimmie.

J i e n e b e l å h k o e  vuajna daate teemah mejtie lea
vihkele krööhkestidh, jïh vihkele aalkoeåålmegh jïh na-
sjonaale unnebelåhkoeh viehkiem åadtjoeh daejtie ha-
estiemidie gïetedalledh. Sæjhta vihkeles årrodh barkijh
byögkeles healsoesuerkesne hijven daajroem jïh maah-
toem dan bïjre utnieh, goh våarome hööpteminie bar-
kedh jïh hijven viehkiem vedtedh.

J i e n e b e l å h k o e  dan åvteste meala reerenasse
tjuara sov barkoem jïh maahtoem veelelaakan gïehtje-
didh jïh vuarjasjidh dej sjyöhtehke dåehkiej bïjre sea-
bradahkesne mah daaroedehtemem dååjreme. Reere-
nasse tjuara aaj gïehtjedidh vueliegællan etaath jïh re-
gijonaale jïh voenges byögkeles healsoefaalenassh dam
bæjjese fulkieh.

J i e n e b e l å h k o e  myöte vielie psykiske ov-heal-
soe, vædtsoehvoete jïh daaresjimmie leah konsekvense
dovne traavmijste jïh nåhkelimmeste dejstie båeries
kulturelle njoelkedassijste mejtie saemieh, kveenh/
nöörjensoemeladtjh jïh skåajjesoemeladtjh daaroe-
dehtemepolitihken gaavhtan dååjrin.

J i e n e b e l å h k o e  Saemiedægkan vuesehte, mij
daam jeahta almetji åasaj bïjre daaroedehtemepolitih-
ken jïh meadtan gaavhtan:



83Juvn. 30 S – 2025–2026

«Saemiedigkien mïelen mietie lea hijven fåantoe
vihtiestidh daaroedehtemepolitihke jïh buerieveaso-
estaaten ov-jaahkods dåemiedimmie ryöktesth jïh ov-
ryöktesth leah faktovrh vadteme mah annje saemiej
healsoem, jieledetsiehkiem jïh jieledekvaliteetem nåa-
kelaakan baajnehtieh. Kommisjovne daaroedehte-
mejaepieh ållermaahta, jïh Saemiedigkien mïelen mie-
tie daate lea hijven lahtese traavmah jïh konsekvensh
almetjidie buerkiestidh mejtie aktegsalmetjh guedtieh.
Saemien seabradahke sov bielesne stoerre daaroedeh-
temeskaarah guedtieminie.»

J i e n e b e l å h k o e  vuaptastahta Saemiedigkien
mïelen mietie daerpies gelliej dåvvoje råajvarim-
miejgujmie mah edtjieh saejrieh jïh skaarah daaroe-
dehtemen mænngan dåvvodh.

J i e n e b e l å h k o e  vuaptastahta kommisjovne
tjïelke haestieminie gaajhkide seabradahkeaktööride
båata mah leah bieline dej kraanskoemistie, dej lea jïj-
tjeraarehke dïedte vigkiem jïjtjse histovrijinie jïh prak-
sisinie loetedh. J i e n e b e l å h k o e  Saemiedigkien vuaj-
noem juaka gusnie birrie gaajhkh sjyöhtehke seabrada-
hkeaktöörh daennie aamhtesisnie, kommisjovnen ha-
estemem fulkedh.

J i e n e b e l å h k o e  vuaptastahteme Nöörjen gær-
hkoe lea seabradahkeaktööre mij itjmieslaakan vaalte-
me dah, goh sijjen råållan gaavhtan daaroedehtemepo-
litihkesne, tjuerieh vigkiem jïjtjse histovrijinie jïh prak-
sisinie loetedh. Dovne gærhkoeraeresne jïh gærhkoetjå-
anghkosne gærhkoe lea myöteme dah lin bielie dåerie-
smoereste, jïh aaj jiehtieh sijjieh sijhtieh bieline årrodh
loetemistie. Daennie barkosne saemien gærhkoejielede
stoerre råållam åtna. J i e n e b e l å h k o e  vuaptastahte-
me saemien gïele joe stuerebe jïh iemie bieline sjïdteme
gærhkoejieliedistie nasjonaale njieptjesne.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h
K r u a n a  sijhtieh vuaptastehtedh kommisjovne reek-
tehtsisnie tjïerteste «saemien årrojh, joekoen bå-
atsoesaemieh jïh såemiesmearan kveenen/
nöörjensoemen jïh skåajjesoemen årrojh ånnetji nåa-
kebe healsoetsiehkiem utnieh goh jeatjah årrojh,
muvhti dimensjovni mietie». Kommisjovne aaj tjïertes-
te jienebh daajroeraejkieh gååvnesieh, jïh ajve såe-
miesmearan kveeni/nöörjensoemeladtji jïh
skåajjesoemeladtji healsoetsiehkiem goerehtamme.
D a a h  l ï h t s e g h  sijhtieh dan åvteste tjïertestidh daer-
pies dam vielie goerehtalledh juktie goerkesem almetji
åasijste lissiehtidh.

4.14.1 DÅARJOE DEJTIE GÏEH 
VÆDTSOEHVOETEM JÏH SEKSUELLE 
DAARESJIMMIEH DÅÅJREME

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s  j ï h  By j r e -

s e k r i r r i e  d o h  K r u a n a  vuaptastehtieh veaksehks
ektiedimmiem dokumenteereme gaskem vædtsoehvo-
ete maanabaelien jïh psykiske jïh kroniske vaejvieh ge-
erve aalteren.

D a a h  l ï h t s e g h  kommisjovnese vuesiehtieh, mij
jeahta:

«Saemien årrojh ånnetji jienebi psykiske vaejviej
bïjre reektehtin jïh jienebi symptomi bïjre post-traav-
matihkeles raesseste goh daaroen årrojh. Vædtsoehvo-
ete maanabaelien neebnesovvi goh fåantoe jïh mij dam
etnihkeles joekehtsem mentaale healsoevaejvine tjïel-
kesti dovne nyjsenæjjaj jïh ålmaj gaskem. Gaavnoe
vædtsoehvoeteste jïh seksuelle daaresjimmijste lea
akteraeresne gaskenasjonaale dotkeminie gusnie aalko-
eåålmegh jienebelåhkoeårrojigujmie vierteste seamma
laantesne. Aalkoeåålmegh vielie vædtsoehvoeten jïh
seksuelle daaresjimmiej bïjre reektieh goh jienebelå-
hkoeårrojh fïereguhtene laantesne.»

D a a h  l ï h t s e g h  vuaptastehtieh kommisjovnen
mïelen mietie daerpies vielie daajrojne jïh dotkeminie
hööptemen bïjre vædtsoehvoeteste jïh daaresjimmijste
Saepmien nöörjen bielesne. Kommisjovne aaj raereste
råajvarimmiejgujmie nïerhkedh juktie tjirkedh saemi-
en nyjsenæjjah jïh maanah ellies vaarjelimmiem gaajh-
kesåarhts psykiske, fysiske jïh seksuelle vædtsoehvoeten
vööste utnieh.

D a a h  l ï h t s e g h  mielieh daerpies vielie dotkemi-
nie guktie maahta vædtsoehvoetem jïh daaresjimmieh
saemien byjresinie hööptedh, jïh hööptemeråajvarim-
mieh mah saemien årroejidie sjiehtieh. Dan sjïekenis-
nie d a a h  l ï h t s e g h  vuesiehtieh nænnoestæmman nr.
592, suehpeden 30.b. 2022 aehpiejarngefaalenassi bïjre
saemien aalkoeåålmegasse, maam ij leah bæjjese fulke-
me. Nænnoestimmie lea naemhtie:

«Stoerredigkie reerenassem birrie vuaptastehtedh
aehpiejarngefaalenasse saemien aalkoeåålmegasse
buarene, jïh Stoerredigkiem bievnedh sjïehtele-
slaakan”.

D a a h  l ï h t s e g h  mielieh barkoe aehpiejarngefaa-
lenassine saemien årroejidie fer soejme jåhta, jïh da-
hkoen jïh våaroehtimmien bïjre gihtjieh. D a a h  l ï h t -
s e g h  jååhkesjieh råajvarimmieh mah vaarjelimmiem
saemien nyjsenæjjijste jïh maanijste nænnoestehtieh,
leah daerpies, jïh tjïerteste man vihkele hööpteme jïh
dåarjoeråajvarimmie leah.

Daejnie goh våarome d a a h  l ï h t s e g h  daam uvte-
lassem uvtedieh:

«Stoerredigkie reerenassem birrie dotkemem næn-
noestehtedh guktie maahta vædtsoehvoetem jïh daare-
sjimmiem saemien byjresinie hööptedh.»

4.14.2 AEMIELUESEMEDÅEMIEDIMMIE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s  j ï h  By j r e -

s e k r i r r i e  d o h  K r u a n a  tjarke tjoeperdieh dehtie
jolle veahkeste aemieluesiemijstie saemien voenges se-
abradahkine, joekoen noeri gaskem aaltarisnie 15-24
jaepieh. Kommisjovne vuaptastahta daate vïedteldi-
hkie depresjovnese, isolasjovnese jïh dååjreme sïerre-
dæmman, jïh tjuara dam ektesne vuejnedh teehpemi-
nie vierhtijste årroji luvnie, goh gaskem jeatjah eatne-
me- jïh gåatomedajvh.

D a a h  l ï h t s e g h  vuaptastehtieh kommisjovne
vihteste aemieluesemedåemiedimmie lea itjmies åål-
mehhealsoedåeriesmoere saemien årroji luvnie, jïh da-
erpies kulturelle sjïehtedamme hööptije råajvarim-
miejgujmie, suicidale almetjh båehtjierdidh jïh vie-
hkiem vedtedh dejtie mah baetsieh.

D a a h  l ï h t s e g h  daerpiesvoetem dåarjoehtieh
kulturelle sjïehtedamme råajvarimmiej bïjre mah sae-
mien daerpiesvoeth krööhkestieh hööptemisnie, båeh-
tjierdimmesne jïh vaaksjoemisnie dejstie mah baetsieh.
Sïejhme råajvarimmieh aemieluesemen vööste Nöör-
jesne byöroe aaj fokusem aalkoeåålmegidie utnedh, jo-
ekoen noere almetji haestiemidie.

D a a h  l ï h t s e g h  Saemiedægkan vuesiehtieh, mij
jeahta:

«Hööpteme aemieluesiemistie saemien byjresinie
byöroe våaroehtamme laavenjassine årrodh åejvielad-
tji åålmeh-healsoebarkosne. Vihkele dovne dam sae-
mien kultuvremaahtoem aemieluesemehööptije gïeh-
telimmine abpe Nöörjesne nænnoestehtedh, jïh
SANKS:m nænnoestehtedh goh nasjonaale aemieluese-
mehööptije gïehtelimmie.»

Daejnie goh våarome d a a h  l ï h t s e g h  daam uvte-
lassem uvtedieh:

«Stoerredigkie reerenassem birrie barkoem ae-
mieluesemehööptije råajvarimmiejgujmie nænnoes-
tehtedh, sjïere fokusinie noeride saemien voenges
seabradahkine.»

4.14.3 4.14.3 AASSJOEMEADTOE, 
AASSJOELAHTESTIMMIEH JÏH 
SÏERREDIMMIE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h  K r u a -
n a  vuaptastehtieh vaenie dotkeme gååvnese sïerredim-
mien jïh aassjoelahtestimmiej bïjre aalkoeåålmegi jïh
nasjonaale unnebelåhkoej vööste. D a a h  l ï h t s e g h
tjoeperdieh dehtie vaanoste, gosse daajra dotkeme mij
gååvnese, dovne dam maam kommisjovnen reektehtse
ållermaahta jïh jeatjah, daejrehte dovne sïerredimmie,
laavseme jïh aassjoelahtestimmieh aalkoeåålmegi jïh
nasjonaale unnebelåhkoej vööste stoerre haestemh
sjugniedieh.

D a a h  l ï h t s e g h  aaj mielieh daate tjoeperdihks
jalhts haestemh vååjnesasse båetieh daaletje dotkemis-
nie, joekoen vaenie praksise dåapmoestovlijste jïh si-
vijlerïekteles orgaanijste gååvnese goh Sïerredimmie-
moenehtse, mij sïerredimmien, trïegkenassen jïh aas-
sjoemeadtoen- jïh aassjoelahtestimmiej bïjre aalkoe-
åålmegi jïh nasjonaale unnebelåhkoej vööste. Stuerebe
barkoe daejnie suerkine vihkele jis edtja feerhmemem
eevtjedh jïh sïerredimmiem vuastalidh.

D a a h  l ï h t s e g h  Soptsestimmiereaktakommi-
sjovnem dåarjoehtieh (NBS 2022:9) mij raereste dahko-
esoejkesjem darjodh sïerredimmien vööste aalkoeåål-
megijstie jïh nasjonaale unnebelåhkojste, jïh råajvarim-
mieh mah edtjieh daajroem aalkoeåålmegi jïh nasjo-
naale unnebelåhkoej bïjre skuvlesne lissiehtidh. D a a h
l ï h t s e g h  vuaptastehtieh Saemiedigkie uvtelasside
Soptsestimmiereaktakommisjovneste dåarjohte, jïh aaj
vuaptastehtieh:

«Saemiedigkie geerjene ihke Reerenasse lea bar-
koem aalkeme dahkoesoejkesjem darjodh sïerredim-
mien vööste saemijste, jïh vuesehte bïevnesasse Sábme
jállu – Saemiedigkiebïevnese mïrrestallemen bïjre
(aamhtese 62/20) jïh Saemiedigkien Dahkoesoejke-
sjasse saemielaavsemen vööste (aamhtese 20/22). Sae-
miedigkie stuerebe barkoem saemielaavsemen vööste
veanhtede, gusnie gelliesåarhts råajvarimmieh jïh friske
vierhtieh. Saemiedigkie aaj vuaptastahta Soptsestimmi-
ereaktakommisjovnen juvnehtimmieh vielie dotke-
men bïjre.»

Daejnie goh våarome d a a h  l ï h t s e g h  daejtie uv-
telasside uvtedieh:

«Stoerredigkie reerenassem birrie vielie dotkemas-
se sjïehteladtedh sïerredimmien, aassjoemeadtoen jïh
aassjoelahtestimmiej bïjre aalkoeåålmegi jïh nasjonaa-
le unnebelåhkoej vööste.»

«Stoerredigkie reerenassem birrie hoksedh gaajhkh
pollisedajvh statistihkem tjöönghkieh aassjoelahte-
stimmiej jïh aassjoemeadtoen bïjre saemiej jïh nasjo-
naale unnebelåhkoej vööste.»

«Stoerredigkie reerenassem birrie råajvarim-
miejgujmie nïerhkedh juktie maahtoem lutnjedh sïer-
redimmien jïh trïegkenassen bïjre aalkoeåålmegi jïh
nasjonaale unnebelåhkoej vööste, orgaani luvnie reere-
misnie mah dam sivijlerïekteles sïerredimmie- jïh
trïegkenassevaarjelimmiem tjåadtjoehtieh.»

«Stoerredigkie reerenassem birrie råajvarim-
miejgujmie nïerhkedh juktie maahtoelutnjemem polli-
sesne jïh reaktasuerkesne tjirkedh, aassjoemeadtoen
jïh aassjoelahtestimmiej bïjre aalkoeåålmegi jïh nasjo-
naale unnebelåhkoej vööste.»

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e  j ï h  B y j r e s e k r i r r i e

d o h  K r u a n a  mielieh digitaale needtesijjieh leah vih-
keles areenah sijjen mïelh buektedh jïh govlesovvedh,
men aaj båastode sjugniehtåvva; joekoen prååsehke då-
ehkieh baltahtellieh jallh håvhtasuvvieh meatan år-
rodh byögkeles digkiedimmesne. Dej veajkoej gusnie
almetjh håvhtasuvvieh, baltahtellieh seabradahken
digkiedimmeste, daate dej soptsestimmiereaktam baa-
jnehte. Joekoen digkiedæjjah unnebelåhkoeduekine
dam garre soptsestimmieklijmam jïh negatijve konse-
kvensh dååjroeh jis sijjen mïelh byögkelesvoetesnebu-
ektieh. D a a h  l ï h t s e g h  dan åvteste mielieh akte
reguleereme digkiedimmeste sosijaale medijinie ij leah
gaertjiedimmie soptsestimmiereakteste, men vaarje-
limmie destie. D a a h  l ï h t s e g h  aaj mielieh hööpteme
laavsemistie lea politihkeles dïedte, ij ajve almetji jïjtjsh
dåemiedimmievuekie». Jalhts doh jeenjemes krirrieh
leah sïemes laavseme jïh tjïertevidtjie tjuerieh itjmie-
slaakan vaaltasovvedh, dah sveekes rïektes råajvarim-
mieh uvtedieh.

M o e n e h t s e n  l ï h t s e g e  By j r e s e k r i r r e s t e
d o h  K r u a n a  vuesehte Tjirkijeuvtelassese 134 S
(2022–2023) jarkelimmien bïjre bysvehtslaakeste § 185,
«tjïertevidtjieparagraafe», jïh akten jearsoesåbpoe
byögkeles soptsestimmietjïehtjelasse, maam Kristoffer
Robin Haug, Lan Marie Nguyen Berg jïh Rasmus Hans-
son uvtedin. Daate lïhtsege vuaptastahta gaajhkh krir-
rieh bielelen Byjresekrirrie Doh Kruana uvtelassen
vööste jïenestin: 1) § 185 bysvehtslaakesne jarkelidh
Soptsestimmiereaktakommisjovnen juvnehtimmiej
mietie, 2) åtnoem sosijaale medijijstie reguleeredh jïjtj-
se laakesne, seamma prinsihpi mietie goh medijadïed-
telaake aerpievuekien medijidie dorje, 3) Pollisen
needtepatruljem nænnoestehtedh juktie tjirkedh årro-
jh mah sijhtieh politihkem digkiedidh jïh eevtjedh, eah
maehtieh baajhtaldalledh sosijaale medijijstie aassjoen
jïh trïegkenassen tjïrrh, 4) pollisen bïevnesedïenesjem
aassjoelahtestimmide nænnoestehtedh, guktie dïhte
nasjonaale registreereme pollisebieljelimmijste aassjo-
emeadtoste jïh aassjoelahtestimmijste buaranieh, aelh-
kebe jïh systeemen mietie sjidtieh, jïh 5) Pollisen
seekerevoetedïenesjen (PST) mandaatem vijriedidh
guktie dah maehtieh seekerevoeteråajvarimmieh
bæjjese fulkedh jïh aelkedh seabradahkedigkiedæjjide,
lissine nasjonaale åejvieladtjide.

4.14.4 EVTIEDIMMIE SEAMMAVYÖRTEGS 
HEALSOEDÏENESJIJSTIE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h  K r u a -
n a  vuaptastehtieh kommisjovne gihtjie mejtie healso-
esuerkie lea numhtie sjïehtesjamme guktie daaroedeh-
temem sjugnede, dan åvteste vaenie saemien gïele- jïh

kultuvregoerkese suerkesne. Laakh leah vijries, jïh poli-
tihkeles væljoe lea stieresne, men goerehtimmieh vuesi-
ehtieh healsoeinstitusjovnh eah intensjovnide bæjjese
fulkh.

D a a h  l ï h t s e g h  aaj vuaptastehtieh kommisjov-
ne, gosse persovneles soptsesh dejstie sjyöhtehke byjre-
sijstie åadtjoejin, lea «dååjrehtamme geerve almetjh
gïeh faahketji psykososijaale dåarjoem daarpesjieh, eah
naan kultuvre- jïh gïelemaehteles riejriesvoetevuekiem
utnieh. Kommisjovnen mïelen mietie lea daerpies jear-
soesvoeteviermine dejtie byjresidie mejtie daaroedeh-
temepolitihke lea baajnehtamme, jïh dagkeres riejrie-
svoete sæjhta joekoen vihkele årrodh liktemeprosesses-
ne».

D a a h  l ï h t s e g h  sijhtieh tjïertestidh man vihkele
healsoebarkijh saemien dajvine daajroem utnieh sae-
mien kultuvren bïjre, jïh saemien skïemtjijh maehtieh
healsoebarkijh gaavnesjidh mah saemien gïelem
haalvoeh. D a a h  l ï h t s e g h  vuaptastehtieh saemien
årrojh Nöörjesne reaktam seammavyörtegs healsoedïe-
nesjidie utnieh mah dej gïeleldh jïh kulturelle daerpie-
svoeth gorredieh.

Nöörjen lea dïedte gelliej laaki jïh gaskenasjonaale
konvensjovni tjïrrh, saemien årroejidie seammavyör-
tegs healsoedïenesjh faalehtidh. D a a h  l ï h t s e g h  sijh-
tieh vihkelesvoetem tjïertestidh mijjieh dejtie laa-
kevïedteldihkie dïenesjidie saemien healsose illebe, jïh
mej åvteste Nöörje dïedtem vaalteme åålmehreaktaj
mietie, guktie dejtie konvensjovnine vihtiestamme, dej
gaskem ILO-konvensjovne 169. Seammavyörtegsvoete-
prinsihpe edtja tjirkedh saemien skïemtjijh sjïehte-
damme healsoedïenesjem åadtjoeh, mij dej saemien
gïelem jïh kultuvrem gorrede.

D a a h  l ï h t s e g h  sijhtieh aaj vuaptastehtedh na-
sjonaale bïhkedimmieh jïh njoelkedassh annje fååtesi-
eh guktie institusjovnh edtjieh barkedh seammavyör-
tegs healsoedïenesjh saemien årroejidie faalehtidh.
D a a h  l ï h t s e g h  mielieh fer vaenie dorjesovveme juk-
tie tjirkedh saemieh seammavyörtegs healsoedïenesjh
tjïeltehealsoedïenesjisnie åadtjoeh, desnie gusnie al-
metjh årroeh jïh veasoeh. Joekoen dejnie dajvine sae-
mieh leah unnebelåhkosne.

D a a h  l ï h t s e g h  sijhtieh Sámi klinihkkese vuesi-
ehtidh, mij gellie jaepieh sjïehteladteme healsoefaa-
lenassh evtiedamme jienebi faagesuerkiej sisnjeli, jïh vi-
hkeles råållam åtneme evtiedimmesne gïeleldh jïh kul-
turelle sjïehteladteme sjïerehealsoedïenesjijstie saemi-
en skïemtjijiden. Daelie Sámi klinihkka Finnmarh-
keskïemtjegåetien nualan bïejesovveme dovne
ekonomeles jïh organisatovreles, jïh klinihken ij leah
jïjtjse ståvroe jallh budsjedte. Rïektesisnie klinihke ij jïj-
tje kontrollem jïh dïedtem våaroehtimmiej åvteste ut-
nieh, mah skïemtjijh mah edtjieh sïjse vaaltasovvedh,
jallh ekonomijen åvteste. D a a h  l ï h t s e g h  sijhtieh Sa-
emiedigkien govlehtimmielahtestæmman vuesiehtidh

NBS 2023:8 Fellesskapets sykehus – Styring, finansier-
ing, samhandling og ledelse, mij vuaptastahta «tjuara
moenedh mejtie daan beajjetje öörneme Sámi klinihk-
keste jïh SANKS:ste lea maereles jïh saemiej reaktah åål-
mehreaktan mietie illie».

D a a h  l ï h t s e g h  aaj vuaptastehtieh åarjelsaemien
healsoeviermie, tjïeltigujmie Rosse jïh Snåase jïh St.
Olavs hospitaaline, lea golmenjaepien pilovteprosjek-
tem tjïrrehtamme saemien healsoedåehkiej bïjre 2020
raejeste 2023 raajan. Ulmie prosjektine lij piloteeredh
guktie saemien healsoedåehkie åarjelsaemien dajvesne
maahta meatan årrodh seammavyörtegs healsoedïene-
sjh vedtedh. Prosjekte «Saemien healsoedåehkie» lea
muvhtide saemien årroejidie åarjelsaemien jïh julevsa-
emien dajvine baahtsemem healsoebarkijidie vadteme
åarjelsaemien jïh julevsaemien gïele- jïh kultuvremaah-
tojne.

D a a h  l ï h t s e g h  mielieh joekoen vihkele heerre-
didh akte gïeleldh jïh kulturelle sjïehtedamme faalenas-
se saemien skïemtjijidie gaarvene, dan åvteste daate lea
faalenasse mij geerve bæjjese bigkedh vihth mænngan.
Daam prosjektem jåerhkedh jïh nænnoestehtedh lea
vihkele juktie aalkoehealsoedïenesjem nænnoesteh-
tedh saemien årroejidie åarjel- jïh julevsaemien dajvi-
ne.

D a a h  l ï h t s e g h  vuaptastehtieh joekoen jïjnje sa-
emien gïele- jïh kultuvremaahtoe aalkoehealsoedïene-
sjisnie fååtese, naakede mij heaptoem seammavyörtegs
healsoedïenesjidie sjugnede. Aaj daerpies buerebe laa-
venjostojne ovmessie dïenesji gaskem, joekoen serte-
men bïjre gïele- jïh kultuvredaerpiesvoetijste bielelen
persovnevaarjelimmiem mïedtelidh.

D a a h  l ï h t s e g h  vuaptastehtieh Saemien nasjo-
naale maahtoedïenesje – psykiske healsoevaarjelimmie
jïh geeruvevoete (SANKS) sjïeremaahtoem kultu-
vresjïehtedamme healsoedïenesjinie åtna, mejstie dov-
ne saemieh, kveenh/nöörjensoemeladtjh jïh skåajjeso-
emeladtjh maehtieh nåhtoem utnedh. Daate faalenasse
lea daan biejjien sjïerehealsoedïenesjisnie, naakede mij
maahta njieptjiem lissiehtidh baahtsemem åadtjodh
faalenassese. D a a h  l ï h t s e g h  faalenassese Uvja vuesi-
ehtieh mij lea aelhkie faalenasse psykiske healsoen sisn-
jelen maam Soemesne tseegki mænngan lin sijjen saet-
niesvoete- jïh liktemekommisjovnine barkeme.

Daejnie goh våarome d a a h  l ï h t s e g h  daejtie uv-
telasside uvtedieh:

«Stoerredigkie reerenassem birrie jienebh voeste-
snjieptjiefaalenassh sjïehteladtedh psykiske healsoen
sisnjelen saemien, kveenen/nöörjensoemen jïh skåa-
jjesoemen årroejidie.»

«Stoerredigkie reerenassem birrie daerpiesvoetem
salkehtidh råajvarimmide mah tjirkieh organiseereme

jïh stuvreme healsoedïenesjijstie aalkoeåålmegidie
leah Nöörjen åålmehrïekteles åeliedimmiej mietie.»

D a a h  l ï h t s e g h  mielieh vihkele tjirkedh staateles
jïh tjïelten healsoedïenesjh maehtieh dïenesjh saemi-
engïelesne faalehtidh, jïh saemien maahtoem nænno-
estehtedh ulmiestuvreldh lïerehtimmien tjïrrh.

D a a h  l ï h t s e g h  vuesiehtieh Bïevn. St. 9 (2023–
2024) Nasjonaale healsoe- jïh ektiedahkoesoejkesje
2024–2027, gusnie tjïerteste tjïelth sijhtieh vihkeles
råållam utnedh barkosne saemien seabradahkh evtie-
didh, jïh jis edtja hijven jieledetsiehkieh, hijven healso-
em jïh jieledekvaliteetem eevtjedh saemien årroji luv-
nie, tjuara dam saemien perspektijvem sjïehtesjidh
tjïelti sïejhme barkose. D a a h  l ï h t s e g h  sijhtieh tjïer-
testidh daate aaj faamosne kveenide/nöörjensoeme-
ladtjide jïh skaåjjesoemeladtjide.

D a a h  l ï h t s e g h  vuaptastehtieh Saemiedigkie
gïetedimmesne reektehtsistie aamhtesisnie 006/24
«tjïerteste saemiej lea kollektijve reakta daajrose jïjtjsh
åålmegen bïjre, jïh statistihke fååtese gaskem jeatjah sa-
emiej healsoen bïjre».

Daejnie goh våarome d a a h  l ï h t s e g h  daejtie uv-
telasside uvtedieh:

«Stoerredigkie reerenassem birrie lïerehtimmiem
jïh evtiedimmiem gïeleteknologeles vuekiijste nænno-
estehtedh mah maehtieh tjirkedh healsoedïenesjh sae-
miengïelesne leah jaksoes.»

«Stoerredigkie reerenassem birrie rååresjimmesne
Saemiedigkine salkehtidh guktie saemiej daerpie-
svoeth akten kollektijve daajrose jïh statistihkese jïjtjsh
åålmegen bïjre, gaskem jeatjah healsoen bïjre, maehti-
eh rïektesisnie dorjesovvedh.»

«Stoerredigkie reerenassem birrie salkehtidh guktie
maahta Saemien healsoedotkemejarngen (Saminor)
råållam nænnoestehtedh daajroem healsoen jïh jiele-
detsiehkiej bïjre vedtedh, dajvine gusnie saemieh,
daaroeh, jïh kveenh/nöörjensoemeladtjh årroeh.»

D a a h  l ï h t s e g h  vuesiehtieh NBS:se 2023:5 Den
store forskjellen, kapihtele 13 saemien nyjsenæjjaj he-
alsoen jïh saemien healsoen bïjre tjoeleperspektijves-
ne, gusnie gellie råajvarimmieh uvtede juktie sjïere
healsoerelateereme haestemh saemien nyjsenæjjide jïh
saemien byjresisnie gïetedidh. D a a h  l ï h t s e g h  sijhti-
eh aaj vuesiehtidh Bïevn. St, 12 (2023–2024) Saemien
gïele, kultuvre jïh seabradahkejielede – Åålmegeheal-
soe jïh jieledetsiehkieh saemien årroji luvnie, gusnie re-
erenasse strategijem böökti govhte
barkoesuerkiejgujmie juktie åålmehhealsoem jïh jiele-
detsiehkieh saemien årroji luvnie eevtjedh.

D a a h  l ï h t s e g h  sijhtieh vuaptastehtedh naa-
kenigujmie dejstie råajvarimmijste joe barkeminie, jïh

sæjhta aaj tjïertestidh man vihkele dam guhkiebasse
implementeeremem dejstie råajvarimmijste jïh strate-
gijijstie tjirkedh.

4.14.5 INTERNAATEJIELEDE JÏH TEEHPEME 
SKUVLEBAELIE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h  K r u a -
n a  vuaptastehtieh öörnege rïektesvoetemaaksose (aa-
rebi billighetserstatning) lea sjïereöörnege saemide jïh
kveenide/nöörjensoemeladtjide mah skuvlem teehpe-
me. Jis edtja rïektesvoetemaaksoem åadtjodh dellie
krïevenassh leah 1,5 jaepieh teehpeme skuvlebaeliem
veartenedåaran jallh veartenedåaran mænngan, saemi-
en jallh kveenen/soemen ietniengïeline, jïh dokumen-
tasjovne.

D a a h  l ï h t s e g h  vuaptastehtieh ohtsemh dejstie
mah reakadamme dåaran mænngan, jïh dah mah ajve
daaroedehtemepolitihkese vuesiehtieh, eah maaksoem
åadtjoeh. Dan åvteste bïevnesh ajve nöörjengïelesne,
dellie geerve dejtie mah eah nöörjen haalvoeh, ohtsedh.
Standardemaaksoe lea 70000 kråvnah, mij lea sagke vu-
eliehkåbpoe goh krïevenassh. Vaenie almetjh leah oht-
seme doh minngemes jaepieh, jïh fåantoeh leah mujvi-
es.

D a a h  l ï h t s e g h  kommisjovnese vuesiehtieh, mij
tjaala almetjh teehpeme skuvlebaeline sijhtieh nöörjen
åejvieladtjh meatoeh dah leah dåehkie mij nåake dåå-
jresh åtna, gaatelessjieh dam meadtam maam staate lea
dejtie vadteme daaroedehtemepolitihken tjïrrh, jïh
ekonomeles maaksoem vadta.

D a a h  l ï h t s e g h  vuaptastehtieh Saemiedigkie sov
gïetedimmesne reektehtsistie aamhtesisnie 006/24
daam lahtesti rïektesvoetemaaksoeöörnegen bïjre:

«Saemiedigkie kommisjovnen juvnehtimmiem
dåårje öörnegem rïektesvoetemaaksose saemide jïh
kveenide teehpeme skuvlebaeline vuarjasjidh, guktie
jienebh nuepiem åadtjoeh ohtsedh. Goh bielie daestie
Saemiedigkie meala maaksoesumme byöroe læssanidh,
jïh faamoem åadtjodh bååstede dejtie mah aarebi leah
maaksoem åådtjeme teehpeme skuvlebaelien åvteste
mubpien veartenedåaran. Saemiedigkie vuarjesje kom-
misjovnen konklusjovne mij jeahta öörnege lea liktije
effektem åtneme dejtie mah maaksoem dååsteme, ij
leah sjïehteles dan onne maaksoen gaavhtan. Saemie-
digkieraerie tjïerteste vihkele daam gyhtjelassem varke
gïetedidh, dan åvteste almetjh mej bïjre lea, guhkiem
vuarteme tjïelke maaksoem åadtjodh.»

Daejnie goh våarome d a a h  l ï h t s e g h  daam uvte-
lassem uvtedieh:

«Stoerredigkie reerenassem birrie öörnegem gïeh-
tjedidh rïektesvoetemaaksojne saemide jïh kveenide/
nöörjensoemeladtjide teehpeme skuvlebaeline. Sae-

miedigkie jïh sjyöhtehke kveenen/nöörjensoemen or-
ganisasjovnh meatan vaaltasuvvieh barkosne.»

4.14.6 FUNKSJOVNEHEAPTOEH, ETNISITEETE JÏH 
NOEREME ETNIHKELES SÏERREDIMMIE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h  K r u a -
n a  vuaptastehtieh kommisjovne meala daerpies lissi-
ehtamme daajrojne jïh dotkeminie daerpiesvoeti jïh
faalenassi bïjre saemide jïh kveenide/nöörjensoeme-
ladtjide funksjovneheaptoejgujmie. Kommisjovne uv-
tede lissiehtamme jïh bueriedamme laavenjostoem
Nöörjen, Sveerjen jïh Soemen gaskem juktie reaktide
funksjovneheaptoes saemide jïh kveenide/nöörjensoe-
meladtjide nænnoestehtedh. Kommisjovne aaj juvneh-
te saemiedigkieh daejnie laantine meatan vaaltasuvvi-
eh noerhtelaanti mïrrestallemelaavenjostosne funk-
sjovneheaptoes almetji bïjre, jïh uvtede barkoe buere-
belaakan jïh lïhkebelaakan gorresuvvieh voenges sea-
bradahkine.

D a a h  l ï h t s e g h  vuaptastehtieh Saemiedigkie
gïetedimmesne reektehtsistie, aamhtesisnie 006/24,
tjïertesti lea daerpies vielie daajrojne jïh dotkeminie
funksjovneheaptoes saemiej daerpiesvoeti jïh faalenas-
si bïjre:

«Saemiedigkie råajvarimmiem dåårje, jïh myöte
haestemh gååvnesieh guektiengïerth unnebelåhkojne
årrodh saemien seabradahkesne. Daerpies vielie daa-
jrojne sïerredimmien, irhkemen, aassjoelahtestim-
mien, daaresjimmien, psykiske haestemi jïh baahtse-
men bïjre barkoejieliedasse jïh demokrateles meatan
årrodh, jïh haestemi bïjre baahtsemem åadtjodh jïjtjse
gïelese jïh kultuvrese. Reektehtse ij leah kråånskeme
mejtie staaten buerieveasoepolitihke lea unnebelå-
hkoeh unnebelåhkosne daaroedahteme. Akte vuesieh-
timmie lea saemieh funksjovneheaptojne mah spesiaa-
leskuvline seedtesovvin jïh tjarke baajnehtamme
daaroedehtiemistie sjïdtin gosse idtjin åadtjoeh sae-
mien lïeredh jallh biejjieladtje saemien kultuvrine
jieledh. Byöroe dam sjïerelaakan kraanskodh.»

Daejnie goh våarome d a a h  l ï h t s e g h  daejtie uv-
telasside uvtiedieh:

«Stoerredigkie reerenassem birrie vielie dotkemas-
se sjïehteladtedh funksjovneheaptoes saemiej jïh kvee-
ni/nöörjensoemeladtji daerpiesvoetide.»

«Stoerredigkie reerenassem birrie noerhtelaanti
laavenjostoem vijriedidh mij funksjovneheaptoes sae-
miej jïh kveeni/nöörjensoemeladtji bïjre. Saemiedig-
kieh Noerhtelaantine meatan vaaltasuvvieh
laavenjostosne.»

4.14.7 KRIMINAALEHOKSE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h  K r u a -
n a  vuaptastehtieh kommisjovne tjïerteste kriminaale-
hokse lea buerebe sjïdteme suerkesne, men læjhkan da-
erpies gïelem jïh maahtoem bueriedidh, jïh doh joekeh-
ts dïenesjh ektesne soptsestieh jïh maehtieh
gïelebïevnesh jïh bïevnesh gïeleldh jïh kulturelle daer-
piesvoeti bïjre gaskemsh juekedh, bielelen persovne-
vaarjelimmiem miedtelidh.

D a a h  l ï h t s e g h  aaj vuaptastehtieh kommisjovne
gyhtjelassem åtna mejtie kultuvreduekie lea nuekies åe-
hpies dej bïjre mah edtjieh faangkegåetesne tjahka-
sjidh, jïh kommisjovne vihteste lea daerpies salkehtidh
guktie maahta kultuvreduekiem jïh gïeleåtnoem regis-
treeredh mij persovnevaarjelimmiem gorrede, vuesieh-
timmien gaavhtan soptsestimmiej tjïrrh sonadimmien
åvtelen.

D a a h  l ï h t s e g h  vuaptastehtieh Saemiedigkie
gïetedimmesne reektehtsistie aamhtesisnie 006/24 je-
ehti:

«Saemiedigkie aaj sïemes kommisjovnen vuarja-
sjimmine, etnisiteete ij nuekie åehpies sjïdth sonadim-
mien åvtelen, jïh meala daerpies salkehtidh guktie
maahta etnisiteetem jïh gïeleåtnoem registreeredh mij
persovnevaarjelimmiem gorrede, vuesiehtimmien
gaavhtan soptsestimmiej tjïrrh sonadimmien åvtelen.
Aaj vihkele orreme jis Pollisedirektoraate jallh jienebh
pollisedajvh jïh vigkieraerieh meatan sjïdtin justijsesu-
erkien viermieforumisnie.»

4.14.8 DAEKTIEHMATERIJAALE DON BAELIEN 
NAELIEDOTKEMEN MIETIE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h  K r u a -
n a  utnieh kroehkeme saemien daektiehmaterijaaleste
naeliedotkemasse goh joekoen geerve.

D a a h  l ï h t s e g h  kommisjovnese vuesiehtieh, mij
jeahta naeliedotkemen gaavhtan maam åejvieladtjh fi-
nansieerin, dle saemien daektieh bæjjese kroehkin, aaj
skoltesaemien baatsahtassh mejtie dotkemasse doekin
1915 jïh Universiteetese Oslovisnie bïejin. Naan
baatsahtassh orresistie juvlelgin 2011, men prosesse ij
leah illesovveme. Kommisjovne tjïerteste daerpies sjy-
öhtehke guejmieh govledh åvtelen minngemes sjæjsja-
limmiem vaalta, jïh orresistie juvlemem vuajna goh
akte vuekie aarebi meadtam meatodh.

D a a h  l ï h t s e g h  nænnoestæmman Saemiedigke-
sne vuesiehtieh gïetedimmesne reektehtsistie aamhte-
sisnie 006/24:

«Saemiedigkie Stoerredigkiem birrie salkehtim-
mine nïerhkedh dejnie ulmine aajhterevoetem jïh ree-

remedïedtem sertedh gaajhkide saemien almetje-
baatsahtasside saemien institusjovnide. Gaskemearan
Stoerredigkie tjuara hoksedh universiteetemuseumh
doh almetjevierhtieh våaroehtieh mah leah daerpies
juktie juvlemeprosessine viehkiehtidh.»

D a a h  l ï h t s e g h  tuhtjieh joekoen laejhtehks pro-
sesse orresistie juvleminie saemien baatsahtassijste na-
eliedotkemen mænngan ij leah annje illesovveme. Tju-
ara orresistie juvlemem lïhke rååresjimmesne darjodh
dej sjyöhtehke byjresigujmie jïh seahkarihkslaakan.

Daejnie goh våarome d a a h  l ï h t s e g h  daam uvte-
lassem uvtedieh:

«Stoerredigkie reerenassem birrie barkoem illedh
orresistie juvleminie saemien baatsahtassijste, jïh tjïer-
teste daerpies ellies prosessine mij dej sjyöhtehke al-
metji sjaavnjoeh krööøhkeste.

4.14.9 MAANAVAARJELIMMIE JÏH 
LEAJHTADIMMIE BYÖGKELES 
REEREMASSE

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h  K r u a -
n a  vuaptastehtieh kommisjovne tjïerteste leajhtadim-
mie fååtese saemiej jïh åejvieladtji gaskem, joekoen ma-
anavaarjelimmien jïh byögkeles reeremen sisnjelen.
Faatoes sjïehtesjimmie reaktijste lea daam ov-leajhta-
dimmiem nænnoestahteme. Dan åvteste daerpies råa-
jvarimmiejgujmie mah buerebe kultuvregoerkesem jïh
barkoem tjirkieh, jïh mah leajhtadimmiem sjugnedieh.

D a a h  l ï h t s e g h  sijhtieh vuaptastehtedh akte sjïe-
re haesteme maanavaarjelimmien sisnjelen lea tjirkedh
maanah mah viehkieråajvarimmieh daarpesjieh jïjtjsh
fuelhkien ålkolen, vuesiehtimmien gaavhtan feestehïej-
mese bïejesuvvieh, eah sijjen ektiedimmiem sijjen aal-
koeåålmegasse jallh nasjonaale unnebelåhkose dassh,
dan åvteste eah maehtieh jïjtjsh fuelhkesne byjjenidh.
Daase daerpies dovne lissiehtamme daajrojne maa-
navaarjelimmesne, aalkoeåålmegi jïh nasjonaale unne-
belåhkoej bïjre, jïh jienebh feestehïejmh daejstie byjre-
sijstie dåårrehtidh.

Daejnie goh våarome d a a h  l ï h t s e g h  daejtie uv-
telasside uvtedieh:

«Stoerredigkie reerenassem birrie dahkoesoejke-
sjem darjodh juktie daajroem aalkoeåålmegi jïh nasjo-
naale unnebelåhkoej bïjre nænnoestehtedh
maanavaarjelimmesne.»

«Stoerredigkie reerenassem birrie barkoem næn-
noestehtedh jienebh feestehïejmh dåårrehtidh mah aa-
lkoeåålmegidie jïh nasjonaale unnebelåhkojde
govlesuvvieh.»

4.15 Sjïere lahtese
M o e n e h t s e n  j i e n e b e l å h k o e , gaajhkesh bi-

elelen Evtiedimmiekrirrien lïhtsege, leah registreereme
kommisjovnelïhtsege Aslak Syse jïjtjse lahtesem åtna
mij lea gïetedimmien bïjre reektehtsistie minngemes
bielesne barkoste. J i e n e b e l å h k o e  maahta hævvi ij
dan sisnjelds barkoen bïjre kommisjovnesne soptses-
tidh, men vïhtesjadta doh lahtesh mejtie Syse tïjjedead-
toven bïjre åtna, gosse lea nuepien bïjre konsekvensh
uvtelassijste digkiedidh minngemes bielesne barkoste.
J i e n e b e l å h k o e  sæjhta læjhkan tjïertestidh gellieh
kommisjovnen uvtelassijste ovjearohke daestie, sijhti-
eh veele salkehtimmieh jïh konsekvenseanalysh krïe-
vedh dennie guhkiebasse barkosne.

J i e n e b e l å h k o e  aaj vïhtesjadta Syse sov lahtesis-
nie tjïerteste, sov vuajnoen mietie akte faatoes joekeht-
se evtiedimmievæhtaj gaskem seabradahkesne, mah
aaj aalkoeåålmegh jïh unnebelåhkoeh baajnehtieh, jïh
dïhte mij leah ryöktesth illedahke aktede sïjhteme
daaroedehtemepolitihkeste.

J e a t j a h  j i e n e b e l å h k o e ,  l ï h t s e g h  k r i r -
r i j s t e  B a r k i j e b i e l i e n  k r i r r i e ,  Å e l k i e s b i e l i -
e n  k r i r r i e ,  G a s k o e h k r i r r i e ,  G å r r o e h b i e l i e n
k r i r r i e  j ï h  B y j r e s e k r i r r i e  d o h  K r u a n a , leah
sijjen barkosne reektehtsinie dovne tjaaleldh jïh njaal-
meldh govlehtimmielahtestimmine, lahtestimmieh
åådtjeme daaroedehteme jåarhka aaj daan biejjien.
D a a t e  j i e n e b e l å h k o e  sæjhta tjïertestidh gelline
daejstie tsiehkijste lea dååjresi bïjre mah eah leah sjïere
aalkoeåålmegidie jïh nasjonaale unnebelåhkojde, men
goh illedahke iktemierien dåeriesmoerijste aaj jeatjah
seabradahkesne. Vuesiehtimmieh leah areaalevigkieh
jïh areealenuhtjemh, jïh aaj faatoes faagealmetjh mah
maehtieh laavenjassh gïehtjedidh jïh tjïrrehtidh byög-
kelesvoetesne. D a a t e  j i e n e b e l å h k o e  sæjhta vihti-
estidh daan biejjien politihkeles nænnoestimmieh eah
daaroedehtemem ulmine utnieh. Læjhkan gujht itjmies
gosse aktegsalmetjh jienebelåhkoeårroji luvnie annje
maehtieh lahtestimmiejgujmie båetedh mejtie maahta
dååjredh goh jåarhke åssjaldahkijste dehtie baeleste
daaroedehtemepolitihkine. D a a t e  j i e n e b e l å h k o e
meala lea joekoen vihkele daam joekehtsem tjïelkes-
tehtedh daejnie duekine.

4.16 Boejhkehtassh/dååjrehtimmieh 
studijefeelemistie Kanadese

M o e n e h t s e n  j i e n e b e l å h k o e , gaajhkesh bi-
elelen Evtiedimmiekrirrien lïhtsege, vuaptastehtieh
moenehtse studijetuvrem tjïrrehti Kanadese skïereden,
juktie vielie lïeredh guktie Kanada lea barkoem bæjjese
fulkeme kommisjovnine The Truth and Reconciliation
Commission of Canada (2009–2015). Gosse moenehtse
lij Ottawasne jïh Winnipegesne dah sjyöhtehke åejvie-

ladtjh jïh organisasjovnh råakin mah meehtin illedahki
bïjre soptsestidh mah leah barkoste båateme mænngan
kommisjovnen reektehtsem gïetedamme. Parlameen-
ten gïetedimmie reektehtsistie 94 råajvarimmieuvte-
lassh illedahkine åadtjoeji.

J i e n e b e l å h k o e  tuhtji dah jïjnjem tuvreste lïerin.
Jalhts aalkoevåarome reektehtsasse Kanadesne lea je-
atjah jïh juelmiesåbpoe histovrije, jïh sagke jienebh aa-
lkoeåålmegedåehkieh desnie goh Nöörjesne, gellie lïe-
remetsiehkieh lin stoerre aarvoste. Moenehtse stoerre
ïedtjem dååjri don guhkiebasse barkoen bïjre råajva-
rimmijste. Moenehtse åadtjoeji daejredh barkoe lij juh-
tieminie dej jeenjemes råajvarimmiejgujmie, men ann-
je dan guhkiem mænngan ij lij gaajhki råajvarim-
miejgujmie aalkeme. Læjhkan joekehtse våajnoes sjïdti
gosse lij vuajnoej bïjre barkose åvtese, gusnie doh sjyöh-
tehke dåehkieh eah lin seamma madtjele barkojne åv-
tese goh åejvieladtjh.

J i e n e b e l å h k o e  tjïerteste ij leah nuepie nöörjen
bieleste konkludeeredh mij realiteete lea naan åenehks
tjåanghkoej mænngan, mejtie moenehtse desnie utni.

J i e n e b e l å h k o e n  mïelen mietie tuvren mænn-
gan dle kommisjovnen reektehtse, parlamenten
guhkiebasse barkoe jïh barkoe råajvarimmiejgujmie
leah stuerebe tsåatskelesvoetem sjugniedamme don
histovrijes gïetedimmien bïjre aalkoeåålmegijstie laan-
tesne. Dah aaj vijries råajvarimmiejgujmie nïerhkeme
juktie gïelelïerehtimmiem vedtedh. Vihkele måjhtelidh
doh sjyöhtehke dåehkieh beevnin sijjieh faatoes inklu-
deeremem dååjrin dennie guhkiebasse barkosne råa-
jvarimmijste.

4.17 Juhtije prosessh
M o e n e h t s e n  j i e n e b e l å h k o e , gaajhkesh bi-

elelen Evtiedimmiekrirrien lïhtsege, vuaptastahta ree-
renasse gålkoen 2023 Dahkoesoejkesjem tjïertevidtjien
jïh sïerredimmien vööste 2024–2027 böökti. Akte råa-
jvarimmie daennie soejkesjisnie lea reerenasse sæjhta
jïjtjse dahkoesoejkesjem laavsemen jïh sïerredimmien
vööste saemijste darjodh. Daate barkoe juhtieminie da-
elie.

Je a t j a h  j i e n e b e l å h k o e ,  l ï h t s e g h  B a r -
k i j e b i e l i e n  k r i r r e s t e ,  Å e l k i e s b i e l i e n  k r i r -
r e s t e ,  G a s k o e h k r i r r e s t e  j ï h  G å r r o e h b i e l i e n
k r i r r e s t e , aaj reerenassen buektiemasse saemien åål-
mehhealsoebïevnesistie vuesiehtieh njoktjen 2024,
gusnie gellie råajvarimmieh bæjhkohte mah edtjieh
eantan buerebe healsoem jïh jieledetsiehkieh saemien
årroji luvnie sjïehteladtedh, råajvarimmieh mah saemi-
en gïelem jïh kultuvrem krööhkestieh.

Bïevnesisnie myöte jienebh åålmehhealsoehaes-
temh mah saemien årroji bïjre. Nyjsenæjjah jïh ålmah
saemien maadtojne jienebi psykiske vaejviej bïjre reek-
tieh goh jeatjah årrojh, jïh saemieh vielie laavsemem jïh

sïerredimmiem dååjroeh. Almetjh saemien maadtoste
aaj vielie emosjonellle, fysiske jïh/jallh seksuelle væ-
dtsoehvoetem dååjroeh goh jeatjah årrojh. Edtja stuere-
be baajnehtimmiefaamoem hoksedh viehkine
– Akte lïhtsege åålmehhealsoepolitihkeles raeresne

edtja saemien maadtoste årrodh.
– Saemien maanaj jïh noeri gïele edtja vielie gov-

lesovvedh laavenjostosne Saemiedigkine jïh Sae-
miedigkien maanaforuminie.

– Edtja aaj tjïelke dahkoeh darjodh fïereguhten årro-
jen vööste saemien maadtojne.

– Saemien årrojh edtjieh healsoebïevnesh åadtjodh
mah sijjen tseahkan sjiehtieh, jïh ovmessie dïene-
sjh edtjieh vielie daajroem fïereguhten daerpiesvo-
eti bïjre åadtjodh.

– Edtja healsoedirektoraaten faageles bïhkedæjjah
jïh jeatjah bïevnesh saemiengïelese jarkoestidh, jïh
edtja direktoraaten raerieh saemien årroji daerpie-
svoetide sjïehtedidh

– Saemien noerh bïevnesesæjroem åadtjoeh viehkie-
faalenassi bïjre vïedteldihkie sæjrose ung.no, jïh
sæjhta viehkietellefovnem maanide jïh noeride
saemiengïeleldh maadtojne vuarjasjidh mah
vædtsoehvoetem dååjreme.

– Sæjhta salkehtimmiem tjïrrehtidh juktie vuarja-
sjidh mejtie daerpies råajvarimmiejgujmie mah
tjirkieh staaten åeliedimmieh saemien årroji
åvteste gorresuvvieh; reakta meatannænnoestæm-
man, meatan årrodh jïh soejkesjimmien, hammoe-
dimmien jïh stuvremen bïjre sjïerehealsoedïene-
sjijstie laavenjostedh.
– Sæjhta meatan årrodh mandaatesne digkie-

didh mejtie daan beajjetje organiseereme Sami
Klinihkkeste lea maereles, jïh guktie maahta
SANKS:n nasjonaale funksjovnh evtiedidh.

– Sæjhta aaj daerpies årrodh vuarjasjidh guktie 
maahta stabijle barkijh daejnie maahtojne 
dåårrehtidh jïh tjirkedh saemien gïelen reere-
medajvesne, jïh SANKS:sne jïh Sámi Klinihkke-
sne.

– Healsoe- jïh hoksedepartemeente sæjhta Sae-
miedigkine rååresjidh mandaaten bïjre salkeh-
tæmman, jïh lïhtsegi bïjre mah edtjieh salkeh-
timmiem darjodh

D a a t e  j i e n e b e l å h k o e  sæjhta aaj vuaptasteh-
tedh Maana- jïh fuelhkiederpartemeente tjïerteste dah
dej haestemi bïjre daejrieh mah leah gïelen jïh kultu-
vremaahtoen bïjre dejnie dïenesjinie mejtie vedtieh. Jo-
ekoen maanavaarjelimmie jïh fuelhkievaarjelimmie
åvtese geasalguvvieh goh suerkieh gusnie daerpies vie-
lie gïele- jïh kultuvremaahtojne. D a a t e  j i e n e b e l å -
h k o e  vuesehte nasjonaale saemien maahtoejarngese
(NASAK), mij edtja tjïelten jïh staateles maanavaarje-
limmiem dåarjoehtidh gosse saemien årrojh dåastoeh,

jïh naemhtie vielie seammavyörtegs jïh sjïehtedamme
dïenesjefaalenassese sjïehteladtedh saemien maanide,
geerve almetjidie jïh fuelhkide. Stuerebe leavloem gïe-
lelïerehtæmman bïejedh sæjhta d a a n  j i e n e b e l å -
h k o e n  mïelen mietie aaj illedahkine utnedh jienebh
barkijh maanavaarjelimmesne sijhtieh saemiendaajro-
eh utnedh.

D a a t e  j i e n e b e l å h k o e  sæjhta aaj vuesiehtidh
GØD sæjhta evtiedidh dovne nöörjen jïh saemien gïele-
modellh mah edtjieh åtnasovvedh evtiedimmesne KI-
baseereme dïrregijstie jïh dïenesjijstie. Dovne nöörjen
jïh saemien edtjieh jielije jïh seabradahkeguedtije gïelh
årrodh, jïh edtja sjïehteladtedh guktie nöörjen jïh sae-
mien gïelem digitaalelaakan nuhtjie.

D a a t e  j i e n e b e l å h k o e  meala råajvarimmieh
leah guhkiebasse barkoe Saetniesvoete- jïh likte-
mekommisjovnen reektehtsistie mej åvteste fïerhte faa-
gedepartemeente tjuara dïedtem vaeltedh, jïh mej åv-
teste faagemoenehtsh Stoerredigkesne dan mænngan
tjuerieh evtiedimmiem vuarjasjidh.

4.18 Geajnoe guhkiebasse
M o e n e h t s e n  j i e n e b e l å h k o e , gaajhkesh bi-

elelen Evtiedimmiekrirrien lïhtsege, meala Saetniesvoe-
te- jïh liktemekommisjovnen reektehtse tjïelkelaakan
vuesehte daaroedehtemepolitihke saemiej, kveeni/
nöörjensoemeladtji jïh skåajjesoemeladtji vööste lij
gaajhken bïjre jïh guhkiem ryöhki. Ji e n e b e l å h k o e
vuaptastahta liktemebarkoe aaj tjuara gaajhken bïjre
årrodh jïh guhkiem ryöhkedh.

J i e n e b e l å h k o e  håhkesje, jïh tjarke vaajtele,
juvnehtimmie aamhtesisnie sæjhta aalkovinie årrodh
systematihkeles jïh ulmien vööste barkose årrodh juk-
tie meadtam dåvvodh, sååjrehke saejrieh båehtjierdi-
dh, jïh ektie daajroevåaromen tjïrrh jïh liktemeråajva-
rimmiejgujmie orre boelvh edtjieh nuepiem utnedh
nåake åssjaldahki namhtah årrojedåehkiej gaskem
jieledh.

Stoerre jïh jeereldihkie barkoe maam edtja guhkie-
basse barkosne kommisjovnen reektehtsinie darjodh.
Jis edtja råajvarimmiejgujmie lyhkesidh, dellie daerpies
dejtie evtiedidh, sjïehtesjidh jïh bæjjese fulkedh laaven-
jostosne dej sjyöhtehke aktöörigujmie fïerhtene suerke-
sne. J i e n e b e l å h k o e  sæjhta måjhtajehtedh akte
hijven illedahke lea jearohke barkoste gellede lehkeste.
Byögkeles Nöörje tjuara doh laavenjassh vaeltedh mah
leah fïereguhten dïedtesuerkesne, dovne nasjonaale, re-
gijonaale jïh voenges njieptjesne. Stööremes haesteme
lea jienebelåhkoeårroji luvnie, mah tjuerieh meatodh
doh konsekvensh daaroedehtemepolitihke lea saemi-
de, kveenide/nöörjensoemeladtjide jïh skåajjesoeme-
ladtjide åtneme, jïh meatodh annje nåake vuajnoeh
daej årrojedåehkiej vööste mej åvteste gaajhkesh ektie
dïedtem utnieh nåhkehtidh. Seamma tïjjen saemieh,

kveenh/nöörjensoemeladtjh jïh skåajjesoemeladtjh
tjuerieh barkosne viehkiehtidh dovne jïjtjsh dåehkine
jïh laavenjostosne jeatjah aktöörigujmie.

J i e n e b e l å h k o e  sæjhta tjïertestidh daelie daer-
pies varke råajvarimmiejgujmie nïerhkedh mah maeh-
tieh liktemem sjugniedidh. Seamma tïjjen ji e n e b e l å -
h k o e  sæjhta vuaptastehtedh likteme sæjhta fïnkesidh,
jïh ij leah naakede maam maahta ajve daejnie åssjalda-
hkine åadtjodh. Jienebh daejstie råajvarimmijste sijhti-
eh aaj salkehtimmiem krïevedh åvtelen maahta dejguj-
mie nïerhkedh, jïh lissine daerpies ekonomeles dåarjo-
ejgujmie. Ji e n e b e l å h k o e  sæjhta læjhkan tjïertestidh
jienebh råajvarimmieh maehtieh jïh byöroeh varke loe-
tesovvedh.

J i e n e b e l å h k o e  vuajna lea iemie reerenasse stil-
lemem åådtje guhkiebasse barkedh jienebigujmie råa-
jvarimmijste, men sæjhta aaj vuaptastehtedh krirriedå-
ehkieh Stoerredigkesne barkoen tjïrrh faagemoenehtsi-
nie byöroeh uvtelassh bïksedh jïh buektedh guktie ed-
tja råajvarimmiejgujmie tjïelkelaakan barkedh, dejnie
aamhtesinie gusnie iemie.

Juktie tjirkedh Stoerredigkie jïh reerenasse ektesne
liktemebarkojne berkieh, jïh Stoerredigkie nuepiem
åådtje vuejnedh reerenasse barkoem fulkese, ji e n e b e -
l å h k o e  meala daerpies vihties reektemem Stoerre-
dægkan tseegkedh.

J i e n e b e l å h k o e  daam uvtelassem uvtede:

«Stoerredigkie reerenassem jaabnan reektemen
bïjre birrie evtiedimmien bïjre kveenen gïeleste, maal-
len mietie daan beajjetje reektemistie saemien gïelide,
jïh vuarjasjimmien bïjre dan bïjre mij maereles darjodh
dagkeres reektemisnie.»

J i e n e b e l å h k o e n  mïelen mietie dle guhkiebasse
barkoe liktemebarkoste byöroe fïerhtenjaapetje bïev-
nesinie budsjedtesne årrodh fïerhten departemeenten
dïedtesuerkien sisnjelen, men byöroe aaj dam bæjjese
fulkedh ållesth reekteminie barkoen bïjre aalkoeåålme-
gi jïh unnebelåhkoej reaktajgujmie.

Daejnie goh våarome j i e n e b e l å h k o e  daam uv-
telassem uvtede.

«Stoerredigkie reerenassem birrie bååstede Stoerre-
dægkan bievnedh gosse budsjedtem buakta fïerhten ja-
epien guktie fïerhten departemeenten dïedtesuerkie
barkoem aalkoeåålmegi jïh nasjonaale unnebelåhkoej
vööste bæjjese fulkie. Edtja lissine ellies bïevnesem bu-
ektedh liktemepolitihken jïh statusen bïjre fulkesim-
miebarkosne. Bïevnese Stoerredægkan bïejesåvva ikth
fïerhten stoerredigkieboelhken, voestes aejkien 2027.»

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h
K r u a n a  Stoerredigkien dïedtese vuesiehtieh aktem

systematihkeles, ellies jïh guhkies barkoem reektehtsi-
nie tjirkedh. Likteme sæjhta guhkies prosesse årrodh,
jïh råajvarimmieh mejtie kommisjovnen reektehtsis-
nie jïh daennie juvnehtimmesne buerkeste, sijhtieh gel-
line ektiedimmine ryöhkedh gellie jaepieh åvtese.
Daate sæjhta jiehtedh Stoerredigkie tjuara hoksedh
barkoem jaabnan gïehtjedidh jïh vuarjasjidh.

Seamma tïjjen d a a h  l ï h t s e g h  sijhtieh vihkele-
svoetem tjïertestidh aalkoeåålmegi jïh nasjonaale
unnebelåhkoej jïjtjsh institusjovnh jïh organisasjovnh
involveeredh dennie guhkiebasse barkosne. D a a h
l ï h t s e g h  sijhtieh aaj vihkelesvoetem tjïertestidh de-
partemeenth sijjen konsultasjovneåeliedimmieh illieh.

Daejnie goh våarome d a a h  l ï h t s e g h  daam uvte-
lassem uvtedieh.

«Stoerredigkie Stoerredigkien bijjemes ståvroem
birrie moenehtsem tseegkedh mij edtja vuarjasjidh
mejtie edtja jïjtjeraarehke, byjngetje orgaanem tseeg-
kedh rïekte Stoerredigkien nuelesne mij edtja reerenas-
sen jïh reeremen guhkiebasse barkoem Saetniesvoete-
jïh liktemekommisjovnen reektehtsinie jïh Stoerredig-
kien nænnoestimmieh gïehtjedidh, jallh mejtie maahta
dagkeres laavenjassem akten Stoerredigkien daaletje
vueliegællan orgaanijste bïejedh.»

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s  j ï h  By j r e -
s e k r i r r i e  d o h  K r u a n a  sijhtieh aaj vihkelesvoetem
tjïertestidh dej joekehts åålmehdåehkiej jïjtjsh institu-
sjovnh nænnoestehtedh goh bielie liktemeprosesseste.
Saemiedigkien lea jolle legitimiteete våaroehtimmieh
darjodh jïh geajnoeh veeljedh saemiej åvteste, sov råål-
lesne goh representatijve orgaane saemijste jïh saemiej
åvteste Saepmien nöörjen bielesne. D a a h  l ï h t s e g -
h vuaptastehtieh Saemiedigkien byjjes posisjovne stu-
vremesystemesne Nöörjesne lea laaken mietie
ruffien 12.biejjeste 1987 nr. 56 Saemiedigkien jïh je-
atjah saemien reaktatsiehkiej bïjre (saemielaake). Daah
lïhtsegh vuaptastehtieh Saemiedigkie, goh representa-
tijve almetjeveeljeme orgaane saemijste jïh saemiej åv-
teste, aktem posisjovnem åtna mij jeatjah aktöörijste
joekehtadta, jïh dan åvteste sjïere posisjovnem åtna.

D a a h  l ï h t s e g h  vuaptastehtieh daan biejjien ij
leah naan njoelkedassh jallh tjïelke rutijnh Stoerredig-
kien budsjedtebarkosne guktie Stoerredigkie edtja kon-
sultasjovnh Saemiedigkine tjïrrehtidh. D a a h  l ï h t -
s e g h  saemielaakese § 2-2 vuesiehtieh, veedtjemen
bïjre lahtesistie Saemiedigkeste, mij vihteste «jeatjah
byjjes orgaanh byöroeh Saemiedægkan nuepiem ved-
tedh lahtesinie båetedh åvtelen aamhtesh Saemiedigki-
en barkoesuerkesne sjæjsjalieh.» Gosse daate konsulta-
sjovne ij gååvnesh dellie dïhte eerjie Saemiedigkien nu-
epiem gyhtjelassine baajnehtidh mah leah saemien åål-
megen bïjre.

D a a h  l ï h t s e g h  dan åvteste mielieh Saemiedig-
kie tjuara vielie eksplisihte baahtsemem åadtjodh bar-
kose Stoerredigkesne aamhtesinie mah leah saemien
tsiehkiej jïh ïedtji bïjre, jïh daejnie goh våarome d a a h
l ï h t s e g h  daam uvtelassem uvtedieh:

«Stoerredigkie Stoerredigkien bijjemes ståvroem
birrie vuartasjidh guktie Stoerredigkie maahta konsul-
tasjovnide sjïehteladtedh Stoerredigkien jïh Saemiedig-
kien gaskem, jïh eventuelle jeatjah representatijve
orgaanh nasjonaale unnebelåhkojde Nöörjesne.»

D a a h  l ï h t s e g h  mielieh saemien, kveenen/nöör-
jensoemen jïh skåajjesoemen byjresi råålla guhkiebas-
se barkosne likteminie kreava dej institusjovnh jïh
organisasjovnh nænnoesåbpoe sjidtieh guktie maehti-
eh sijjen laavenjassh illedh jïh juvnehtimmide kommi-
sjovnen reektehtsistie bæjjese fulkedh.

D a a h  l ï h t s e g h  mielieh Saemiedigkie, sov råål-
lesne goh representatijve almetjeveeljeme orgaane sae-
mijste jïh saemiej åvteste Saepmien nöörjen bielesne,
tjuara vihkeles råållam utnedh dennie guhkiebasse bar-
kosne likteminie. Daah lïhtsegh sijhtieh barkoem vuap-
tastehtedh maam Saemiedigkie joe dorjeme gïetedim-
mine jïh regijonaale guhkiebasse barkojne kommisjov-
nen reektehtsistie, jïh doh skraejrieh Saemiedigkie lea
vaalteme liktije prosessigujmie nïerhkedh dovne voen-
ges, regijonaale jïh nasjonaale njieptjesne. D a a h  l ï h -
t s e g h  dan åvteste mielieh Saemiedigkien politihkeles
jïh reereles barkoefaamoe tjuara læssanidh dennie
guhkiebasse barkosne prosessigujmie liktemasse
mejnie Saemiedigkie lea nïerhkeme jïh mesnie edtja
meatan årrodh.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h
K r u a n a  sijhtieh vuaptastehtedh reektehtse ij naan ål-
lesth guvviem abpe daaroedehtemehistovrijistie vedti-
eh, men guvvie maam kommisjovne lea guvviedamme,
lea læjhkan joekoen tjïelke: mijjen ektie histovrije lea
mïerhkelgamme meadteste. Jeenjesh saejriejgujmie
daaroedehtiemistie jielieminie daan biejjien – goh
persovneles dååjresh jallh eerpeme traavmah.

D a a h  l ï h t s e g h  mielieh laavseme jïh sïerredim-
mie, areaalevigkieh jïh faatoes gïele- jïh kultuvresjïehte-
damme dïenesjh vuesiehtieh mijjieh konsekvensiguj-
mie daaroedehtemepolitihkeste jielieminie aaj daan
biejjien.

D a a h  l ï h t s e g h  sijhtieh vuaptastehtedh faatoes
leajhtadimmie lea teema kommisjovnen reektehtsis-
nie. Fovsen-aamhtesen mænngan vuesiehtimmien
gaavhtan noeri faatoes leajhtadimmie nöörjen åejvie-
ladtjide tjoevkesasse båateme.

M o e n e h t s e n  j i e n e b e l å h k o e , gaajhkesh bi-
elelen Evtiedimmiekrirrien lïhtsege, vuaptastahta faatoes
leajhtadimmie jeenjesi luvnie gååvnesieh, mah rïekte dåå-
jrehtimmiem meadtine jïh daaresjimmiejgujmie utnieh
mejtie staateles institusjovnh leah dorjeme, dååjrehtim-
miem utnieh faatoes gïele- jïh kultuvremaahtojne byög-
keles dïenesji luvnie, jïh dååjrehtimmiem utnieh
buerieveasoestaatine jïh stoerreseabradahkine mah eah
leah sijjen barkoem dorjeme.

J i e n e b e l å h k o e  sæjhta don minngemes boelh-
kese kommisjovnen reektehtsisnie vuesiehtidh, gusnie
tjåådtje:

«Kommisjovne lea råajvarimmieh uvtedamme lik-
temasse, men kommisjovne, Stoerredigkie jallh reere-
nasse maehtieh tsiehkiem liktemistie nænnoestidh.
Daate seabradahkeprosesse mij sæjhta fïnkesidh, jïh
mij tjuara gellie seabradahkesuerkieh jïh aktöörh feerh-
medh. Tjuara liktemevæljoem dahkosne vuesiehtidh.
Daesnie dah mah faamoem utnieh sjïere dïedtem
utnieh, jïh stoerre haestemh vuertiemisnie.»

J i e n e b e l å h k o e  meala daate vuesehte lea daer-
pies ellies jïh systematihkeles guhkiebasse barkojne Sa-
etniesvoete- jïh liktemekommisjovnen reektehtsistie.

J i e n e b e l å h k o e  meala nasjonaale åejvieladtjh,
byögkeles instansh jïh jeatjebh mah meadtam dorjeme,
tjuerieh vuesiehtidh dah leah lïereme viehkine sijjen
dåemiedimmiem jarkelidh jïh skaaride böötedh mah
leah dorjesovveme, jïh væljoem liktemasse vuesiehtidh
viehkine seahkaridh, vaarjelidh jïh illedh aalkoeåålme-
gi jïh nasjonaale unnebelåhkoej gïelem, kultuvrem jïh
aerpievuekieh.

J i e n e b e l å h k o e  meala prosessesne tjuara aaj sa-
etniesvoete- jïh liktemeprosesside soemen jïh sveerjen
bielesne vuartasjidh, juktie eventuelle synergijh lïeredh
jïh nuhtedh, jïh ektie guhkiebasse barkose nasjonaales-
taati raasti dåaresth sjïehteladtedh. J i e n e b e l å h k o e
sæjhta tjïertestidh daerpies gaajhkh meadtah nåhke-
lidh daelie. Nasjonaale åejvieladtjh, byögkeles instansh
jïh jeatjebh mah meadtam dorjeme, tjuerieh gaatelas-
sjedh jïh aelkedh meadtam staeriedidh. Stoerredigkie
tjuara gaajhkesidie mej bïjre lea, gaatelassjen bïjre bir-
redh don meadtan åvteste mij lea dorjesovveme Stoer-
redigkien nænnoestimmiej gaavhtan, jïh doh konse-
kvensh meadta lea åtneme, dovne dåehkiejnjieptjesne
jïh aktegsalmetjen njieptjesne. Jeenjesh dejstie mej
bïjre lea, eah jielieh daelie, men dej leah fuelhkieh mah
histovrijigujmie jïh konsekvensigujmie veasoeminie
dehtie eadtjohke daaroedehtemepolitihkeste.

Daejnie goh våaromej i e n e b e l å h k o e  daam uv-
telassem uvtede:

«Stoerredigkie sæjhta tjarke gaatelassjedh doh daa-
resjimmieh daaroedehtemepolitihke saemide, kveeni-
de/nöörjensoemeladtjide jïh skåajjesoemeladtjide
utni. Daejnie Stoerredigkie gaatelassja aarebi stoerre-

digkiej eadtjohke råållam daaroedehtemepolitihkesne,
jïh dïedtem myöte daan politihken konsekvensi åvteste
dåehkide jïh aktegsalmetjidie.»

4.19 Jeatjah mïerhkesjimmieh
M o e n e h t s e n  l ï h t s e g e  Ev t i e d i m m i e k r i r -

r e s t e  sæjhta vuaptastehtedh Evtiedimmiekrirrie tse-
egkemen vööste jïenesti Saetniesvoete- jïh liktemekom-
misjovneste, jïh krirrie lea eevre jeatjah saemiepolitih-
kem åtneme goh jeatjah krirrieh abpe krirrien histov-
rijen tjïrrh. Evtiedimmiekrirrie lea iktesth jïjtjse veelje-
melåhkoem almetji etnihkeles maadtoen mietie
vuastalamme, jïh dan gaavhtan aaj jïjtjse almetjeveelje-
me orgaanen vööste, goh Saemiedigkie. Gaajhkh nöör-
jen staatenårrojh edtjieh Evtiedimmiekrirrien mïelen
mietie doh seamma reaktah jïh dïedth utnedh. Evtie-
dimmiekrirrie meala lij båajhtode Nöörje ILO-konven-
sjovnem nr. 169 ratifiseeri. Jïjnje daejrehte ratifiseereme
nænnoestamme sjïdti dan åvteste Justijsedepartemente
båajhtoehlaakan beevni «byöroe neebnedh konven-
sjovne ij vuajnelgh goh krïevenassh utnedh sjïerereak-
taj bïjre aalkoeåålmegidie». Mænngan sjïerereaktah
sjïehtesjamme dan åvteste mijjieh jïjtjemem dïsse åelie-
damme ILO-konvensjovnen nr. 169 mietie.

D a a t e  l ï h t s e g e  vuesehte Tjaatsegasse 19 (2022–
2023) Saetniesvoete jïh likteme – våarome akten nåh-
kehtæmman daaroedehtemepolitihkine jïh meadtine
saemiej, kveeni/nöörjensoemeladtji jïh skåajjesoeme-
ladtji vööste, gusnie jeahtasåvva nöörjen åejvieladtji lij
politihke saemiej, kveeni/nöörjensoemeladtji jïh skåa-
jjesoemeladtji vööste guhkies boelhkem, mij itjmies ne-
gatijve konsekvensh åadtjoeji. Daam politihkem åller-
maahta goh daaroedehtemepolitihke. D a a n  l ï h t s e -
g e n  mïelen mietie, dellie ulmie daan daaroedehte-
mepolitihkese lij seabradahkem sjugniedidh ihke årro-
jh Nöörjesne edtjin hijven seabradahkem utnedh ektie
gïeline, ektie seabradahkeaarvoejgumie jïh ektie kultu-
vrine jïh jieledetsiehkiejgujmie.

Daan beajjetje integreeremepolitihke våaroeminie
åtna årrojh jïh baataræjjah tjuerieh nöörjen lïeredh jïh
nöörjen laaki, mieriedimmiej jïh njoelkedassi mietie
jieledh, jïh meatan årrodh barkoejieliedisnie jïh seabra-
dahkesne. Desnie gusnie veanhtede joekehtsh gaskem
nöörjen laakh, njoelkedassh jïh kultuvre dennie aktene
bielesne, jïh jieledenjoelkedassh jïh kultuvre dennie la-
antesne gubpede böötin dennie mubpene bielesne, del-
lie nöörjen laakh, njoelkedassh jïh kultuvre mah leah
faamosne. Desnie gusnie ij leah joekehtsh, desnie hævvi
sïjsevaanterdæjjah jïh baataræjjah maehtieh jïjtjsh gïe-
lem jïh voeth tjåadtjoehtidh mah leah sjïerevæhtah
dehtie laanteste gubpede böötin. Men ij sïjhth jiehtedh
åejvieladtjh dïedtem utnieh jallh edtjieh sjïere råajva-
rimmieh finaniseeredh juktie gïelem jallh sjïerevæhtah
tjåadtjoehtidh.

D a a t e  l ï h t s e g e  vihteste kommisjovne lea gaav-
neme daaroedehtemepolitihke muvhtine suerkine råa-
jvarimmieh utni mij illedahkine utni dam maam kom-
misjovne gohtje meadta saemiej, kveeni/nöörjensoe-
meladtji jïh skåajjesoemeladtji vööste. Men læjhkan ij
maehtieh aarebi meadtam dåvvodh viehkine orre
meadtam tjïrrehtidh mubpiej vööste sïerredimmien
tjïrrh, jallh joekehts reaktah utnedh nöörjen årroejidie
joekehts etnihkeles maadtojne. Naakenh gidtjh mielieh
akte meadta gosse luhpehts jeatjabidie laaken mietie
bovtsigujmie gïehtelidh, goh dah mah båatsoefuelhkes-
te. Gosse åejvieladtjh nöörjen staatenårrojh joekeh-
tslaakan gïetedieh etnihkeles våaroemisnie, dellie sån
aaj joekehts gaskenasjonaale konvensjovnh miedtele.

D a a t e  l ï h t s e g e , Evtiedimmiekrirrien aerpievue-
kien saemiepolitihken gaavhtan, ij maehtieh doh joe-
kehts råajvarimmieh dåarjoehtidh mejtie jienebelå-
hkoe uvtede.

D a a t e  l ï h t s e g e  sæjhta aaj vuaptastehtedh dae-
lie unnebelåhkoeårrojedåehkieh mah leah sagke vijrie-
såbpoe goh saemieh, kveenh/nöörjensoemeladtjh jïh
skåajjesoemeladtjh. Sisvaanterdæjjadåehkieh mah aal-
koevistie laantijste båetieh goh Pakistaane, Somalije,
Polene, Irake jïh Vietname, leah v.g. stuerebe goh dah
mah leah tjaalasovveme saemieveeljemelåhkosne. Jis
sjïere reaktah saemide, kveenide/nöörjensoemeladtjide
jïh skåajjesoemeladtjide vadta dellie aaj krïevenassh
sjïere reaktaj bïjre maehtieh båetedh dejstie stööremes
sïjsevaanterdæjjadåehkijste mah nöörjen staatenårro-
ejinie sjïdteme, sjïere reaktaj bïjre.

Daejnie goh våarome d a a t e  l ï h t s e g e  daejtie uv-
telasside uvtede:

«Stoerredigkie reerenassem birrie doh daerpies laa-
kejarkelimmieuvtelassh uvtedidh mah Saemiedigkiem
nåhkehtieh goh jïjtjse orgaane etnihkeles våaroemis-
nie, jïh jeatjah laakh mah nöörjen staatenårrojh, etnih-
keles våaroemisnie, joekehtslaakan gïetedieh.»

«Stoerredigkie reerenassem birrie Nöörjem sov åe-
liedimmieh ILO-konvensjovnen muhteste nr. 169 or-
rijidh.»

D a a t e  l ï h t s e g e  tuhtjie aaj reaktoe vuesiehtidh
daan lïhtsegen konklusjovne göökte veele reektestim-
mieh våaroeminie åtna, mejtie Jarl Hellesvik jïh Ingrid
Nordmark Finnmarhkeste leah tjaaleme, mah Evtie-
dimmiekrirrien politihkem dåarjoehtieh. Reektestim-
mieh meatan vaaltasuvvieh mïerhkesjimmiej sïjse
vuelielisnie.

4.19.1 PROSESSEN BÏJRE RATIFISEEREMEN 
ÅVTELEN ILO-KONVENSJOVNESTE 169

M o e n e h t s e n  l ï h t s e g e  E v t i e d i m m i e k r i r -
r e s t e  sæjhta e-påastese vuesiehtidh golken 10.biejjes-



94 Juvn. 30 S – 2025–2026

te 2024 Jarl Hellesvikeste tjirkijasse Carl I. Hagen gusnie
tjaala:

«Revisjovne C-107:ste – darjomh Nöörjesne jïh
Nöörjeste

Jaepien 1957 ILO-konvensjovne nr .107 (C-107)
nænnoestamme sjïdti ILO:ste. Daan konvensjovnen
åejvietihtele lea ‘C- 107 - Indigenous and Tribal Popula-
tions Convention, 1957 (No. 107)’. Idtjin åejvietihtelem
nöörjengïelese jarkosth.

Konvensjovnen lea vuelietihtele daejnie teekstine
‘Convention concerning the Protection and Integration
of Indigenous and Other Tribal and Semi-Tribal Popula-
tions in Independent Countries’

Dïhte byögkeles, nöörjen jarkoestimmie vuelietih-
telistie lea: ‘Konvensjon nr. 107 om vern og integrering
av innfødte og andre befolkningsgrupper som helt eller
delvis lever under stammeforhold i uavhengige land.’

Vuelietihtele eevre aktelaaketje vuesehte daate
feadta årrojedåehkiej bïjre mah krirrietsiehkiej nue-
lesne jielieminie, jïh daah årrojedåehkieh eah leah inte-
greereme dennie jeatjah seabradahkesne dejnie laan-
tine gusnie jielieminie. Amma årrojedåehkieh vihties
såarhteste.

Professovre Carsten Smith tjeeli NBS:sne 1984: 18
‘Saemiej reaktaposisjovnen bïjre’, C-107 edtja ‘naturalo-
rienteerme, ij industrialiseereme kultuvrh’,vaarjelidh
jïh integreeredh, mah eah leah integreereme «stoerrese-
abradahkesne’ dejnie laantine gusnie årroeminie.

Saemieraerie
Saemieraerie tseegkesovvi 1956. Saemieraeresne

doh vihkielommes uvtemes saemiepolitihkeles organi-
sasjovnh Nöörjesne, Sveerjesne, Soemesne jïh Russlaan-
tesne. Nöörjen bieleste Nöörjen Saemiej Rïjhkesiebrie
(NSR), Nöörjen Båatsoesaemiej Rïjhkesiebrie (NBR) jïh
Saemiej Åålmegesiebrie (SÅS) lïhtsegh. Saemieraerie
dïhte mij dej idelogeles jïh politihkeles åejvielinjajguj-
mie båata. Daate sjugniehtåvva dejnie deklarasjovnine
maam Saemieraerie nænnoste. Lïhtsegeorganisasjovnh
dïedtem utnieh daah deklarasjovnh ratifiseeredh, jis
eah dam darjoeh dellie ekskludeereme sjidtieh Saemie-
raereste.

(FUEN)’, Aalkoelisnie Saemieraerie gaskesem utni
‘Europan unnebelåhkoeunijovnine. (FUEN) ‘.

Minngemes bielien 1960-låhkoste, Saemieraerie
veelji unnebelåhkoekrirreste jarkedh jïh sijjeste meatan
sjïdtedh gaskenasjonaale krirresne mij lij sjïehte-
sjamme dej seamma årrojedåehkiej vööste mej vööste
C-107 lij sjïehtesjamme, gidtjh ‘indigenous and tribal
polulations.’ Byjjes nænnoestimmie daan kuvsjejarke-
læmman sjugniehtovvi Saemieraerien konferansesne
1971.

Jïh dellie lobbybarkoe Saemieraereste eelki, dan lïh-
tsegeorganisasjovnijste jïh dåarjoehtæjjijste åejvieladtji
vööste Nöörjesne, Sveerjesne jïh Soemesne, jïh Noerh-
telaanti raeresne, ihke saemieh edtjin jååhkesjimmiem
åadtjodh goh ‘indigenous and tribal polulations’-dåe-
hkie.

Saemieraerie guarkaji sijhti geerve sjïdtedh åejvie-
ladtjh sïjhtin sïemes årrodh saemieh lin ´indigenous
and tribal polulations’ -jallh feadta krirriepopula-
sjovnh.

Mejtie lij tjirkijh Saemieraereste mah voestegh gyh-
tjelassem bööktin revideeremen bïjre C-107:ste ij leah
dokumenteereme. Men saaht guktie: gyhtjelasse bööti
jïh Saemieraerie, dan lïhtsegeorganisasjovnh jïh dåarjo-

ehtæjjah lin eadtjohkelaakan meatan krïevenassem
buektedh tjïrrehtimmien bïjre revisjovneste. Åejviear-
gumente konvensjovnem revideeredh lij C-107 ulmine
åtna sïerrene, ij-integreereme årrojedåehkieh integree-
redh, mah vielie jallh vaenebem krirrietsiehkiej nue-
lesne veasoeminie, jïh dagkeres ulmie ij lij hijven.

Dan åvteste lobbybarkojne eelki ILO-systemen jïh
åejvieladtji vööste ILO:n lïhtsegelaantine, gaskem
jeatjah Nöörjesne, juktie konvensjovnem revideeredh.

Daesnie ‘The World Council of Indigenous Peo-
ples’,WCIP, voernges sjïdti. WCIP gaskenasjonaale kon-
feransesne Port Albernisne, Kanadesne tseegkesovvi
jaepien 1975, gusnie tjirkijh 19 laantijste lin meatan.
Saemieraerien Aslak Nils Sara lij meatan gaskem jeatjah
åvtebarkosne tseegkemasse WCIP:ste. Tseegkemisnie
daah tjirkijh Saemieraereste lin stieresne; nöörjen
bieleste Aslak Nils Sara, Ole Henrik Magga jïh Alf Isak
Keskitalo. Sveerjen bieleste Ingwar Åhren jïh Nils Mikal
Utsi. Soemen bieleste Pekka Lukkari, Esko Palonoja jïh
Nils-Aslak Valkeapää. Sara lij mubpiepresideente
WCIP:sne boelhken 1981-84, jïh ståvroelïhtsege 1996
raajan.

Nöörjesne göökte gïeji mietie barkin. Dïhte akte
gïeje lij C-107 revideeredh. Mubpie gïeje lij nöörjen
åejvieladtjh edtjin sïemes årrodh krïevenassen bïjre
gusnie saemieh Nöörjesne ryöknesuvvieh goh C-107-
dåehkie.

Stoerredigkien proposisjovnesne. nr. 36 (1958) mij
lij gyhtjelassen bïjre nöörjen ratifikasjovnen bïjre C-
107:ste, maahta lohkedh ‘Konvensjovne nr. 107 .... åål-
mehdåehkieh ållermaahta mah eah leah mijjen laante-
sne, jïh dan åvteste ij leah naan fåantoe ratifikasjov-
negyhtjelassem digkiedidh.’ Stoerredigkie aaj dam vih-
tiesti. Dïhte mij lij jarngesne daan vuajnose lij
argumente saemieh Nöörjesne don aejkien lin dan inte-
greereme abpe seabradahkesne Nöörjesne, guktie kon-
vensjovne ij lij sjyöhtehke tsiehkide Nöörjesne.

Digkiedimmie daan gyhtjelassen bïjre læjhkan jåer-
hkieji.

Krievenasse saemiepolitihkeles bieleste, ektiedim-
mine Saemieraaran, ratifikasjovnen bïjre C-107:ste, gel-
lien aejkien bæjjese vaaltasovvi åejvieladtjigujmie. Dan
åvteste Reerenasse sjæjsjali gyhtjelassem nöörjen ratifi-
kasjovnen bïjre C-107:ste lïhkebe salkehtidh jaepien
1978.

Daan sjæjsjalimmien gaavhtan NBS 1980:53 ‘Vaar-
jelimmie aalkoeåålmegijstie’ dorjesovvi jaepien 1980.
Salkehtimmie lij vierhkie aktede almetjistie. Staateda-
ejrije jïh juriste Einar Høgetveit dam tjeeli. Dïhte kon-
klusjovnine utni, naa ierielimmesne, saemieh nöör-
jesne meehtin ryöknesovvedh goh reaktam utnedh
vaarjelimmiem åadtjodh sisvegistie C-107:sne. Daennie
salkehtimmesne saemide buerkiesti goh aalkoeåål-
mege. Høgetveit mænngan åejvietjaeliejinie sjïdti don
dåahkan mij salkehtimmiem NBS 1984:18 tjïrrehti ‘Sae-
miej reaktaposisjovnen bïjre’. Dïhte lij aaj aktijve Gene-
vesne goh saadthalmetje Reerenasseste, barkoen bïjre
C-107:m revideeredh. Dïhte aaj reessehti varke ratifise-
eremem C-169:ste tjïrrehtidh.

Lobbybarkoen gaavhtan, gaskem jeatjah WCIP:ste
ILO:n vööste, tjåanghkoe sjïdti aamhtesemaehteles
almetjigujmie Genevesne 1986 juktie revisjovnem C-
107:ste digkiedidh. Mennie mieresne nöörjen reere-
nasse lij meatan daennie lobbybarkosne im daejrieh.
Akte dejstie aamhtesemaehteles almetjijstie lij Einar
Høgetveit Justijsedepartemeenten laakegoevtesistie.
Dïhte lij seedtesovveme Ålkoerïjhkedepartemeenteste
goh (privaate) aamhtesemaehteles almetje byjjes man-

daate namhtah. Læjhkan ILO dam byjjes saadthalmetji-
nie nöörjen reerenasseste utni.

Tjåanghkoe såemiesmearan revisjovnem raeriesti
jïh våaromebarkoem gïetedimmien åvtelen darjoeji mij
edtji barkoekonferansesne ILO:sne årrodh 1988, jïh gus-
nie C-107 såemiesmearan revideerin, jïh sjæjsjalin orre
konvensjovnem darjodh – C-169 – maam nænnoesti
1989.

Doh departemeenth mah lin meatan barkosne revi-
sjovnesne lin Ålkoerïjhkedepartemeente, mij barkoem
stuvri, jïh Justijsedepartemeente, Tjïelte- jïh barkoede-
partemeente jïh Laanteburriedepartemeente.

Nöörjen saemiepolitihke slahtjege
Sisnjelds notaatesne, mij rååresjimmide Genevesne

ållermaahta, suehpeden 1.biejjeste 1988, ÅD:n Reakta-
kontovreste, maahta gaskem jeatjah dam lohkedh:

‘Nöörjen saadthalmetjh konferansese daennie
mieresne edtja raeriestimmien mietie KØD:ste
ÅD:se daah årrodh: Voesteskonsulente Irvin Høy-
land, ÅD:n reaktagoevtese, Aslak Nils Sara Nöörjen
Saemieraerien åvtehke, jïh goh raeriestæjja bieline
konferanseste vueliedirektööre Arne G. Arnesen,
Laanteburriedirektoraaten båatsoekontovre.
Lissine byrå-åvtehke Solbakk, KAD:sne soejkesjen
mietie, edtja guessine mïnnedh konferansese goh
dåeriedæjja staateraaran Engseth.’
Notaatesne maahta aaj dam lohkedh:

‘Ajve 27 staath leah konvensjovnem nr. 107 rati-
fiseereme, åajvahkommes latijne-amerikanen
staath jïh staath aalkoeåålmegi namhtah. Ij naan
noerhtelaanth leah ratifiseereme, jeenjemasth dan
åvteste ij konvensjovnem vuejnieh goh maereles
saemide, mah eah ellieslaakan jallh såemiesmearan
krirrietsiehkiej nuelesne veasoeminie. Dej minnge-
mes jaepiej digkiedimmesne lea aaj integrasjovne-
ulmiem tjïelkestamme goh heaptoe dam jååhke-
sjidh.’
Aaj jeahtasovvi:

‘Nöörjese, goh dejtie jeenjemes jeatjah laan-
tide, joekoen göökte tsiehkieh sijhtieh sjïere tsåats-
kelesvoetem åadtjodh:

a) Doh voestes artihkelh (definisjovnh jïh
ulmie)

Daesnie staaten saadthalmetjh sijhtieh defini-
sjovnen åvteste barkedh mij tjïelkelaakan saemide
feerhmie, seamma tijjen goh pryövoe ulmiem jar-
kelidh positijve dåarjose juktie aalkoeåålmegi jïj-
tjsh kultuvrem tjåadtjoehtidh. Tjoevtenjebaakoeh
maehtieh årrodh ‘jïjtje-identifikasjovne’, meatan-
baajnehtimmie’ jïh ‘saakeles gaertjieldihkie jïjtjere-
ereme’.’ (Mov tjïertestimmie)

Akte instrukse, maam sjyöhtehke departemeenth
jååhkesjin, suehpeden 30.biejjeste 1988, nöörjen rååre-
sjimmiedelegasjovnese Genevesne seedtesovvi. Dellie
rååresjimmie revisjovnen bïjre C-108.ste aalkeme.

Daennie instruksesne maahta gaskem jeatjah loh-
kedh:

‘Edtja tjïelkestehtedh Nöörje saemide aalkoe-
åålmeginie jååhkesje, jïh daan mietie tjirkijh
edtjieh jarkelimmien åvteste barkedh ILO-konven-
sjovnen definisjovnenjoelkedassijste guktie doh
nöörjen saemieh dan nualan båetieh.

Edtja daennie sjiekenisnie måjhtajidh dïhte
revideereme konvensjovne edtja faamosne årrodh
gaajhkide aalkoeåålmegidie, nöörjen saemiej rae-
jeste sijjen organisasjovnigujmie jïh institusjovni-

gujmie, smaave jïh isoleereme krirriej raajan tro-
piske ebrieskåajjine.’ (Mov tjïertestimmieh.)

Instruksesne aaj tjåadtjoeji
‘Nöörjen saemiepolitihken mietie byöroe tjïer-

testidh prinsihpen gaavhtan tjïelke seammagïete-
dimmien bïjre edtja aalkoeåålmegi kulturelle jïh
sosijaale sjïerevæhtah krööhkestidh’.
Dan gåhkese manne daajram ij leah naan doku-

mentasjovne ihke Reerenasse jallh Stoerredigkie daam
stoerre politihkejarkelimmiem åadtjoeji jallh dam tjïel-
kestehti.

Barkijebielien krirrien voernges orgaanh dam åad-
tjoejin jallh tjïelkestehtin?

Gosse lea Stoerredigkien bïjre dle dokumenta-
sjovne gååvnese Stoerredigkie idtji bïevnesh dan bïjre
åadtjoeh jallh rååresjamme sjïdth.

Vuesehtem tjåanghkosne ruffien 10.b. 1988, 10
biejjieh mænngan instrukse seedtesovvi, dellie aamhte-
sem ILO:n bïjre Stoerredægkan buakta.

Desnie sjæjsjalin St.prp. nr. 46 (1987-88) ‘ILO-kon-
vensjovnh mejtie Nöörje ij leah ratifiseereme aarebi –
eah daehtie Stoerredigkeste gïetesovvh.’

Proposisjovnesne tjåådtje sæjrojne 20-21 C-107:n
bïjre:

‘Daah sæjroeh konvensjovnesne aaj tjoeper-
dimmiem sjugniedamme ILO:sne. Dan gaavhtan
ILO:n ståvroe tjiehpijetjåanghkose gohtjedi skïere-
den 1986, gusnie aaj nöörjen aamhtesemaehteles
almetje lij meatan juktie vuarjasjidh mejtie jïh
mennie mieresne byöri konvensjovnem nr 107 revi-
deeredh. Tjåanghkoe akteraeresne konkludeeri
konvensjovnen maadthtovna lea båeries, jïh dan
åvteste byöroe konvensjovnem revideeredh. Sæjhta
dan åvteste Revisjovnegyhtjelassem ILO:n barko-
etjåanghkosne 1988 jïh 1989 gïetedidh, dejnie
aajkojne orre instrumentem darjodh.

Tjïelte- jïh barkoedepartemeente dan gaavhtan
raereste gyhtjelassem akten eventuelle nöörjen
ratifikasjovnen bïjre konvensjovneste nr. 107 orre-
sistie vuarjasjidh, gosse revideereme konvensjovne
gaervies, jïh mænngan gyhtjelassem ratifikasjovnen
bïjre minngemosth digkiedamme Saemiereaktan-
moenehtsinie’.’ (sæjroe 21)

Jïh jalhts daate dorjesåvva - nöörjen delegasjovne
bïhkedassem åådtje dam nöörjen saemiepolitihkem
jïjnjem jarkelidh. Jïh daate dorjesåvva seamma tïjjen
goh Stoerredigkie bïevnesem åådtje dah edtjieh dam
gyhtjelassem sjæjsjalidh guhkiem mænngan.

Jïh mannasinie ij bïevnesh dan bïjre proposisjov-
nesne båetieh, jallh stoerredigkietjåanghkosne, akten
bïhkedassen bïjre mij seedtesovvi 10 biejjieh aarebi, jïh
mij aajkojne utni nöörjen saemiepolitihkem slahtjeh-
tidh?

Stoerredigkie idjti digkedh, ij åvtelen jallh mænn-
gan ILO-169:m nænnoesti, mejtie Nöörje edtji otnje-
gem numhtie jarkelidh.

Konklusjovne: Bïevnesh bïhkedassen jïh nammo-
ehtimmien bïjre nöörjen delegasjovneste lïhtseginie
Saemieraereste jïh NSR:ste jïh embeetealmetjijstie mah
lin positijve dejtie politihkeles ulmide mejtie Saemiera-
erie jïh NSR lin hammoedamme, idtjin Stoerredægkan
båetieh. Idtji mij gænnah jeahtasovvh Nöörje lij jïj-
tjemse åeledeminie akten eevre orre saemiepolitihkese,
mij aajkojne utni konvensjovnem definisjovnenjoelke-
dassigujmie darjodh, man åvteste saemieh Nöörjesne
definisjovnen nualan båetieh.

Dan åvteste lea aelhkie dåemiedimmiem ållerma-
ehtedh goh politihkeles kuppe Stoerredigkien vööste,
nov amma bielieh Reerenasseste.

Vååjnoe goh akte fraksjovne Reerenassesne Brundt-
land (II) jïh dan gaavhtan Barkijebielien krirresne (?)
mij ulmide hammoedi jïh daam ulmiem böökti rååre-
sjimmine Genevesne. ILO-konvensjovne nr. 169, mij
illedahkine revisjovneste C-107:ste sjïdti, maahta dan
åvteste dongkemevierhkine vuejnedh daehtie fraksjov-
neste. Daate lïhke laavenjostosne Saemieraerien jïh
NSR:n tjirkijigujmie mah lin meatan nöörjen delega-
sjovnesne, jïh lissine jïjtjsh tjirkijh Genevesne utnin.
(Tjuara aaj lissiehtidh embeetevierhkien sisnjelen
almetjh gååvnesin mah jïjtjsh jaahkoen mietie, eadtjoh-
kelaakan barkin dam buektiehtidh).

Artihkelisnie ‘Who Owns the Land Norway, the
Sami and the ILO Indigenous and Tribal Peoples Con-
vention’ (2013) maahta lohkedh dan lïhke laavenjos-
toen bïjre tjirkiji gaskem Saemieraerien åvteste jïh tjir-
kijh Reerenassen åvteste.

‘Hanne Hagtvedt Vik, Department of Archaeology,
Conservation and History, University of Oslo, Oslo, Nor-
way jïh Anne Julie Semb, Department of Political Sci-
ence, University of Oslo, Oslo, Norway’ leah artihkelem
tjaaleme.

Desnie maahta gaskem jeatjah dam lohkedh:
‘Norwegian Sami representatives participated

actively in shaping Norwegian contributions to the
ILO process; in particular, Aslak Nils Sara, Leif Dun-
fjeld and Leif Halonen of the Nordic Sami Council
developed close relations to Arnesen and Wille’
(s.15)
(Nöörjen, saemien tjirkijh lin eadtjohkelaakan

meatan dam nöörjen dåarjoem ILO-prosessese ham-
moedidh; joekoen Aslak Nils Sara, Leif Dunfjeld jïh Leif
Halonen Saemieraereste lïhke relasjovnh evtiedin
Arnesenasse jïh Willese.)

Leif Dunfjeld gie NSR:ste jïh Saemieraereste bööti,
WCIP:n åvteste barki Genevesne daan boelhken. Dïhte
vihkeles råållam utni Saemieraerien jïh NSR:n bieleste.
Artihkelisnie tihtelinie ‘Historical Synopsis of the Sami/
United Nations Relationship’ maam Christian Jakob
Burmeister Hicks lea tjaaleme, maahta dam lohkedh:

‘The most significant participation came from
the Nordic Saami Council. Leif Dunfjeld, currently a
Senior Advisor for the Norwegian Ministry of Muni-
cipal Affairs, was working in Geneva in November
1986. At the time he was working as a representa-
tive for the Nordic Saami Council on the Working
Group on Indigenous Peoples. In 1986, the ILO Con-
vention 107 was up for review. None of the other
indigenous groups saw the significance of partici-
pating in this process. Mr. Dunfjeld was a major
player in the revision process.’
(Vihkielommes lïhtsege Noerhtelaanti Saemierae-

reste bööti. Leif Dunfjeld lij dellie seniorraeriestæjja
nöörjen Tjïeltedepartemeentesne jïh Genevesne barki
gålkoen 1986. Dellie tjirkijinie barki Noerhtelaanti Sae-
mieraerien åvteste barkoedåehkesne aalkoeåålmegidie.
Jaepien 1986 ILO-konvensjovne lij vuarjasjimmesne.
Idtji guhte dejstie jeatjah aalkoeåålmegedåehkijste vih-
kelesvoetem vuejnieh meatan årrodh daennie proses-
sesne. Dunfjeld lij åejvie-aktööre revisjovneprosesse-
sne.)

Dunfjeld gie NSR:ste jïh Saemieraereste bööti lij
amma åejvie-aktööre revisjovneprosessesne.

http://www.thearctic.is/articles/topics/samisynop-
sis/references.htm

Mov goerkesen mietie daate lij fraksjovne Reerenas-
sen sisnjelen mij lij daan duekesne, bielelen Reerene-
asse deejri mij lij heannedeminie, daejrehte gaskem
jeatjah dam maam Hanne Hagtvedth Vik (UiO) jïh
Anne Julie Semb (UiO) tjaelieh dennie aarebi neeb-
nesovveme artihkelisnie ‘Who Owns the Land Norway,
the Sami and the ILO Indigenous and Tribal Peoples
Convention’.

Desnie maahta gaskem jeatjah lohkedh:
‘The MFA (UD) regularly negotiated human

rights treaties and had well-established bureaucra-
tic procedures through which such matters were
handled. Regular and relatively detailed memor-
anda in the archives show that top officials and
political leadership were kept informed of the pro-
gress in the ILO revision process. However, the offi-
cials of other ministries who followed indigenous
issues at the international level had colleagues and
superiors with limited experience with direct invol-
vement in creating international human rights tre-
aties. It is likely that these officials consulted their
political superiors prior to declaring Norwegian
support for the ILO revision efforts, and that these
emphasized the political importance of getting a
revised convention that Norway could ratify. The
consulted archival materials, however, give no indi-
cation that the political leaderships of the minis-
tries of Local Government and Labour, or Justice,
felt the need for a closer consideration of the rele-
vance of the revision efforts for the domestic situat-
ion. That the discussions that prepared Norwegian
positions were held on a low level, indicate that
neither the politicians nor the top officials expected
the ILO process to have significant bearing on the
on-going domestic processes.’
(Ålkoerïjhkedepartemeente jaabnan åålmehreak-

tatraktaati bïjre rååresji jïh veele tseegkeme, byråkrate-
les vuekieh utnin, mah gïetesovvin dagkeri aamhtesi
tjïrrh. Jaabnan jïh naa veele notaath våarhkojne vuesi-
ehtieh bijjemes dïenesjeålmah jïh politihkeles åvtehkh
bïevnesh åadtjoejin guktie barkoe ILO-revisjovnepro-
sessesne juhti. Dïenesjeålmah jeatjah departemeentine
mah aalkoeåålmegegyhtjelassh fulkin gaskenasjonaale
njieptjesne, barkoevoelph jïh bijjemes åvtehkh utnin
gaertjieldihkie dååjrehtimmine rïekte involveereminie
gaskenasjonaale åålmehreaktatraktaath darjodh. Daah
dïenesjeålmah seapan sijjen politihkeles bijjemes åvte-
hkigujmie rååresjin åvtelen nöörjen dåarjoem ILO:n
revisjovnebarkose bæjhkoehtin, jïh daah dam politih-
keles vihkelesvoetem tjïertestin aktem revideereme
konvensjovnem åadtjodh maam Nöörje meehti ratifi-
seeredh. Dïhte konsulteereme materijaale ij daejrehth
doh politihkeles åvtehkh tjïelte- jïh barkoedeparte-
meentesne, jallh justijsedepartemeentesne, daerpiesvo-
etem damtin lïhkebe vuarjasjimmiem darjodh revisjov-
nebarkoen relevanseste laanten tseahkan. Dan åvteste
digkiedimmieh mah nöörjen posisjovnh ryöjrehtin
vuelehke njieptjesne öörnesovvin, daejrehte politih-
kerh jallh bijjemes dïenesjeålmah idtjin veanhtedh
ILO-prosesse edtji vihkeles årrodh dejtie juhtije proses-
side daennie laantesne.)

(Daate juelkienota lea sïjse bïejesovveme tjae-
liejijstie:‘The Norwegian Cabinet discussed the ILO
process for the first time when the Minister of Local
Government on 25 April 1990 proposed a resolution in
support of ratification of C169. ‘)

(Tjïertestimmie, parenteesh jïh vueliesievh leah
manneste dorjesovveme)

‘Saemieh leah indigenous peoples
27.06.89 ILO C-169 :m nænnoesti.
76. Gaskenasjonaale Barkoekonferansesne Gene-

vesne, boelhken 7.6. 89 – 28.6.89, Staatetjaelije Arne
Arnesen, Nöörjen, Sveerjen jïh Soemen reerenassi
bieleste bæjhkoehti saemieh leah «indigenous peoples»
Nöörjesne, Sveerjesne jïh Soemesne.

Mov daajroen mietie ij lij gyhtjelasse mejtie sae-
mieh Nöörjesne årrojedåehkine vuajnelgieh, mah defi-
nisjovnenjoelkedassi C-169:sne (leah indigenous peo-
ples) nualan båetieh, gïetedamme såemies staateorgaa-
neste jallh Nöörjen staateorgaanesne don baelien.
Saadthalmetje nöörjen reerenasseste dan åvteste
ovsjïehteleslaakan dåemiedi daennie konferansesne.

Göökte voernges gyhtjelassh
Maahtah göökte voernges gyhtjelassh buektedh

åvtelen jåarhka:
1. Man jeenjesh bielelen dah mah lin involvee-

reme ryöjredimmine revisjovnerååresjimmide,
jïh mah lin meatan revisjovnerååresjimmine,
deejrin ulmie lij konvensjovnem darjodh jïh
nænnoestidh definisjovnenjoelkedassigujmie,
guktie nöörjen saemieh daan definisjovnen
nualan båetieh.

2. Man åvteste daate fraksjovne Reerenassen sisn-
jelen dagkeres ulmiem dåarjoehti?

Orre reerenasse – mij heannede?
Reerenasse Brundtland (II) orreje 16.10.89. Reere-

nasse Syse aalka. Orre reeremisnie ÅK, Krå jïh Gk.
Sïjhtem aerviedidh doh almetjh embeetevierhkien

sisnjelen mah lin meatan orreme revisjovneprosesse-
sne C-107:ste jïh lin eadtjohke Nöörje tjoeri C-169:m
ratifiseeredh – jïh dallatjinie – dsj. dallah reerenasse-
målsomen mænngan, lobbybarkojne eelkin dej sjyöh-
tehke staateraeriej jïh staatetjaeliji vööste, juktie dejtie
jaehkiehtidh lij vihkele varke vuarjasjimmiem åad-
tjodh mejtie Nöörje edtja C-169:m ratifiseeredh jallh ij.
Dah sïjhtin kupp-soejkesjem illedh dan varke gåaradi.

Dam buektiehtin.
Maahta dam konklusjovnem vaeltedh dan åvteste

joe 13.11.89, vaenebe goh aktem askem mænngan Syse-
reerenasse lij aalkeme, Ålja- jïh energijedepartemeente
sov govlehtimmielahtestimmiem vedti gyhtjelassese
nöörjen ratifiseeremen bïjre C-169:ste, goh voestes
departemeente.

Aervedem govlehtimmielahtestimmieh departe-
meentijste mah moenin, tjaalasovvin dejstie seamma
almetjijstie embeetevierhkien sisnjelen mah lin eadtjo-
hke C-107:m revideeredh.

C-169 govlehtæmman seedtesovvi ajve såamasidie
dejstie sjyöhtehke guejmijste. Daah lin gaajhkh depar-
temeenth, såemies saemien jïh saemiepolitihkeles
organisasjovnh jïh institusjovnh jïh LO jïh NHO. Jeatjah
sjyöhtehke guejmieh idtjin nuepiem åadtjoeh govleh-
timmielahtestimmiem vedtedh. Mov mïelen mietie
daate lij meadtoe reeremelaakese mij jeahta gaajhkh
sjyöhtehke guejmieh edtjieh nuepiem åadtjodh lahte-
stimmine båetedh.

Justijse- jïh pollisedepartemeenten govlehtimmie-
lahtestimmie otnjegem vedti dejtie jeenjeemes depar-
temeentide. Dej lahtestimmine maahta gaskem jeatjah
lohkedh ‘ij maehtieh konvensjovnem vuejnedh goh
krïevenassh sjïerereaktaj bïjre aalkoeåålmegidie bïe-
jedh’. Justijsedepartemeente aaj jeehti C-169 idtji orre
njoelkedassh vedtieh mah nöörjen reaktaj vööste
strijrieh, jïh dan åvteste ij leah fåantoe vihties jarkelim-

mieh nöörjen sisnjelds njoelkedassijste krievedh åvte-
len maahta nöörjen ratifikasjovnem darjodh’. Daate
voerkes båajhtoeh bïevnesh departemeenten bieleste.
Vuartesjh vuelielisnie.

(Praksise Nöörjesne lea åvtelen eventuelle konven-
sjovnem ratifiseerie, dellie jarkele, jis daerpies, nöörjen
laakh guktie dah eah njoelkedassi vööste orre konven-
sjovnesne strijrh.)

Aarebi Saemiedigkiepresideente Ole Henrik Magga
(NSR) ratifikasjovneprosessen bïjre soptseste

Tjaalegisnie ‘Utskrift av intervju med Ole Henrik
Magga 6. november 2013’, gusnie gihtjehtæjjah lin
Hanne Hagtvet Vik, Anne Julie Semb jïh Helge Pharo
UiO:sne, aarebi Saemiedigkiepresideente Ole Henrik
Magga (NSR) daam ratifikasjovneprosessen bïjre sopt-
seste:

‘Magga: Saemiedigkie hov daam gyhtjelassem
åadtjoeji goh naakede dïhte voestes mïsseedtjimh
lahtestimmine båetedh, «Nöörje byöroe ILO-kon-
vensjovnem ratifiseeredh’., jïh mijjem tjarke vuap-
tastehti Nöörje daan biejjien, seapan, laakh utnin
mah eah lin akteraeresne konvensjovnine. Jïh saaht
guktie dle mijjieh tjoerimh daejredh, ij lij numhtie
goh.

Vik: Gie dijjem dan bïjre vuaptastehti?
Magga: Jaavoe, mijjieh gujht dam åadtjoejimh,

vïenhtem lij justijsedepartemeente mij mijjem rati-
fiseeremen bïjre konvensjovneste gihtji, Saemiedig-
kien mïelen mietie. Dellie numhtie tjeelimh, jïh
manne dam måjhtam juktie manne dam jïjtje tje-
elim, baakoste baakose, ovrehte mijjieh prosesse-
sne Nöörjesne, gusnie seapan varke sæjhta jarke-
limmieh laakine båetedh, guktie Nöörje harmo-
nijese båata konvensjovnen krïevenassigujmie,
mijjieh libie seekere dïsse. Guktie mijjieh juvnehti-
bie Nöörje konvensjovnem ratifiseerie daelie, dan
åvteste daate sæjhta stoerre effektem jeatjah laan-
tide utnedh, jïh guktie dah sijhtieh dam gïetedidh.

Vik: Jeatjah ektiedimmine datne aarebi buer-
kiestamme ij lij sïemesvoete don strategijen bïjre
Saemiedigkesne dallatjinie.

Magga: Ijje, ij lij. Juktie almetjh, joekoen aamh-
tesereerijh dallatjinie ‘jaavoe, jeehtin, men Nöörje ij
leah harmonijesne konvensjovnine. Ibie maehtieh
konvensjovnem ratifiseeredh. Konvensjovne tjuara
funksjonelle årrodh voestes biejjeste gosse dam
ratifiseereme jïh faamoem åådtjeme’. Guktie dan
sïllen bijjelen njulhtjimh politihkeles, raaktan stra-
tegeles fåantoej gaavhtan, jïh idtjimh krööhkesth
‘ijje, ij konvensjovnem ratifiseerh mejnie laakh eah
leah harmonijesne’. ‘Hijven jaahkosne mijjieh dae-
lie hijven prosessesne’, jïh mijjen vaestiedassesne
tjåådtje ‘dan mietie, mijjieh juvnehtibie konven-
sjovnem ratifiseeredh.’ Juktie jeatjah bielieh kon-
vensjovnesne, jïh mijjieh hov deejrim mah bielieh,
artihkele 14, mah eah lij meatan. Im vïenhth
mijjieh artihkelem 14 sjïerelaakan neebnimh.
Mijjieh ajve siejhmelaakan tjeelimh, mijjieh hov
deejrimh artihkele ij lij konvensjovnen mietie.
Mænngan hov dan bïjre soptsestamme ov goh Sto-
erredigkie ij lij voerkes, amma gemhkies gosse rati-
fikasjovnem nænnoesti. Jïh dam im maehtieh jaeh-
kedh gænnah.’

Magga lij Saemiedigkiepresidente don aejkien.
Dïhte man bïjre Saemiedigkie edtji lahtestimmine båe-
tedh lij govlehtimmielahtestimmie gyhtjelassese nöör-

jen ratifikasjovnen bïjre ILO-konvensjovneste nr. 169.
Magga ij maam gænnah soptsesth gåessie Justijse- jïh
pollisedepartemeente Saemiedigkine gaskesadti daan
aamhtesen bïjre. Seapan lij daate såemies aejkien
tjaktjen 1989.

Justijse- jïh pollisedepartemeente eanghkoen båajh-
toehlaakan beevni sov govlehtimmielahtestimmesne

Justijse- jïh pollisedepartemeente amma sov gov-
lehtimmielahtestimmesne jeehti ‘byöroe tjïertestidh
konvensjovne ij vuajnelgh goh krïevenassh sjïere reak-
taj bïjre aalkoe-åålmegidie bïejedh’ jïh ij leah naan
fåantoe ‘vihties jarkelimmieh krievedh nöörjen sisn-
jelds njoelkedassijste åvtelen ratifikasjovne maahta
dorjesovvedh.’

Men don aejkien Saemiedigkiepresideenten mietie
Ole Henrik Magga, Justijse- jïh pollisedepartemeente
maam akt eevre jeatjah Saemiedægkan soptsesti.

‘mijjem tjarke vuaptastehti Nöörje daan
biejjien, seapan laakh utni mah eah lin harmo-
nijesne konvensjovnine. Jis numhtie dellie tjoerimh
dam daejredh, amma ij lij numhtie.’
Justijse- jïh pollisedepartemeente ij lij båasto-

ehlaakan guarkeme. Dah båastoeh bïevnesh eanghko-
jne vedtin sov govlehtimmielahtestimmesne.

Stoerredigkie båajhtoeh bïevnesh åadtjoeji jïh dan
åvteste lij akteraeresne gosse juvnehtimmiem Reere-
nassese vedti ratifiseeremen bïjre ILO-konvensjovneste
nr. 169 (Stoerredigkie dam darjoeji dan vihties krïe-
venassen mietie, akte ratifikasjovne idtji sïjhth naan sis-
njelds politihkeles- jïh sisnjelds rïekteles konsekvensh
utnedh.)

Byjresedepartemeente deadtoven nualan bïejesovvi.
Byjresedepartemeente govlehtimmiebaelien

vïenhti, goh aajnehke departemeente, sov govlehtim-
mielahtestimmesne nöörjen laakh eah lin sisvegen mie-
tie C-169:sne, jïh dan gaavhtan byörin ratifiseeremepro-
sessine vuertedh goske Saemiereaktamoenehtsen
juvnehtimmie reaktan bïjre eatnemevierhtide, sov kon-
klusjovnigujmie bööti. Byjresedepartemeente dead-
toven nualan bïejesovvi, joekoen Justijsedepartemeen-
teste. Daate prievesne dorjesovvi maam Høgetveit tje-
eli, gusnie argumenteeri Byjresedepartemeente byöri
sov govlehtimmielahtestimmiem jarkelidh. Dah mah
lin Reerenassen embeetevierhkesne, mah varke ratifika-
sjovneprosessem vaajtelin, idtjin sïjhth vaahrese båe-
tedh stoerredigkietjirkijh edtjin aelkedh jueriedisnie
sjïdtedh mejtie sijhti reaktoe årrodh C-169:m ratifise-
eredh, åvtelen lij vuarjasjamme mejtie tjoerin nöörjen
laakh jarkelidh, åvtelen konvensjovnem ratifiseeri.
Meehti lissine digkiedimmie sjïdtedh mejtie sijhti reak-
toe årrodh laakh jarkelidh, jallh orre saemiepolitihke-
les, relateereme laakh sjïehtesjidh, naakede mij vihth
meehti abpe ratifiseeremeulmiem vaahrese bïejedh.

Deadtoven gaavhtan Byjresedepartemeente sov
govlehtimmielahtestimmiem jarkeli. Dennie orre gov-
lehtimmielahtestimmesne maam Byjresedeparte-
meente Stoerredægkan böökti, tjåådtje gaskem jeatjah
‘Byjresedepartemeente lea guarkeme maahta ånnetji
finkesidh åvtelen moenehtsen juvnehtimmie gaervies’.

Dïhte mij daennie ektiedimmesne sjugniehtovvi
tjåådtje dennie aarebi neebneme artihkelisnie Who
Owns the Land Norway, the Sami and the ILO’ s. 27–29.

Tjuara aaj neebnedh doh saemiepolitihkeles orga-
nisasjovnh eadtjohkelaakan varke ratifiseeremen
åvteste argumenteerin.

Idtji guhte daejstie govlehtimmielahtestimmijste
vuarjesjh jallh digkedh mejtie saemieh Nöörjesne daej
definisjovnenjoelkedassi nualan C-169:sne båetieh.
Daate våaroemasse bïejesovvi. Mænngan dogmine sjïd-
teme.

Stoerredigkien gïetedimmie
Suehpeden 18.b. 1989 Staateraerie proposisjovnem

St.prp. nr 102 nænnoesti jïh dam Stoerredægkan seedti.
Stoerredigkie birresovvi sjæjsjalidh mejtie Nöörje edtji
C-169:m ratifiseeredh.

Ruffien 7.b. 1990 Stoerredigkie aamhtesem gïetedi.
Aamhtesereerije lij Karita Bekkemellem (BK). Sov reek-
testimmesne dïhte gaskem jeatjah jeehti ‘Konvensjovne
ij vååjnh krïevenassh bïejedh sjïere reaktaj bïjre aalkoe-
åålmegidie’. Tjïelkestimmie man åvteste Nöörje edtji
dan varke ratifiseeredh, lij varke ratifiseereme nöörjen
bieleste sïjhti jienebh laanth skreejrehtidh dam ratifise-
eredh, naakede mij sïjhti meatan årrodh aalkoeåålme-
gedåehkiej politihkeles jïh rïekteles posisjovnem næn-
noestehtedh bïjre jarkan veartenisnie.

Ij naakenh dejstie lahtesijstie Stoerredigkesne, gyh-
tjelassen bïjre ratifiseeremen bïjre, lij gyhtjelassen bïjre
mejtie saemieh Nöörjesne definisjovnenjoelkedassen
nualan båetieh. Aaj Stoerredigkesne daate våaroemasse
bïejesovvi. Gaajhke lij ‘ov-vaarege’, mahte proforma, jïh
idtji sïjhth nöörjen saemiepolitihkem jarkelidh. Jïh
daam ‘fuehpesne gïetedi’ eevre åvtelen Stoerredigkie
edtji eejehtalledh.

Stoerredigkie akteraeresne nænnoesti ratifiseere-
mem juvnehtidh. Nöörje konvensjovnem ratifiseeri
ruffien 20.b. 1990.

Daelie mijjen lea fasite. Nöörjen ratifiseereme lea
tjïelkestimmine åtnasovveme gellie saemiepolitihkeles,
motiveereme sjïerereaktah sjïehtesjidh (vuesiehtim-
mien gaavhtan finnmarhkelaake jïh konsultasjovnen-
joelkedassh saemielaakesne) jïh daelie argumeenterie
jienebh laakh jïh öörnegh sjïehtesjidh dejnie tjïel-
kestimmine Nöörjen lea dïedte dam darjodh dan
åvteste Nöörje lea C-169:m ratifiseereme. Ajve 23 staath
leah daan mearan C-169:m ratifiseereme, doh jeenje-
mes laanth Åarjel- jïh Latijne-Amerikesne.

Dan åvteste maahta eevre jearsoeslaakan konklu-
deeredh Stoerredigkie tjaajalgovvi.

Dïhte mij prosessesne sjugniehtovvi, åvtebarkoen
raejeste goske revideereme C-107:ste eelki, jïh goske
Stoerredigkie ratifiseeremem nænnoesti, maahta tjïel-
kelaakan gåhtjodh politihkeles kuppe jallh kuppelaa-
ketje politihkeles prosesse.»

Mïerhkesjimmiej bïjre saetniesvoetekommisjov-
nen reektehtsasse

M o e n e h t s e n  l ï h t s e g e  E v t i e d i m m i e k r i r -
r e s t e  sæjhta aaj vuesiehtidh e-påastese
golken 16.biejjeste 2024 Jarl Hellsvikeste tjirkijasse Carl
I. Hagen, daejnie reektestimmine Jarl Hellesvikeste jïh
Ingrid Nordmarkeste:

«Uvtemes tjuara jiehtedh saaht guktie saemiej his-
tovrije lea Nöörjesne, dellie ij leah riektes saemieh mah
Nöörjesne veasoeminie daan biejjien, joekehtslaakan
gïetesuvvvieh goh jeatjah årrojh Nöörjesne.

Jis saemieh Nöörjesne aarebi leah joekehtslaakan
gïetesovveme goh jeatjah årrojh jïh saemieh nåake-
belaakan jeatjabistie, dellie ij leah riektes saemieh gellie
sjïere reaktah jïh politihkeles privilegijh åadtjoeh. Jïh ij

leah rïektes gænnah saemieh Nöörjesne, goh illedahke
Stoerredigkien gïetedimmeste Saetniesvoete- jïh likte-
mekommisjovnen reektehtsistie, edtjieh jienebh sjïere
reaktah jïh politihkeles privilegijh åadtjodh.

(Baakojne saemie mïelebe daesnie dam seamma
goh dïhte mij saemielaakesne tjåådtje.)

Daesnie såemies vuesiehtimmieh sjïere reaktide jïh
politihkeles privilegijidie neebnebe:

1. Saemiedigkie, (Ij naan jeatjah etnihkeles dåe-
hkieh Nöörjesne jïjtjsh digkiem utnieh mij
ulmine åtna jïjtjsh dåehkien ïedtjh eevtjedh.)

2. Finnmarhkelaake, (Finnmarhkelaakesne sae-
mieh Finnmarhkesne aevhkieh åadtjoeh vierti-
estamme jeatjah årrojigujmie gosse lea ïedtje-
vigkiej bïjre saemiej jïh daaroej gaskem dennie
suerkesne mij lea reeremen bïjre eatnamistie,
tjaetseste jïh orrestimmeles vierhtijste Finn-
marhkesne.)

3. Konsultasjovnenjoelkedassh saemielaakesne.
(Ij naan jeatjah etnihkeles dåehkieh Nöörjesne
goh saemieh leah dagkeres sjïere reaktam ååd-
tjeme laaken tjïrrh, jïjtjsh iedtjh byögkeles
åejvieladtjide buektedh daennie sjïere vueke-
sne.)

4. Jaapan 2025 lea staatebudsjedten bijjelen uvte-
damme 1,7 millijardh kråvnah saemien åssjeli-
die. Saemieh Nöörjesne daam summem åad-
tjoeh lissine doh jeatjah beetnegh mejtie staa-
tebudsjedten bijjelen åadtjoeh. Seammalaakan
goh jeatjah årrojh Nöörjesne. Ij naan jeatjah
etnihkeles dåehkieh Nöörjesne leah lïhkebis-
nie dagkeres sjïere lissiesïejhme dåarjoem åad-
tjodh.

Fåantoe man åvteste Nöörjen saemide joekeh-
tslaakan gïetedi jïh dejtie aevhkieh vedti, lij Nöörjen
saemiej lij kulturelle jïjtjsevoete stoerre sisveginie kultu-
vreste jïh ekonomijeste eatnemen tjïrrh.

Saemiej daaletje tsiehkie
Dotkeme saemiej daaletje tseahkan vuesehte daan

biejjien saemiej jielede Nöörjesne ij Nöörjen jeatjah
årroji jieledetsiehkeste joekehtadth. Jis saemieh gååv-
nesieh mah jieledetsiehkiem utnieh mij jeatjah årro-
ejijstie joekehtadta Nöörjesne, dellie ajve naan gille
almetjh.

Vuesiehtibie gærjese ‘Urbanisering av det samiske
elektoratet: En fremvoksende skillelinje i den moderne
samepolitikken. Professovrh Per Selle UiB/UiT:sne,
Anne Julie Semb UiO:sne jïh professovre Kristin Strøm-
snes UiB:sne leah dam ektesne tjaaleme.

Desnie maahta gaskem jeatjah lohkedh
‘Akte varke sjïdtije låhkoe elektoraateste sae-

miedigkieveeljemisnie dej sïejhme aerpievuekien
saemien årromedajvi ålkoli årroeh, jïh joekoen sae-
miepolitihkeles jarngi ålkoli, jïh joekoen jeenjesh
staaretjïeltesne årroeh.’
Maahta aaj lohkedh:

‘Nöörjesne jeenjesh saemijste staarine leah
almetjh jolle ööhpehtimmine mah jieliemassem
jïh jieledevuekieh utnieh mah vaenie jeatjah staare-
årroejijstie joekehtedtieh, men aerpievuekien sae-
mien jieledevuekeste joekehtedtieh.’
Jïh aaj

‘Gellie saemieh mah staarine årroeh biejjielad-
tje jieledevuekieh utnieh mah eah dan jïjnjem
jeatjah staareårroejijstie joekehtehtieh, men jïjn-
jem aerpievuekien saemien jieledevuekeste joekeh-

tedtieh mij lea nuhtemen bïjre eatnemevierhtijste.
(s.28)
Tjaelijh vuaptastehtieh

‘Sentraliseereme jïh urbaniseereme leah vear-
tenevijries prosessh mah daelie juhtieminie jïh sto-
erre vihkelesvoetem aalkoeåålmegidie utnieh.
Daah prosessh aaj tjarke jielieminie Nöörjesne.
Doh demograafeles evtiedimmievæhtah aervie-
dimmiem haestieh mij jeahta aalkoeåålmegi iden-
titeete jïh kultuvre leah tjarke vïedteldihkie dej his-
tovrijes hïejmelaantese jïh vihtieslaakan eatneme-
vierhtieh nuhtedh. Dovne gaskenasjonaale
aalkoeåålmegereakta, nöörjen politihke jïh jïjnje
Saemiedigkien barkoste daam aerviedimmiem
våaroeminie utnieh.(s.27)
Daate evtiedimmie lea jåarhkeme jïh veaksahkå-

bpoe sjïdteme gærjan bæjhkoehtimmien mænngan.
Saetniesvoete- jïh liktemekommisjovne lea nåake

barkoem dorjeme daesnie, gosse ij leah hokseme goe-
rehtimmiem tjïrrehtidh Nöörjen saemiej daaletje tsi-
ehkien bïjre gosse dagkerh aati bïjre goh demografije,
kultuvre, sosijaale tsiehkie, ekonomeles jïh/jallh
jeatjahlaakan. Daate vihkeles vaanoe kommisjovnere-
ektehtsisnie.

Saemiej histovrije
Saemieh Nöörjesne aaj virrem jïh kultuvrem pleen-

teme daaroejgujmie jïh soemeladtji/kveenigujmie gel-
lie tjuetie jaepieh.

Professovre J A. Friis mij lij ‘lappologe’ tjïerteste sae-
mieh leah pleenteme maadtoste joe 1871. Dïhte dam
darjoeji gærjesne ‘Finnmark, Russisk Lappland og
Nord-Karelen’. Dïhte tjeeli

‘Lapperne neppe nogetsteds længer udgjør en
ren Race, men at der allerede fra gammel Tid af fly-
der baade norsk, svensk, finsk og russisk Blod i deres
Aarer,…’
SSB:n almetjeryöknemh 1845 raejeste 1930 raajan

dam veelelaakan vuesiehtieh. Daan boelhken ryöknin
man gellie daaroeh, saemieh jïh soemeladtjh/kveenh,
jïh dejnie jeenjemes almetjeryökneminie aaj man gellie
‘pleentegh’.

Almetjeryökneme 1930 vuesiehti 6623 almetjh
Finnmarhkesne årroejin mah såemiesmearan lin sae-
mien maadtoste, ryöknesovveme pleentegijstie 1. – jïh
2. lïhtsesne. Låhkoe ‘tjïelke’ saemieh Finnmarhkesne lij
dellie 10 400 almetjh.

Almetjeryöknemh boelhken 1845 – 1930 vuesieh-
tieh låhkoe pleentegijstie såemiesmearan saemien
maadtoste, læssani dovne taaline jïh relatijve daan boel-
hken.

Gærjatjisnie maam SSB bæjhkoehti almetjeryökne-
men mænngan 1930, gaskem jeatjah tjaelieh ‘Statisti-
hke iktesth vuesiehtamme saemieh sagke daamtajå-
bpoe kveenijste pleenteme pruvresuvvieh.’

Annje saemieh jïh daaroeh sinsitnine pruvrieh.
Daate joekoen siejhme. Dan åvteste aevrehke jis sae-
miem Nöörjesne gaavna mij lea ‘ov-pleenteme’.

Saetniesvoete lea, dah Nöörjesne mah leah Saemie-
digkien veeljemelåhkose tjaalasovveme, leah genetih-
keles-, kulturelle- jïh gïeleldh pleenteme dåehkie. Doh
ellen jeenjemes dejstie eah demokraateles, kulturel-
lelaakan, ekonomeles jallh jeatjahlaakan jeatjah årro-
ejijstie Nöörjesne joekehtadth. Ij leah dan åvteste naan
saakeles fåantoeh saemieh jïh daaroeh Nöörjesne joe-
kehtslaakan gïetedidh. Fïerhte joekehts gïetedimmie
åålmegedåehkiej gaskem byöroe dagkeres joekehts gïe-
tedimmiem daarpesjidh. Dellie joekehts gïetedimmie

sæjhta saakeles tjïelkestimmiem utnedh. Numhtie ij
leah daan biejjien. Daan biejjien joekehts gïetedimmie
våaromem vaalta etnisiteetesne jïh maadtosne, jïh ij
mij akt jeatjah.

Saemieh goh aalkoeåålmege
Jalhts Stoerredigkie sov mandaatesne Saetniesvo-

ete- jïh liktemekommisjovnese ij doh joekehts nasjo-
naale unnebelåhkoeh öörnegen mietie biejh, kommi-
sjovne veelji daah dåehkieh öörnegen mietie bïejedh.
Daate sjugniehtovvi gosse kommisjovne saemide klassi-
fiseeri goh aalkoeåålmegh, jïh doh jeatjah dåehkieh goh
nasjonaale unnebelåhkoeh. Daesnie kommisjovne lea
vestieslaakan dåemiedamme.

Politihkeles Nöörjesne baakoe aalkoeåålmege lea
vïedteldihkie dejtie årrojedåehkide bïjre jarkan vearte-
nisnie mah reaktam utnieh vaarjelimmiem åadtjodh
sisvegistie ILO-konvensjovnesne nr. 169.

Stoerredigkie lea nænnoestamme saemieh Nöör-
jesne leah aalkoeåålmege. Daate nænnoestimmie ov-
dokumenteereme jiehtegem våaroeminie åtna. Daate
dan åvteste ij leah gåessie gih salkehtamme jallh vuarja-
sjamme mejtie saemieh Nöörjesne lea ‘ILO-169-dåe-
hkie’ /aalkoeåålmege. Saemieh Nöörjesne daan daa-
jroen mietie, sijhtieh jåerhkedh aalkoeåålmeginie
årrodh ‘ihkuven aajkan’, saaht guktie evtiedimmie sea-
bradahkesne jåarhka?

Mijjieh juvnehtibie salkehtimmie dorjesåvva mij
goerehte mejtie saemieh Nöörjesne daan biejjien, dag-
kerh tsiehkiej nuelesne jallh jeatjahlaakan jielieh, guk-
tie dej lea reakta aalkoeåålmeginie gohtjesovvedh.

Daate daerpies dan åvteste nænnoestimmie mij
jeahta saemieh leah aalkoeåålmege, Nöörjem stillie sae-
mide Nöörjesne gellie sjïere reaktah jïh politihkeles pri-
vilegijh vedtedh. Joe jienebh dagkerh laakh nænno-
estamme dejnie tjïelkestimmine Nöörjen lea åål-
mehrïekteles dïedte dam darjodh, dan åvteste Nöörje
lea ILO-konvensjovnem nr. 169 ratifiseereme, jïh moe-
neme saemieh Nöörjesne leah aalkoeåålmege. Finn-
marhkelaakem jïh konsultasjovnenjoelkedassh sae-
mielaakesne vuesiehtimmine neebnebe.

Sïjhtebe aaj måjhtajehtedh artihkelisnie 9 ILO-kon-
vensjovnesne nr. 169 tjåådtje

‘1. Dennie mieresne dah leah akterraeresne
nasjonaale laakigujmie jïh gaskenasjonaale jååhke-
sjamme åålmegereaktajgujmie, edtja doh vuekieh
seahkaridh mah aerpievuekien mietie åtnasuvvieh
dejstie sjyöhtehke åålmegijstie gïetedimmesne
meadtijste mejtie jïjtjsh lïhtsegh dorjeme, mejtie
daah almetjh provhken mietie nuhtjieh.

2. Edtja doh provhkh daah almetjh bysvehtsre-
aksjovni bïjre utnieh, krööhkestidh, gosse åejvie-
ladtjh jïh dåapmoestovlh dagkerh aamhtesh gïete-
dieh.’

Jïh 10. artihkelisnie tjåådtje
‘1. Gosse bysvehtsem vïhteste reaktavåaromen

mietie siejhme laakine daejtie almetjidie, edtja dej
ekonomeles, sosijaale jïh kulturelle sjïerevæhtah
krööhkestidh.

2. Eeremasth edtja jeatjah bysvehtsreaksjovnh
nuhtjedh goh faangkegåetie.’

Mah naakede mij jeahta edtja aelkedh daah njoel-
kedassh nöörjen bysvehtsreaktesne nuhtjedh gosse sae-
mieh nöörjen laaki vööste mïedtelieh? Fåantoe man
åvteste mijjieh daam gyhtjelassem gihtjebe lea sisvege
daejnie siteereme artihkelinie lea åålmehrïekteles

åeliedimmie maam Nöörje tjuara fulkedh ratifikasjov-
nen tjïrrh ILO-konvensjovneste nr. 169, jïh sov nænno-
estimmine mij vïhteste saemieh Nöörjesne leah ILO-
169-dåehkie.’ Njoelkedassh leah kategorijeles. Artihke-
linie tjåådtje ‘edtja’.

Daah njoelkedassh aaj sisvegen vööste mijjen
Maadthlaakesne strijieh.

Daaroedehteme
Baakoe daaroedehteme lea jarngesne Saetniesvo-

ete- jïh liktemekommisjovnen reektehtsisnie. Baakojne
daaroedehteme mijjieh daesnie mïelebe sertiestimmie
soemen/kveenen gïeleste jallh saemien gïeleste nöörjen
gïelese. Man jeatjah bïjre edtja årrodh?

Vijriebasse mijjieh ajve gyhtjelassem gïetedibie
daaroedehtemen bïjre dejstie mah saemiestieh.

Stoerre fokuse Saetniesvoete- jïh liktemekommi-
sjovnen reektehtsisnie skuvlepolitihkese goh tjïel-
kestimmie man åvteste saemiestæjjah leah orrijamme
saemiestidh jïh aalkeme daaroestidh, jïh mænngan
nöörjengïelem sijjen åejviegïeline jïh aktegsgïeline ååd-
tjeme

Mijjen vuajnoen mietie Saetniesvoete- jïh likte-
mekommisjovne fer stoerre leavloem beaja daaroedeh-
temepolitihkese/skuvlepolitihkese goh tjïelkestimmie
man åvteste saemien gïele gaarvanamme stööremes
bielesne Romseste jïh Finnmarhkeste jïh jeatjah lehke-
sne Nöörjesne.

Summe gïelebaajnehtimmijste daaroestæjjijste
giejgujmie saemiestæjjah biejjieladtje gaskesem utnin,
(jïh mejgujmie annje gaskesem utnieh), dïhte ahkedh
stuerebe låhkoe pleentegepruvremh jïh modernise-
ereme Nöörjesne, joekoen 1945 mænngan jïh daerpie-
svoete jienebelåhkoegïelem haalvedh, lij sån sagke
vihkielåbpoe.

Mijjen konklusjovne dam dotkemem våaroeminie
åtna mij dan bïjre dorjesovveme. Dåakteregraadetjaa-
lege ‘Skolebøker for samebarn i Norge fra Thomas von
Westen til i dag’ maam Baard Tveter lea tjaaleme 1955,
vuesiehtimmien gaavhtan veele jïh eensi dokumenta-
sjovnem vadta mij vuesehte ij lij skuvlepolitihke men
ektiedimmie daaroestæjjajgujmie mij lij vihkielommes
fåantoe man åvteste saamastallijh nöörjen lierin jïh eel-
kin daaroestidh.

1860-låhkoen raajan skuvlejaepie lij 2-3-4 våhkoeh
fïerhten jaepien jïh skuvle sijjeste sæjjan juhti. Dellie
lohkehtæjjah lin hïejmine, aaj saamastallije geerve
almetji luvnie, jïh desnie ööhpehtin. Nuepie dejtie saa-
mastallije maanide nöörjen gïelem lïeredh dagkeres
eaktoej nuelesne lij naa gaertjieldihkie, jaa mahte idtji
gåaredh gænnah.

Dan bïjre Tvete dåakteregraadetjaalegisnie tjaala:
‘Men dle sån saemieh daanskegïelem lierin goh aajkoe
lij (Tjaelemegïele don aejkien lij daanske. Mijjen mïer-
hkesjimmie.) Dajvine gusnie gellie gïelh jïh gusnie sae-
mien noerh skuvlesne veedtsin nöörjen maanajgujmie
ektine, guktie sjïdti nåhkemen mænngan misjovneste,
dah sån ånnetji nöörjen lierin, joekoen gosse lij nöörjen
maanajgujmie ektine. Men tjïelke saemien dajvine, gus-
nie skuvlem utnin göökte våhkoeh fïerhten jaepien, jïh
Saxtorphsen gærjine ‘Udtog’ goh learoegærja nöör-
jengïelesne, jïh lohkehtæjjajgujmie mah ajve debpelen
dohkoe daam gïelem guarkajin, dellie ij maehtieh ussje-
didh illedahke meehti bijjelen nulle sjïdtedh. Daej
våhkoej ålkoli dah jeenjemasth idtjin nöörjen govlh.’ (s.
65)

Byöroe sån tjïelke årrodh dagkeres åenehks skuvle-
jaepine dle idtji daaroedehtemepolitihke daan skuv-
leöörnegen tjïrrh, saemide daaroedehti.

Skuvlelaake jaepeste 1860 skuvlejaepiem vijriedi 12
våhkojde. Skuvlejaepie dan guhkiem ryöhki eevre min-
ngemes veartenedåaran minngiegietjien raajan.

Gosse skuvlejaepie guhkebe sjïdti dellie idtjin
maehtieh jåerhkedh sijjeste sæjjan mïnnedh skuvlem
hööltedh. Gosse skuvlejaepiem dan jïjnjem guhkiedin
goh darjoejin, dellie fer jïjnje barkoe sjïdti dejtie hiej-
mide mah tjoerin sijjen hïejmh skuvleööhpehtæmman
nuhtjedh.

Men gosse idtji vielie maehtieh sijjeste sæjjan juh-
tedh jïh skuvlem hööltedh, maam tjoerin dellie dar-
jodh? Skuvlegåetieh tseegkedh hævvi. Jis edtjin skuvle-
gåetieh bigkedh gaajhkem lehkiem, aaj desnie gusnie
almetjh joekoen bårrode årroejin, naan gille maana-
jgujmie fïerhtene sijjesne? Jis dam minngemes darjo-
ejin, dellie sijhti joekoen dovres sjïdtedh dan åvteste
daate sijhti gellie jienebh skuvlegåetieh jïh gellie jie-
nebh lohkehtæjjah krievedh.

Dellie åejvieladtji lin golme alternatijvh.
1. Baajedh maanah mah smaave sijjine årroejin

analfabeetine byjjenidh.
2. Trumhpiestehtedh eejhtegh maanajgujmie

skuvleaaltarisnie sijjide juhtedh gusnie skuvle-
gåetieh tseegkesovvin

3. Skuvleinternaath tseegkedh.

Åejvieladtjh dam minngemes alternatijvem veeljin.
Idtjin skuvlegåetide bigkh dejnie aajkojne saemien-

maanide pleekedh jïh daaroedehtedh, men dan åvteste
lij daerpies skuvleinternaatigujmie jis sïjhtin gaajhkh
maanah mah byjjenin åadtjoejin skuvlem vaedtsedh jïh
lïeredh lohkedh, tjaeledh jïh ryöknedh. Skuvleinter-
naath aaj bigkesovvin desnie gusnie ij lij naan maanah
mah saemiestin jallh soemen soptsestin.

Aaj Saetniesvoete- jïh liktemekommisjovne sov
reektehtsisnie tjaala (2023) man åvteste skuvleinter-
naath tseegkesovvin. Maahta lohkedh

‘Stoere gåhkoeh, almetjh bårrode årroejin, krie-
vije skuvlegeajnoe jïh nåake kommunikasjovnefaa-
lenasse lin fåantoeh man åvteste internaateskuvlh
lin aajnehke vuekie tjïelte meehti eensi skuvlebae-
liem gaajhkesidie tjirkedh.’ (s. 239)
Kommisjovne aaj tjaala

‘Tjïelkestimmie man åvteste daah tjïelten inter-
naateskuvlh Romsesne jïh Nordlaantesne tseeg-
kesovvin vååjnoe goh gellie parallellh åtna tjïelten
internaatebigkemasse Jillie-Finnmarhkesne: Inter-
naateskuvlh lin aajnehke vuekie tjïelte meehti
hijven skuvlem gaajhkesidie tjirkedh tjïeltine sto-
erre gåhkoejgujmie, almetjh bårrode årroejin, krie-
vije skuvlegeajnoe jïh nåake kommunikasjovne.
Joekehtse Åarjel-Romsan jïh Nordlaanten gaskem
dennie aktene bielesne jïh Noerhte-Romsan jïh Jil-
lie-Finnmarhken dennie mubpene bielesne vååj-
noe goh bigkeme internaateskuvlijste Romsesne jïh
Nordlaantesne ij lij rïekte daaroedehtemen gaavh-
tan. Læjhkan ij leah naan juerie aaj daah internaath
daaroedehtemem eevtjin.’ (s.240)
Men man radtjoes dagkeres daaroedehtemeskra-

ejrie meehti sjïdtedh viehkine skuvleinternaateöörne-
gistie? Hævvi idtji dïhte dan joekoen radtjoes sjïdth.
Dan åvteste skuvlejaepie jeenjemes tïjjen ij lij guhkebe
goh 12 våhkoeh jaepien, 2-3 våhkoeh skuvleinternaate-
sne jïh 2-3 våhkoeh gåetesne. Lissine maanah lin gåete-
sne skuvlejaepien ålkolen. Hævvi idtjin maanah orrejh

saemiestidh jis eejhtegh jïh jeatjah lïhkes maadtoelad-
tjh, åahpetjh jïh voenenårrojh dejtie saemiestin gosse
idtjin skuvleinternaatine årroeh. Saemien gïele gaar-
vani desnie gusnie almetjh dej bïjre orrijin saemiestidh
dejtie gosse lin gåetesne, ij skuvlen njoelkedassi gaavh-
tan.

Moderniseeremen gaavhtan Nöörjeste minngiedå-
aratijjen daaroedehteme saemijste tjarke læssani. Sea-
bradahkedotkijh aaj dam vuartasjamme jïh lah-
testamme.

Akte vuesiehtimmie dïsse gaavna gærjesne ‘Same-
tinget. Institusjonalisering av en ny Samepolitikk’
(2018). Per Selle jïh Torvald Falch dam ektesne tjaaleme.
Per Selle lea professovre UiB:sne jïh UiT:sne. Dïhte gellie
faageles bæjhkoehtimmieh åtna saemien- jïh saemie-
politihkeles suerkesne, jïh salkehtimmieh Saemiedig-
kien åvteste dorjeme. Torvald Falch lea seniorraerie-
stæjja Saemiedigkesne jïh raeriestæjjine Saemiedigke-
sne orreme 1994 raejeste.

Desnie dah tjaelieh
‘Maahta dam integreereme faamoem mij lea

daajbaaletje skuvlesne jïh daajbaaletje healsoesuer-
kesne dej stoerre jarkelimmiejgujmie gaskesadte-
misnie jallan fer jïjnjem vuarjasjidh. Jïjnje dehtie
daaroedehtiemistie lea dan åvteste illedahke dag-
kerh stoerre seabradahkejarkelimmijste mah idtjin
ulmine utnieh dam saemien heajjoedidh, men læj-
hkan dam darjoejin, joekoen mearoegaedtieda-
jvine. Dagkerh ov-indenteereme konsekvensh
moderniseeremistie, mah mahte iktesth leah vih-
kele politihkesne jïh seabradahkejieliedisnie, lin
maaje seamma vihkele goh indenteereme daaroe-
dehtemepolitihke mij leavloem skuvlesysteemese
utni.’ (s.50)

Gööleme
Saetniesvoete- jïh liktemekommisjovne vielie goh

daejrehte evtiedimmie göölemen sisnjelen Nöörjesne
lea saemide joekoen tjarke baajnehtamme. Men kom-
misjovne ij leah dokumentasjovnem buakteme mij
dam vuesehte.

Radtjoestimmie göölemen sisnjelen Nöörjesne lea
joekoen stoerre orreme. Radtjoestimmien gaavhtan dle
nöörjen göölije gaskemedtien 222 tonn gueleste gööli
2021. Jaepien 1950 gaskemedtien håanghke lij 14 tonn
fïerhten göölijasse.

Jaepien 1950 lij 98 000 göölijh jïh daelie medtie
11 000 göölijh.

Gaajhkesh mah leah orreme jïh årroeminie mearo-
egaedtien mietie fjovline leah daam evtiedimmiem
dååjreme. Daate seammalaakan mejtie leah daaro-
estamme, saemiestamme jïh soemen/kveenen soptse-
stamme.

Gosse kommisjovne vielie goh daejrehte vigkieh
göölemen sisnjelen lea etnisiteeten gaavhtan orreme,
dellie daate ij leah reaktoe. Almetjh saemien maadtoste
leah meatan orreme jïh annje meatan göölemisnie
seammalaakan goh jeatjah årrojh mearoegaedtien mie-
tie jïh fjovline Noerhte-Nöörjesne. Dah meatan goh
göölijh stoerre jïh smaave göölemevïnhtsine, goh skï-
hperh stoerre jïh smaave göölemevïnhtsine jïh goh sto-
erre jïh smaave göölemevïnhtsi aajhterh.

Likteme
Dan gåhkese daerpies likteminie dellie ij maehtieh

båajhtode årrodh pryövedh daarojde måahtadidh
dejnie ovsaakeles- jïh tjïertevidtjije joekehtsgïetedim-

mine maam lea saemiej jïh daaroej gaskem Nöörjesne
sjïehtesjamme. Joekehtsgïetedimmie akten åssjaldah-
ken gaavhtan saemiej bïjre Nöörjesne gieh kulturelle jïj-
tsevoetem, jieledetsiehkiem jïh jieledevuekiem utnieh,
mah dan jïjnjem jeatjah årroejijstie joekehtedtieh, guk-
tie dïhte saakeles våaromem vadta dagkeres stoerre joe-
kehtsgïetedimmiem utnedh.

Ij darhkh Saetniesvoete- jïh liktemekommisjovnen
reektehtse lea dokumentasjovnem buakteme mij vue-
sehte numhtie.

Juridihkeles aaj dam joekehts gïetedimmiem tjïel-
kestamme jïh dam aktelaaketje tjïelkeste. Amma
Nöörje dïedtem åtna dam darjodh dan åvteste ILO-kon-
vensjovne nr. 169 Nöörjem stillie dam darjodh.

Saemieh jïh daaroeh joekehtslaakan gïetedidh jïh
tjïelkestimmine utnedh saemieh tjuerieh aevhkieh åad-
tjodh dan åvteste dah leah saemieh, eah daaroeh gåes-
sie gænnah sijhth dam jååhkesjidh. Ij maehtieh jïh ij
byörh likteme sjïdtedh dagkeres våaroemisnie. Saetnie-
svoete- jïh liktemekommisjovnen uvtelasse eantan vie-
lie joekehtslaakan gïetedidh, mij aevhkine sjædta sae-
mide, mijjieh tjarke vuastalibie.

Saetniesvoete- jïh liktemekommisjovne ij leah dar-
hkh naan dokumentasjovnem buakteme mij vuesehte
saemieh Nöörjesne naan jieledetsiehkiem utnieh jallh
naemhtie jieleminie guktie dah edtjieh sjïere reaktah
jïh politihkeles privilegijh åadtjodh ILO-konvensjov-
nen nr. 169 mietie. Aaj daesnie Saetniesvoete- jïh likte-
mekommisjovne nåake barkoem dorjeme.

Mijjieh vuastalibie saemieh Nöörjesne edtjieh
sjïere reaktah jïh politihkeles privilegijh åadtjodh mah
leah ILO-konvensjovnesne nr. 169 vihtiestamme.

Konklusjovne:
Saetniesvoetekommisjovnen reektehtse båajhtoeh

vuesiehtimmieh åtna, lea faatoes jïh ij ållesth. Kommi-
sjovnen uvtelasse råajvarimmide, mij eantan vielie
etnopolitihkeles tjïelkestamme joekehts gïetedim-
miem saemijste jïh daarojste vadta, goh aevhkieh sae-
mide, mijjieh vuastalibie.»

D a a t e  l ï h t s e g e  dam jeanatjommesem Hellesvi-
ken notaatine dåarjohte.

D a a t e  l ï h t s e g e  sæjhta aaj vuaptastehtedh vigki-
enjieptjie Saemiedigkien jïh årroji gaskem Finnmarh-
kesne jïh naan jeatjah dajvine ij sijhth ånnanidh jallh
seadtoesåpboe sjïdtedh jis saemieh jïh Saemiedigkie vi-
elie faamoem jïh baajnehtimmiefaamoem åadtjoeh.
Gosse orre jielemh goh gruvagïehtelimmie jïh faamoe-
bigkeme tjöödtjestamme sjidtieh, dan åvteste Saemie-
digkie dam vuastele, dellie vuestiebielieh sijhtieh læssa-
nidh. Daate sæjhta aaj negatijve årrodh dejtie gieh sae-
mien maadtoste mah Saemiedigkien nænnoestim-
miem vuastalieh, jïh mah dagkerh orre jielemh buerie
båeteme vaajtelieh.

M o e n e h t s e n  l ï h t s e g h  k r i r r i j s t e  S o s i a -
l i s t e l e s  G å r r o e h k r i r r i e ,  R ö ö p s e s ,  G å r r o e h -
b i e l i e n  k r i r r i e  j ï h  By j r e s e k r i r r i e  d o h
K r u a n a  sijhtieh tjïertestidh man onterligs lea gosse
Evtiedimmiekrirrie ij gusnie gænnah juvnehtimmeste
lea siemes laejhtieminie daaroedehtemepolitihkeste,
jallh ij saaht guktie myöte doh daaresjimmieh jïh va-

ejvieh dïhte lea sjugniedamme. D a a h  l ï h t s e g h  mie-
lieh lea eevre reaktoe joekehts vuajnoem politihkese
aalkoeåålmegidie jïh nasjonaale unnebelåhkojde ut-
nedh, jïh seahkarieh Evtiedimmiekrirrie jeatjah vuaj-
noem åtna dovne Saemiedægkan jïh ILO-
konvensjovnese nr. 169 goh jeatjah tjirkijh Stoerredig-
keste. Daah lïhtsegh tuhtjieh læjhkan dovne nåake jïh
tjyölkehke akte stoerre krirrie jïjnje baajnehtimmie-
faamojne nöörjen politihkesne maahta dan faatoes ied-
tjem utnedh don skaamije histovrijen bïjre, maam dan
veelelaakan kommisjovnen reektehtsisnie buerkie-
stamme.

M o e n e h t s e n  j i e n e b e l å h k o e , gaajhkesh bi-
elelen Evtiedimmiekrirrien lïhtsege tjïerteste jienebelå-
hkoen vuarjasjimmieh daennie juvnehtimmesne mij
daan biejjien lea Stoerredigkien nænnoestamme politi-
hke aalkoeåålmegidie jïh nasjonaale unnebelåhkojde.
J i e n e b e l å h k o e  vuaptastahta lïhtsege Evtiedimmie-
krirreste meala Nöörje konvensjovnh miedtele gosse
joekehts gïetedimmiem åtna etnisiteeten gaavhtan. J i -
e n e b e l å h k o e  sæjhta måjhtajehtedh nasjonaale or-
gaanh, mah vååksjedieh guktie Nöörje
åålmehreaktakonvensjovnide illie, jallh gaskenasjo-
naale orgaanh goh EN:n åålmehreaktamoenehtse jïh
naeliesierrredimmiemoenehtse, leah doh Nöörjen njo-
elkedassh vuarjasjamme goh daej konvensjovni vööste
strïjredh, guktie lïhtsege Evtiedimmiekrirreste jeah-
ta.J i e n e b e l å h k o e n mielen mietie daate vuastalim-
mie akten båajhtoeh goerkesen gaavhtan
konvensjovnijste.

5. Uvtelassh unnebelåhkoste
Uvtelassh krirrijste Sosialisteles Gårroehkrirrie, 
Rööpses, Gårroehbielien krirrie jïh Byjresekrirrie 
Doh Kruana:
Uvtelasse 1

Stoerredigkie reerenassem birrie dahkoesoejke-
sjem darjodh guktie maahta daajroem daaroedehte-
men bïjre, jïh saemiej, kveeni/nöörjensoemeladtji jïh
skåajjesoemeladtji bïjre, reeremisnie jïh reeremenjiep-
tjesne nænnoestehtedh.

Uvtelasse 2
Stoerredigkie reerenassem birrie dahkoesoejke-

sjem darjodh guktie maahta daajroem daaroedehte-
men, jïh saemiej, kveeni/nöörjensoemeladtji jïh skåa-
jjesoemeladtji bïjre ööhpehtimmesne nænnoesteh-
tedh maadthskuvlesne, jåarhkeskuvlesne jïh jollebe öö-
hpehtimmesne.

Uvtelasse 3

Stoerredigkie reerenassem birrie tjoemehtehte-
mem saemien maanagïertefaalenassen mietie salkeh-
tidh, dovne saemien dajvine jïh saemien dajvi ålkoli, jïh
bååstede Stoerredægkan båetedh soejkesjinie juktie
faalenassem tjoemehtehtemen mietie evtiedidh.

Uvtelasse 4

Stoerredigkie reerenassem birrie råajvarimmieh
vuarjasjidh mah maehtieh viehkiehtidh stoeredahkem
jïh kvaliteetem faalenassine nænnoestehtedh saemien
maanagïertine, jïh bååstede Stoerredægkan båetedh
sjïehteleslaakan. Vuarjasjimmie edtja dovne daaletje
praksisen, maanagïerti mieriesoejkesjen jïh maanagïer-
telaaken bïjre årrodh.

Uvtelasse 5

Stoerredigkie reerenassem birrie gïehtjedidh guktie
praktiseereme maanagïertelaakeste § 27 lea, jïh rååre-
sjimmesne Saemiedigkine vuarjasjidh mejtie daerpies
bïevneseprieviem tjïeltide seedtedh mij dam tjïerteste.

Uvtelasse 6

Stoerredigkie reerenassem birrie bååstede Stoerre-
dægkan båetedh laakeuvtelassine mij tjirkie ma-
anagïertelaaken § 27 mieriesoejkesjem saemiengïe-
leldh maanagïertide speejjelde krïevenassi bïjre saemi-
en gïelemaehtelesvoetide maanagïerten barkiji luvnie.
Saemiedigkie edtja meatan vaaltasovvedh barkosne.

Uvtelasse 7

Stoerredigkie reerenassem birrie guhkiebasse so-
ejkesjem darjodh juktie jienebh saemien profijleskuvlh
tseegkedh. Saemiedigkie edtja meatan vaaltasovvedh
barkosne.

Uvtelasse 8

Stoerredigkie reerenassem birrie rååresjimmesne
Saemiedigkine nuepiem vuartasjidh saemien klaassh
tseegkedh staarine mah learohkevåaromem utnieh mij
daam dåårje, aaj saemien gïelen reeremedajven ålkolen.

Uvtelasse 9

Stoerredigkie reerenassem birrie salkehtidh mejtie
byöroe laaketeekstesne tjïertestidh baakoetjïerte «pe-
dagogeles eensi» ööhpehtimmielaakesne § 3-2 govhte-
de lïhtse, reaktam vadta saemienööhpehtimmiem då-
astodh nænnoes gïelelïerememodellen mietie.

Uvtelasse 10

Stoerredigkie reerenassem birrie hoksedh learohkh
mah saemien maajhööhpehtimmiem åadtjoeh, aaj lïe-
rehtimmiem saemiengïelesne åadtjoeh såemies jeatjah
skuvlefaagine goh saemien.

Uvtelasse 11
Stoerredigkie reerenassem birrie hoksedh hospite-

eremem saemiengïeleldh byjresisnie sjïehteladtedh, jïh
dam ellieslaakan finansieeredh learoehkidie mah sae-
mien maajhööhpehtimmiem åadtjoeh. Saemiedigkie
edtja meatan vaaltasovvedh barkosne.

Uvtelasse 12
Stoerredigkie reerenassem birrie bååstede Stoerre-

dægkan båetedh soejkesjinie akten nasjonaale vear-
man skuvlide saemien learohkigujmie. Saemiedigkie
edtja meatan vaaltasovvedh barkosne.

Uvtelasse 13
Stoerredigkie reerenassem birrie bååstede Stoerre-

dægkan båetedh soejkesjinie guktie edtja öörnegem Sa-
emien tsiegligujmie nænnoestehtedh.

Uvtelasse 14
Stoerredigkie reerenassem birrie fåantoem salkeh-

tidh man åvteste dan stoerre gaatoe learoehkijstie sae-
mien gïelelïerehtimmesne maadthskuvlesne, jïh ulmi-
ne utnedh dam negatijve evtiedimmiem vuastalidh.

Uvtelasse 15
Stoerredigkie reerenassem birrie bååstede Stoerre-

dægkan båetedh soejkesjinie juktie jienebh digitaale jïh
orrestahteme learoevierhtieh saemien gïeline evtiedi-
dh, goh apph, gærjah jïh videjovh.

Uvtelasse 16
Stoerredigkie reerenassem birrie bååstede Stoerre-

dægkan båetedh soejkesjinie, dorjesovveme laavenjos-
tosne guejmiejgujmie barkoejieliedisnie jïh Saemiedig-
kine, guktie maahta jienebh lohkehtæjjah jïh faagebar-
kijh dåårrehtidh saemien maadtojen, jïh råajvarim-
mieh juktie saemiengïeledh barkijh ovbyjjes maahtoj-
ne inkludeeredh jïh utniehtidh, vuesiehtimmien
gaavhtan minngieööhpehtimmien tjïrrh barkoesijjes-
ne.

Uvtelasse 17
Stoerredigkie reerenassem birrie hoksedh byögke-

les barkoesijjieh saemien gïelen reeremedajvesne dïed-
tem åadtjoeh barkijidie, mah dam sijhtieh, digitaale
gïeleööhpehtimmiefaalenassh saemien gïelesne faaleh-
tidh.

Uvtelasse 18
Stoerredigkie reerenassem birrie hoksedh barkoe-

faalijh byögkeles barkoesijjine dïedtem utnieh sjïehte-
ladtedh ihke lohkehtæjjah saemiengïelesne 2 jïh 3, mah
sijhtieh minngieööhpehtimmiem vaeltedh juktie ma-
ehtedh saemiengïelesne 1 ööhpehtidh, åadtjoeh dagke-
res minngieööhpehtimmiem vaeltedh.

Uvtelasse 19

Stoerredigkie reerenassem birrie rååresjimmesne
Saemiedigkine saemien mentovreöörnegem nænnoes-
tehtedh, gusnie doh båarasåbpoeh edtjieh nuepiem
åadtjodh aerpievuekien daajroem nueriebidie sertedh,
jïh daate prosjektine aalkoeåålmegeperspektijvine sjæ-
dta.

Uvtelasse 20

Stoerredigkie reerenassem birrie rååresjimmesne
Saemiedigkine soejkesjem evtiedidh juktie aerpievue-
kieh jïh aerpievuekien daajroem tjöönghkedh jïh vaar-
jelidh saemien aalkoejielemi bïjre, faagegïelem nænno-
estehtedh jïh dam meatan vaeltedh lohkeme- jïh dotke-
mesuerkien sïjse.

Uvtelasse 21

Stoerredigkie reerenassem birrie rååresjimmesne
Saemiedigkine nasjonaale jïh noerhtelaanti saemien
gïeleprosjektine nïerhkedh man nomme «Gïellašaldi –
Gïelepruvvie», dejnie ulmine saemieh mah dam sijhti-
eh, edtjieh jienebh saemiengïelh maehtedh jïh jienebh
gïeleutnijh åadtjodh mah dovne åarjel-, julev- jïh no-
erhtesaemien haalvoeh, jïh aaj skoltesaemien/luvliesa-
emien.

Uvtelasse 22

Stoerredigkie reerenassem birrie hoksedh jaabnan
aktenjaepien elliestïjjenfaalenassh kveenen gïelesne
faalasuvvieh.

Uvtelasse 23

Stoerredigkie reerenassem birrie hoksedh kvee-
nengïeleldh maanagïertelohkehtæjja- jïh lohkeh-
tæjjaööhpehtimmieh universiteetine jïh jolleskuvline
faalasuvvieh fïerhten jaepien.

Uvtelasse 24

Stoerredigkie reerenassem birrie bååstede Stoerre-
dægkan båetedh aktine soejkesjinie juktie jienebh le-
aroevierhtieh kveenen gïelesne evtiedidh, daan nue-
lesne digitaale learoevierhtieh, goh apph, gærjah jïh vi-
dejovh.

Uvtelasse 25

Stoerredigkie reerenassem birrie fåantoem salkeh-
tidh man åvteste dan stoerre gaatoe sjædta kveenen jïh
soemen gïelelïerehtimmesne maadthskuvlesne, jïh ul-
mine utnedh dam negatijve evtiedimmiem vuastalidh.

Uvtelasse 26

Stoerredigkie reerenassem birrie skraejriem vael-
tedh gïelelïerehtimmielaavenjostose Nöörjen (kveenen
gïele) jïh Sveerjen (meänkieli) gaskem.

Uvtelasse 27

Stoerredigkie reerenassem birrie daaletje kveenen
gïelejarngh nænnoestehtedh jïh dejtie kveenen gïele-
jïh kultuvrejarngine evtiedidh.

Uvtelasse 28

Stoerredigkie reerenassem birrie bååstede Stoerre-
dægkan båetedh soejkesjinie juktie dam raastendåa-
resth laavenjostoem saemien, kveenen/nöörjensoemen
jïh skåajjesoemen kultuvren bïjre nænnoestehtedh.

Uvtelasse 29

Stoerredigkie reerenassem birrie Várjjat siidam
UNESCO:n vearteneaerpielæstose nammoehtidh.

Uvtelasse 30

Stoerredigkie reerenassem birrie laavenjostosne Sa-
emiedigkine dennie guhkiebasse barkosne nuepide sal-
kehtidh akten institusjonelle gåatan vualan/joejkese,
aaj akte soejkesje vuelie/joejkevåarhkose.

Uvtelasse 31

Stoerredigkie reerenassem birrie, laavenjostosne
Saemiedigkine, soejkesjem darjodh juktie daajroem jïh
faalenassh duedtiefaagen sisnjelen lissiehtidh.

Uvtelasse 32

Stoerredigkie reerenassem birrie, laavenjostosne
Saemiedigkine, soejkesjem darjodh guktie maahta sae-
mien kultuvrehistovrijes daeverh bååstede sertedh sae-
mien aajhteridie jïh reeremasse. Soejkesje tjuara gïeh-
tjedidh saemien museumh Saemiedigkien reeremen
nuelesne doh daerpies vierhtieh åadtjoeh vaarjelidh,
magasineeredh, vuesiehtidh jïh daeveri bïjre bievnedh
mah bååstede båateme.

Uvtelasse 33

Stoerredigkie reerenassem birrie daajroevåaro-
mem saemien jïh kveenen/nöörjensoemen medijavoeti
jïh -daerpiesvoeti bïjre darjodh, jïh råajvarimmieh uvte-
didh mah maehtieh viehkiehtidh saemien jïh kveenen/
nöörjensoemen medijah nænnoestehtedh.

Uvtelasse 34

Stoerredigkie reerenassem birrie lïerehtimmiem le-
aroehkijstie jïh lohkehtæjjijste maadthskuvlesne næn-
noestehtedh skåajjesoemeladtji histovrijen jïh kultu-
vren bïjre.

Uvtelasse 35

Stoerredigkie reerenassem birrie dotkemem skåa-
jjesoemen histovrijasse jïh kultuvreaarpan nænnoes-
tehtedh.

Uvtelasse 36

Stoerredigkie reerenassem birrie råajvarimmieh
nænnoestehtedh mah maehtieh viehkiehtidh skåa-
jjesoemen kultuvreaerpiem vaarjelidh, goh gïele, væt-
noevuekie, bigkemevuekie jïh plearoeh.

Uvtelasse 37

Stoerredigkie reerenassem birrie Nöörjen Skåa-
jjesoemen Museumasse statusem vedtedh goh nasjo-
naale museume.

Uvtelasse 38

Stoerredigkie reerenassem birrie guhkies soejke-
sjem darjodh kveenen/nöörjensoemen kulturelle jïh
gïeleldh orrestæmman.

Uvtelasse 39

Stoerredigkie reerenassem birrie kveenen/nöör-
jensoemen tsïegleprogrammem tseegkedh seam-
malaakan goh juvdelassji jïh saemien tsiegleprogamme.

Uvtelasse 40

Stoerredigkie reerenassem birrie salkehtidh guktie
maahta Kvensk instituttem evtiedidh jïh nænnoesteh-
tedh,

Uvtelasse 41

Stoerredigkie reerenassem birrie hoksedh akte pro-
gramme tseegkesåvva kveenen/nöörjensoemen dotke-
masse Dotkemeraerien luvnie.

Uvtelasse 42

Stoerredigkie reerenassem birrie bååstede Stoerre-
dægkan båetedh proposisjovnine mij eeke- jïh åtnoere-
aktah saemide jïh nasjonaale unnebelåhkojde goereh-
talla Finnmarhken ålkolen åålmehreaktan mietie. Dag-
keres goerehtalleme tjuara reaktan bïjre årrodh bovtse-
gåatoemassse daan beajjetje båatsoedajvi ålkoli, jïh åt-
noe- jïh eekereaktah provhken jïh aalteren tijjen
åtnoen mietie.

Uvtelasse 43

Stoerredigkie reerenassem birrie bååstede Stoerre-
dægkan båetedh uvtelassine laakenjoelkedassese juktie
prinsihpem frijje åvtelhbodti jååhkesjimmien bïjre vih-
tiestidh EN:n bæjhkoehtimmeste aalkoeåålmegi reak-
taj bïjre (Free, Prior and Informed Consent) nöörjen laa-
kine.

Uvtelasse 44

Stoerredigkie reerenassem birrie faatoes imple-
menteeremem nænnoestimmijste gïehtjedidh mah
leah aalkoeåålmegi jïh nasjonaale unnebelåhkoej bïjre.

Uvtelasse 45
Stoerredigkie reerenassem birrie, kveenen/nöör-

jensoemen byjresinie ektine, ållesth salkehtimmine
nïerhkedh kveeni/nöörjensoemeladtji reaktaj jïh posi-
sjovneste nöörjen seabradahkesne. Daan nuelesne tjua-
ra vuarjasjidh mejtie maahta aktem såarhts ihkuve re-
presentatijve orgaanem tseegkedh.

Uvtelasse 46
Stoerredigkie reerenassem birrie dahkoesoejke-

sjem darjodh guktie maahta kveenen daajroem jïh re-
presentasjovnem reeremisnie tjirkedh, jïh gosse aamh-
tesh gïetede mah leah kveenen årroji bïjre.

Uvtelasse 47
Stoerredigkie reerenassem birrie råajvarimmiejguj-

mie nïerhkedh juktie reaktaseekerevoetem saemide jïh
nasjonaale unnebelåhkojde tjirkedh, gaskem jeatjah vi-
ehkine dåapmaridie jïh jeatjah reakta-utniejidie reere-
misnie lïerehtimmiem jïh maahtoem vedtedh aalkoe-
åålmegi jïh nasjonaale unnebelåhkoej reaktaj, kultu-
vren jïh seabradahken bïjre, maehteles toelhkh jaksoes
utnedh jïh barkoem jåerhkedh saemieh dåårrehtidh jïh
aaj nasjonaale unnebelåhkoeh, dejtie ovmessie reak-
tainstitusjovnide.

Uvtelasse 48
Stoerredigkie reerenassem birrie råajvarimmiejguj-

mie nïerhkedh juktie saemiengïelem reaktagïeline
nænnoestehtedh.

Uvtelasse 49
Stoerredigkie reerenassem birrie guhkiebasse bar-

kedh NBS:ine 2008: 5 viehkine laakenjoelkedassem
ryöjrehtidh, mij mearoesaemiej reaktam laakine vih-
teste marijne vierhtieh reebledh Nöörjen åålmehrïek-
teles åeliedimmiej mietie saemiej åvteste goh aalkoe-
åålmege.

Uvtelasse 50
Stoerredigkie reerenassem birrie salkehtidh saemi-

en reaktam marijne vierhtieh nuhtedh abpe aerpievue-
kien saemien årromedajvesne, ihke laavenjostosne Sae-
miedigkine jïh Nöörjen åålmehrïekteles åeliedimmiej
mietie saemiej åvteste goh aalkoeåålmege.

Uvtelasse 51
Stoerredigkie reerenassem birrie råajvarimmiejguj-

mie nïerhkedh juktie göölemedarjomh mearoesaemi-
en seabradahkine tjirkedh, goh guhkiebasse barkoe Rïj-
hkerevisjovnen reektehtsistie kvotasystemen bïjre (Do-
kumente 3:6 (2019–2020)).

Uvtelasse 52
Stoerredigkie reerenassem birrie tjåenghkies gïeh-

tjedimmine båatsoen areaaletsiehkeste nïerhkedh, jïh
båatsoen vihkelesvoeten bïjre saemien kultuvrese, jïh
mejtie Nöörje sov reeremen tjïrrh båatsoen areaalijste
sov åålmehriekteles åeliedimmieh illie.

Uvtelasse 53
Stoerredigkie reerenassem birrie dotkemem næn-

noestehtedh guktie maahta vædtsoehvoetem jïh daare-
sjimmiem hööptedh saemien byjresinie.

Uvtelasse 54
Stoerredigkie reerenassem birrie barkoem nænno-

estehtedh aemieluesemehööptije råajvarimmiejguj-
mie, sjïere fokusinie noeride saemien voenges seabrada-
hkine.

Uvtelasse 55
Stoerredigkie reerenassem birrie vielie dotkemasse

sjïehteladtedh sïerredimmien, aassjoemeadtoen jïh
aassjoelahtestimmiej bïjre aalkoeåålmegi jïh nasjonaa-
le unnebelåhkoej vööste.

Uvtelasse 56
Stoerredigkie reerenassem birrie hoksedh gaajhkh

pollisedajvh statistihkem sïjse tjöönghkieh jïh bæjhko-
ehtieh aassjoelahtestimmiej jïh aassjoemeadtoen bïjre
mah lea stuvresovveme saemiej jïh nasjonaale unnebe-
låhkoej vööste.

Uvtelasse 57
Stoerredigkie reerenassem birrie råajvarimmiejguj-

mie nïerhkedh juktie maahtoem sïerredimmien jïh
triegkenassen bïjre lutnjedh mah stuvresuvvieh aalkoe-
åålmegi jïh nasjonaale unnebelåhkoej vööste, orgaani
luvnie reeremisnie mah dam sivijlerïekteles sïerredim-
mie- jïh trïegkenassevaarjelimmiem tjåadtjoehtieh.

Uvtelasse 58
Stoerredigkie reerenassem birrie råajvarimmiejguj-

mie nïerhkedh juktie maahtoeluhtjemem pollisen luv-
nie jïh reaktasuerkesne hoksedh aassjoemeadtoen jïh
aassjoelahtestimmiej bïjre mah stuvresuvvieh aalkoe-
åålmegi jïh nasjonaale unnebelåhkoej vööste.

Uvtelasse 59
Stoerredigkie reerenassem birrie jieniebidie voeste-

snjieptjefaalenasside sjïehteladtedh psykiske healsoen
sisnjelen saemien, kveenen/nöörjensoemen jïh skåa-
jjesoemen årroejidie.

Uvtelasse 60
Stoerredigkie reerenassem birrie daerpiesvoetem

råajvarimmide salkehtidh mah tjirkieh organiseereme

jïh stuvreme aalkoeåålmegi healsoedïenesjijstie leah
Nöörjen åålmehrïekteles åeliedimmiej mietie.

Uvtelasse 61
Stoerredigkie reerenassem birrie lïerehtimmiem jïh

evtiedimmiem gïeleteknologeles vuekijste nænnoes-
tehtedh, mah maehtieh jaksoes healsoedïenesjh saemi-
engïelesne tjirkedh.

Uvtelasse 62
Stoerredigkie reerenassem birrie rååresjimmesne

Saemiedigkine salkehtidh guktie saemiej daerpiesvoete
ektie daajrose jïh statistihkese jïjtjsh åålmegen bïjre,
gaskem jeatjah healsoen bïjre, maahta dorjesovvedh ri-
ektesisnie.

Uvtelasse 63
Stoerredigkie reerenassem birrie salkehtidh guktie

maahta Saemien healsoedotkemejarngen (Saminor)
råållam nænnoestehtedh, daajroem healsoen jïh jiele-
detsiehkiej bïjre vedtedh årroejidie dajvine gusnie sae-
mieh, daaroeh jïh kveenh/nöörjensoemeladtjh årroeh.

Uvtelasse 64
Stoerredigkie reerenassem birrie öörnegem gïehtje-

didh riektesvoetemaaksoen bïjre saemide jïh kveenide/
nöörjensoemeladtjide mah skuvlebaeliem teehpeme.
Saemiedigkie jïh sjyöhtehke kveenen/nöörjensoemen
organisasjovnh meatan vaaltasuvvieh barkosne.

Uvtelasse 65
Stoerredigkie reerenassem birrie vielie dotkemasse

sjïehteladtedh daerpiesvoeti bïjre funksjovneheaptoes
saemide jïh kveenide/nöörjensoemeladtjide.

Uvtelasse 66
Stoerredigkie reerenassem birrie noerhtelaanti laa-

venjostoem vijriedidh vïedteldihkie funksjovneheapto-
es saemide jïh kveenide/nöörjensoemeladtjide. Sae-
miedigkieh Noerhtelaantine meatan vaaltasuvvieh laa-
venjostosne.

Uvtelasse 67
Stoerredigkie reerenassem birrie barkoem illedh

orresistie juvleminie saemien baatsahtassijste, jïh daer-
piesvoetem tjïerteste akten ållesth prosessese mij gaajh-
kesi sjaavnjoeh krööhkeste.

Uvtelasse 68
Stoerredigkie reerenassem birrie dahkoesoejke-

sjem darjodh juktie daajroem nænnoestehtedh aalkoe-
åålmegi jïh nasjonaale unnebelåhkoej bïjre maanavaar-
jelimmesne.

Uvtelasse 69

Stoerredigkie reerenassem birrie barkoem nænno-
estehtedh jienebh foestehiejmh dåårrehtidh mah ektie-
dimmiem utnieh aalkoeåålmegidie jïh nasjonaale
unnebelåhkojde.

Uvtelasse 70

Stoerredigkie Stoerredigkien bijjemes ståvroem bir-
rie moenehtsem tseegkedh mij edtja vuarjasjidh mejtie
edtja frijje tjåadtjoen, byjngetje orgaanem tseegkedh
rïekte Stoerredigkien nualan juktie reerenassen jïh ree-
remen guhkiebasse barkoem Saetniesvoete- jïh likte-
mekommisjovnen reektehtsistie jïh Stoerredigkien
nænnoestimmijste gïehtjedidh, jallh mejtie maahta
dagkeres laavenjassem akten dejstie Stoerredigkien
byjngetje vueliegællan orgaanijste bïejedh.

Uvtelassh krirrijste Sosialisteles Gårroehkrirrie, 
Rööpses jïh Byjresekrirrie Doh Kruana:

Uvtelasse 71

Stoerredigkie reerenassem birrie laakem jarkelidh
saeviehtimmien bïjre tjïelten byögkeles gåetine guktie
aaj kveenen jïh skåajjesoemen saevegem feerhmie.

Uvtelasse 72

Stoerredigkie reerenassem birrie bååstede Stoerre-
dægkan båetedh laakeuvtelassine hiejhtemen bïjre öör-
negistie åvtelhbodti aalkovinie reaktavåaroeminie ore-
igninglaaken mietie dajvine gusnie saemien båatsojne
gïehtele.

Uvtelasse 73

Stoerredigkie reerenassem birrie barkoem aelkedh
lïhke laavenjostosne Saemiedigkine juktie mearoega-
edtiegöölemeöörnegem nænnoestehtedh, guktie jie-
nebh mearoesaemien tjïelth jïh seabradahkh Romses-
ne jïh Nordlaantesne maehtieh meatan vaaltasovvedh
öörnegen sïjse.

Uvtelasse 74

Stoerredigkie Stoerredigkien bijjemes ståvroem bir-
rie vuartasjidh guktie Stoerredigkie maahta konsulta-
sjovnide sjïehteladtedh Stoerredigkien jïh Saemiedigki-
en gaskem, jïh eventuelle jeatjah representatijve orga-
anh nasjonaale unnebelåhkoej åvteste Nöörjesne.

Uvtelassh krirrijste Sosialisteles Gårroehkrirrie, Går-
roehbielien krirrie jïh Byjresekrirrie Doh Kruana:

Uvtelasse 75

Stoerredigkie reerenassem birrie rååresjimmesne
Saemiedigkine aktem dokumentasjovnejarngem åvte-
prosjekteeredh mij dïedtem åtna saemien gïelh evtiedi-
dh.

Uvtelasse 76
Stoerredigkie reerenassem birrie faagebyjresem tse-

egkedh mij maahta systeemen mietie barkedh ihke skå-
ajjesoemeladtjh maehtieh skåajjesoemen gïelem åtno-
se vaeltedh gaertjieldihkie hammosne, rituelle maallen
mietie.

Uvtelasse Evtiedimmiekrirreste:
Uvtelasse 77

Stoerredigkie reerenassem birrie doh daerpies laa-
kejarkelimmieuvtelassh buektedh mah Saemiedigkiem
nåhkehte goh jïjtjse orgaane etnihkeles våaroemisnie,
jïh aaj jeatjah laakh mah nöörjen staatenårrojh joekeh-
tslaakan gïetedieh etnihkeles våaroemisnie.

Uvtelasse 78
Stoerredigkie reerenassem birrie Nöörjem ILO-

konvensjovnem nr. 169 hiejhtedh.

6. Moenehtsen juvnehtimmie
Moenehtsen lïhtsegh krirrijste Barkijebielien krir-

rie, Åelkiesbielien krirrie, Gaskoehkrirrie, Sosialisteles
Gårroehkrirrie, Rööpses, Gårroehbielien krirrie jïh
Byjresekrirrie doh Kruana moenehtsen juvnehtim-
miem buektieh.

M o e n e h t s e  ij naan mïerhkesjimmieh utnieh,
tjaatsegasse vuesehte jïh Stoerredigkiem raereste daam
nænnoestimmiem darjodh:

n æ n n o e s t i m m i e :

I
Stoerredigkie sæjhta tjarke gaatelassjedh doh daa-

resjimmieh daaroedehtemepolitihke saemide, kveeni-
de/nöörjensoemeladtjide jïh skåajjesoemeladtjide utni.
Daejnie Stoerredigkie gaatelassja aarebi stoerredigkiej
aktijve råållam daaroedehtemepolitihkesne, jïh dïed-
tem myöte daan politihken konsekvensi åvteste dåe-
hkide jïh aktegsalmetjidie.

II
Stoerredigkie reerenassem birrie organisereemem

salkehtidh nasjonaale maahtoejarngeste daaroedehte-
mepolitihken jïh meadtan bïjre, mij dïedtem åtna dot-
kedh, dokumenteeredh, bievnedh jïh likteminie bar-
kedh. Barkoe tjuara daaletje maahtoe-, dotkeme- jïh bi-
evnemebyjresh våaroeminie utnedh, jïh lïhke rååre-
sjimmesne dorjesovvedh saemien, kveenen/nöörjenso-
emen jïh skåajjesoemen byjresigujmie.

III
Stoerredigkie reerenassem birrie statusem gïehtje-

didh aktijve, voenges gïele- jïh kultuvreareenide aalkoe-
åålmegidie jïh nasjonaale unnebelåhkojde, jïh vuarta-
sjidh mijdaerpies juktie tjirkedh dagkerh areenah sta-
bijle barkoetsiehkieh åadtjoeh guhkiebasse.

IV
Stoerredigkie reerenassem birrie gïelelïerehtim-

miem saemiengïelesne jïh kveenengïelesne gïehtjedi-
dh, jïh råajvarimmiejgujmie nïerhkedh ihke jienebh
maanah edtjieh gïelide lïeredh ööhpehtimmiebaelien.
Byöroe laavenjostoem gïelejarngi, tjïelti, fylhkentjïelti
jïh jeatjah sjyöhtehke aktööri gaskem nænnoestehtedh.
Daennie barkosne tjuara heaptoeh identifiseeredh, jïh
råajvarimmieh bueriedidh juktie saemien jïh kveenen
gïelemaahtoem maanagïertese jïh skuvlese dåårreh-
tidh.

V
Stoerredigkie reerenassem birrie tjïelti jïh fylhken-

tjïelti ekonomeles mierieh vuartasjidh gosse lea dej
dïedte gïeleevtiedimmien åvteste.

VI
Stoerredigkie reerenassem birrie varke bååstede

Stoerredægkan båetedh uvtelassigujmie akten nasjo-
naale barkoen bïjre iktemierien gïelelïerehtimmien
bïjre kveenen jïh saemien gïelide maanagïerten raejeste
geervelïerehtimmien raajan.

VII
Stoerredigkie reerenassem birrie eadtjohkelaakan

teknologije-evtiedimmiem jïh orre ööhpehtimmienue-
pieh dåarjoehtidh mah maehtieh viehkiehtidh baaht-
semem ööhpehtæmman kveenen jïh saemien gïeline
bueriedidh, jïh bååstede Stoerredægkan båetedh sjïeh-
teleslaakan.

VIII
Stoerredigkie reerenassem birrie hoksedh maahto-

ebyjrese don skåajjesoemen museumen bïjre vierhtieh
åådtje guhkiebasse barkedh skåajjesoemeladtji gïele-
histovrijinie.

IX
Stoerredigkie reerenassem birrie Saetniesvoete- jïh

liktemekommisjovnen uvtelassh råajvarimmide bæjje-
se fulkedh 3. tsegkien nuelesne, jïh bååstede Stoerre-
dægkan båetedh uvtelassigujmie våaroehtimmiej bïjre
staatebudsjedtesne jaapan 2026.

X
Stoerredigkie reerenassem birrie nasjonaale insti-

tusjovnh haestedh lïhkebe laavenjostoem tseegkedh sa-

emien, kveenen/nöörjensoemen jïh skåajjesoemen in-
stitusjovnigujmie, jïh viehkiehtidh saemien, kveenen/
nöörjensoemen jïh skåajjesoemen kultuvrem vååjne-
dehtedh, vaarjelidh jïh dej kultuvri bïjre bievnedh.

XI
Stoerredigkie reerenassem birrie dïedtem vaeltedh

ållesth reeremem tjeahpoevierhkijste tseegkedh mejtie
Saetniesvoete- jïh liktemekommisjovne Stoerredægkan
deelli, guktie dah aaj maehtieh bievniemisnie daaroe-
dehtemehistovrijistieåtnasovvedh.

XII
Stoerredigkie reerenassem birrie gïehtjedidh jïh vu-

arjasjidh jarkelimmieh nommelaakesne, guktie minn-
gebe boelvh aalkoeåålmegijstie jïh/jallh nasjonaale
unnebelåhkojste aelhkebelaakan maehtieh sijjen fuel-
hkien aalkoven raejeste minngienommem bååstede va-
eltedh.

XIII
Stoerredigkie reerenassem birrie uvtelassem jarke-

læmman kultuvremojhteselaakesne darjodh mij jïjtj-
sistie vaarjelimmiem tjirkie kveenen/nöörjensoemen
jïh skåajjesoemen kultuvremojhtesijstie, njoelkedassi
mietie saemien kultuvremojhtesidie.

XIV
Stoerredigkie reerenassem birrie dïedtem vaeltedh

byögkeles barkiji daajroem orrestehtedh aalkoeåålme-
gi jïh nasjonaale unnebelåhkoej reaktaj, kultuvren jïh
aerpievuekiej bïjre.

XV
Stoerredigkie reerenassem birrie effektide vuarja-

sjidh daaletje vierhkievierhtieabparaateste jïh åeliedi-
hks dahkoesoejkesjh hammoedidh juktie gïelide næn-
noestehtedh mah daaroedehtemem dååjrin, sjïehte-
damme ambisjovnenjieptjine, dovne jielije jïh nåhke-
me gïelide.

XVI
Stoerredigkie reerenassem birrie jaabnan reektedh

kveenen gïelen evtiedimmien bïjre maallen mietie da-
anbeajjetje reektemistie saemien gïelide, jïh vuarjasjidh
mij maereles stoeredahke dagkeres reektemistie.

XVII
Stoerredigkie reerenassem birrie bååstede Stoerre-

dægkan bievnedh gosse budsjedtem buakta fierhten ja-
epien guktie doh respektijve departemeenti dïedtesuer-
kieh barkoem aalkoeåålmegidie jïh nasjonaale unnebe-
låhkojde bæjjese fulkieh. Edtja lissine ållesth bïevnesem
buektedh liktemepolitihken jïh statusen bïjre dennie
guhkiebasse barkosne. Bievnemem Stoerredægkan

buakta ikth fierhten stoerredigkieboelhken, voestes
aejkien 2027.

Oslove, kontrolle- jïh konstitusjovenmoenehtse, gålkoen 5.b. 2024

Peter Frølich Svein Harberg
åvtehke åejvie b

